
CRONICA FRATRIS SALIMBENE DE ADAM

(Continuazione)

Dicta Michaelis Scoti de futuris eventibus quarumdam civitatum Lom-
bardie, Tuscie et Romagnole.

Futura presagia Lombardie, Tuscie, Romagnole
et aliarum partium
per magistrum Michaelem Scotum declarata.

Regis vexilla timens fugiens velamine Brixa

Et suos non poterit filios propriosque tueri,
Brixia stans fortis secundo certamine regis.
Post Mediolani sternentur menia griphi.
Mediolanum territum cruore fervido necis
Resuscitabit viso cruore mortis.

In numeris errantes erunt atque silvestres.
Deinde Vercellae venient, Novaria, Laudum.
Affuerint dies, quod egra Papia erit.

Vastata curabitur, mesta dolore flendo

Munera, que meruit, diu parata vicinis.

Pavida mandatis parebit Placentia regis,
Oppressa resiliet, passa damnosa strage.

Cum fuerit unita, in firmitate manebit.

Placentia patebit grave pondus sanguine mixtum.
Parma parens viret totisque frondibus uret,
Serpens in obliquo, tumida exitque draconi.

SALIMBENE DE Apam, Cronica - 1I. x



SALIMBENE DE ADAM

Parma regi parens tumida percutiet illum,

Vipera draconem, florumque virescet amenum.

Tu ipsa Cremona patieris flamme dolorem

In fine, predico, conscia tanti mali.

Et Regii partes simul mala verba tenebunt.

Padue magnatum plorabunt filii necem

Duram et horrendam, data catuloque Verone.

Marchia succumbet gravi servitute coacta

Ob viam Antenoris, quamque secuti erunt,

Languida resurget catulo moriente Verona.

Mantua, ve tibi tanto dolore plena!

Cur ne vacillas, nam tui pars ruet?

Ferraria fallax, fides falsa nil tibi prodest

Subire te cunctis, cum tua facta ruent,

Peregre missura quos tua mala parant.

Faventia iniet tecum videns tentoria pacem,

Corruet in pestem ducto velamine pacis.

Bononia renuens ipsam vastabitur agmine circa,

Sed dabit inmensum purgato crimine censum.

Mutina fremescet sibi certando sub lima,

Que, dico, tepescet, tandem trahetur ad ima.

Pergami deorsum excelsa menia cadent,

Rursus et amaris ascendet stimulus arcem.

Trivisii [due] partes ferent non signa salutis,

Gaudia fugantes, vexilla prebendo ruine.

Roma diu titubans, longis terroribus acta,
Corruet et mundi desinet esse caput.

Fata monent, stelleque docent aviumque volatus,
Quod Fridericus malleus orbis erit.

Vivet draco magnus cum inmenso turbine mundi.

Fata silent, stelleque tacent aviumque volatus,
Quod Petri navis desinet esse caput.

Reviviscet mater, malleabit caput draconis.

Non diu stolida florebit Florentia florum,
Corruet in feudum, dissimulando vivet.

Venecia aperiet venas, percutiet undique regnum.

Infra millenos ducenos sexque decenos

Erunt sedata inmensa turbina mundi,

Morietur gripho, aufugient undique penne.

[524]

Quam vera fuerint ista, que continentur in suprapositis ver-
sibus, multi potuerunt videre. Nam et ego vidi et intellexi singula,
et mens mea contemplata est multa sapienter, et didici et scio
quod vera fuerunt, exceptis paucis, videlicet quod Fridericus
malleus orbis generaliter non fuit, quamvis multa mala fecerit.
Nec navis Petri cessavit, quin semper caput fuerit, nisi forte
ad tempus, quando propter discordiam cardinalium vacavit pa-
patus. Porro tertium, quod non apparet usquequaque verum, est,
quod in mille ducentis LX annis completis a Christo non sunt
omnino sedata inmensa turbina mundi, quin sint multe guerre
et discordie et maledictiones adhuc in diversis partibus mundi.
Verumtamen in illo millesimo CCLX ango inchoavit et facta
est verberatorum devotio, et homines adinvicem pacem faciebant
et guerras dimittebant, et multa bona fiebant, ut vidi oculis meis.

De his qui in Lombardia et Romagnola dominium habuerunt, tam ex
parte Ecclesie quam ex parte imperii.

Nunc superest, ut dicamus de his qui in Lombardia et in
Romagnola dominium habuerunt. In Pede-montis marchio Mon-
tis-ferrati. In Vercellis Petrus Becherius. In Mediolano Napo-
lionus de Turre et domnus Caxonus, filius suus. In Alexandria
domnus Lancaveljja. In Placentia Ubertus Iniquitatis. In Parma
ex parte Ecclesie domnus Bernardus Rolandi Rubei, cognatus
pape Innocentii quarti, habuit enim sororem ipsius pape in uxo-
rem, et fuit pulcher princeps. Ex parte imperii domnus Bertholus
Tavernerii. Processu vero temporis dominatus est in Parma
domnus Ghibertus de Gente, civis Parme, multis annis et etiam
Regium habuit sub suo dominio. In Regio ex parte Ecclesie
domnus Hugo de Robertis, ex parte imperii domnus Guido
de Sesso et rex Hencius, filius Friderici. In Mutina domnus
Tacobinus Rangonus et Manfredus de Saxolo sive de Rosa, nepos
suus, ex parte Ecclesie. Ex parte vero imperii illi de Pio, ut
domnus Lanfrancus et domnus Ghirardinus. In Cremona domnus
Ubertus marchio Pelavicinus et Bosus de Dovaria multis annis
dominium habuerunt, et multos expulerunt et multos deleverunt;

et guerra erat valida, et multa fecerunt aliis, et multa mala
habuerunt postea etiam ipsi. In Mantua domnus Pinamons, civis
Mantue, cuius dominium valde longum et durum fuit annis multis.
In Ferraria domnus Salinguerra; post quem Ago marchio He-
stensis; post quem Opigo filius Rainaldi filii predicti Aconis, qui
mortuus est in Apulia in carcere obses imperatoris. Fuit ergo
iste Opigo filius cuiusdam Neapulitane et Rainaldi filii Aconis
predicti, et portatus fuit parvulus de Apulia, ut vidi oculis meis;
qui Oppico fuit vir magni cordis, non tamen bonus, quia multa
mala fecit. Et illos de Fontana expulit de Ferraria, qui eum
sublimaverant, et Ferariensibus ultra modum longum et durum
fecit dominium annis multis. Et civitas Ferarie erat terra Ec-
clesie, ut audivi ab ore pape Innocentii quarti, cum Ferarie
populo predicaret. Et quia antiquitus marchiones Hestenses
fuerunt amici Romane Ecclesie, ideo Ecclesia ex quadam ami-
cicia sustinet eos et patitur quod sint ibi, in Feraria scilicet,
domini.

De crudelissimo Albrico, fratre Incirini de Romano.

In Trivisio dominatus est Albricus de Romano multis annis,
cuius crudele et durum fuit dominium, ut cognoverunt qui experti
sunt illud. Hic vere menbrum fuit diaboli et filius iniquitatis, sed
mala morte periit cum uxore et filiis et filiabus. Extrahebant enim
qui interfecerunt eos tibias et brachia filiorum puerorum de corpore
eorum, cum adhuc vivi essent, parentibus videntibus et cum eis
percutiebant os patris et matris; postmodum ligaverunt uxorem
et filias ad palos et conbusserunt eas. Et erant nubiles et pul-
cherrime virgines de mundo nec erant culpabiles; et non peper-
cerunt innocentie et pulcritudini earum propter odium patris et
matris. Terribiliter enim et horribiliter leserant et afflixerant Tri-
visinos. Unde et veniebant ad Albricum cum tenacibus et extra-
hebant de corpore eius, cum adhuc viveret, in platea quilibet
unum bolum, et sic destruxerunt corpus eius ludibriis et oppro-
briis et gravibus tormentis. Nam interfecerat isti consanguineum,
illi fratrem, illi patrem, illi filium. Et usque adeo graves ponebat

collectas et mulctam terre ita frequenter, quod oportebat eos domos
destruere; et parietes et assides et scrinia et vegetes et dolia
ponebant in navibus et mittebant Ferariam ad vendendum, ut
haberent denarios ad solvendum et se redimendum. Vidi ista
oculis meis. Et simulabat se cum Icilino de Romano, fratre suo
germano, habere guerram, ut securius ista mala facere posset,
et non parcebat in cede civibus et subditis suis. Ideo dicit sa-
piens Prover. XXVIII: Leo rugiens et ursus esuriens, princeps
mmpius super populum pauperem. Et iterum: Dux indigens pru-
dentia multos opprimet per calwmniam. Quod bene patuit in
homine isto.

Narratur hic horribilis historia et compassione digna.

Nam XXV de maioribus Trivisii fecit una die suspendi, et
non offenderant nec leserant eum in aliquo; sed quia timebat,
ne forte possent eum ledere et sibi nocere, ideo .removit eos a
facie sua ita turpiter suspendendo. Et XXX nobiles mulieres,
matres istorum, uxores, filias et sorores, fecit venire, ut viderent
suspendendos, et ipsi eas; quibus voluit nasum precidere, sed
benefitio cuiusdam, quem appellabat filium suum spurium, sed
non erat, fuit dimissum. Verumtamen usque ad mammillas fuerunt
vestes earum precise, ita quod totum corpus cuiuslibet earum
nudum erat, et viderunt eas qui suspendendi erant. Et ita iuxta
terram fuerunt suspensi, quod iste mulieres cogebantur per tibias
eorum transire, et illi cum tibiis et pedibus vultum earum percu-
tiebant, dum moriebantur in amaritudine animarum suarum; et
iste in angustia et dolore vivebant, dum talia ludibria sustine-
rent. Nam erat hoc videre miseria et crudelitas maxima, que
nunquam fuit audita. Post hec fecit eas poni ultra fluvium qui
dicitur Sila vel Siler, ut irent quo vellent. Et fecerunt sibi coo-
pertoria de modico indumento, quod habebant circa mammillas,
et operuerunt sibi menbra genitalia, id est pudenda, et ambu-
laverunt tota die illa per XV miliaria per terram incultam, per
spinas et tribulos et urticas et lappas et paliuros et cardetos,
et nudis pedibus incedebant et nude toto corpore, et a muscis

mordebantur; et flendo ibant, quia causam flendi habebant, nec
habebant quid manducarent:

Ha quanta miseria,
o Deus, considera!

tuum est succurrere,
tuum est occurrere;
vide tribulatas,

tibi reservatas,

tibi derelictas!

Monstratur exemplis quod mnecesse est ibi divinum adesse auxilium, ubi
cessat humanum,

Nam mnecesse est ibi divinum adesse auxilium, ubi cessat
humanum. Patuit hoc in Susanna, que cum duceretur ad mortem,
divino adiutorio contra spem omnium liberata evasit. Idem in
adultera, que erat lapidanda. Patuit etiam hoc ipsum in Ysaia,
cui, cum serra lignea secaretur et vehementer sitiret, et carni-
fices nollent ei aquam dare bibere, quam petierat, dedit aquam
Dominus de sublimi, que influit in os eius. Sed veniamus ad
rem et hystoriam prosequamur. Pervenerunt illa die ad lacunas
maris Venetici tarda iam hora, et ecce subito viderunt pisca-
torem solum in navicula sua, quem vocaverunt, ut veniret ad se.
Ille vero credens que videbat esse illusiones demonum seu fan-
tasmata aut certe monstra marina, horribiliter timuit. Sed in-
spiratus a Deo et propter earum instantiam venit ad eas. Cui cum
totam hystoriam suam et omnia infortunia sua retulissent, dixit
eis: ‘Compatior vobis multum nec derelinquam vos, quousque
Deus bene faciat vobis. Sed quia navicula adeo parva est, quod
non patitur nisi unam, portabo vos singulariter, quousque omnes
transferam et ponam vos in saldivo, ubi terra solida est, ne,
si hac nocte hic essetis, devorarent vos lupi. Cras autem,
antequam dilucesscat, acquiram navem maiorem et portabo
vos et ponam in Ecclesia sancti Marchi, ubi spero quod bene
faciet vobis Deus’. Quid plura? Igitur postquam omnes tran-
stulit preter unam, illam ultimam ad domum suam piscatoriam

duxit et optime pavit et benigne, curialiter et humane et ca-
ritative et honeste tractavit. Altera vero die quod promiserat
sollicite adimplevit. Cum autem duxisset eas ad Ecclesiam
sancti Marci, accessit ad cardinalem Romane curie domnum
Octavianum, legatum in Lombardia, qui illis diebus Venetiis erat,
et retulit ei totam historiam dominarum istarum et omnia infor-
tunia, que acciderant eis, et ubinam essent, aperuit. Audiens hec
cardinalis sine mora venit ad eas et dedit eis comedere. Et
misit per totam civitatem dicendo quod celeriter atque festine
et sine aliqua mora omnes venirent ad ipsum ad Ecclesiam sancti
Marci, tam viri quam mulieres, tam parvi quam magni, iuvenes
et virgines, senes cum tunioribus, quoniam‘ talia diceret eis, que
nunquam audiverant, et talia ostenderet eis, que nunquam vide-
rant. Quid plurat Dicto cicius congregata est tota civitas Vene-
torum ad eum in platea Ecclesie sancti Marci, et audiverunt
ab eo totam historiam suprascriptam. Quam cum recitasset,
fecit venire dominas illas ita dehonestatas et nudas, sicut ille
maledictus Albricus dehonestari fecerat. Hoc ideo fecit cardi-
nalis, ut magis provocaret Venetos contra illum et magis indu-
ceret ad miserendum istis. Cum autem audivissent Veneti omnem
historiam supradictam et dominas ita nudatas conspexissent, ele-
vata voce clamaverunt dicentes: ‘ Moriatur, moriatur maledictus
ille et vivus ardeat cum uxore, et tota eius progenies de hoc
seculo extirpetur!’. Tunc cardinalis dixit: °Scriptura divina
concordat vobiscum, que taliter homini impio imprecatur, Ec-
clesiastes VIII: Non sit bonum tmpio, nec prolongetur dies eius,
sed sicut umbra transeant qui non timent faciem Dei. Hec est
generatio prava et exasperans, gemeralio que mown direxit cor
suum, nec creditus est cum Deo spiritus eius. Hec est generatio,
que pro dentibus gladios habet et commandit molaribus suis, ut
comedat inopes de terra et pauperes ex hominibus. Non sit illi
adiutor, nec sit qui misereatur pupillis eius. Fiant nati eius in
interitum, i generatione una deleatur nomen eius. In memoriam
redeat iniquitas patrum ewus in conspectu Domini, et peccatum
matris eius non deleatur. Fiant contra Dowminuwm semper, et
dispereat de terra memoria eorum, pro eo quod non est recor-

datus facere misericordiam. Item Iob XVIII: Memoria illius
pereat de terra, et non celebretur nomen eius in plateis. Expellet
eum de luce in tenebras et de orbe transferet ewm. Non erit
semen eius neque progenies tn populo suo, nec ulle reliquie in
regionibus etus. Deleantur de libro viventium et cum iustis non
scribantur’. Tunc clamaverunt omnes dicentes: ¢ Fiat, fiat!’. Post
hec de voluntate totius civitatis, tam virorum quam mulierum,
predicavit crucem contra maledictum Albricum, et quicumque eam
assumeret et iret vel mitteret loco sui aliquem suis expensis ad
destruendum eum, plenariam indulgentiam omnium peccatorum
suorum haberet. Quam auctoritate omnipotentis Dei et beato-
rum Petri et Pauli Apostolorum eius necnon et legatione, qua
ab apostolica sede fungebatur, indulgentiam datam omnibus ple-
niter confirmavit. Animati sunt igitur omnes et crucesignati a
parvo usque ad maximum, a viro usque ad mulierem propter
predicationem cardinalis, qui erat talis persona et tanto offitio
fungebatur, et propter maledicti hominis illius malitiam et propter
suspensionem illorum nobilium, quam iniuste fecerat, et propter
istas dominas, quas turpiter dehonestatas cernebant, insuper et
propter indulgentiam, quam tam plenam habebant. Induxerat
etiam cardinalis, qui et legatus, ipsos ad faciendum hoc opus
ponendo exemplum uxoris Levite, de cuius nece atque ludibrio
sive abusu de voluntate divina Iudaicus populus iustitiam et vin-
dictam tam severam exercuit, ut quasi una tribus deleretur ex eis.
Iverunt igitur unanimiter contra eum et multa mala intulerunt
ei, sed non penitus deleverunt. Verumtamen usque ad breve
tempus post illam crucis signationem cum tota sua progenie
penitus est deletus et habuit ludibria et tormenta et infortunia
supradicta, quibus omnibus fuit dignus. Nam quadam die, quia
perdiderat accipitrem suum, cum esset sub divo, extraxit sibi
bracas et culum ostendit Deo in signum opprobrii et convitii
atque derisionis, credens se ex hoc de Deo ulcisci. Cum autem
fuit domi, ivit et caccavit super altare in eo loco proprie, ubi
consecratur dominicum corpus. Uxor vero sua nobiles dominas
et matronas appellabat putanas et meretrices; nec corripiebat
eam aliquando vir suus dicens: * Quare hoc fecisti?’, quin

potius de securitate viri sui talia faciebat. Ideo merito propter
predicta de eis ulti sunt Trivisini, ut impleretur etiam verbum
Domini, quod dixit in Luca VI: Eadem mensura, qua mensi
fueritis, remetietur vobis. Post predicationem vero, quam fecerat
Veneticis cardinalis, recommendavit eis dominas illas tamquam
seipsum; qui eis tam in vestibus quam in victu libentissime et
liberalissime subvenerunt. Homini vero illi, cuius beneficio iste
domine nasum non perdiderunt, pepercerunt Trivisini et vivere
permiserunt, multa bona conferentes eidem, quia dignus erat.
Sepe enim retraxit istos a multis malitiis que fecissent.

L]
De crudelitatibus Icilini de Romano, et quod una die XI milia Padua-
norum fecit comburi.

Porro in alia Marchia dominatus est frater istius Albrici
domnus Icilinus, ut in Padua, Vicentia atque Verona. Hic vere
fuit menbrum diaboli et filius iniquitatis. Nam una die in campo
Sancti Georgii de Verona, in quo aliquando fui, XI milia Padua-
norum conburi fecit in una magna domo, in qua eos captivos
et compeditos habebat; et circa eos, dum cremarentur, cum mi-
litibus suis cantando hastiludium faciebat; peior enim homo
fuit de mundo. Non credo revera quod, ab initio mundi usque
ad dies nostros, fuerit ita malus homo. Nam ita tremebant eum
omnes, sicut tremit iunccus in aqua, et hoc non sine causa
erat. Qui enim erat hodie, de crastina vita securus non erat.
Pater petebat filium ad interficiendum, et filius patrem vel ali-
quem sibi propinquum, ut Icilino placeret. Omnes maiores et
meliores et potentiores et ditiores et nobiliores delevit de mar-
chia Trivisina, et mulieres castrabat et cum filiis et filiabus in
carceribus includebat, et ibi fame et miseria peribant. Multos
religiosos interfecit et in carceribus diu habuit, tam ex Ordine
fratrum Minorum et Predicatorum quam ex Ordinibus aliis. Et
impleta est Scriptura que dicit Dan. VII: Sanctos altissimi conte-
ret et cet. Nec Nero nec Decius nec Dioclitianus nec Maximia-
nus in malicia fuerunt similes sibi, sed neque Herodes neque
Antiochus, qui pessimi homines de mundo fuerunt. Vere isti

duo fratres duo demones extiterunt, de quorum quolibet possem
componere librum grandem, si tempus sufficeret et pergamenum
haberem. Sed deleantur de libro wviventium et cum tustis non
scribantur, quia scriptum est Iere. XVII: Domine, omnes qui te
derelinguunt confundantur; recedentes a te in terra scribentur,
quoniam dereliqguerunt venam aquarum viventium Dowminum. Ve-
rumtamen in morte Albricus optime fuit contritus. Icilinus vero
nunquam est reversus ad Deum, ut verbum Domini impleretur,
qui unus assumetur, et alter relinquetur, Mat. XXIV. In quo
magna Dei misericordia est ostensa, dum talem hominem etiam
in morte suscepit.

Porro Icilino in Verone dominio quidam qui appellatus est
Mastinus successit, et fuit Veronensis, sed processu temporis
ab assaxinis fuit occisus. Comes vero Sancti Bonifacii, qui Ve-
rone dominium habere debebat, vagabundus, ut vidi, ibat per
mundum. Et erat totaliter ex parte Ecclesie, bonus homo et
sanctus, sapiens et honestus et fortis et probus in armis et
doctus ad bellum. Pater eius domnus Ricardus, et ipse domnus
Lodoicus, et maior filius Vincens-guerram.

Porro in Arimino dominatus est domnus Malatesta, qui
optime et fideliter partem Ecclesie semper tenuit. In Furlivio
dominatus est domnus Guido comes Monte-feltranus, qui fuit
vir bellator et periciam habuit artis pugne, et plures victorias
de Bononiensibus qui erant ex parte Ecclesie cum eis bellando
obtinuit. Pluribus annis tempore valide guerre in Furlivio domi-
nium habuit, sed in fine defecit tam ipse quam Livienses, pro
eo quod papa Martinus quartus de illa guerra pertinaciter et
obstinato animo se intromisit, volens penitus de Furlivio victo-
riam obtinere. Quapropter cum venisset domnus Bernardus car-
dinalis Romane curie legatus in Romagnolam, et Livienses tra-
didissent se sibi, misit domnum Guidonem comitem Montis-feltri
primo Cluciam, postmodum in Lombardiam ad civitatem Asten-
sem, ut in confinio staret ibi. Qui humiliter obedivit habitando
ibidem.

In Ravenna dominatus est ex parte Ecclesie domnus Paulus
Traversarius, nobilis homo, dives et potens, pulcher et sapiens.

Ex altera parte imperii Anastasius quidam. Porro post domnum
Paulum Traversarium dominatus est in Ravenna domnus Tho-
masius de Foliano de Regio, quem papa Innocentius quartus
fecit comitem Romagnole, pro eo quod attinebat sibi; et habuit
neptem domni Pauli uxorem, scilicet filiam filii, Traversariam
nomine, quam papa legitimavit, ut posset hereditare. Hanc post
mortem domni Thomasii Stephanus filius regis Hungarie accepit
uxorem et dominatus est in Ravenna. Post cuius mortem venit
quidam Guilielmottus de Apulia ducens secum quandam mulie-
rem, quam dicebat uxorem suam esse et filiam domni Pauli
Traversarii de Ravenna, quam in Apulia obsidem habuerat impe-
rator; et dominatus est multis annis, omnes possessiones domni
Pauli Traversarii integraliter habens. Et creditum fuit quod
fraudulenter et deceptorie fierent omnia ista tam a viro quam ab
uxore; nec partem tenebat Ecclesie, et propterea de Ravenna et de
possessionibus, quas occupaverat, cum uxore sua fuit expulsus.

De Tebaldelo, qui bis civitatis sue Faventie proditor fuit.

In Faventia dominati sunt Alberghetti, qui et Manfredi ap-
pellati sunt, ex parte Ecclesie. Inter quos fuit precipuus domnus
Hugolinus Bugola et filius eius frater Albricus de Ordine Gau-
dentium. Ex parte imperii domnus Accharisius et filius suus
domnus Guido Accharisii.

Porro pars Ecclesie in Faventia a Cambrasiis denominabatur,
et non erant nisi duo ex illo casali, scilicet frater Cambrasinus,
qui de Ordine fratrum Gaudentium fuit et est, et Tebaldellus
frater ipsius non legitimus. Et reputabatur, quia vir fortis et
pulcher erat et dives, quia frater suus Cambrasinus legitimus
equaliter hereditatem cum eo diviserat. Hic bis civitatis sue Fa-
ventie proditor fuit: primo dedit eam Liviensibus, et habitabam
ibi tunc; secundo parti Ecclesie eam restituit. Et post breve
tempus in fovea civitatis Liviensis periit et suffocatus est cum
dextrario suo et aliis multis.

In Imola ex parte Ecclesie erant Nurduli principales. Ex
parte vero imperii Hugutio de Binielis, quem rex Karolus cepit

in conflictu Manfredi, qui appellatus est princeps, et decapitari
fecit. Huic successit in Imola frater suus Iohannes de Binielis.
Porro in montibus Petrus Paganus ex parte imperii magnus
erat, famosus et nominatus et doctus ad bellum; et habitabat in
quodam castro, quod appellabatur Sosonana. Bonam uxorem
habuit dominam Dyanam et bonam sororem dominam Gallam
Placidiam. He ambe mee devote fuerunt. Porro comes Bernar-
dinus dominabatur in Alchonio, magnus et potens et ex parte
Ecclesie. Comes vero Rogerius de Bagnacavallo ex parte imperii
magnus in Ravenna fuit; sagax homo fuit, astutus et callidus
et versipellis et subdola vulpes. Hic fuit michi familiaris. Hic
unicam habebat filiam nec habuit mares; quam, cum moreretur,
dixit quod volebat eam maritare tali homini, qui bene partem
suam teneret. Cui cum diceret frater Ghirardinus Gualengus quod
non erat tempus truffandi, respondit et dixit: ‘Quare? Non
sum ego bene unus homo?’. Cui dixit frater: ‘ Domine, bene
estis unus homo, sed tempore mortis debetis omnibus parcere
nec aliquam partem tenere debetis nisi Dei, sicut dicit propheta:
Dominus pars hereditatis mee et calicis met; tu es qui re(stitues)
here(ditatem) m(eam) michi. Item in Romagnola ex parte im-
perii magnus fuit comes Tadeus de Bono-comite. Hic erat vetu-
lus et intravit Ordinem fratrum Minorum. Item domnus Iacobus
Bernardi ex parte imperii aliquando fuit, sed postquam impe-
rator decollavit filium suum, factus est ex parte Ecclesie, et
postea intravit Ordinem fratrum Minorum.

Item tam in Romagnola quam in Lombardia multi fuerunt
nobiles et potentes tam ex parte imperii quam Ecclesie, qui
essent digni relatu, si boni fuissent et seipsos et Deum di-
lexissent.

Item in Bononia ex parte Ecclesie dominati sunt Ieremii, ex
parte vero imperii Lambertacii. Inter quos fuit precipuus domnus
Castellanus de Andalois, sed viliter obiit, quia in bello intestino
ceperunt eum Bononienses qui erant ex parte Ecclesie et posue-
runt in compedibus in palatio communis. Et expulerunt Geremii
Lambertacios de Bononia, et iverunt Faventiam ad habitandum
tempore illo; et processu temporis de Faventia similiter expulsi

fuerunt, quando Tebaldellus eam restituit parti Ecclesie. Hec
fuit civitas, scilicet Bononia, que ultimo bibit de calice ire Dei
et potavit usque ad feces, ne forte vellet gloriari de iustitia
sua et aliis civitatibus insultare, que de poculo ire Dei furorisque
indignationis eius iam biberant. Siquidem assasini erant in ea,
neciprevalebateisy, W s, capery LOIGTILESG. BF 4 e e r e

[De causa destrutionis Bon(onie) et de usuris non accipiendis et mu-
neribus et de aliis peccatis.]

In Cremona qui erant ex parte Ecclesie dicebantur Capellini
sive Capelletti. Qui vero erant ex parte imperii dicebantur Bar-
barasi. In Pontificali Ravenne sic legi pluries, id est non semel
neque bis: Venient barba rasi. Maxime sevient. Et est ambi-
guum, utrum de istis sit hoc intelligendum an de venturis adhuc.
Verumtamen isti multum desevierunt, dum imperatorem in Lom-
bardiam et in Cremonam introduxerunt, dum partem Ecclesie
de Cremona expulerunt, dum eorum adiutorio imperator et sui
guerram in Lombardia diu tenuerunt; et per eos multiplicata
sunt mala in terra, que nec adhuc finem habent nec videntur
habere. In Parma post destructionem Victorie et fugam Friderici
quicumque non bene tenebat partem Ecclesie appellabatur de
Mala-fucina, id est de mala fabrica dicebatur, eo quod haberet
monetam reprobam atque falsam, et sicut bos varius ita cogno-
scebatur. Hinc sapiens dicit Prover. XXVII: Quomodo in aquis
resplendent vultus prospicientium, sic corda hominum manifesta
sunt prudentibus. Que est causa? Audi Eccli. XIII: Cor homi-
nis wmulat faciem illius sive in bono sive in malo. Vestigium
cordis bont et faciem bonam difficile invenies et cum labore. Hinc
Iohannes ait Io. III: Qui est de terra, de terra est et de terra
loquitur. Unde Ys. XXIX: De terra loqueris, et de humo audietur
eloguium tuwm. Item Dominus dicit Luc. VI: Ex abundantia
enim cordis os loquitur. Unde Io. ait prima IIII: Ipsi de mundo
sunt, ideo de mundo locuntur, et mundus eos audit. Simili modo
qui de parte imperii erant tunc temporis non poterant se conti-
nere, quin de ea loquerentur, et statim cognoscebantur ex verbis

suis, sicut dictum fuit Petro Mat. XXVI: Vere et tu ex illis es.
Nam et loquela tua manifestum te facit. Sic erat tunc temporis
de talibus qui de parte imperii loquebantur.

Quod Parmenses pacem fecerunt adinvicem post mortem imperatoris, sed
parum duravit pax illa.

Processu vero temporis Parmenses qui erant in Burgo Sancti
Donini ex parte imperii rogaverunt Parmenses concives suos, qui
erant in civitate ex parte Ecclesie, ut amore Dei et beate Vir-
ginis gloriose eos dignarentur in civitate recipere, quia pacem
cum eis habere volebant. Iam enim obierat imperator. Et fecerunt
cum eis pacem et in civitatem introduxerunt, ut vidi oculis meis.
Qui videntes domos suas destructas — sic enim fecerant prius
his qui ex parte Ecclesie erant, cum eos expulerunt — ceperunt
velle contendere de pari et parti ecclesiastice insultabant. Et vi-
dentes quod Ubertus Pellavisinus dominabatur in Cremona et in
multis aliis civitatibus, cogitaverunt sibi dare dominium Parme,
quod totis viribus affectabat, et partem ecclesiasticam omnino
volebant expellere et ita delere, quod in eternum in Parmam redire
non posset. Quod cognoscentes Parmenses tremebant sicut iuncus
in aqua, et ceperunt abscondere multi que cariora habebant. Ego
etiam abscondi libros meos, quia Parme tunc temporis habitabam.
Multi etiam Parmenses, qui erant ex parte Ecclesie, disponebant
voluntarie de Parma exire, ne Pellavicinus veniens involveret
eos et bona eorum diriperet. Sed convertit Dominus insidias et
malignitates istorum super eos, iuxta verbum quod scriptum est
Eccli. XXVII: Laqueo peribunt qui oblectantur casw iustorum,
dolor autem consumet illos, ante quam morianiur. Item Prover.
XXIX: Homines pestillentes dissipant civitatem, sapientes wvero
avertunt furorem. Item: In multiplicatione impiorum multiplica-
buntur scelera, et ruinas eorum iusti videbunt.

De Iohanne Barixello, qui fuit vir pauper et sapiens, et liberavit urbem
cum sapientia sua, Eccle.

Igitur dum in Parma insonuissent rumores de Pelavicino ven-
turo, et ipse ita subito non veniret, quia alias telas ordiebatur
— disponebat enim prius capere Colurnium et Burgum Sancti
Donini, sicut et fecit, ut postea cum maiori triumpho Parmam
intraret; quibus captis et occupatis Parmenses qui erant ex parte
Ecclesie, si de Parma recessissent, quo diverterent non habe-
bant; et ita scaccum mattum acceperant, quia serpentem in sinu
nutrierant. Ideo dicit Ecclesiasticus XI: Non ommnem hominem
imducas in domum tuam, multe enim insidie sunt dolosi —: ecce
subito surrexit vir quidam, qui habitabat in Parma in capite
pontis, inter Ecclesiam sancte Cecilie et sancte Marie de ordine
Templariorum. Hic erat sartor et vocabatur Iohannes Barixellus
et fuerat filius cuiusdam agricole illorum de Tedaldis, quem Par-
menses Megadhrum appellant; et accepit crucem in manibus suis
et Evangelii textum et ibat per Parmam ad domos illorum qui
erant ex parte imperii, quos suspectos habebat, ne Parmam Pella-
vicino tradere vellent, et faciebat eos iurare precepta domni pape
et Ecclesie partem. Et habebat bene quingentos homines secum
armatos, qui eum suum capitaneum fecerant et eum quasi ducem
et principem sequebantur. Et iuraverunt multi partem Ecclesie
et precepta summi et Romani pontificis, partim voluntarie, partim
ex timore, quia videbant armatos. Qui vero iurare nolebant insa-
lutato hospite de Parma exibant et ibant ad Burgum Sancti Do-
nini, ut habitarent ibidem.

De bonis que Parmenses Burgensibus contulerant, et de ingratitudine
eorum multiplici. De destructione Burgi Sancti Donini require infra
carta CCCCX.

Nam quotienscumque in Parma civium aliqua fiebat divisio,
istud qui exibant castrum habebant paratum. Et in hoc gaude-
bant Burgenses, si Parma in discordia esset. Et plus gavisi fuis-
sent, si eam penitus destructam vidissent. Nunquam enim di-

lexerunt Parmam Burgenses, immo, quando Parma guerram ha-
bebat, omnes beruarii de Lombardia in Burgo Sancti Donini
contra Parmenses congregabantur, et Burgenses eos libenter reci-
piebant ad Parme destructionem et confusionem. Parmenses vero
Burgensibus fecerant ista bona, ut vidi oculis meis, quia ibi uno
anno habitavi, scilicet MCCLIX ; quo anno fuit in Ytalia hominum
et mulierum mortalitas maxima, et Icilinus de Romano a Cremo-
nensibus captus fuit et ab his qui erant cum eis in eodem exercitu.
Primum bonum fuit, quia dabant eis de Parma annuatim recto-
rem, scilicet potestatem, et medietatem salarii semper solvebant.
Secundum, quia a fluvio Tari, qui distat a Parma per V miliaria,
poterant habere totum mercatum in Burgo, et Parmenses nichil
dicebant; et ita habebant X miliaria de episcopatu Parmensi,
et Parmenses solummodo V. Tertium bonum erat, quia Parmen-
ses erant defensores eorum, si bellum a Placentinis vel a Cremo-
nensibus seu a quibuscumque aliis habuissent. Quartum bonum
a Parmensibus eis collatum erat, quia, cum in Burgo non essent
nobilium nisi duo casalia, scilicet illorum qui dicuntur Pinki-
lini et Vercgoli, et ceteri populares et divites rurales existerent,
Parmenses maritabant ibi suas nobiles mulieres; quod parvipen-
dendum non erat. Credo quod vidi ibi de Parmensibus domi-
nabus XX cum pellibus de variis et scarleto. His omnibus bonis
sibi collatis inventi sunt Parmensibus Burgenses ingrati. Et ideo
digne et merito Parmenses postea destruxerunt Burgum Sancti
Donini, quando tempus congruum habuerunt. Ideo sapiens in Pro-
verbiis dicit XVII: Qui reddit mala pro bonis, non recedet malum
de domo eius. Igitur Iohannes Barixellus, cum iret per Parmam
faciendo iurare suspectos, pervenit ad domum domni Rolandi
Guidonis Bovis, qui habitabat in capite pontis iuxta Ecclesiam
sancti Gervasii. Eit vocans eum de domo dixit ei quod incontinenti
sine mora aliqua iuraret partem Ecclesie, si vellet sospes evadere,
alioquin de Parma recederet. Erat autem ex parti imperii pre-
dictus miles domnus Rolandinus Guidonis Bovis et multas pote-
starias ab imperatore receperat; et videns tantam multitudinem
congregatam et talia exigentem et talia minitantem, fecit quod

dicit sapiens in Prover. XXII: Callidus videt malum et abscondit
se. Et iterum Ys. XXXII: Erit vir sicut qui absconditur a vento
et celat se a tempestate. Iuravit ergo dicens: ‘ Ego iuro stare
et obedire preceptis Romani pontificis et tenere partem Ecclesie
toto tempore vite mee ad dedecus miserabilioris et magis merdi-
ferose partis que sit sub omni celo’. Dicebat de parte sua, scilicet
imperii, pro eo quod permittebant se viliter a talibus conculcari.
Et dilexerunt eum Parmenses ecclesiastici ex hoc verbo, nec fuit
ei reputata verecundia, si iuravit.

De Colurnio recuperato, et de domno Manfredeno de Canula ibi mortuo,
qui capitaneus erat.

Voluerunt itaque Parmenses tempore illo recuperare Burgum
Sancti Donini, sed non potuerunt, quia Pelavicinus et Parmenses
qui de Parma exiverant occupaverunt illum et diligenter custo-
diebant. Erat enim castrum in circuitu bene muratum, habens
etiam foveas magnas in suburbanis et circa. Colurnium vero re-
cuperaverunt tam cito; et ex parte imperii plures corruerunt gla-
dio interfecti. Inter quos fuit Franciscus filius domni Iohannis
de Pucilesio et domnus Rolandinus Goggus de Parma et domnus
Manfredinus de Canula de Regio, quem Pellavicinus fecerat ca-
pitaneum. Hic erat ex filiis Manfredi de Mutina et erat tante
pulcritudinis, quod Absalon filius David vix prevalebat ei. Fue-
runt etiam ibi multi alii interfecti, qui essent digni relatu, sed
causa brevitatis eos subticeo et pertranseo, et quia ad alia dicenda
festino. Cessavit igitur Pellavicinus Parmam venire, quia non
potuit; innotuerunt enim civibus calliditates eius atque malitie,
et sic bene caverunt sibi ab eo. Minus enim iacula feriunt que
previdentur, et nos tolerabilius mundi mala suscipimus, si contra
hec per providentie clippeum munimur. Verba sunt Gregorii. Ac-
cidit ergo Pellavicino quod sapiens in Proverbiis dicit XXVI:
Qui fodit foveam, incidet in eam; et qui volvit lapidem, revertetur
ad euwm. Idem habetur Eccli. XXVII et additur: Et qui laqueum
aliv ponit, peribit in illo. Facienti nequissimam constlium, super

ipsum devolvetur, et non agnoscet, unde adveniet illi illusio et
improperium superborum, et vindicta sicut leo insidiabitur illi.
Quod totum processu temporis accidit Pellavicino. Hinc sapiens
in Prover. dicit XXVIII: Qui decipit tustos in via mala, in inte-
ritu suo corruet, et simplices possidebunt bona eius. Quod totum
accidit Pellavicino. Igitur Iohannes Barixellus fuit vir pauper
et sapiens, qui inventus est in Parma, et liberavit urbem per sa-
pientiam suam.

De beneficiis a Parmensibus Iohanni Barixello collatis.

Quocirca Parmenses hoc beneficium cognoscentes non fuerunt
sibi ingrati, cum Apostolus dicat: et grati estote, immo repen-
derunt sibi beneficia plura. Primum, quia fecerunt eum divi-
tem, cum esset pauper. Secundum, quia de nobili genere dederunt
ei uxorem, scilicet de Cornagano. Tertium, quod sine electione
aliqua semper de consilio esset. Habuit enim sensum naturalem
et gratiam concionandi. Quartum, quod posset societatem con-
gregare et secum ducere, que denominaretur ab eo, ita dum-
taxat, quod semper ad honorem et ad utilitatem civitatis et com-
munis Parme. Hec societas multis annis duravit. Quam voluit
destruere quidam Mutinensis, qui erat potestas Parmensium, sci-
licet domnus Manfredinus de Rosa, qui et de Saxolo sicut pater
suus dictus fuit, quasi zelo pro Parmensibus nolens quod a tali
homine et nomine denominarentur Parmenses. Diligunt enim
se Mutinenses et Parmenses intimo et grandi et ferventi amore.
Precepit ergo domnus Manfredinus, ut Iohannes Barixellus inten-
deret factis suis et domui sue et dimitteret istam societatem et
istam pompam, quam facere videbatur, quia volebat regere Par-
~mam suo consilio, cum Parmensium esset potestas. Qui humiliter
obedivit et eadem die vadens ad stationem suam accepit acum
et repe et videntibus Parmensibus cepit suere vestimenta, quasi
diceret illud verbum Iacob, quod habetur Gen. XXX: Justum
est, ut aliquando provideam etiam domui mee. Et Eccli. XVIII:
Cum consumaverit howmo, tunc incipiet, et cum quieverit, tunc
operabitur. Pater predicti potestatis fuit notus meus, et mater

mea devota et uxor similiter. Verumtamen Parmenses semper
dilexerunt Iohannem Barixellum, et ipse semper habuit locum
et fuit reputatus in Parma.

De societate Parmensium que appellatur Cruxatorum, in qua omnes alie
includuntur, que de voluntate regis Karoli facta fuit.

Processu vero temporis rex Karolus, frater regis Francie,
scilicet sancti Lodoyci qui transfretavit bis in subsidium Terre
Sancte, audiens quod Parmenses erant viri bellatores et sui amici
et semper parati ad succurendum Ecclesi®, mandavit eis quod
facerent unam societatem ad honorem Dei et sancte Romane
Ecclesie, que diceretur de Cruce, in qua societate et ipse esse
volebat. Et volebat quod in ista societate omnes alie de Parma
includerentur, et quod semper essent parati ad succurendum Ec-
clesie, cum Romana Ecclesia indigeret. Et fecerunt Parmenses
istam societatem, et appellatur societas Cruxatorum. Et regem
Karolum litteris aureis in quaterni principio conscripserunt, ut
societatis istius, que dicitur Crucesignatorum, capitaneus esset et
primicerius, princeps et dux et comes et rex et magnificus trium-
phator. Et quicumque in Parma de ista societate non est, si
offendit aliquem de societate iam dicta, defendunt se mutuo sicut
apes, et statim currunt et diruunt domum eius usque ad funda-
mentum in ea et ita radicitus, quod nec lapillus repperitur in ea.
Que est eis causa timoris, ut aut pacifice vivant aut societatem
ingrediantur ipsorum. Et sic istorum societas mirabiliter crevit;
et iam non denominantur Parmenses a Iohanne Barixello, sed a
rege Karulo et a cruce domini nostri Iesu Christi. Cui est honor
et gloria in secula seculorum. Amen.

De Pelavicinis.

Et quia adhuc stilus noster in Parma versatur, de Pellavicinis,
qui cives sunt Parme, superest ut dicamus. Isti marchiones sunt
et elegerunt sibi duarum civitatum ad habitandum confinia, scili-
cet Parme ed Placentie. In episcopatu Placentino iuxta episco-

patum Parmensem habent duo castra, scilicet castrum Peregri-
num, in quo domnus Pellavicinus habitavit — qui fuit pulcher
homo et solatiosus et cantionum inventor, et reliquit filios plu-
res —, et castrum Scipionis prope Burgum Sancti Donini ad
miliaria V. In isto castro habitavit domnus Manfredus, frater
germanus supradicti domni Pellavicini, et habuit filios IIIT et filias
tres, pulcherrimas dominas, in diversis partibus mundi nobiliter
maritatas. Uxor eius et mater istorum domina Clara fuit de
comitibus de Lomello, pulcra domina et sapientissima et sola-
tiosa. Primogenitus istorum fuit domnus Guilielmus, pulcher
homo et pacificus sicut et pater suus, et cum Parmensibus pacem
habuit et habitabat in Parma. Uxor ipsius fuit domina Constan-
tia, filia Acgonis marchionis Hestensis, nec potuit ex ea prolem
habere. Duabus enim vicibus sine ipso fuerat maritata, nec
unquam habuerat filios. Porro domnus Manfredus pulchrum pala-
tium habuit in Parma, ut vidi, iuxta plateam communis, ubi prius
fuerat palatium illorum de Paganis; sed Parmenses occasione
guerrarum funditus destruxerunt ambo palatia, et beccarii fece-
runt ibi macellum. Nunc autem solummodo est ibi platea com-
munis. Item domnus Manfredus fuit homo pacis et quasi reli-
giosus et religiosos et regulas diligebat et specialiter fratres
Minores. Et dabat salem omnibus regulis abundanter et sine
mensura. Habebat enim in districtu castri Scypionis multos pu-
teos salis, ex quibus factus est dives et inclitus. Secundus filius
eius fuit domnus Henricus, homo bellicosus et doctus ad bel-
lum. Credo, si vixisset, quod totam Lombardiam subiugasset. Nam
de eo potest dici quod de Tuda Machabeo legitur scriptum I
Macha. II1: Similis factus est leomi in operibus suis et sicut
catulus leonis rugiens in venatione sua. Hoc expertus est etiam
marchio Montis-ferrati tempore aliquo. Hic in bello Karoli no-
biliter et viriliter dimicando fuit occisus. Erat enim princeps
et dux in exercitu Manfredi filii Friderici imperatoris condam.
Tertius eius filius fuit domnus Ubertus, in omnibus similis pre-
cedenti, ita ut quicquid commendatum est in Henrico, in isto
Uberto potest totaliter commendari. Hoc expertus fuit frequen-
ter marchio Montis-ferrati domnus Guillielmus, quem iste non

permittebat de fortilitiis suis exire, eo quod guerram cum bar-
bano suo haberet, scilicet domno Uberto Pellavicino, qui tunc
temporis dominium in Cremona habebat, et dabat nepoti suo
isti trecentos milites et stipendia, ut marchioni Montis-ferrati
guerram validam faceret. Erat autem causa istarum guerrarum
Alexandria et Terdona, quas quilibet marchio possidere volebat.
Hic a Placentinis interfectus fuit apud castrum Florengole occa-
sione cuiusdam prede, quam cum Parmensibus partis imperii
fecerat in Placentino districtu; et tamen habebat pacem cum illis,
a quibus predam ducebat et quos fuerat depredatus, et perdidit
predam et personam amisit. Quartus filius eius et ultimus et
frater supradictorum fuit domnus Guidho‘ttus, qui adhuc vivit
et in curia regis Hyspanie magnus habetur.

Porro domnus Ubertus Pellavicinus, qui dominium habuit in
Cremona, supra dictorum dominorum frater germanus fuit, sci-
licet domni Pellavisini de Peregrino ed domni Manfredi de Sci-
pione. Hic habuit duo castra in Placentino episcopatu, scilicet
Landasium et Ghisaleclum. Et quia de isto superius sufficienter
diximus, ideo hic de eo tacendum videtur. Magnifici cordis fuit
et totum mundum occupare volebat.

De Markesopolo.

Pater istorum trium domnus Pellavicinus est dictus. Qui habuit
duos germanos fratres, scilicet domnum Markesopolum et domnum
Rubinum, qui habitaverunt in Soragna, que est villa fertilis in
episcopatu Parmensi, distans a Burgo Sancti Donini versus aqui-
lonarem partem per miliaria V. Domnus vero Markesopolus uxo-
rem habuit de Burgundia, ex qua non habuit mares filios, sed
duas feminas, quibus mater imposuit nomina terre sue, scilicet
Mabelon et Ysabelon, quod in Lombardico sonat Mabilia et Ysa-
bella. Et maritavit pater primogenitam dominam Mabiliam, cum
adhuc essem in seculo, id est antequam intrarem Ordinem fratrum
Minorum anno Domini MCCXXXVIII; et venit de Soragna Par-
mam et hospitata est iuxta Ecclesiam sancti Pauli in domo
illorum de Colurnio. Et dedit ei pater in dotem mille libras

imperialium. Et dedit eam in uxorem domno Agoni marchioni
Hestensi, qui fuit bonus homo et curialis, humilis et dulcis et
pacificus et meus amicus. Nam aliquando legi sibi Expositionem
abbatis Ioachym de oneribus Ysaie, et erat solus mecum sub qua-
dam ficu, et nobiscum quidam alius frater Minor.

Desanctitate domine Mabilie, uxoris marchionis Hestensis qui dictus est Ago.

Domina Mabilia similiter mea devota fuit et omnium religioso-
rum et specialiter fratrum Minorum, cum quibus confitebatur
et quorum ecclesiasticum offitium semper dicebat, et in quorum
loco apud Ferrariam iuxta virum suum tumulata in pace quie-
scit. Multa bona fecit in vita sua et multas helemosinas in morte
dispersit et dedit pauperibus de possessionibus, quas dimiserat
ei pater suus in villa Soragne. Septem annis habitavi Ferarie,
ubi et ipsa similiter habitabat. Pulchra domina fuit, sapiens, cle-
mens, benigna, curialis, honesta et pia, humilis, patiens et paci-
fica et semper Deo devota. Non erat avara de bonis suis, sed
libenter pauperibus dabat. Habebat fornacem in palatio suo in
loco secreto, ut vidi oculis meis, et ibi ipsamet faciebat aquam
rosaceam et dabat infirmis. Et ex hoc medici, stationarii et apo-
tecarii specierum minus diligebant eam. Sed nichil sibi cure erat
de talibus, dummodo subveniret infirmis et conspectui placeret
divino. Multis annis vixit cum viro suo et semper sterilis fuit.
Post mortem vero viri sui fecit sibi fieri domum iuxta locum
fratrum Minorum de Feraria et ibi in viduitate mansit, quousque
in loco fratrum Minorum de Feraria iuxta virum suum, ut dictum
est, fuit sepulta. Cuius anima per misericordiam Domini requie-
scat in pace, quia bona domina fuit. Verum post mortem mar-
chionis venit Parmam, ut vidi, et habitavit iuxta maiorem Ec-
clesiam, ut audivi ab ea, et mirabiliter erat ibi consolata, eo quod
esset iuxta locum fratrum Minorum et iuxta Ecclesiam Virginis
gloriose. Nunquam vidi dominam aliquam, que ita michi repre-
sentaret comitissam Matildim, sicut ista, secundum ea que de
illa per scripturam cognovi.

De sanctitate trium nobilium mulierum sive dominarum.

Certe tres mulieres sunt michi valde amabiles, que forte ab
aliis non reputantur, scilicet Helena Constantini mater, Galla
Placidia mater Valentiniani imperatoris et comitissa Matildis.

De Markesopolo, qui ivit in Romaniam ad habitandum,

Porro Marchesopolus, postquam maritavit Mabiliam filiam
suam, transtulit se ad Grecos, quos persequebatur, cum habitaret
in Romania, et impugnabat et capiebat ed igterficiebat sicut David
Phylisteos, de quo legitur I Reg. XXVII: Virum et mulierem
non vivificabat David nec adducebat in Geth, dicens: * Ne forte
loguantur adversum nos: Hoc fecit David’; et hoc erat decretum
llius ommnibus diebus, quibus habitavit in regione Philistinorum.
Similiter cum Grecis Markesopolus faciebat. Quocirca insidiose
et malitiose interfectus fuit a Grecis in domo sua. Nam pecunie
obediunt ommia. Hic maritavit secundam filiam dominam Ysabel-
lam in Romania homini diviti, nobili et potenti; que pulcra do-
mina fuit et sapiens, excepto quod clauda fuit et sterilis. Et re-
mansit ei post mortem viri sui castrum quod appellatur Bonicea,
quod viriliter et sapienter et caute custodivit et defendit a Grecis.
Causa autem, quare Markesopolus recessit a Parma, hec fuit,
ut traditur. Cum esset nobilis et magnifici cordis, dedignabatur
et egre ferebat, quod quilibet popularis homo, burgensis atque
ruralis, misso nuntio cum infula rubea trahebat eum ad com-
munis palatium, ubi eum poterat in iuditio convenire. Porro
domnus Rubinus, frater suus, habitavit in Soragna et habuit
uxorem dominam Enmengardam de Palude, sororem domni Gui-
dhotti de Caninis. Hec fuit pulchra domina, sed lasciva, cui illud
Salomonicum optime convenire videtur, Prover. XI: Circulus
awrews in naribus swis, mulier pulchra et fatua. Hec habuit
filios V et filias totidem; quarum primam Mabiliam nomine,
valde pulcram, que aliquando confessa est mecum, maritavit
domnus Ubertus Pellavicinus in Ponte-tremulo, sperans occa-
sione eius sub suo dominio habere terram illam. Domnus

Rubinus senex erat et plenus dierum et misit pro me eo anno, quo
fuit mortalitas maxima, et quo Icilinus de Romano captus fuit
in bello, scilicet MCCLIX; et confessus est mecum et bene ordi-
navit de anima sua et mortuus est in senectute bona, transiens de
hoc mundo ad patrem. Uxor vero eius alterum virum accepit,
quam habuit Egidius Scorca, et de solario postmodum cecidit et
mortua est et sepulta. Alii vero Pellavicini habitabant similiter
in episcopatu Parmensi, in terra que dicitur Varanum, que est
pulcra contrata sita inter Medacianum et Milianum et Costame-
canam et Burgum Sancti Donini; et sunt ibi in multitudine et
sunt viri divites et potentes et curiales et pacifici, et semper
pacem cum Parmensibus habent, quia cives Parmenses sunt.
Inde fuit domnus Dalfinus Pellavisinus, qui MCCXXXIII fuit
potestas Reginus et fecit fieri de muro civitatis ducenta brachia
iuxta alium, sicut annuatim quilibet potestas facere tenebatur.
Hec de Pellavicinis dicta sufficiant.

In Verona, ut supra iam diximus, post mortem Icilini de
Romano dominatus est domnus Mastinus, quem interfecerunt
quidam Veronenses fortes et pugiles, sperantes post ipsum do-
minium habere Verone. Sed decepti fuerunt, quia successit ei
in dominio frater suus germanus domnus Albertus de Scala,
qui fratrem suum optime vindicavit maleficos occidendo. Iste
semper vivit et dominatur et a Veronensibus valde diligitur,
quia bene se habet. Est enim communis persona et iustitiam
tenet et pauperes diligit, sicut fecerat frater suus; et nichilomi-
nus est ibi potestas alius homo.

In Imola qui sunt ex parte Ecclesie appellati sunt Bricci,
qui ex parte imperii Menduli dicti sunt. Sed hec pars impe-
rialis in Imola totaliter est deleta. Et pars Ecclesie ex quadam
emulatione et ambitione in duas partes iam dividitur ibi, quia
Aliduces volunt dominari, ubi prius dominabantur quidam qui
Nurduli dicebantur. Ista maledictio iam devenit ad Mutinenses
et in Regio invenitur. Avertat Deus quod non inveniatur in
Parma, de qua materia similiter timetur ibidem. Hinc Dominus
dixit Luc, XI: Ommne regnum in seipsum divisum desolabitur,
et domus supra domum cadet. Item Tudicum V sic habetur:

Diviso contra se Ruben magnanimorwm reperta contentio est.
Ideo bonum est esse in celo, ubi non sunt partes nec divisiones
nec ambitiones, sed ibi omnium communis possessio habetur et
ab omnibus communiter possidetur, iuxta verbum quod scriptum
est Ps.: Terusalem, que edificatur ut ci(vitas), cuius parti(cipatio)
ewus in id ipsum. Item primo Macha. VIII: Ommnes obediunt uni,
et non est invidia neque szelus inter eos.

De partibus Tuscie tam Ecclesie quam imperii.

Tam nunc ad Tusciam transeamus et cifo expediamus nos,
quia multa alia dicenda occurrunt, que pretermittenda non sunt.
Nobiliores civitates de Tuscia secundum meum iudicium sunt
iste due, scilicet Pisana civitas et Florentina. Pisis dominati sunt
Comites et Vicecomites, et multum Pisani imperiales fuerunt.
Et sicut Cremonenses in Lombardia pro imperio pugnaverunt, sic
Pisani in Tuscia. Porro in Florentia ex parte Ecclesie domi-
nati sunt Guelfi, ex parte imperii Ghibelini; et ex istis duabus
partibus in tota Tuscia partes denominate fuerunt et sunt usque
ad presens tempus; et omnes biberunt de calice ire Dei et pota-
verunt usque ad feces. Et quicumque melius habuit, gloriari non
potest, quod gladium divine indignationis et ultionis evaserit,
quia, si in civitatibus suis scismata et divisiones fecerunt, divisi
fuerunt similiter et ipsi ab ira vultus eius, scilicet vultus Dei.
Unde illud Ps.: Expelle eos, quoniam irritaverunt te, Domine.
Quod bene prefiguratum fuit in libro Gen. XLIX, ubi Iacob de
duobus filiis suis, qui peccaverant, dixit: Dividam eos in Iacob
et dispergam eos i Israel. Et iterum Iere. VI: Ecce ego addu-
cam mala super populum istum, fructum cogitationum eius, quia
verba mea non audierunt et legem meam {)roiecémmt. Et iterum
Iere. XI: Ecce ego iducam super eos mala, de quibus exire non
poterunt, et clamabunt ad me, et non exaudiam eos. Et iterum
ait Dominus ad Iere. XV': S7 steterint Moyses et Samuel coram
me, non est anima mea ad populum istum. Eice illos a facie mea,
et egrediantur. Quodsi dixerint ad te: * quo egrediemur?’, dices
ad eos: Hec dicit Dominus: Qui ad mortem, ad mortem, et qui

ad gladium, ad gladium, et qui ad famem, ad famem, et qui ad
captivitatem, ad captivitatem. Et visitabo super eos quattuor spe-
cies, dicit Domianus: gladium ad occisionem et canes ad laceran-
dum et volatilia celi et bestias terre ad devorandum et dissipan-
dum. Et dabo eos in fervorem universis regmis terre. Quam vera
fuerint ista, viderunt oculi mei et aliorum maxima multitudo, sed
super omnes illi viderunt, qui ea in propriis corporibus sunt
experti.

De multis malis, que facta sunt occasione imperatoris F(riderici), de
quibus optime fuit punitus, tam ipse quam hi qui occasione eius
mala fecerunt.

Igitur omnes supradictas partes et scismata et divisiones et
maledictiones tam in Tuscia quam in Lombardia, tam in Roma-
gnola quam in marchia Anconitana, tam in marchia Trivisina
quam in tota Ytalia fecit Fridericus, qui condam dictus est impe-
rator. It ideo valde bene fuit punitus, quia suscepit de manu
Domini duplicia pro ommnibus peccalis suis, quia in anima
et in corpore totaliter est punitus. Sed et principes regni sui,
quos de nichilo sublimaverat et de pulvere exaltaverat, leva-
verunt calcaneum contra ipsum nec servaverunt ei fidem, sed
proditores eius fuerunt, ut illud propheticum impleretur Abdie I:
Ommes wviri federis tui tlluserunt iibi, mvaluerunt adversum te
vire pacis twe. Qui comedunt tecum, ponent insidias subter te.
Non est prudentia in eo, scilicet in Friderico, quia sapientem se
reputabat. Idem fecerunt sibi tyranni, de quibus supra fecimus
mentionem. Sed et ipsi puniti fuerunt, non quia Fridericum dimi-
serunt, quem malum hominem cognoverunt, sed quia multa pec-
cata commiserunt. Cognovi eos, quos nominavi, pro maiori parte;
et subito disparuerunt de mundo et male pro maiori parte termi-
naverunt vitam suam, quia ambulaverunt post vanitatem et vani
facti sunt. Defecerunt in vanitate dies eorum et anni eorum cum
festinatione. Propter dolos posuisti eis, deiecisti eos, dum alle-
varentur. Quomodo facti sunt in desolatione, subito defecerunt,
perierunt propter iniquitatem suam. Velut somniwm surgentium,

Dowine, in civitate tua ymaginem ipsorum ad nichilum rediges.
Tunc vere poterit dici illud Baruch III: Ubi sunt principes gen-
tium et qui dominantur super bestias, que sumt super terram?f
Qui in avibus celi ludunt, qui argentum thesauricant et aurum, in
quo confidunt homines, et non est finis acquisitionis eorum. Qui
argentum fabricant et sollicili sunt, nec est inventio operum illo-
rum. Exterminatt sunt tamen et ad inferos descenderunt, et alii
wn loco eorum swurrexerumt. Ipsi etiam dicere possunt quod in
libro Sapientie dicitur de damnatis V: Erravimus a via veritatis,
et tustitie lumen non luxit nobis, et sol intelligentie non est ortus
nobis; lassati swwmus in via iniquitatis et pewditionis et ambula-
vimus vias difficiles, viam autem Domini ignoravimus. Quid nobis
profuit superbia, aut quid divitiarum tactancia contulit nobis?
Transierunt omnia illa tamquam wmbra et tamquam nuntius pre-
teriens et tamquam navis, que pertransit fluctuantem aquam, cuius,
cum prelerierit, non est vestigium invenire meque sewitam carine
illius n fluctibus. Aut avis, que transvolat in aere, nullum inve-
nitur argumentum itineris illius, sed tantum sonitus alarum wver-
berans levem ventum et scindens per vim ttineris aerem. Commotis
alis transvolavit, et post hoc nullum signum invenitur itineris
illius; aut tamquam sagitte emisse in locum destinatum, divisus
aer continuo in se reclusus est, ut ignoretur transitus illius. Sic et
nos nati continuo desinimus esse, et virtutis quidem signum nullum
valwimus ostendere. In malignitate autem nostra consumpti sumus.
Talia dixerunt in inferno hi qui peccaverunt, quoniam spes impi
tamquam lanugo est, que a vento tollitur, et tamquam spuma gra-
cilis, que a procella dispergitur, et tamquam fumus, qui a vento
diffusus est, et tamquam memoria hospitis unius diet pretereuntis.

Pulcher tractatus et utilis de mundi contemptu.

Ideo bene dixit quidam loquens de mundi contemptu:

Mundi prosperitas et vite brevitas multos decipiunt,
Dum volunt vivere, preventi funere cito defitiunt.
Nulla potentia, nulla prudentia prodesse poterit,
Cum rerum omnium pretereuntium finis advenerit.

Quicquid est hodie laudis et glorie, transit ut nebula,

Non est durabile quicquid mirabile ferunt hec secula.
Mundi divitias atque delitias quisquis amplectitur,

Vel mortis gladio vel infortunio pauper efficitur.

Cur ergo queritur quod cito perditur? non prodest querere
Quicquid interitu vel quovis exitu potest deficere.

Que transitoria nichil sunt omnia; defectus indicat:

Tacet in vitiis qui transitoriis se nimis implicat.

Transeunt omnia seculi gaudia miserabiliter,

Et quicquid preterit diu non poterit esse feliciter.

Quid prodest speties, quid pulcra facies, quid color roseus?
Et multiplicium quid prodest vestium ornatus aureus?
Invida homini mors pulcritudini non novit parcere,

Mors nescit ordinem aut celsitudinem rerum agnoscere.
Ad finem impia mors trahit omnia que sunt in seculo,
Facit deformia cuncta decentia, digna spectaculo.

Mortis sevitia plenos lascivia oculos operit,

Fit caro candida pallens et livida, quam vita deserit.
Venusta facies, blanda mollities, que placet nimium,
Postquam subtrahitur vita, qua fungitur, fit cibus vermium;
Et quod amantibus fuerat omnibus magna letitia,
Abhorrent oculi clausum sub tumuli brevis angustia.
Forma laudabilis, iam marcescibilis, sepulchro tegitur,
Pulvis in pulverem, cinis in cinerem cito redigitur.

Opes Tyberii, gloria Iulii, Marchi facundia

Sunt audientibus et non videntibus veluti somnia.

Olim Virgilius vates egregius laudem promeruit,

Quamvis laus hominum post vite terminum nil sibi profuit.
Nec Plato plurima scribens de anima mortem detinuit

Per sapientiam, cuius notitiam veram non habuit.

Sed nec gramatica nec dialetica nec flores Tullii

Quos erudierant a morte liberant huius exilii.

Oportet igitur quamdiu vivitur opus perficere,

Quod Deo placeat, et hoc non valeat mundus consumere,
Ut, cum de omnibus seculi actibus nichil supererit,

Nostra sint gaudia in illa gloria, que nunquam preterit.

Amen.

Ideo de ista materia dicit beatus Gregorius in fine tertii libri
Dialogorum hoc modo: Despiciendus a nobis hic mundus fuerat,
etiam si blandiretur, si rebus prosperis demulceret animum. At
postquam tot flagellis premitur, tanta adversitate fatigatur, tot
nobis cotidie dolores ingeminat, quid nobis aliud, quam ne dili-
gatur, clamat? Ad hanc materiam facit quod Teronimus dicit:
O, si possemus in talem ascendere speculam, de qua universam
terram sub nostris pedibus cerneremus, iam tibi ostenderem totius
mundi ruinas, gentes gentibus et regnis regna collisa; alios tor-
quert, alios mecari, alios absorbi fluctibus, .alios ad servitutem
trahi. Hic nuptias, ibi planctum. Illos nasci, istos mori. Alios af-
fluere divitiis, alios mendicare. Sed et totius mundi homines, qui
nunc vivunt, m brevi spatio defuturos. Vincitur sermo rerum ma-
gnmitudine, et minus est ommne quod dicimus. Redeamus igitur ad
nos et paulisper nostra videamus. Sentisne, obsecro te, quando
mfans, quando puer, quando wuvenis, quando robuste etatis, quando
senex factus sis? Cotidie morimur, cotidie commutamur. Et tamen
eternos esse nos credimus. Et scio hoc, quia quot puncta notari,
tot meorum damna sunt temporum, et per singulos fluctus etatis
nostre momenta minuuntur. Hoc solum autem habemus lucri, quod
Christi nobis amore sociamur. Augustinus: Cur per multa vaga-
r18? Ama unum bonwm, in quo sunt ommia bona, et sufficit; desi-
dera simplex bonum, quod est omme bonuwm, et satis est. Item
Augustinus: O caro musera, illam wvitam amplecti debuisti, ubi
vita sine morte, ubi tuventus sine senectute, ubi lux sine tenebris,
ubi gaudium sine tristitia, ubi pax sine discordia, ubi voluntas
sine miuria, ubi regnum sine commutatione. Hec septem consequi
debuisti.

De legatis Romane curie missis in Lombardiam et Romagnolam, qui
fuerunt XII.

Nunc de legatis Romane curie, qui in Lombardia nostris diebus
fuerunt, superest, ut dicamus. Quorum primus fuit domnus Hugo-
linus, qui fuit cardinalis Ordinis fratrum Minorum, id est guber-
nator et protector et corrector fraternitatis et regule beati Francisci,

cuius intimus fuit amicus, et postea papa Gregorius nonus factus
fuit. Multa bona fecit, que alibi plenius describuntur a nobis. Se-
cundus fuit domnus Rainaldus episcopus Hostiensis, qui similiter
cardinalis fuit Ordinis fratrum Minorum, quantum ad ea que
supradicta sunt in alio precedenti; qui postea fuit papa Alexander
quartus. Quando autem fuit legatus in Lombardia, domnus Tho-
mas cardinalis, qui fuit de Capua, erat sotius eius in legatione
predicta. Iste domnus papa Gregorius nonus, de quo supra dixi-
mus, ad honorem beati Francisci fecit hymnum Proles de celo pro-
diit et responsorium De paupertatis horreo et prosam Caput dra-
conis ultimuwm et aliam prosam de passione Christi: Flete fideles
anime ; et fecit cardinalem ad preces fratrum Minorum papam
Alexandrum quartum. Qui Alexander papa canonigavit sanctam
Claram et fecit hymnos eius et collectas. Domnus Thomas cardi-
nalis, qui fuit de Capua fuit pulcrior dictator de curia et dictavit
illam epistolam, quam misit summus pontifex domno Friderico
condam imperatori, reprehendendo ipsum de multis et wvariis
excessibus et excusando se et Romanam Ecclesiam ab obiectis
et servitia et beneficia collata recolendo eidem. Fuit autem prin-
cipium illius epistole huiusmodi: Miranda tuis sensibus nostra
venmit epistola, ut scripsistt, sed mirabilior tua nostris. Item ad
honorem beati Francisci fecit hymnum In celesti collegio et
alium hymnum Decus morum et responsorium Carnis spicam.
Et sequentiam illam de beata Virgine fecit similiter, scilicet Virgo
parens gaudeat, litteram tantum. Cantum vero rogatu illius fecit
frater Henricus Pisanus, qui fuit custos meus et magister in
cantu. Contracantum fecit frater Vita Lucensis ex Ordine Mino-
rum, qui similiter in cantu me docuit.

Post predictos missus fuit in Lombardiam legatus domnus
Octavianus diaconus cardinalis. Hic fuit pulcher homo et nobi-
lis, scilicet de filiis Ubaldini de Musello in episcopatu Florentino.
Multum reputatus fuit ex parte imperii, sed propter honorem
suum interdum faciebat aliqua ad utilitatem Ecclesie, sciens quia
propter hoc missus fuerat. Unde, cum quadam die eo tempore,
quo imperator obsidebat Parmam, essem Lugduni, et interrogas-
set me domnus Guilielmus de Flesco diaconus cardinalis, nepos



[553] CRONICA 31

pape Innocentii quarti, quid dicerent Parmenses de domno Octa-
viano legato, respondi et dixi: ‘ Parmenses dicunt quod proditor
erit Parme, sicut fuit Faventie’. Tunc domnus Guillielmus dixit:
‘Ha pro Deo! non est credendum’. Cui respondi et dixi: *Si
est credendum vel non credendum nescio, tamen Parmenses ita
dicunt’. ‘ Bene, bene!’ dixit domnus Guillielmus. Tunc consi-
deravi verum esse quod de cardinalibus dicitur, quod aliquando
aliqui eorum non se diligunt corde, et tamen propter honorem
suum mutuo se defendunt et ostendunt se diligere coram extra-
neis. Cognovi igitur tunc hoc, quod audieram, yerum esse. Astan-
tes autem, qui in tanta multitudine erant, ut unus super scapu-
las iaceret alterius, volentes de Parma audire rumores — nam
ibi dependebat totum negotium Romane Ecclesie et omnium cle-
ricorum sicut in aliquo duello, cum ex qualibet parte victoria
expectatur. Imperator enim tunc temporis ab imperio depositus
erat, et curia Romana erat extra territorium suum et exulabat
in partibus Gallicanis, civitate Lugduni; et Parma pro Ecclesia
bellum assumpserat et pugnabat valenter, de celo auxilium et
victoriam expectando. Fridericus vero imperator condam Parmam
acriter obsidebat, weluti si wrsa raptis catulis in saltu deseviat,
altis vocibus terribiliter proclamando et horribiliter lamentando. —
Cum igitur astantes audivissent me talia perorantem, mirati sunt
et me audiente dicebant adinvicem: ‘ Toto tempore vite nostre
non vidimus fratrem aliquem ita securum et secure loquentem ’.
Hoc ideo dicebant, quia videbant me inter patriarcam Constanti-
nopolitanum et cardinalem sedentem, quia cardinalis me invitaverat
ad sedendum, et ego oblatum honorem respuendum et contemnen-
dum non reputavi. Item quia videbant et audiebant me de tali
homine et coram talibus talia proloquentem. Ego vero eram tunc
temporis diaconus et iuvenis annorum XXV. Postea autem co-
gnovi quod Ecclesiasticus utile consilium dat, cum dicit VIII:
Non omni homini cor tuum manifestes, ne forte inferat tibi gra-
tiam falsam et comvicietur tibi. Item Eccli. XI: Non ommem
hominem inducas in domum tuam, multe enim insidie sunt dolosi.
Item Eccli. XXXVII: Non enim ommnia omnibus expediunt, et
non omni anime omme genus placet. Item Iob XXI: Et ego,

quando recordatus fuero, pertimesco, et comcutit carnem meam
tremor. Cum autem redii in Lombardiam, et post plures annos
domnus Octavianus adhuc legatus esset Bononie, pluribus vicibus
comedi cum eo; et locabat me semper in capite mense sue, ita
quod inter me et ipsum non erat nisi socius frater, et ipse
tertium locum mense habebat a capite. Tunc faciebam quod sa-
piens in Proverbiis docet XXIII: Quando sederis, ut comedas
cum principe, diligenter attende que posita sunt ante faciem tuam
et statue cultrum in gutture tuwo. Et hoc fieri oportebat, quoniam
tota sala palatii discumbentibus erat plena. Verumtamen abun-
danter et decenter comestibilia habebamus, et wvinum abundans
et precipuum ponebatur, et omnia delicata. Tunc cepi cardinalem
diligere, iuxta verbum quod scriptum est Prover. XIX: Multi co-
lunt personam potentis et amict sunt dona tribuentis. Et iterum:
Confitebitur tibi, cum bene feceris illi. Invitavit autem me et
socium cardinalis, ut qualibet die iremus ad manducandum cum
eo. Sed faciendum cogitavi quod Ecclesiasticus XIII docet:
Adwvocatus a potentiore discede, ex hoc enmim magis te advocabit.
Ne improbus sis, ne impingaris,; et ne longe sis ab eo, ne cas in
oblivionem. Et iterum Prover. XXV: Subtrahe pedem tuwmn a
domo proximi tut, ne quando saciatus oderit te. Item de hoc
cardinali dictum fuit, quod esset filius domni pape Gregorii noni.
Forte quia dilexerat eum speciali amore.

De familiaritate mulierum vitanda.

Ttem filiam istius cardinalis in quodam monasterio sancti-
monialem vidi, et invitavit me et multum rogavit, quod essem
devotus suus, quia devota mea esse volebat. Et nesciebat, cuius
esset filia et quem haberet patrem, ego autem bene sciebam.
Et respondi et dixi sibi: * Nolo te habere amicam, quia Pa-
tecclus dicit:

Et intendanga cu no posso parlare.

Vult dicere quod tedium est habere amicam, cui amicus suus
loqui non potest; qualis tu es, cum in monasterio sis inclusa’. Et

dixit michi: ‘Et si mutuum colloquium habere non possumus,
saltem diligamus nos corde et oremus pro invicem ut salvemur,
Tacobi ultimo’. Et cogitavi quod paulatine volebat me inducere
et sibi attrahere, ut diligerem eam. Et dixi sibi: ‘ Beatus Arse-
nius mulieri Romane, que iverat de Roma ad videndum eum,
cum se sibi recommendasset, dixit: « Oro Deum, ut deleat me-
moriam tuam de corde meo ». Quod illa audiens, turbata nimium
in civitatem venit et pre tristitia febricitare cepit. Quod archie-
piscopus Theophilus audiens ad eam consolandam accessit. — Erat
enim Romana nobilis domina. — Illa autem dicebat: « Ecce ego
contristata moriar ». Cui archiepiscopus dixit: « Nescis quia mu-
lier es? et inimicus per mulieres sanctos viros impugnat, et
propterea senex hoc dixit. Nam pro anima tua semper orat».
Et sic consolatione recepta cum gaudio ad propria remeavit.

De abbate Sysoi, qui voluit potius ad solitudinem ire quam cum mulie-
ribus habitare, cuius discipulus dictus est Abraham. Ideo dicit Pro-
ver, XXI : Melius est habitare in terra deserta quam cum muliere liti-
giosa et in domo communi.,

De quodam alio patre legitur quia, cum discipulus eius dixisset:
« Senuisti, abba, accedamus parum iuxta mundumy, ille ait:
« Ubi non est mulier, ibi eamus ». Discipulus dixit ei: « Et ubi
est locus non habens mulierem, nisi forte solitudo?». Et ille:
« Ergo in solitudinem me tolle ! ». Alius etiam frater cum matrem
suam vetulam trans fluvium portare deberet, ille manus suas pallio
involvit. Cui illa: « Ut quid sic operuisti manus tuas, fili? ». Et
ille: « Corpus mulieris ignis est, et ex eo quod te contingebam,
aliarum feminarum memoria in meo animo veniebat ». Hinc sa-
piens ait Prover. I1I1: Fuge ab ea, nec transeas per illam, declina
et desere eam. Item Prover. V: Ne intenderis falatiis mulieris.
Favus enim stillans labia meretricis, et nitidius oleo guttur eius.
Nowvissima autem illius amara quasi abscinthiwm, et lingua etis
acula quasi gladius biceps. Pedes eius descendunt in mortem, et
ad inferos gressus illius pemetrant, per semitam vite non ambu-
lant. Vagi sunt gressus eius et investigabiles. Nunc ergo, fili, audi

me, et ne recedas a verbis oris mei. Longe fac ab ea viam tuam
et ne apropinques foribus domus eius. Ne des alienis honorem
tumwm et annos tuos crudeli, ne forte impleantur extranei viribus
tuis, et labores tui sint in domo aliena, et gemas in NOVISSINS,
quando consumpseris carnes et corpus tuum’.

De sagacitatibus domni Octaviani cardinalis.

Item domnus Octavianus fuit sagacissimus homo. Nam cum
quadam die fieret quedam magna processio, et ipse transiret, dixit
elevata voce eo audiente ioculator quidam: °Cedatis et remo-
veatis vos de via, et permittite transire hominem, qui curie Ro-
mane proditor fuit et Ecclesiam frequenter decepit’. Audiens hoc
cardinalis precepit uni de suis silenter, ut clauderet os eius pe-
cuniam sibi dando, sciens quoniam pecunie obediunt ommia. Et
sic vexationem suam redemit, quia ioculator in continenti dona-
riis transtulit se ad alium locum, per quem cardinalis erat transi-
turus, et eum multipliciter commendavit dicendo quod in curia
non erat cardinalis melior eo, et quod revera dignus esset pa-
patu. Hinc Micheas de talibus dicit I1I: S7 quis non dederit in
ore eorum quippiam, sanctificant super eum prelium. Sed dicitur
Prover. XXIX: Qui timet hominem, cito corruet; qui sperat in
Domino, sublevabitur. Item Seneca dicit: Tam carum tibi sit
laudari a turpibus, quam si lauderis ob turpia. Item audivi dici
quod, si papa Innocentius quartus aliquantulum plus vixisset,
domnum Octavianum de cardinalatu deposuisset, pro eo quod
nimis erat imperialis et negotia Ecclesie non bene fideliter facie-
bat. Ipse vero sciens quod non haberet gratiam pape, et cogno-
scens quod iam hoc divulgatum esset per multos de curia et
de aliis partibus, taliter gratiam papalem se demonstrabat habere.
Cum omnes cardinales a conspectu pape qualibet die de consi-
storio egredi festinarent, ut irent ad hospitia sua, solus domnus
Octavianus in camera vel caminata, que erat inmediate post
egressum a papa, cum aliquo clerico tam diu loquebatur, quamdiu
cognoscebat cardinales omnes egressos, ut ipse ab his qui erant
in sala palatii a conspectu pape ultimo crederetur egressus, quasi

volens ostendere quod papa retinuisset eum ad familiare collo-
quium secum habendum et ad grandia negotia secum familiariter
pertractanda, sicque reputarent eum maiorem cardinalem de curia,
et qui apud papam plurima posset et magna, ac per consequens
ex hoc ei darent donaria tamquam homini, qui eos in suis nego-
tiis apud papam totaliter posset iuvare.

De sagacitate cuiusdam, qui in curia regis servivit, ut posset lucrari,

Quasi similem sagacitatem habuit quidam,alius, qui ad curiam
cuiusdam magni regis accessit et tali pacto ordinavit in curia
regis per plures annos servire, quod rex concederet ei, quod qua-
libet die posset ad regem accedere ea hora, qua sedebat in throno
sive solio regni sui, et totum palatium hominibus plenum erat,
et sic in aure regis unum verbum solumodo dicere posset. Quod
rex sibi concessit libenter. Verbum autem erat huiusmodi: ¢ Ad
curiam vestram sapiens veni et stultus revertar’. Cum autem
viderent omnes qui erant in palatio quod iste tam audacter et
quasi currendo qualibet die ad regem accederet, et quod rex,
quando videbat istum intrare palatium, semper ridebat, et quod
cum tanta alacritate vultus ad ipsum audiendum sibi aurem pre-
bebat, suspicati sunt quod penes regem gratiam magnam haberet
et mirabilia posset, et sic donabant ei multa donaria, sperantes
quod eos in suis negotiis apud regem optime posset iuvare. Iste
vero omnia donaria, que sibi dabantur, reponebat seorsum, ut in
suo recessu haberet ea parata. Videns vero iste quod multos
habebat thesauros, disposuit omnino recedere, et accedens ad
regem mutavit usitatum et solitum verbum dicendo alio modo:
“Ad curiam vestram stultus veni et sapiens ego revertar. Stetis
cum Deo, quia omnino recedere volo’. Quod audiens rex ample-
xatus est eum et astantibus dixit: ‘Iste iuvenis de remotis
partibus venit ad nos et sedule in curia mea diebus multis ser-
vivit, insuper et solatium michi fecit, quando fui hic vobiscum
in tedio. Quocirca iustum videtur michi, ut sibi beneficia aliqua
rependamus ’. Tunc clamaverunt omnes dicentes: * Optimus sermo
regis, et rogamus, ut celeriter compleatur’. Tunc rex ordinavit

magna convivia et invitavit omnes et fecit istum militem et dona-
vit ei vestes et equos et famulos et thesauros et fecit eum deduci
cunt magna letitia, ut ad domum suam cum divitiis et honore et
pace rediret. Hinc Dominus ait Luc. XVI: Laudavit dominus
villicum iniquitatis, quia prudenter fecisset, quia filit huius seculi
prudentiores filits lucis in generatione sua sunt.

De domno Gregorio de Monte-longo, qui fuit legatus in Lombardia annis
multis.

Eo tempore, quo domnus Octavianus fuit legatus in Lombar-
dia, fuit similiter legatus in eadem provincia domnus Gregorius
de Monte-longo. Hic fuit condam unus de septem notariis Romane
curie, et fuit in Lombardia antiquus legatus. Nam quando Fe-
rariam abstulerunt de manu et dominio Salinguerre, ibi fuit; et
quando ab imperatore Friderico obsessa fuit Parma, ibi in ea
erat legatus, et ponebat papilionem suum semper e regione papi-
lionis imperatoris. Erat enim homo magni cordis et doctus ad
bellum. Nam librum habebat de sagacitate et arte pugnandi.
Acies et bella ordinare sciebat. Simulare et dissimulare optime
noverat. Cognoscebat quando quiescendum, quando super hostes
irruendum, iuxta verbum quod scriptum est Eccle. VIII: Tempus
et responsionem cor sapientis intelligit. Omni negotio tempus est
et oportunitas; et multa hominis afflictio, quia ignorat preterita
et ventura nullo scire potest nuntio. Sed de divina sapientia
dicitur Sapientie VIII, quod scit preterita et de futuris estimat.
Scit versutias sermonum et dispositiones argumentorum. Signa
et monstra scit, ante quam fiant, et eventus temporum et seculo-
rum. Non sic de nobis: et quantum ad cogitandum, quia in Tob
dicitur XXXVII: Nos quippe involvimur tenebris; et Apostolus ad
Ephe. II11: Tenebris obscuratum habentes intellectum. Unde illud
Apostoli IT ad Cor. III: Fidutiam talem habemus per Christum
ad Dewm, non quod sufficientes simus cogitare aliqguid a nobis,
quasi ex nobis, sed sufficientia nostra ex Deo est. Hinc Tosaphath
rex Iuda, quando cum hostibus irruentibus debebat pugnam com-
mittere, legitur Deo dixisse II Paralipo XX: Cum ignoremus,

quid agere debeamus, hoc solum habemus residui, ut oculos no-
stros dirigamus ad te; et quantum ad loquendum, quia cuncte res
difficiles, non potest eas howmo explicare sermone, Eccle. I; et
quantum ad operandum, quia Dominus dixit To. XV : Sine me
nichil potestis facere. Unde illud supra positum: cum ignoremus,
quid agere debeamus et cet. Item Apostolus ad Hebre. V: Per-
fectorum autem est solidus cibus, eorum qui pro consuetudine
exercitatos habent sensus ad discretionem boni ac mali. De quibus
fuit unus Gregorius de Monte-longo, qui tantam habebat consue-
tudinem preliandi, quod sciebat discernere, quando esset prelian-
dum, et quando a preliis cessandum, iuxta verbum quod scriptum
est Eccle. III: Tempus belli et tempus pacis. Nam, sicut dicit
sapiens in Prover. XX: cogitationes consiliis roborantur, et gu-
bernaculis tractanda sunt bella. Sic enim committenda est cum
hostibus pugna, ut semper a Deo speretur victoria, qui est adiutor
i oportunitatibus in tribulatione. Unde illud Prover. XXI : Equus
paratus ad diem belli, Dominus autem salutem tribuet. Et sic
faciebat Gregorius de Monte-longo, quia et doctus erat ad bellum
et victoriam sperabat et expectabat a Deo, et eam habuit, quando
Victoriam cepit. Ideo convenit ei quod dicitur Prover. XXIIII:
Vir sapiens fortis est, et vir doctus et validus robustus, quia cum
dispositione initur bellum, et erit salus ubi multa sunt consilia.

De sagacitatibus quas Dominus docuit suos.

Et nota quod Dominus docuit suos, qui pugnabant pro se,
aliquas sagacitates habere. Ut patet in Iosue, cui Dominus dixit
VIII: Leva clipewm, qui in manu tua est, contra urbem Hay,
quoniam tradam tibi eam. Et habes in illo capitulo multa que
pertinent ad sagacitatem pugnandi. Item totum vicesimum capi-
tulum Deuteronomii est de doctrina et modo et arte pugnandi.
Item II Reg. V dixit Dominus ad David: * Non ascendas obviam
Philistitm, sed gira post tergum eorum, el venies ad eos ex
adverso pirorum; et cum audieris sonitum gradientis in cacumine
pirorwm, tunc inibis prelium, quia tunc egredietur Dominus ante
faciem tuam, ut percutiat castra Philistiim’. Fecit itaque David,

sicut preceperat ei Dominus, et percussit Phylistim de Gabae
usque dum wveniret Iezar. Hinc David ait: Benedictus dominus
Deus meus, qui docet manus meas ad prelium et digitos meos
ad bellum. Et iterum: Persequar inimicos meos et comprehendam
llos, et mon convertar, donec deficiant. Confringam illos, nec
poterunt stare, cadent subtus pedes meos. Et precinxisti me vir-
tute ad bellum et supplantasti insurgentes in me subtus me. Et
wmimicos meos dedisti michi dorsum et odientes me disperdidisti.
Audi, quomodo totum attribuit Deo, quicquid in bello victorie
habuit. Item Vegegius de re militari ad Theodosium imperatorem
multas sagacitates de arte pugnandi ponit in libris suis, quos
omnes vidi et legi; et valde utiles sunt illi libri volentibus cum
hostibus preliari. In libris Machabeorum similiter multe sagaci-
tates habentur, que valent ad artem pugnandi. Similiter in libris
Regum et in libro Iudicum et Iudith. De Iosepho etiam legitur
quod, cum esset in locapata civitate Iudee, ut eam defenderet
ab obsidentibus hostibus, multas sagacitates exercuit. Surgebat
enim de nocte et super machinas et instrumenta lignorum, que
hostes Romani construxerant ad capiendum civitatem, oleum
spargebat latenter. Cumque illi summo diluculo surgerent ad
pugnandum, non advertentes linitionem cadebant deorsum. Simili
modo Gregorius de Monte-longo legatus, cum esset in Parma,
quam Fridericus tunc temporis obsidebat, cum audiret Parmenses
murmurantes, eo quod non veniret eis auxilium contra draconis,
scilicet Friderici, astutias, sagacitates faciebat non nullas. Invi-
tabat enim secum ad prandium milites aliquos de maioribus civi-
tatis, cum quibus in mensa sua comedi aliquando in palatio
Parmensis episcopi; et nobis prandentibus nuntius adveniens ad
portam clamabat valenter, volens habere introitum. Tunc aliquis
de familia hec eadem, scilicet de adventu novi nuntii, publice
legato dicebat. Qui eum ante suum conspectum sine mora venire
iubebat. Qui erat succinctus quasi viator, qui de via longinqua
venisset, et habebat sutellares pulverulentos et ad cingulum pi-
scidem litterarum. Et acceptis litteris precipiebat legatus, ut nun-
tium seorsum ad comedendum et quiescendum ducerent et darent
ei optime manducare. Hoc autem ideo faciebat legatus, ut vide-



[561] CRONICA 39

retur nuntio compati ex labore, et ne discumbentes inquirerent
a nuntio de rumoribus, quos cespitando referret vel referre ne-
sciret. Quid plura? Legebantur littere audientibus nobis, in qui-
bus continebatur de auxilio cito venturo. Divulgabant milites
per civitatem hec eadem, et sic omnis populus letabatur et sine
tedio expectabat. Dicebant autem michi duo fratres Minores de
Mediolano, qui cum legato manebant, scilicet frater Iacobus et
frater Gregorius, quod in camera legati precedenti sero littere
ille facte fuissent; sed legatus ad cautelam ex quadam sagacitate
frequenter talia faciebat ad populum conforgandum. Hinc David
ad Toab misit dicendo II Reg. XI: Conforta bellatores tuos
adversum urbem, ut destruas eam, et exhortare eos. Revera sic
fecit Gregorius de Monte-longo Lombardie legatus. Tamdiu enim
confortavit bellatores suos adversum urbem Victoriam, quam
fecerat Fridericus, quod eam cepit et taliter destruxit, ut non
repperiretur mec calculus quidem ex ea. Ideo videtur civitati
Victorie convenire quod Ysaias prophetando predixerat XXX:
Subito, dum non speratur, veniet contritio eius, et comminuetur,
sicut conteritur lagena figuli contritione pervalida; et non inve-
nietur de fragmentis eius testa, in qua portetur tgniculus de in-
cendio, aut hawriatur parwm aque de fovea.

De fidelitate Gregorii de Monte-longo.

Item de domno Gregorio sciendum est quod imperator pluries
temptavit animum suum precibus multis, volens eum attrahere
ad partem suam, ut secum faceret amicicias, promittendo ei quod
maiorem de curia sua faceret eum, ita quod esset secundus ab eo.
Ideo Friderico imperatori condam congruere et adaptari possunt
verba illa, que in primo Machabeorum X de Alexandro leguntur
et Tonatha: Audivit Alexander rex promissa que promisit Deme-
trius Tonathe, et narraverunt ei prelia et virtutes, quas ipse fecit
et fratres eius, et labores, quos laboraverunt. Et ait: * Numquid
mweniemus talem aliqguem virum? Et nunc faciamas ewm amicum
et soctum nostrum’. Et scripsit epistolam et misit ei secundum
hec verba dicens: * Rex Alexander fratri Ionathe salutem. Audi-

vimus de te, quod vir potens virtbus et aptus es, ut sis amicus
noster. Et nunc constitutinus te hodie summum sacerdotem gentis
tue, et ut amicus voceris regis. Et misi tibi purpuram et coronam
auream, ut que mnostra sunt sentias nobiscum et comserves ami-
cicias ad nos’. Sed frustra et in cassum Fridericus temptator
atque deceptor cum Gregorio laborabat ei talia suggerendo, quia
facilius et cicius sol a cursu suo poterit deviare, quod impossibile
creditur, quam Fabricius pervertatur. Sic et Gregorius de Monte-
longo a nemine potuit inmutari, ut a fidelitate recederet. Unde ei
congruit illud Prover. XXVIIL: Vir fidelis multum laudabitur.
Item Prover. XXV: Sicut frigus nivis in die messis, ita legatus
fidelis et qui misit euwm, animam illius requiescere facit; et talis
fuit iste. Item domnus legatus iste solitus erat habitare in Me-
diolano et in Parma et in Feraria.

De corvo domni Gregorii de Monte-longo, qui loquebatur.

Cum autem antiquitus in Feraria habitaret, habebat quen-
dam corvum, quem pro magna quantitate pecunie pignere
obligabat et postmodum recuperabat, fideliter pecuniam refun-
dendo. Loquebatur enim corvus more humano et maximus
erat truffator. Surgebat enim de nocte et vocabat de hospitiis
suis hospites peregrinos, dicens: ‘Qui vult venire Bononiam?
Qui vult venire Doiolum? Qui vult venire ad Peolam? Veniat,
veniat, veniat! Celeriter, celeriter! Surgite, surgite! Venite,
venite ! Portetis res vestras! Eamus, eamus! Ad navem, ad na-
vem! Leva, leva! Cola, cola, cola! Mitte te foras! Guberna,
guberna !’. Surgebant igitur novi hospites, qui ignorabant truffas
et deceptiones istius corvi, et cum rebus suis et sarcinulis quasi
per totam noctem in ripa Padi expectabant navem, que porta-
ret eos quo ire volebant; et mirabantur, a quo taliter delusi
fuissent, cum neminem ibidem audirent. Item iste corvus cuidam
ceco adeo erat molestus, quod semper, quando per ripam Padi
nudis pedibus et tybiis mendicabat, iste cum rostro suo calca-
neos ceci mordebat et tibias, et postea subtrahebat se et insul-
tando ceco dicebat: ‘ Modo habes tu, modo habes tu!’. Quadam

autem die cecus cum baculo percussit corvum et fregit sibi
alam et dixit: ‘Modo habes tu, modo habes tu!’. Et corvus
respondit: * Modo habeo ego, modo habeo ego’. Et cecus: ‘ Tene
quod habes! Accipe quod tuum est et vade! Simulatores et cal-
Lidi provocant irain Dei; percussi te semel, et secundo opus non
erit. Vade ad medicum, si forte sanet te, quia insanabilis fractura
tua, pessima plaga tua’. Obligavit autem domnus Gregorius lega-
tus corvum suum sub pignere pro pecunia nec eum recuperare
voluit, sed sic dimisit, eo quod esset percussus. Sic plures faciunt,
qui servos suos relinquunt, quando egrotare incipiunt. Qualis
fuit ille, de quo legitur I Reg. XXX, qui dixit ad David: Puer
Egyptius ego sum, servus viri Amalachite. Dereliquit autem me
dominus meus, quia egrotare cepi nudius tertius. Hoc Ecclesia-
sticus non docuit, immo dicit XXXIII: S7 est tibi servus sensatus,
sit tibi quasi anima tua. Quasi fratrem sic ewm tracta. Et hoc
bene fecit centurio, qui Domino dixit Mat. VIII: * Domine, puer
meus iacet in domo paraliticus et male torquetur’. Et ait illi Iesus:
“ Ego veniam et curabo eum’. Item domnus Gregorius legatus fuit
talis vir, qualem describit Ecclesiasticus dicens XXXITII: Vir in
multis expertus cogitabit multa; et qui multa didicit, enarrabit
wtellectum. Qui non est expertus, pauca recognoscit. Item negotia
Ecclesie fideliter tractavit et fecit, et ideo patriarchatum Aquile-
giensem promeruit et habuit multis annis, quousque ultimum diem
clausit. Cum Icilino de Romano in quodam loco familiare collo-
quium habuit; pro quo mirati sunt multi, videlicet quod tales
homines sibi mutuo loquerentur. Reputabatur enim Icilinus men-
brum diaboli et filius Belial, cui nemo loqui posset; iste vero
cedrus alta de Libano. Verumtamen de domno Gregorio de
Monte-longo sciendum est quod podagricus fuit et non bene
castus. Alicuius enim sue amasie noticiam habui. Sed multi
clerici seculares, qui in dominio et in prelationibus sunt et in
delitiis vivunt, parum de castitate curare videntur, et impo-
nunt Apostolo, quod dixerit: et si non caste, tamen caute. Sed
Apostolus hoc non dixit. Immo dixit prima ad Cor. XV : Nolite
seduci! Corrumpunt mores bonos colloquia mala. Evigilate tusti
et nolite peccare! Et alibi dicit ad Gala. VI: Unusquisque enim

onus suum portabit. Nolite errare! Deus non irridetur. Que enim
seminaverit homo, hec et wmetet, quoniam qui seminat tn carne,
de carne et metet corruptionem, qui autem seminat in spiritu, de
spiritu metet vitam eternam. Item Sap. IX: Corpus emim quod
corrumpitur aggravat anmimam, et deprimit inhabitatio terrena
sensum multa cogitantem. Item Eccli. XIIII: Omne opus cor-
ruptibile in fine deficiet, et qui tllud operatur, ibit cum ipso. Et
omme opus electum iustificabitur, et qui operatur tllud, honora-
bitur in 1llo.

De commendatione castitatis.

Audi ergo, quid de -castitate Apostolus dicit prima ad
Cor. VII: Bonum est homini mulierem mnon tangere. Quare?
Audi Eccli. XIIL: Qui tetigerit picem, inquinabitur ab ea; et
qui conmmunicaverit superbo, induet superbiam. Superbus est
diabolus, cui communicat qui eum imitatur. Item Apostolus ubi
supra: Volo autem ommnes homines esse sicut meipsum. Sed
unusquisque propriuim donum habet ex Deo, alius quidem sic,
alius wvero sic. Item prima ad Cor. III: Nescitis quia templum
Dei estis, et spiritus Dei habitat in vobis? St quis autem templum
Dei violaverit, disperdet illum Deus. Templum enim Der sanctum
est; quod estis vos. Nemo vos seducat. Item in secunda ad Cor. VI
ita dicit: Nolite tugum ducere cum infidelibus. Que enim parti-
cipatio wustitie cum iniquitate? Aut que societas luci ad tenebras?
Que autem conventio Christi ad Belial? Aut que pars fidelis cum
wnfideli? Quis autem consensus templo Dei cum ydolis? Vos autem
estis templum Dei vivi, sicut dicit Dominus — Levit, XXVI —:
* Quoniam inhabitabo in illis et inambulabo et ero illorum Deus,
et 1psi erunt micht populus’. Hec omnia dicta sunt, pro eo quod
quidam clerici mundani, qui carnaliter vivere volunt, rabiem
imponunt Apostolo, dicendo quod dixerit: st non caste, tamen
caute. Credo quod cencies audivi ab eis. Et certe Apostolus talem
doctrinam non tradidit, cum dicat prima ad Tymotheum III:
Oportet episcopum wrreprehensibilem esse, filios habentem subdi-
tos cum ommi castitate. Et infra V: Timotheo dicit: Teipsum

castum custodi. Item de hac materia Dominus dicit Mat. XIX:
Sunt eunuchi, qui se castraverunt propter regnum celorum. Item
Luc. XII: Sint lumbi westri precincti. Item Apostolus ad
Ephe. VI: State ergo succincti lumbos wvestros in wveritate. Item
in eadem V: Fornicatio autem et ommnis inmmunditia aut avaritia
nec nomanetur in wvobis, sicut decet sanctos, aut turpitudo aut
stultiloquium aut scurrilitas, que ad rem non pertinet, sed magis
gratiarum actio. Hoc enim scitote, intelligentes quod ommis for-
nicator aut inmundus aut avarus, quod est ydolorum servitus,
non habet hereditatem in regno Christi et Dgi. Nemo vos seducat
mnanibus verbis. Propter hoc enim venit iwra Det in filios diffi-
deniie. Nolite ergo effici participes eorum. Item ad Hebreos XIII:
Fornicatores ewim et adulteros iudicabit Deus.

De Icilino de Romano, quo anno captus fuit in bello et mortuus, et
ubi sepultus.

Porro de Icilino de Romano sciendum est quod papa Alexan-
der quartus tractabat et ordinabat et volebat facere eum de menbro
diaboli filium Dei et amicum Ecclesie, sed duo occurrerunt im-
pedimenta. Primum quod Ecclesiastes dicit VII: Considera opera
Dei, quod nemo possit corrigere, quem ille despexerit. Hinc To.
ait Apoc. ultimo: Qui mocet, noceat adhuc,; et qui in sordibus
est, sordescat adhuc. Aliud, quia Icilinus MCCLIX captus fuit
in bello et eodem anno mortuus est et sepultus in castro Sulcini,
quod est in episcopatu Cremone. Sequenti vero anmno, scilicet
MCCLX, inchoata iam verberatorum devotione, papa Alexander
quartus ultimum diem clausit; et in vigilia translationis beati
Francisci, id est IX Kal. Tunii, scilicet octavo die exeunte Maio,
ordinatum est, ut eius aniversarium celebretur,

De domno Philippo archiepiscopo Ravennate, quomodo artem nigroman-
tie adiscere voluit.

Post Gregorium de Monte-longo domnus Phylippus, Dei et
apostolica gratia Ecclesie sancte Ravennatis archiepiscopus,

apostolice sedis legatus factus fuit. Qui de terminis legationis sue
in suis litteris ita scribit: Ad hoc autem, ut nulli de legationis
nostre terminis scrupulus dubitationis surepat, noverint universs
quod in Aquilegiensi et Gradensi patriarchatibus, in Ragusiensi,
Ravennate, Mediolanensi et Ianuensi civitatibus et dyocesibus ac
provinciis mec mon et gemeraliter in Lombardia, Romaniola et
marchia Tervisina plene nobis legationis offitium est conmissum.
Fuit autem iste legatus de Tuscia oriundus, de districtu civitatis
Pistorii, et pauper scolaris ad Toletanam urbem perexit, volens
nigromantie artem adiscere. Cumque sub quadam porticu quadam
die in illa civitate sederet, interrogavit eum quidam miles, quid
quereret. Qui cum se Lombardum esse dixisset et causam, propter
quam illuc iverat, ei aperuisset, duxit eum ad quendam magnum
magistrum artis illius capatum et senem et aspectu deformem et
recommendavit eum sibi, rogans, ut amore sui ipsum in arte sua
diligenter instrueret. Senex vero ille introduxit eum in cameram
suam et dedit ei librum unum et dixit ei: ‘ Cum recessero a te,
poteris hic studere’. Et recedens ab eo clausit hostium et ca-
meram diligenti clausura. Cum autem iuvenis iste legeret, subito
apparuerunt ibi demones sub specie et figura multiplici. Nam
tota camera apparuit plena muribus, murilegis, canibus et porcis,
et per cameram discurrebant illuc et illuc. Cum autem nichil
diceret eis, subito invenit se extra cameram in strata sedentem.
Et superveniens magister dixit ei: ‘Quid hic agis, filir’. Ille
vero retulit magistro que sibi acciderant. Qui introduxit eum
iterum et sicut prius divertit ab eo et hostium diligenter firmavit.
Et cum legeret, apparuerunt ei multi pueri et puelle per ca-
meram discurrentes. Cum autem nichil diceret eis, invenit se
extra in via sedentem. Quod videns magister suus dixit ei:
‘Vos Lombardi non estis pro arte ista, et ideo dimittatis eam
nobis Hyspanis, qui homines feroces et similes demonibus sumus.
Tu vero, fili, vade Parisius et stude in Scriptura divina, quia in
Ecclesia Dei adhuc futurus es magnus’. Venit igitur et Parisius
studuit et didicit valde bene. Et rediens ad partes Lombardicas
stetit Ferarie cum episcopo Garsindino, qui fuit de filiis Manfredi
de Mutina et frater abbatis Pompose. Episcopus vero fecit eum

suum camarlengum; post cuius mortem factus fuit alius episco-
pus; post quem iste in Ferariensem episcopum fuit electus; et
stetit multis annis electus Ferarie, quousque Ravennas archiepi-
scopus factus fuit. Cum autem papa Innocentius quartus de
Lugduno wenit:Ferariam, iste dbicowanie & ganiinusiuial

. . . . . . . . . . . . . . . . . . .
. . . . . . . . . . . . . . . . . . . . . . .

. . . . . . . . . . . . . . . . . . . . . . .

[De quadam santimoniali, que disponebat Deum deserere, nisi Deus eam
succurisset. |

Qualiter domnus Philippus archiepiscopus Ravenne, legatus domni pape,
congregavit exercitum contra Icilinum,

Factum est autem eo tempore, quo solent reges ad bella pro-
cedere, ut domnus Phylippus archiepiscopus Ravennas, factus le-
gatus a domno papa, veniret Ferariam. Tempus autem, quo
solent reges ad bella procedere, appellatur Maius, quia tunc est
tempus tranquillum et iocundum et temperatum, in quo filomena
cantum suum frequentat, et herba abundanter invenitur pro
bobus et equis. Cum autem esset Ferarie, congregavit omnes
cives civitatis illius et hospites Paduanos et concionatus est super
regiam matricis Ecclesie, que est sancti Georgii. — E regione
autem erat Ecclesia sancti Romani. — Et erant ibi omnes reli-
giosi et omne vulgus a parvo usque ad maximum; sperabant
enim audire magnalia Dei. Eram etiam ego iuxta archiepiscopum,
et Bonus-dies Iudeus, qui erat michi familiaris, iuxta me sedebat
volens et ipse audire. Stans ergo legatus in porta domus Domini
cepit alta voce dicere verba sua, et breviter predicavit, quia
cessanda sunt verba et subticenda, quando operanda sunt illa,
pro quibus verba dicuntur. Divulgavit autem quomodo factus erat

legatus a domno papa contra Icilinum de Romano, et quod vole-
bat crucesignare exercitum ad recuperandam civitatem Padua-
nam, ut Paduanos expulsos ad civitatem suam reduceret; et qui-
cumque vellet esse de suo exercitu in illa expeditione, haberet
indulgentiam et remissionem et absolutionem omnium peccato-
rum. ‘ Et nullus dicat: «Impossibile est quod possimus contra
diabolicum hominem dimicare, quem etiam demones timent »,
quia non erit hoc impossibile apud Deum, qui pugnabit pro
nobis ’. Hinc Tudas Machabeus legitur suis dixisse, quando cum
hostibus congredi voluit, I Macha. IIl: Facile est concludi
multos . manus paucorum, et non est differentia in conspectu
Dei celi liberare in multis aut in paucis, quia non in multitudine
exercitus wvictoria belli, sed de celo est fortitudo. Et addidit le-
gatus: ‘Dico vobis ad honorem et laudem omnipotentis Dei et
beatorum Petri et Pauli Apostolorum eius necnon et beati An-
tonii, cuius corpus Padue venerationi habetur, quod, si non
haberem in exercitu meo nisi orphanos, pupillos et viduas et
ceteras personas ab Icilino afflictas, spero de illo menbro diaboli
et iniquitatis filio habere victoriam. Tam enim clamor malitie
eius ascendit in celum, et ideo de celo dimicabitur contra eum.
Dicit enim Scriptura divina Eccli. XXV : Non accipiet Dowminus
personam in pauperem et precationem lesi exaudiet. Non de-
spiciet preces pupilli nec viduam, si effundat loquelam gemitus.
Nonne lacrime vidue ad maxillam descendunt et exclamatio eius
super deducentem eas? A maxilla enim ascendunt usque ad celum,
et Dominus exauditor delectabitur in illis. Oratio humiliantis se
nubes penetrabit, et Dominus non elongabit, sed tudicabit iustum
et faciet iuditium, et fortissimus non habebit in illis patientiam,
quousque contribulet dorsum illorum, et gentibus reddet vindi-
ctam, donec tollat plenitudinem superborum et sceptra iniquoruimn
contribulet’. Cum igitur legatus talia perorasset, gavisi sunt audi-
tores; et congregato exercitu tempore congruo ad expugnandum
Paduanam urbem accessit, quam Icilinus optime munierat po-
nendo in ea milites mille quingentos, omnes robustos et ad bellan-
dum doctissimos. Ipse vero alibi morabatur, et tantum timebat
de Padua, quantum Deus timet de celo, ne cadat, presertim cum

haberet tres muros et aquam extrinsecus et intrinsecus, preter
milites et populi multitudinem. Reputabat etiam illos quantum ad
talem civitatem expugnandam et capiendam homines inhermes et
sine virtute et sine peritia artis pugne.

‘

Qualiter frater Clarellus ex Ordine Minorum fecit se vexilliferum in isto
exercitu.

In isto autem exercitu erat quidam frater laycus ex Ordine
Minorum, natione Paduanus, nomine Clarellus, quem vidi et bene
cognovi; qui erat homo magnifici cordis et”multum desiderabat
quod Paduani, qui de civitate sua expulsi diu exulaverant, in
civitatem suam redirent. Hic videns, quia tempus ewm iuvat, et
cognoscens quod infirma mundi elegit Deus, ut confundat fortia,
fecit se wvexilliferum istius exercitus, experiri volens, si forte
daret Deus salutem per manum suam, qui olim per Ionathan
et armigerum suum populo suo victoriam dederat. Precessit ergo
exercitum et invenit quendam rusticum, qui tres equas habebat,
et violenter abstulit ei unam. Quam ascendens accepit in manu
perticam, ut pro lancea sibi esset, cepitque discurrere huc et
illuc et clamare valenter: * Eya, milites Christi! eya, milites beati
Petri! eya, milites beati Antonii! abicite timorem a vobis, con-
fortamini in Domino et in potentia virtulis eius, quia Dominus
fortis et potens, Dominus potens in prelio. Confortamini et estote
robusti! Viriliter agite, et confortetur cor vestrum, quia Dominus
dabit virtutem et fortitudinem plebi sue, benedictus Deus! Do-
minus virtutem populo suwo dabit, Dominus benedicet populo suo
in pace’. Quid plura? Ad has voces istius ita est animatus et
confortatus exercitus, ut vellet eum sequi quocumque precederet.
Et addebat frater Clarellus: ‘Eamus, eamus! Ad eos, ad eos!
Domini est salus, et super populum tuum benedictio tua. Exurgat
Deus, et dissipentur inimici eius, et fugiant qui oderunt ewm @
facie eius. Modo debet impleri Scriptura que dicit Leviti. XX VI :
Persequemini inimicos wvestros, et corruent coram vobis. Perse-
quentur V' de vestris centum alienos, et centum ex wvobis decem
milia. Cadent inimici vestri in conspectu vestro gladio. Respiciam

vos et crescere faciam, multiplicabimini, et firmabo pactum meum
vobiscum’. Venit igitur exercitus post istum preconem et vexilli-
ferum precedentem et collocavit se in civitatis obsidione. His
autem qui intrinsecus erant dedit Dominus cor pavidum, ut resi-
stere non auderent.

De quodam alio fratre Minore, cuius ingenio, auxiliante Deo, Paduana
civitas capta est.

Erat autem et alius frater Minor laycus in isto exercitu,
sanctus homo et Deo devotus, qui in seculo domni Icilini magister
ingenierius fuerat ad faciendas machinas et trabuccos et cattos
atque arietes ad capiendas urbes et castra. Huic per obedien-
tiam precepit legatus, ut exueret habitum Ordinis beati Fran-
cisci, quia Ordinem diligebat, et indueret habitum album et fa-
bricaret talem gattum, per quem subito civitas capi posset. Fra-
ter vero obedivit humiliter et citissime fecit gattum, qui in
anteriori parte ardebat, in posteriori vero homines intus erant
armati. Et tam cito capta est civitas. Ingressi autem in civitatem
hi qui erant ex parte Ecclesie neminem ledere voluerunt, nec
interfecerunt nec ceperunt nec expoliaverunt nec aliquid abstu-
lerunt, sed omnibus pepercerunt et libere permiserunt abire. Illi
autem reputabant se beatos, si tantum sine lesione et captione
recedere possent. Exultavit itaque omnis civitas atque lelata est,
nec mirum, quia, sicut dicit sapiens in Prover. XXIX: homines
pestilentes dissipant civitatem, sapientes wvero avertunt furorem.
Homines pestilentes fuerunt qui recesserunt de Padua, de quibus
Ys. dicit XLIX: Venerunt structores tui, destruentes te et dissi-
pantes a te exibunt. Destruentes et dissipantes fuerunt hi qui de
Padua recesserunt. Structores vero fuerunt hi qui eam noviter
intraverunt, quibus optime congruit quod de Iudeis legitur He-
ster V: Tudeis autem nova lux oriri visa est, gaudium, honor et
tripudium apud ommes populos, urbes atque provincias.

Quod in octava beati Antonii civitatem suam Paduani recuperaverunt
de dominio Icilini,

Et quia in octava beati Antonii civitatem ceperunt et hanc
victoriam habuerunt, hinc est, quod in octava eius maius festum
faciunt Paduani quam primitivo die. Ideo congruit huic loco
quod legitur in fine Hester dictum ab Assuero: Hunc enim diem
omnipotens Deus meroris et luctus wvertit eis in gaudium. Unde
et wvos inter ceteros festos dies hanc habetote diem et celebrate
eam cum ommni letitia et cetera usque ad finem libri, que omnia
ad istam materiam pertinent. Verumtamen non ita cantant
Bononienses qui sunt ex parte Ecclesie, qui nolunt istum
sanctum audire in Bononia nominari, pro eo quod anno Do-
mini MCCLXXYV in festo suo fuerunt a Bononiensibus extrin-
secis, qui Lambertacii nuncupantur, et Faventinis et Liviensibus
apud pontem Sancti Proculi in bello prostrati, mortui et fugati
et capti et carceribus mancipati. Precedenti vero anno, scilicet
MCCLXXIIII, ipsi Bononienses Lambertacii a parte Ecclesie de
Bononia fuerant expulsi prima die Tunii, cum bellum intestinum
prius ad invicem habuissent. Hinc David dixisse legitur II
Reg. XI: Varius enim est eventus prelit, et nunc hunc et nunc
tllum consumit gladius. Verum dixit. Unde poeta:

Victorem a victo superari sepe videmus.

Porro legatus, quamvis ante fuerit famosus et nominatus, post
captionem vero civitatis Padue longe famosior habebatur.

De his que domnus Phillippus legatus in Alamannia post mortem lan-
gravii fecit,

Hic in Alamannia antiquo tempore fuit legatus occasione lan-
gravii, qui post depositionem Friderici factus fuerat imperator.
Cuius legationis tempore erant in Alemannia tres provincie, in
quibus erant aliqui sollemnes fratres, qui disciplinam Ordinis
contemnentes nolebant obedire ministris. Cumque venirent ad

consulendum legatum, capiebat eos et tradebat in manibus mini-
strorum, ut in eis et de eis iuditium et iustitiam exercerent, se-
cundum quod statuta Ordinis requirebant. Factum est autem, ut
langravius moreretur. Iste vero cum esset in alia civitate, audita
morte langravii, timens Conradum filium Friderici, qui Aleman-
niam faciebat optime custodiri, precepit uni de familia sua, ut
per plures dies cameram nemini aperiret, quia fugere disponebat,
ne penitus caperetur. Et mutato habitu et assumpto solummodo
uno socio occulte et latenter venit ad locum fratrum Minorum.
Et vocato guardiano seorsum dixit ei: * Cognoscis me?’. Cui ille
respondit:  Minime’. Cui legatus: ‘ Ego bene cognosco te. Pre-
cipio tibi per obedientiam, ut ea que dixero tibi remaneant in
teipso, et nemini debeas revelare, quousque revelandi licentiam
tibi dabo, et quod tu non loquaris alicui nisi coram me, et non
in Theotonico tuo, sed semper Latinis verbis. Langravius mor-
tuus est, et ego sum legatus. Dabis ergo michi et socio meo
habitum Ordinis et sine mora fugabis me et perduces ad locum
securum, ne capiar a Conrado’. Quid plura? Obedienter et gra-
tanter facta fuerunt ommia ista. Cumque vellet eos extra civi-
tatem perducere, invenit portam unam clausam, similiter secun-
dam et tertiam. Sed per tertiam, per vadum, quod erat subtus
portam, viderunt quendam magnum canem exterius exeuntem,
et visum est eis eodem modo posse eos exire. Quod cum at-
temptassent, propter grositiem legatus exire non poterat. At
guardianus posuit pedem super nates ipsius et calcavit compri-
mendo ad terram, et ita exivit. Cumque omnes IIII fuissent
egressi, arripuerunt iter et pervenerunt illa die ad prandium ad
quandam civitatem, in qua erat conventus LX fratrum Mino-
rum; a quibus cum interrogaretur iste guardianus, quinam essent
isti fratres, quos secum ducebat, respondebat: * Magni Lombardi
sunt. Amore Dei ostendite caritatem et curialitatem et faciatis
eis servitium et vobis honorem. Nam honor non est eius tantum
cui impenditur, sed potius impendentis, et ille vere censendus est
curialis, qui libenter et yllariter sine spe retributionis suum ser-
vitium incognitis elargitur’. Venit igitur guardianus domus illius
cum X fratribus de conventu et comedit cum eis in forestaria

cum maxima familiaritate et consolatione, de talibus hospitibus
plurimum consolatus. Cum autem cognosceret legatus quod in
loco securo esset et quod omnia pericula evasisset, dedit licentiam
guardiano socio, qui duxerat eum, finito iam prandio, quod eum
manifestaret. Tunc dixit fratribus guardianus ille forensis, qui
comes itineris fuerat: ‘ Noveritis, karissimi, quod iste frater, cum
quo comedistis, est domni pape legatus; et ideo duxi eum ad
vos, quia langravius mortuus est, et Conradum hic penitus non
timemus. Socius etiam, qui venit mecum, usque ad horam hanc
ignoravit hec omnia’. Audientes fratres talia ceperunt tremere
sicut iuncus, cum ab aqua concutitur. Quibus legatus dixit:
‘ Nolite timere, fratres! Cognovi vos, quia dikectionem Dei habetis
i vobis. Sedule ministrastis nobis. Ostendistis caritatem et curia-
litatem et familiaritatem. Retribuat vobis Dominus ! Amicus eram
Ordinis beati Francisci et amicus ero omnibus diebus vite mee’.
Revera ita fuit. Nam Ecclesiam sancti Petri Maioris de Ravenna
fratribus Minoribus dedit. Omnem gratiam concedebat nobis, quam
petebamus ab eo, predicandi, confessiones audiendi et absolvendi
de omnibus casibus qui pertinebant ad ipsum.

De gravibus penitentiis, quas archiepiscopus Ravennas dabat famulis suis,
quando faciebant defectum.

Familiam habebat terribilem et ferocem; et omnes revereban-
tur fratres Minores sicut Apostolos Christi, cognoscentes quod
dominus eorum intime diligeret nos. Erant enim bene XL homi-
nes armati, quos semper secum ducebat, ut essent capitis sui cu-
stodes et totius persone; et timebant eum sicut diabolum. Nam
Icilinus de Romano parum plus timebatur. Dabat enim suis maxi-
mas penitentias. Cum enim quadam die de Ravenna iret Argentam,
quod est archiepiscopale castrum, quendam de suis ligari fecit
cum fune et demergi in aquam, et sic ligatum ad navem traxerunt
per aquas vallivas, ac si esset unus sturio. Oblitus enim fuerat
salem accipere. Alia vice quendam alium fecit ligari ad magnam
perticam et iuxta ignem volvi. Cum autem illi de familia ex
quadam pietate et compassione ipsum deflerent videndo crudele

spectaculum, dicebat eis: ‘ Miseri, iam fletis’. Et sic precepit
eum removeri ab igne. Verumtamen multas anxietates et cale-
factiones sustinuit. Amanatum vero, quendam Tuscum gastaldum
suum, coniecit in vincula, et in carcere comederunt eum mures.
Imponebat enim ei quod dissipasset bona sua. Multas alias crude-
litates exercuit in his qui erant de familia sua, ut se vindicaret
et illis penitentiam daret et aliis timorem incuteret. Et ideo per-
misit eum Deus ab Icilino capi, cum adhuc legatus existeret. Qui
diligenter eum custodiebat, et quocumque ibat, ducebat eum se-
cum, ut diligentius custodiret. Verumtamen honorifice et reve-
renter eum tractabat, quamvis ei Paduam abstulisset. Sed qui
Manassen de carcere liberavit et in regnum suum restituit, sic
liberavit et istum, hoc modo: Quidam Reginus nomine Gerardus
de Campsoribus de Regio extraxit eum de carcere Icilini et per
funem deposuit eum de solario, et sic evasit manus Icilini in no-
mine Domini. Ipse vero non inmemor beneficii huius sive potius
talis servitii beneficium rependit eidem, quia fecit eum cardina-
lem Ravenne. Fratri etiam Enverardo Brixiensi ex Ordine fra-
trum Predicatorum, magno lectori, dedit episcopatum Cesene, eo
quod esset de familia sua et captus fuisset cum eo. Qui frater Enve-
rardus post mortem Icilini evasit de carcere, quando omnes alii in-
carcerati, quos ille maledictus Icilinus inclusos tenebat, liberati et
extracti fuerunt. Item iste architepiscopus duos habebat nepotes,
scilicet Franciscum et Phylippum; sed Philippus filius eius erat,
et erat XXV aut XXX annorum, spetiosus et formosus sicut alter
Absalon ; et diligebat eum domnus Philippus archiepiscopus Ra-
venne et legatus Romane curie sicut animam suam, iuxta verbum
Apostoli ad Ephesios V: Nemo unquam carnem suam odio habuit,
sed nutrit et fovet eam. Quicumque igitur manus istorum duorum
implere volebat, poterat habere prebendam aut quicquid ab archie-
piscopo postulasset. Factique sunt divites ultra modum. Habuit
etiam filiam spetiosam, quam domno Iacobo de Bernardo voluit
dare uxorem, sed noluit eam accipere, tum quia non erat legitime
nata, tum quia nolebat habere dotem ex ecclesiasticis bonis, tunc
etiam quia disponebat effici frater Minor et in Ordine beati
Francisci mori, sicut et factum est. Item iste archiepiscopus inter-

dum erat ita melancolicus et tristis et furiosus et filius Belial,
quod nemo poterat ei loqui.

Qualiter archiepiscopus Ravenne dedit michi reliquias Helysei prophete,
quas portavi Parmam.

Michi vero semper fuit benivolus et familiaris et curialis et
liberalis. Nam reliquias beati Helysei, de quo legitur in libris Re-
gum, dedit michi, que erant in civitate condam Cesaree iuxta
Ravennam in monasterio sancti Laurentii in arca saxea in ca-
pella regali. Et portavi ossa illa principalia et maiora et posui
in maiori altari fratrum Minorum de Parma, et sunt ibi usque
in hodiernum diem cum tali epytaphio prete; illud, quod prius de
plumbo posueram :

Hic virtute Dei patris ossa manent Helysei,
Que Salinbene detulit ossa bene.

Caput vero Helysei habere non potui, quia Heremitani sine licen-
tia abstulerant et asportaverant illud. Ipse vero archiepiscopus
plus curabat de guerris quam de sanctorum reliquiis. Quodam
tempore, cum esset legatus, venit Faventiam, et ego habitabam ibi.
Et quia oportebat eum intrare monasterium Ordinis sancte Clare,
eo quod abbatissa illa diu vellet loqui cum eo, misit pro fratribus,
ut eum associarent et causa honestatis et causa honoris sui. Super
omnes enim homines de mundo diligebat honores, ut iudicavi de eo,
et super omnes homines de mundo scivit dominari et baronigare,
ut audivi ab aliis, et ut etiam michi similiter visum fuit. Fuimus
ergo decem fratres, qui associavimus ipsum. Et postquam fuimus
calefacti — erat enim dies sabbati mensis Ianuarii in festo sancti
Tymothei in mane —, paravit se vestimentis sacerdotalibus, ut
decenter et honeste monasterium ingrederetur. Cumque camisiam
indueret, et nimis stricta esset in manicis, turbabatur. Cui dixit
Faventinus episcopus: ‘ Michi stricta non est, quia bene induo
eam’. Cui archiepiscopus dixit: ‘ Quomodo? est tua ista cami-
sia?’. “ Mea est’, dixit episcopus. * Et mea ubi est?’ dixit archie-

piscopus. Et inventum est quod unus de famulis portaverat eam
Ravennam. Et ait archiepiscopus: ‘In veritate multum miror de
patientia mea, tamen sibi penitentiam dabo, quia hic dare non
possum, eo quod absens sit. Quod enim difertur, non aufertur’.
Et dixi archiepiscopo:  Patientiam habetote, pater, quia patientia
opus perfectum habet, et sapiens in Proverbiis dicit XXV : Pa-
tientia lenietur princeps, et lingua mollis confringet duritiam.
Ira ewim wiri iustitiam Dei non operatur, dicit beatus Iacobus.
Ideo dicit Ecclesiasticus II1: Fili, in wmansuetudine opera tua
perfice, et super hominum gloriam diligeris. Tunc archiepiscopus
dixit: ‘Et sapiens in Proverbiis dicit XIII: Qui parcit virge,
odit filiwm suum; qui autem diligit illum, instanter erudit. Ideo,
sicut Dominus dicit in Iob XLI: non parcam et verbis potentibus
et ad deprecandum compositis. Ttem Ecclesiasticus dicit XXX
Qui diligit filium suum, assiduat illi flagella, ut letetur in novis-
simo suo et non palpet proximorum hostia’. Videns ego quod
archiepiscopus penitus disponebat punire peccantem, dixi: * Di-
mittamus, pater, ista verba et de alia materia dicamus. Celebra-
bitis vos?’. Et dixit: ‘Non. Volo quod tu cantes missam’. Et
dixi sibi: ‘Obediam vobis et missam cantabo’. Tunc dixit ar-
chiepiscopus: ‘ Vultis quod prophetem vobis de papa futuro?’.
— Vacabat enim papatus post mortem pape Urbani quarti, qui
fuit Trecensis. — Et diximus: © Sic, pater. Dicatis nobis quisnam
futurus sit papa’. Et dixit: ‘Papa Gregorius nonus multum
dilexit Ordinem beati Francisci. Modo succedet Gregorius deci-
mus, qui fratres Minores intime diliget’. Credebat dicere de
seipso, quia multum affectabat habere papatum, et etiam spera-
bat, pro eo quod fratres Minores diligebat, et pro eo quod ille
Tolletanus magister nigromancie predixerat eum magnum in Ec-
clesia Dei fore futurum, et quia videbat quod magnus erat, et
quod aliquando cardinales discordes erant in electione papali, et
quod aliquid interdum dicebatur de eo ad istam materiam perti-
nens. Tunc respondi et dixi: ¢ Pater, Domino concedente vos eritis
ille Gregorius decimus. Et dilexistis nos et adhuc amplius dili-
getis’. Non tamen factum fuit ita, quia non successit tunc Gre-
gorius decimus, sed Clemens quartus, nec ipse archiepiscopus

Ravennas papatum habuit, ut ostendatur quiag non est wvolentis
neque currentis, sed miserentis est Det, Ro. IX. Item Io. III:
Non potest homo accipere quicquam, nist fuerit ei datum de celo.
Igitur cum archiepiscopus, qui et legatus erat, supraposita verba
dixisset, adiecit: ‘Isti sunt qui debent monasterium introire:
Omnes fratres qui sunt hic. De meis vero nullus ingrediatur,
nisi episcopus Faventinus et archidiaconus Ravenne et potestas
istius terre’. Erat autem potestas Faventie domnus Lambertinus
de Samaritanis de Bononia, et erat filius sororis abbatisse Faven-
tine. Abbatissa autem erat de Faventia oriunda, et corda omnium
hominum, si volebat, verbis et exeniis attrahebat ad se. Nam
domnum Octavianum cardinalem ita habebat propitium et ami-
cum, ut eam libenter in suis petitionibus exaudiret. Cum autem
pervenimus ad hostium Ecclesie, invenimus ibi conversum cum
thuribulo fumigante. Et incensato legato, accepit thuribulum de
manu ipsius et thurificavit quemlibet fratrem Ecclesiam introeun-
tem dicendo: ‘ Del incenso a li frati me. Del incenso a li frati
me. Del incenso a li frati me!’. Quod erat dicere: ¢ De incenso
fratribus meis’. Post hec ivimus ad scalam, et ascendendo et
postea discendendo et exeundo apodiabat se super me causa ho-
noris et utilitatis, et ego sustentabam brachium dextrum eius, et
archidiaconus Ravenne sinistrum. Et Ecclesia in solario erat; et
totus conventus illarum dominarum numero LXX duarum congre-
gatus ibidem. Et celebrata sollemniter missa et expeditis consiliis
et negotiis omnibus egressi de monasterio invenimus ignem co-
piosum paratum. Et statim pulsabatur ad nonam. Et exuens se
legatus dixit: * Omnes vos invito ad prandendum mecum’. Credo
quod dixit bene decies Tusice loquendo: ‘Mo ve c’envito e si
ve ce renvito’. Quod erat dicere: ‘Invito vos ad prandium et
iterum reinvito ’. Verumtamen ita erant fratres illi timidi et vere-
cundi, quod non potui ducere mecum nisi duos. Alii iverunt ad
domum fratrum ad comedendum. Quando autem perveni ad pala-
tium episcopi, dixit michi legatus: ‘ Hodie est dies sabbati, et
episcopus et potestas volunt comedere carnes, dimittamus eos et
eamus ad salam palatii, quia abundanter ad manducandum habe-
bimus’. Et tenuit me et discumbere fecit iuxta se ad mensam,

.

et pluries dixit michi quod multum habebat pro malo, quod non
feceram sibi honorem ducendo mecum alios fratres, quos invita-
verat omnes. Et non audebam sibi dicere quod noluissent venire,
quia nimis habuisset pro malo, sed dicebam sibi quod alia vice
totum conventum haberet. Multum enim gaudebat in honoribus
sibi factis. Porro archidiaconus associavit nos et discubuit in de-
pressa mensa seorsum. Erat autem amicus et notus meus, et misit
michi exenium.

De synodo congregata a domno legato apud Ravennam in Ecclesia Ur-
siana occasione Tartarorum.

Iste archiepiscopus Ravennas domnus Philippus de voluntate
domni pape Alexandri quarti, pro eo quod rumores noviter de
Tattaris insonuerant, congregavit concilium apud Ravennam
in Ecclesia Ursiana, que est archiepiscopalis Ecclesia, omnium
episcoporum suffraganeorum suorum, ut tractaret et ordinaret
cum eis de Christianorum utilitate, et quod Ecclesie eorum et
prebende parate essent in succursum Christianitatis contra Tarta-
ros, si domnus papa mandaret. Et quod interim rogarent Deum,
ut removeret ab eis et a populo Christiano omnes barbaras na-
tiones. Huic synodo interfuerunt presbiteri et archipresbiteri et
canonici aliique clerici in maxima multitudine. Miserat etiam
archiepiscopus omnibus guardianis Ordinis fratrum Minorum
Bononiensis provincie, dicendo quod cum lectoribus suis huic
synodo interesse deberent; et iam veniebant. Sed frater Bonagra-
tia, qui erat minister, noluit quod aliquis iret, nisi frater Alde-
vrandus de oppido Flaniani, qui iam minister Bononie fuerat et
lector Mutine tunc temporis erat; quem etiam usque Ferariam
associavi; et frater Clarus de Florentia et frater Manfredus de
Terdona essent cum eo, qui ambo magni clerici erant magnique
doctores. Frater vero Bonagratia, quamvis esset minister, noluit
illo ire, sed omnem suam auctoritatem fratri Aldevrando con-
cessit.

Quod multi accusatores insurrexerunt contra fratres Minores et Predi-
catores obitiendo eis IIII, pro quibus eis regratiari debebant.

Tunc insurrexerunt clerici congregati contra fratres Minores
et Predicatores, dicentes quod ipsi non predicant decimas; quod
audiunt confessiones, quas ipsi audire deberent; et quod sibi
commissos ad sepulturam recipiunt, cum decedunt; et quod offi-
tium predicationis exercent, quod ipsi exercere deberent; ed quod
omnia ista quatuor, quibus privantur, impediunt eos, ne possint
dare pecuniam.

L]
Quod domnus Opigo Parmensis episcopus fratrum Minorum et Predica-

torum defensor fuit tempore oportuno, et archiepiscopus Ravenne
domnus Philippus similiter.

Tunc surrexit domnus Opizo de Sancto Vitale, Parmensis epi-
scopus et nepos condam domni pape Innocentii quarti bone me-
morie, et optime fratres Minores et Predicatores defendit di-
cendo quod illa que obiecta contra istos duos Ordines erant,
et de quibus clerici causabantur, nullum eis impedimentum pre-
stabant, sed potius adiumentum, ut sua liberius possiderent.
Multisque rationibus clericos confutavit et fratres Minores et
Predicatores optime defensavit, usque adeo quod factus est eis
exosus et, sicut reputabant, pessimus inimicus. Videns vero
archiepiscopus quod fratres Minores et Predicatores propter
ITIT predicta multos mordaces haberent, cepit instantissime eos
defendere, dicens: ‘ Miseri et insani, non congregavi vos, ut con-
tra istos duos Ordines insurgatis qui dati sunt a Deo Ecclesie in
adiutorium vestrum et in salutem populi Christiani et omnium
salvandorum, sed congregavi vos, ut de facto Tartarorum aliquid
ordinemus, sicut michi et aliis metropolitanis domnus papa man-
davit’. Audiens autem quod adhuc musitarent, provocatus ad iram,
assumpsit parabolam suam et dixit: ‘ Miseri et insani, cui com-
mittam confessiones secularium personarum, si fratres Minores et
Predicatores non audiunt eas? Vobis secura conscientia eas com-
mittere non possum, quia, si veniunt ad vos et petunt tiriacam

volentes confiteri, venenum eis datis. Ducitis enim mulieres post
altare causa confitendi et ibi eas cognoscitis; quod nefas est dicere
et peius operari. Ideo Dominus de vobis conqueritur per prophe-
tam Osee: In domo Israel vidi orrendum, ibi fornicationes Ef-
fraym. Ideo enim doletis, si fratres Minores et Predicatores con-
fessiones audiunt, quia non vultis quod cognoscant opera vestra
mala, de quibus Dominus dixit ITudeis Io. II1: Erant enim eorum
mala opera. Ommnis emim qui male agit odit lucem et non venit ad
lucem, ut non arguantur opera eius. Qui autem facit veritatem,
venit ad lucem, ut manifestentur opera eius, quia in Deo sunt
facta. Item Apostolus ad Ephesios dicit V: Nolite communicare
operibus infructuosis tenebrarum, magis autem redarguite. Que
entm in occulto fiunt ab ipsis, turpe est et dicere. Ommnia enim
que arguuntur a lumine manifestantur. Omme enim quod manife-
statur lumen est’. Et addidit archiepiscopus: ‘ Committam ergo
preshitero Gerardo, qui est hic, quod confessiones audiat mulie-
rum, cum constet michi quod totam domum filiabus et filiis ple-
nam habeat? Cui etiam illud propheticum non incongrue dici po-
test: Filit tui stcut novelle olivarum in circuitu mense tue. Et
utinam presbiter Gerardus solus esset et in consimili negotio
socios non haberet!’. Cum autem archiepiscopus talia divulgas-
set, erubescebant omnes qui in talibus se culpabiles cognoscebant.
Et impleta est Scriptura que dicit Eccle. VII: Melior est ira
risu, quia per tristittam vultus animus corrigitur delinquentis.

Qualiter satisfeci tribus archipresbiteris amicis meis, de his de quibus
accusabantur fratres Minores et Predicatores in concilio Ravennate.

In diebus illis habitabam in Mutina, et egressus de Mutina
ibam versus Bononiam. Et ecce tres archipresbiteri, mei familia-
res et amici, qui a predicto concilio redibant, occurrerunt michi.
Et erat unus illorum archipresbiter Campi-Galianni, alter fra-
ter fratris Bonifacii de Guidhonibus, magnus decretista, qui
erat archipresbiter Citanove. Tertius domnus Ugolinus archipre-
shiter plebis de Treblo, que in Alpibus est, ubi aliquando fui cum
eo. Et interrogavi eos quare factum fuerat concilium, a quo venie-

bant, et quenam erant illa, que tractata erant ibidem, si dicere
poterant. Et respondentes dixerunt michi: ‘Concilium factum
fuit occasione Tartarorum, et ordinatum quod, si necesse fuerit,
nos clerici, qui habemus prebendas, demus succursum Romane
Ecclesie pro communi bono Christianitatis contra malitiam Tarta-
rorum. Et tunc multi insurrexerunt de nobis contra fratres Mi-
nores et Predicatores et conquesti sunt de vobis et imposuerunt
vobis quod IIII maledictiones facitis nobis, quas nullo modo
patienter possumus sustinere. Et non habuimus audientiam, nec
fuit nobis in aliquo satisfactum, sed convitia et opprobria dixerunt
contra nos metropolitanus noster et Parmensis episcopus ob
vestri defensionem. Quapropter rogamus vos, ut veniatis ad nos,
quando visum vobis fuerit et poteritis, ut de illis TITI adinvicem
conferamus et disputando et conferendo cognoscamus horum ITII
veritatem, quia, sicut dicit beatus Gregorius: nichil ad plenum
scitur, mist dente disputationis frangatur’. Quibus respondi et
dixi: ¢ Exaudiam vos libenter’. Cum autem fuimus simul, dixe-
runt michi: ¢ Conquerimur de vobis duobus Ordinibus et omnes
clerici prebendati nobiscum, quod IIII nobis infertis incomoda, que
gravia reputamus. Primum est de decimis, de quibus deberetis
frequenter in vestris predicationibus dicere, quod layci seculares
eas nobis persolverent diligenter, presertim cum ex precepto divino
hoc facere teneantur. Secundum est de sepulturis, quia vultis se-
pelire mortuos nostros, qui nobis, dum viverent, fuerant obligati,
et sic per hoc nostre Ecclesie multis bonis temporalibus defraudan-
tur. Tertium est, quia confessiones subditorum nostrorum nobis
nolentibus et dolentibus audire presumitis. Quartum et ultimum
est, quia predicationis offitium vobis totaliter usurpastis, ita quod
populus nos decetero audire contemnit ’.

De decimis dandis. Et quod omnino dande sunt decime, probatur per
prophetas et reges,

Tunc respondi et dixi: ‘Non sumus positi ad decimas predi-
candum, sed vos, qui eas habere et possidere debetis, poteritis
populo, qui eas vobis solvere debet, ad memoriam revocare. Nec

videtur conveniens quod, quando debemus predicare de Apostolo
aliquo seu de alio magno sancto, dimittamus predicationem festi-
vitatis, ut de decimis prosequamur. Immo miramur valde de vobis
et habemus pro malo, quod tales angarias nobis vultis imponere.
Simili modo possetis dicere et de nobis conqueri, quare non me-
timus et trituramus segetes vestras. Ideo Apostolus in prima ad
Cor. VI legitur dixisse: Secularia igitur tuditia si habueritis,
contemptibiles qui sunt in Ecclesia, illos constituite ad iudicandum.
Simili modo secularia negotia sunt a contemptibilibus pertra-
ctanda. Nos vero maiora intendimus predicare; et etiam interdum,
quando dicimus de restitutione male ablatorum, de decimis predi-
camus. Non tamen semper tenemur in qualibet predicatione de de-
cimis interserere, quia omnino inconveniens videretur, et populus
audire contemneret. Tunc enim de nobis possetis rationabiliter
conqueri, si dogmaticaremus quod non essent decime persolvende ;
quod nunquam ex nobis aliquis fecit, presertim cum per Mala-
chiam III expresse Dominus dicat: In decimis et in primitiis et
m penuria vos maledicti estis, et me vos configitis gens tota. Ista
Dominus dixit de his qui decimas et primitias male dabant, et ap-
pellat eos propter hoc maledictos. Et addit ibidem Dominus di-
cens: Inferte omnem decvmam in horrewm mewm, ut sit cibus in
domo mea, et probate me super hoc, dicit Dominus. Si non ape-
ruero vobis cataractas celi et effudero vobis benedictionem usque
ad abundantiam, et increpabo pro wvobis devorantem, et non cor-
rumpet fructum terre vestre, nec erit sterilis vinea in agro, dicit
dominus exercituum; et beatos wvos dicent ommes gentes. Eritis
enim wos tlerra desiderabilis, dicit dominus exercituum. Quod
autem ista promissio Domini fuerit vera, manifeste possumus
demonstrare. I Paralipo. XXXI: Precepit Ezechias in populo
habitantium Ierusalem, ut darent partes sacerdotibus et Levitis,
ut possint vacare legi Domini. Quod cum percrebruisset in auri-
bus multitudinis, plurimas obtulere primitias filiv Israel frumentt,
vini et olei. Mellis quoque et omnium que gignit humus decimas
obtulerunt. Sed et filit Israel et Iuda, qui habitabant in urbibus
Tuda, obtulerunt decimas boum et ovium decimasque sanctorum,
que voverant domino Deo suo, atque universa portantes fecerunt

acervos plurimos. Mense tertio ceperunt acervorum iacere funda-
menta, in mense VII compleverunt eos. Cumque ingressi fuissent
Ezechias et principes eius, viderunt acervos et benedixerunt Do-
mino ac populo Israel. Interrogavitque Ezechias sacerdotes et
Levitas, cur ita iacerent acervi. Respondit illi Acarias sacerdos
primus de stirpe Sadoch dicens: « Ex quo ceperunt offerri primi-
cie in domo Domani, comedimus et saturati sumus, et remanserunt
plurima, eo quod benedixerit Dominus populo suo. Reliquiarum
autem est copia ista, quam cernis ». Precepit igitur Ezechias, ut
prepararent horrea in domo Dowmini. Quod cum fecissent, intule-
runt tam primicias quam decimas et quecumgue voverant fideliter.
Hinc Teronimus super illo verbo Domini: Querite primum re-
gnum Dei et iu(stitiam) eius, et hec ommia additientur wobis,
dicit: Sit homo quod esse debet, et presto erunt ommia.

Quod primitie inchoate sunt ab Abel, decime vero ab Abraham.

Et nota quod primicie inchoate sunt ab Abel, qui primus eas
obtulit Deo, Gen. IIII. Decime vero inchoate sunt ab Abraham,
qui primus eas dedit Melchisedec post victoriam V regum,
Gen. XIIII: Et dedit ei decimas de omnibus. Quod etiam Tacob
promisit se facturum, ut daret eas Deo, dicens Gen. XXVIII:
Erit michi Dominus in Dewm, et lapis iste, quem erext in titu-
lum, vocabitur domus Dei, cunctorumque que dederis michi de-
cimas offeram tibi. Hoc etiam postea fuit preceptum a Domino,
Exo. XXII: Decimas tuas et primicias non tardabis offerre. Et
infra XXIII: Primicias frugum terre tue deferes in domo domini
Dei tui. Ttem ibidem: Sex annis seminabis terram tuam et con-
gregabis fruges eius. Septimo autem dimittes eam et requiescere
facies, ut comedant pauperes populi tui, et quicquid reliquum
fuerit, edant bestie agri. Ita facies in vinea et in oliveto tuo.
Dum hoc observatum fuit, ut ait Iosephus, in anno VI in tantum
abundabant fruges, quod sufficiebant ad usum septimi anni et
octavi ad sementem.,

De septimo anno servando, qui appellatur annus requietionis et remissio-
nis, et notandum quid Iosephus de eo dicit. Quod decime dande
sunt propter tria. Primo, propter divinum preceptum. Secundo, ut sit
cibus in domo Domini. Tertio, in signum recordationis redemptionis
nostre.

Nota quod iste septimus annus, in quo terra debebat requie-
scere, dicebatur annus requietionis et annus etiam remissionis,
quia in eo nulli licebat exigere debitum aliquod nisi eo termi-
nato; et si quid in eo anno ex preteritis frugibus succreverit
in ea, comedent pauperes populi et cet. sicut supra. Nota quod
mulier evangelica, id est sapientia divina, de qua habetur
Luc. XV, decem dragmas habuit et unam perdidit, quando Adam
peccavit, et IX ordines angelorum sibi remanserunt, ex quibus
aliqui ceciderunt, scilicet illi in quibus repperit pravitatem, sicut
habetur Iob IIII; et aliqui Deo fortiter adheserunt, de quibus
habetur Iob XXV: Qui facit concordiam in sublimibus suis.
Numquid est numerus militum etus? Vult dicere quod, quamvis
multi ceciderint, tamen adhuc tot remanserunt, quod non est nu-
merus militum eius. Isti sunt illi milites, de quibus Dominus
dicit Zacharie IX: Circumdabo domum meam ex his qui militant
micht euntes et revertentes. Igitur pro dragma decima perdita
et inventa in signum inventionis et congratulationis decimam
omnium bonorum nostrorum tenemur Deo offerre. Non est igitur
absque causa quod decima precipitur Deo offerri, et quod tot
figuris prefigurata precessit. Cum igitur considero quali fine et
intentione Deus dixit: Inferte omnem decimam in horrewmn mewm,
scilicet ut sit cibus in domo mea, et in domo multorum prebenda-
torum sit in tanta abundantia cibus, quod tantum habent de terra,
quod XX paria boum eam cultivare non possunt, non video quali
conscientia, quod eis decime dentur, audeam predicare, presertim
cum libentius dent ecclesiasticas divitias propinquis divitibus,
amasiis, concubinis atque focariis quam pauperibus Christi. Nam
per totum annum, cum pro helemosina vado, nec unicum panem
in domo talium possum habere, et tamen cognoscunt quod
Scriptura divina dicit Prover. XXI: Qui obturat aures suas ad
clamorem pauperis, et ipse clamabit et non exaudietur. Et iterum

Eccli. IIIT: Congregationi pauperum affabilem te facito. Et in-
fra: Declina pauperi sine tristitia aurem tuam et redde debitum
tuum et responde pacifica in mansuetudine. Ipsi vero potius con-
gregationi hystrionum sive ioculatorum se affabiles faciunt, cum
dicat Scriptura Eccli. IX: Viri dusti sint tbi convive, et in
timore Det sit tibi gloriatio. Et iterum Eccli. XII: Si bene feceris,
scito, cut feceris, et erit gratia in bonis tuis multa. Bene fac iusto,
et tnvenies retributionem wmagnam, et si mon ab ipso, certe a
Dowmino.

De sepulturis eligendis ad libitum decedentis. .

Ad secundum capitulum veniamus, quod est de sepulturis.
De quo dicimus quod a Romanis pontificibus non sine causa
cuilibet est concessum, ut sibi ubi vult quilibet eligat sepulturam,
iuxta verbum quod scriptum est Eccli. VII: Mortuo non prohi-
beas gratiam. Ex hoc enim commendatur Booz, ille vir iustus,
Ruth III, de quo dicitur: Benedictus sit a Domino, quoniam
eamdem gratiam, quam prebuerat vivis, servavit et mortuis. Quod
etiam fratres Minores et Predicatores faciunt, dum suos devotos
sepeliunt, qui apud eos eligunt sepulturam. Hinc papa Leo III
dixit: Nos instituta maiorum patrum considerantes statuimus
unumaquemaque in matorum suorum sepulcris iacere, ut patriar-
charum exitus docet. Nulli tamen negamus propriam eligere sepul-
turam et etiam alienam. Dominus enim et magister alienam elegit
ut propriam. Sed quia dignus est operarius mercede sua, tertiam
partem sui wuditit illi Ecclesie dart censemus, in qua celesti pabulo
refici consuevit, ut wxta Apostolum sint consolationum socii, ut
fuerant passionum. Et sic demum, ubicumque libitum fuerit, eligat
sepulturam. Aliter ne fiat, auctoritate Domini nostri, qui per pro-
phetam locutus est dicens: « Ne transgrediaris terminos antiquos,
quos posuerunt patres tui s, sub anathematis vinculo detestamur et
contradicimus.

De iustitia illarum Ecclesiarum, a quibus mortuorum corpora assu-
muntur,

Nota quod Salomon in Prover. XXIII dicit illam auctorita-
tem; quem papa Leo tertius appellavit prophetam. Cle. III: Cer-
tificari voluisti a nobis, quomodo illa clausula, que in privilegiis
solet apponi: « salva iustitia illarum Ecclesiarwm, a quibus mor-
tuorum corpora asswmuntur », intelligi debeat et exponi. Cum
autem super hoc articulo diversa antecessorum nostrorum mana-
verint instituta, Leone papa iustitiam illam quandoque tertiam
partem, quandoque mediam, et Urbano quartam fore censentibus,
nos tale prebemus in hac wvarietate responsum, ut, sicut beatus
Teronimus inquit: « unaqueque provincia in suo sensu abundet »,
secundum rationabilem consuetudinem regionis illa iustitia circa
medietatem wvel tertiam aut quartam pro locorum diversitatibus
attendatur.

De confessionibus audiendis.

Tam nunc ad tertium capitulum accedamus, quod est de con-
fessionibus audiendis. Conqueruntur parrochiales sacerdotes de
nobis, quod contra eorum voluntatem audimus confessiones subdi-
torum suorum, qui sunt eis commissi, quas ipsi audire tenentur.

Utrum contra voluntatem proprii sacerdotis liceat confiteri alii discretiori,
an teneatur confiteri proprio sacerdoti.

Ideo non inmerito potest queri, utrum contra voluntatem pro-
prii sacerdotis liceat confiteri alii discretiori, an teneatur confiteri
proprio sacerdoti. Et quod teneatur ei confiteri, ostenditur primo
auctoritate sacre Scripture, Prover. XXVII: Diligenter cognosce
vultum pecoris tui. Si ergo vultus pecoris est conscientia, et nullus
potest scire vultum sive conscientiam nisi per confessionem, ergo,
si preceptum est sacerdoti, qui habet curam anime, scire conscien-
tiam, subditus ei tenetur confiteri. Item Hebre. ultimo: Obedite
prepositis vestris per omnia. Ipsi enim pervigilant quasi rationem

redditurt pro animabus vestris; ergo, si sacerdos, qui habet curam,
tenetur reddere rationem de anima subditi, videtur quod subditus
teneatur ei statum suum indicare. Item hoc ipsum ostenditur
auctoritate canonis Innocentii in concilio generali: Omnis utrius-
que sexus fidelis, ex quo ad annos discretionis pervenerit, omnia
sua peccata solus confiteatur proprio sacerdoti. Et eadem decre-
tali: Sz quis ex causa voluerit aliis confiteri, prius licentiam petat
et obtineat a proprio sacerdote. Si ergo sacerdos non dat licen-
tiam, videtur quod nullo modo possit confiteri alii. Item libro de
penitentia di. VI, Urbanus II: Placuit, ut nulli deinceps sacerdo-
tum liceat quemlibet commissum alii sacerdoti suscipere ad peniten-
tiam sine eitus consensu, cut prius se commisit : ergo videtur quod
nullo modo liceat confiteri, nisi proprio sacerdoti. Item ratione vi-
detur, quia confessus aut tenetur iterum confiteri proprio sacerdoti
aut non. Si sic, ergo nullius fuit valoris prior confessio sive abso-
lutio. Vere enim absolutus de aliquo non tenetur iterum absolvi
de eodem in eodem foro. Si non tenetur, ergo videtur quod sit
exemptus a proprio sacerdote; sed nullus eximitur, nisi habeat
privilegium: ergo nullus potest alteri confiteri, nisi privilegium
habeat, vel nisi sacerdos licentiet. Item quilibet homo tenetur
sacramenta percipere a proprio sacerdote: ergo sacramentum
Eucharistie; sed confessio est preparatio ad illud sacramentum:
ergo illi tenetur confiteri, a quo sacramentum illud suscipere te-
netur. Sed ille est sacerdos proprius: ergo, quantumcumque con-
fitetur alii, tenetur confiteri proprio sacerdoti. Contra. Augusti-
nus in libro de penitentia: Qui wvult peccata confitert, querat sa-
cerdotem scientem ligare et solvere, ne ambo in foveam cadant:
ergo, si sacerdos proprius est simplex, videtur quod possit alii
confiteri pro voto. Item, sicut Bernardus dicit: quod ex caritate
instibutum est contra caritatem non debet militare : ergo similiter
quod est institutum propter remedium non debet militare contra
remedium. Esto igitur, quod sacerdos sollicitet mulierem, si ipsa
confitetur ei peccatum suum, est in periculo: ergo, si non tenetur
se periculo committere, non tenetur confiteri. Item privilegium
datum est predicantibus, quod possunt audire confessiones. Sed
qui concedit principale, et accessorium; ergo, si domnus papa

concessit potestatem absolvendi, ergo et potestatem peccatoribus
tribuit eos adeundi: ergo contra voluntatem sacerdotis possunt eos
adire. Item potestas iurisdictionis descendit a superioribus ad in-
feriores: ergo, si aliquibus dat episcopus auctoritatem suam, cum
inferior non possit supra superiorem, sed e converso, videtur quod
omnis fidelis, nolente etiam proprio sacerdote, possit eum adire.
Item quod talis confessus non teneatur illo anno amplius confiteri,
videtur, quia natura nichil facit frustra nec ars, nec gratia vel
regula Spiritus Sancti: ergo superfluum est duo remedia eiusdem
spetiei, maxime quando alterum est efficax, contra idem ordinari.
Sed qui confessus est ei qui superioris auctoritate potuit absolvere
et absolvit, amplius non tenetur confiteri sacerdoti. Item si tene-
retur, ergo frustra daretur illud privilegium sive illa auctoritas,
et videretur duplex tribulatio consurgere; ergo cum non sit equum
nec in iure divino nec in iure humano, non videtur quod te-
neatur proprio sacerdoti confiteri. Supradictorum solutio requi-
ratur quarto libro Sententiarum, distinctione XVII, in tractatu
fratris Bonaventure, et distinctione XXI similiter de hac materia
continetur. Ego vero, quia ad alia dicenda festino, breviter me
expedio, exponendo solummodo duas auctoritates et concludendo
propositum. Intendo enim demonstrare quod fratres Minores et
Predicatores saltem ex privilegio possunt confessiones audire.
Dico ergo quod illud verbum Augustini intelligitur quantum
ad electionem sacerdotis, ante quam subditus alicui se subiciat
et curam anime committat, sed verbum Urbani post commissio-
nem. Extunc enim tenetur ei confiteri, nec debet alii, nisi petita
licentia.

Quod in quinque casibus habetur licentia pro obtenta.

Tamen in V casibus habetur licencia pro obtenta. Primus est,
si sit vagabundus. Secundus est, si renuntiavit domicilium. Ter-
tius, si peccavit vel offendit in aliena parochia. Quartus, propter
sacerdotis ignorantiam vel maliciam, quia est revelator confes-
sionis vel sollicitator ad malum. Ultimus est in casu necessitatis,
ut si sit in articulo mortis vel debeat intrare iustum bellum. Nota

quod fratres Minores habuerunt privilegium a papa Gregorio
nono, quod possent confessiones audire. Frater Bonaventura gene-
ralis minister interrogavit papam Alexandrum quartum, utrum
placeret ei quod fratres Minores confessiones audirent, et ipse
dixit ei: ‘Immo volo penitus, quod ipsi audiant. Et dicam tibi
orribile exemplum et truffatorium.

Narratio trufatoria, sed vera, quam retulit papa Alexander IIII fratri
Bonaventure, generali ministro Ordinis fratrum Minorum.

Quedam mulier confitebatur sacerdoti suo én Ecclesia sua. Ille
vero, volens eam cognoscere et carnaliter cum ea dormire, cepit
eam de opere venereo multum sollicitare. Cumque in Ecclesia
post altare iuxta locum dominici corporis violenter vellet eam
opprimere, dixit ei domina illa: « Nec locus requirit nec tempus,
ut hic nepharia et venerea opera perpetrentur. Alio loco et tem-
pore poterunt congruentius ista fieri ». Hec autem dicebat volens
evadere manus eius. Sacerdos vero sperans habere propositum
acquievit et habuit secum quedam familiaria verba; tamen,
quando domina illa recedebat ab eo, ut domum rediret, dixit ei
sacerdos: « Domina, recordemini illius negotii, quod scitis, sci-
licet depostetiarum ». Cui illa dixit: « Optime recordabor ». Cum
autem esset domi, quantum aforis apparebat, fecit pulcherrimam
turtam, que intrinsecus humano stercore plena erat, et pro exenio
misit eam sacerdoti cum enghestaria optimi vini et albi. In
hoc solum fuit ex parte mulieris defectus, quia debebat urinam
propriam sacerdoti transmittere, sicut merdam propriam transmit-
tebat in turta. Videns vero sacerdos tam pulcherrimam turtam,
cogitavit quod tali exenio episcopus dignus esset, et misit epi-
scopo. Cum autem episcopus cum suis discumberet, precepit
servienti, ut divideret turtam et apponeret discumbentibus. Quod
cum seorsum faceret, invenit merdam intrinsecus et aborruit,
et reservavit turtam, ut episcopo posset ostendere. Cum autem
episcopus instaret, ut turtam portaret minister, dixit ei: « Satis
habetis modo, alia vice Domino concedente habebitis melius ».
Quid plura? Postquam episcopus vidit talem turtam, contra

sacerdotem indignatus est valde et misit pro eo et dixit ei: « Dicatis
michi, domne sacerdos: Quis docuit vos mittere tales turtas et
maxime episcopo vestror Quid promerui aut in quo umquam
offendi vos, ut michi talem iniuriam faceretis, mittendo turtam
humano stercore plenam?». Quod cum audisset sacerdos, obstu-
puit et dixit episcopo: « Pater, in veritate ego non feci fieri
illam turtam, immo talis domina misit michi, et ego credidi
quod vos essetis tali exenio dignus, et ideo misi vobis causa
utilitatis atque honoris, credens turtam optimam esse ». Quod
cum audisset episcopus, accepit satisfactionem. Et licentiato sa-
cerdote accersivit dominam illam, volens huius rei cognoscere
veritatem. Ipsa vero confessa est et non negavit quod ideo fecit
hoc, ut sacerdotem truffaret, qui eam, cum confiteretur, de opere
venereo invitabat, volens in Ecclesia et post altare cum ea pec-
care. Episcopus vero dominam illam ex eo quod fecerat multi-
pliciter commendavit et sacerdotem punivit egregie’. Et iste
idem episcopus, qui tale exenium habuit, dixit pape Alexandro
quarto hec omnia, referendo ei totam historiam supradictam,
et papa Alexander retulit fratri Bonaventure, Ordinis fratrum
Minorum generali ministro. Et adiecit papa dicendo: ‘Qua-
propter volo penitus quod fratres Minores de mea conscientia et
licentia confessiones audiant secularium personarum’. Considera
qualiter verbum Domini verum sit, dixit enim Luc. XII: Nichil
opertum est, quod non reveletur, neque absconditum, quod non
sciatur. Credidit supradictus sacerdos latenter facere facta sua, et
tamen episcopus scivit et papa, quia, sicut dicitur in Tob XXXIIII:
Oculi Domini super vias hominum, et omnes gressus eorum con-
siderat. Non sunt temebre et non est wmbra mortis, ut abscon-
dantur 1bi qui operantur iniquitatem. Ideo deceptus fuit ille, de
quo dicitur Eccli. XXIII: Omnis homo qui transgreditur lectumn
suum, contemnens animam suam et dicens: Quis me videt? Te-
nebre circumdant me, et parietes coopertunt me, et nemo circum-
spicit me; quem wereor? Delictorum meorum non memorabitur
altissimus. Et non intelligit quoniam ommnia videt oculus eius,
quoniam expellit a se timorem Dei huiusmodi hominis timor, et
ocult hominum timentes illum. Et non cognovit quoniam oculi

Domini plus multo sunt lucidiores super solem, circumspicientes
omnes vias hominum et profundum abyssi et hominum corda in-
tuentes in absconditas partes. Domino enim Deo, ante quam crea-
rentur, omnia sunt cognita, sic et post perfectum respicit ommnia.
Hinc Daniel ait I1: Ipse revelat profunda et abscondita et novit
wn tenebris constituta, et lux cum eo est. Hinc Dominus commi-
natur Naum III: Revelabo pudenda tua in facie et ostendam gen-
tibus nuditatem tuam et regnis ignominiam tuam, et prohiciam
super te abominationes et contumeliis te afficiam et ponam te in
exemplum. Quod patuit in David, qui laboravit quantum potuit,
ut occultaret adulterium suum. Sed dictum fuit ei a Domino II
Reg. XII: Twu emim fecisti abscondite, ego wvero faciam wverbum
istud in conspectu ommis Israel et in conspectu solis. Item Sap.
XVIL: Dum putant se latere in obscuris peccatis, tenebroso obli-
viomis velamento dispersi sunt. Quia, sicut Dominus comminatur
Amos IX: St celaverint se ab oculis meis in fundo maris, ibi
mandabo serpenti, et mordebit eos. Item ad Hebre. III1: Non est
wlla creatura invisibilis in conspectu eius. Ommia autem nuda et
aperta sunt oculis eius, ad quem nobis sermo. Nullus ergo peccet
credens Deum latere, quia qui abscondit scelera sua, non dirigetur.
Dicturi sunt enim peccatores aliquando, cum vexatio dabit auditui
wmtellectum: Posuisti iniquitates nostras in conspectu tuo. Tunc,
sicut dicit Iere. XX : confundentur vehementer, quia non intellexe-
runt opprobrium sempiternum, quod nunquam delebitur. 1deo sa-
num consilium dat Ecclesiasticus V dicens: De propitiatu pecca-
torum noli esse sine metu, neque aditias peccatum super pecca-
tum, et ne dicas: Miseratio Dei magna est. Multitudini peccato-
rum meorum wiserebitur. Misericordia enim et ira ab illo cito
proximat, et in peccatores respicit ira illius. Non tardes converti
ad Dominum et ne diferas de die in diem. Subito enim veniet
ira illius, et in tempore vindicte disperdet te. Ideo dicit Iere. XVII:
Ego Dominus scrutans cor et probans renes, qui do unicuique
wxta viam suam et iuxta fructum adinventionum suarum. Se-
quitur: Qui autem confessus fuerit et reliquerit ea, misericordiam
consequetur. Quod patuit in David, IT Reg. XII, qui cum dixis-
set: Peccavi Domino, statim audivit: Transtulit Dominus pecca-

tum tuum, non morieris. Patuit etiam in FEzechia, qui dixit
Ys. XXXVIIIL: Recogitabo tibi omnes annos meos in amaritudine
anmime mee. Et statim subditur: Tu autem eruisti animam meam,
ut nmom periret, protecistt post tergum tuwm omwia peccale mea.

Alia narratio dolorosa.

Cognovi quendam fratrem Humilem de Mediolano, qui fuit
custos Parmensis custodie. Hic dum habitaret in loco fratrum
Minorum de Fanano, tempore quadragesimali instabat predica-
tionibus et confessionibus audiendis. Quod audientes illi de Al-
pibus homines et mulieres miserunt rogando, ut amore Dei pro
salute animarum suarum dignaretur ad eos accedere, quia vole-
bant confiteri cum eo. Et assumpto socio ivit ad eos et multis
diebus predicavit et confessiones audivit, et multa bona fecit con-
silia salubria eis dando. Quadam autem die venit ad eum que-
dam mulier volens confiteri, et dixit ei: ‘ Heu me! pater, mulier
wnfelix nimis ego sum’. Cui frater: ‘Dic tu prius iniquitates
tuas et narra, si quid habes, ut tustificeris. De omnibus ergo pec-
catis tuis culpabilem te proclama, et sic absolutione recepta postea
eris felix’. Et dixit: ‘Quadam die, dum irem sola per viam,
invenit me quidam homo et violenter oppressit atque cognovit.
Accessi ergo ad unum de sacerdotibus volens confiteri. Qui duxit
me post altare, et revelato sibi peccato meo violenter oppressit
me ibidem atque cognovit, non veritus locum sacrum nec hono-
rem Dei neque me plurimum deplorantem. Idem accidit michi
cum secundo et tertio sacerdote, quia quilibet me cognovit et
post altare iuxta dominicum corpus mecum peccavit, dum cum
eis crederem confiteri’. Postquam igitur de ommnibus peccatis
suis fideliter est confessa, absolvit eam frater et dixit ei: ‘ Quid
sibi vult cultellus iste, quem habes in manu, et ad quid tempore
isto et hora deservit?’. Et dixit ei: ‘ Pater, in veritate cogitabam
me gladio occidere et in desperatione mea mori, si invitavissetis
me de peccato, sicut fecerunt alii sacerdotes’. Cui frater dixit:
* Nec invitavi nec invitabo, sed potius invito te ad gaudia Para-
disi, que dabit tibi Dominus, si dilexeris eum penitentiam faciendo.

Vade in pace, dilecta filia, et amplius noli peccare!’. Impletum
est igitur in fratre isto quod beatus Iob de se dicit XXIX: Cor
vidue consolatus swm. Impletum est in sacerdotibus illis quod
per Ezechielem Dominus dixit XXII: Sacerdotes eius contempse-
runt legem meam polluerunique sanctuaria mea. Inter sanctum
et prophanum mnon habuerunt distantiam et inter pollutum et
mundum non intellexerunt. Ideo dicit in Osee IX: Propter mali-
ciam adinventionum eorum de domo wmea eiciam eos. Non ad-
dam, ut diligam eos.

Quod fratres Minores ex auctoritate Romanorums pontificum possunt. li-
bere predicare et confessiones audire.

Quia igitur his diebus impletum est quod dixerat Ys. XXIIII
et Osee IIII: Erit sicut populus sic sacerdos, recte fecit papa
Martinus quartus, qui dedit Ordini fratrum Minorum privile-
gium optimum, per quod possunt libere predicare et confessiones
audire, non obstante quod in eorum regula dicebatur, scilicet
quod fratres mon predicent in episcopatu alicuius episcopi, cum
ab eo illis fuerit contradictum. Agitur nunc annus millesimus
CCLXXXIIII in vigilia beati Iohannis Baptiste, cum scribimus
ista. Tunc autem, cum loquebamur cum archipresbiteris illis,
eramus sub papa Alexandro quarto bone memorie.

Accedamus iam nunc ad quartum, quod nobis obiciunt sacer-
dotes. Conqueruntur enim, quod predicationis offitium usurpa-
vimus nobis, cum ipsi hoc facere teneantur, eo quod sint subditis
obligati et in prelationibus constituti. Ad quod respondentes
dicimus, quod revera hoc facere tenebantur, quando non erant
meliores eis, qui predicarent. Sed quia ipsi fecerunt se indignos
propter malam vitam, quam habent, et propter scientiam, quam
non habent, ideo meliores eis Dominus introduxit. Nam de quo-
libet eorum Dominus dicit Osee IIII: Quia tu scientiam repu-
listi, repellam et ego te, ne sacerdocio fungaris michi. Item Do-
minus dixit Luc. XI: Ve wobis legis peritis, qui tulistis clavem
scientie! Ipsi mon introistis et eos qui imtroibamt prohibuistis.
Isti designati sunt in filiis Agar, de quibus dixit Baruch III:

Filii Agar, qui exquisierunt prudentiam que de terra est, viam
autem sapientie mescierunt neque commemorati sunt semitarum
eius. Non hos elegit Deus, neque wviam discipline invenerunt;
propterea perierunt. Et quia non habuerunt sapientiam, interie-
runt propter suam insiptentiam. Ideo dicit Iere. VI: Argentumn
reprobum wocate eos, quia Dominus proiecit illos. Isti tales non
habent sapientiam de divinis ad utilitatem et salutem animarum
sibi commissarum, sed transferunt se ad filias Eth, scilicet ad
scientias seculares, et ad hoc student in decretalibus et decretis,
ut possint multiplicare divitias et prebendas. Ideo de istis dicit
Osee V': In gregibus suis et in armentis suis vadent ad queren-
dum Dominum et non invenient. Ablatus est ab eis. In Domino
prevaricati sunt, quia filios alienos genuerunt. Ad litteram: filios
generant et dicunt quod sunt filii fratrum suorum. Ideo sequitur:
Nunc devorabit eos mensis cum partibus suis. De istis dicit
Tere. XI: Tu autem, Domine, demonstrasti michi, et cognovi; tu
ostendisti micht studia eorum, quia, sicut dicit sapiens in Pro-
ver. XXIII: student calicibus epotandis, ideo corrupti sumt et
abominabiles facti sunt i studiis suis; non est qui faciat bonum,
non est usque ad unum. Ideo Dominus dicit Eze. XXII: Quesivi
de eis viruwm, qui interponeret sepem et staret oppositus coram
me pro terra, ne dissiparem eam, et mon invems, et effudi indi-
gnationem meam super eos et in igne ire mee CONSUMPSL €OS.
Viam eorum in caput eorum reddidi, ait dominus Deus. Aliud
studium clericorum et sacerdotum secularium est, quia student,
ut laute et splendide comedant. De qua materia dicit Aposto-
lus I ad Cor. VI: Esca ventri, et venter escis — supple: * para-
tur ab eis’ —. Deus autem et hunc et has destruet. Item in-
fra VIII: Esca autem nos mon commendat Deo. Neque enim,
st non manducaverimus, deficiemus neque, st manducaverimus,
abundabimus. Ideo sanum consilium dat Ecclesiasticus dicens
XXXVIIL: Noli avidus esse in omni epulatione et non te effundas
super ommem escam. In multis enim escis erit infirmitas, et avi-
ditas apropinguabit usque ad coleram. Propter crapulam wmulti
obierunt; qui autem abstinens est, adiciet vitam. Quia igitur sa-
cerdotes et clerici seculares ad hoc student, ut bene comedant

et bene bibant, ideo ab opere venereo, id est a luxuria, molestan-
tur, et ita, sicut dicit beatus Iacobus 1: unusquisque temptatur
a concupiscentia sua abstractus et illectus. Deinde concupiscentia,
cum conceperit, parit peccatum, peccatum wvero, cum consumatum
fuerit, generat mortem. Ideo de eis dicit Iere. V: Magnificati
sunt et ditati, incrassati sunt et impinguati, et preterierunt ser-
mones meos pessime. Item Iere. VI: A maiore quippe usque ad
minorem ommes avaricie student, et a propheta usque ad sacer-
dotem cuncti faciunt dolum. Item de eis dixit Ps. — sicut expresse
exposuit beatus Bernardus: Miror de clericis nostri temporis,
cuins Ordinis sint, qui Evangelium non predicant et panem de
altart octost manducant. Non laborant ut rustici, non pugnant
ut malites, non evangelizant ut clerici. Et quia nullum Ordinem
tenent, ibi erunt, ubi “nullus Ordo, sed sempiternus orror inha-
bitat’ —: In labore hominum non sunt et cum ho(minibus) non
f(lagellabuntur). Ideo tenuit eos superbia, operti sunt ini(quitate)
et impietate s(ua); prodiit quasi ex adipe ini(quitas) eorum,
tran(sierunt) in a(ffectum) cor(dis). Co(gitaverunt) et lo(cuti)
sunt ne(quitiam), i( quitatem) in excelso locuti sunt. Po(suerunt)
in ce(lum) os suum, et lingua e(orum) tran(sivit) in terra. Ideo
audi quid de eis Dominus dicit Osee VIL: Ve eis! quoniam reces-
serunt a me. Vastabuntur, quoniam prevaricati sunt im me. Et
ego redemi eos, et ipsi locuti sunt contra me mendatia. Ttem in-
fra IX: Propter maliciam adiventionum eorwm de domo mea
eiciam eos. Non addam, ut diligam eos. Omnes principes eorum
recedentes. Ideo Dominus dixit principibus sacerdotum et Phari-
seis Mat. XXI: Auferetur a vobis regnum Dei et dabitur genti
facienti fructus eius.

De multiplici regno. Quod septem modis sumitur regnum Dei in divina
Scriptura,

Nota quod regnum diversimode sumitur in Scriptura. Primo,
appellatur filius Dei regnum, ut Luc. XVII: Ecce enim regnum
Dei intra vos est. Secundo, regnum celorum. De quo habetur
Mat. XX: Dic, ut sedeant hi duo filit mei, unus ad dexteram

tuam, et unus ad sinistram tuam in regno tuo. De hoc regno Do-
minus dixit discipulis suis Luc. XXII: Ego dispono vobis, sicut
disposwit michi pater meus regnum, ut edatis et bi(batis) super
mensam meam in regno meo et se(deatis) super XII t(hronos)
w(dicantes) XII tribus Israel. Item de hoc regno Dominus dixit
Pylato Io. XIX: Regnum meuwm non est de hoc mundo. Ideo
dicit Ps.: Regnwm tuum regnuwm ommium seculorum. Quia re-
gnabit in domo Iacob in eternwm, et regmi eius non erit finis,
Luc. I. Tertio, appellatur regnum celorum Ecclesia militans,
sicut exponit beatus Gregorius dicens: Sciendum est quod sepe
wm sacro eloquio regnum celorum presentis temporis Ecclesia di-
citur. De quo in alio loco Dominus dicit: ‘Mittet filius hominis
angelos suos, et colligent de regno eius ommia scandala’. Neque
enmim n tllo regno beatitudinis, in quo pax summa est, imveniri
scandala poterunt, que colligantur. Et rursum dicitur: © Qui ergo
solverit unum de mandatis istis minimis et docuerit sic homines,
minimus vocabitur in regno celorum’. Mandatum quippe solvit
et docet, quando hoc quisque woce predicat, quod vivendo non
wmplet. Sed ad regnum eterne beatitudinis pervenire non valet
qui non wult opere implere quod docet. Quomodo ergo in eo
minimus vocatur, qui ad hoc nullo modo intrare permitiitur?
Quid itaque per hanc sententiam nisi presens Ecclesia regnum
celorum dicitur? In qua doctor qui mandatum solverit minimus
vocabitur, quia, cutus vita despicitur, restat, ut et predicatio con-
temnatur. Quarto, regnum Dei appellatur sancta et virtuosa vita,
sicut dicit Apostolus ad Ro. XIIII: Non est regnum Dei esca et
potus, sed tustitia et pax et gaudiwm in Spiritu Sancto. Qui enim
in hoc servit Christo, placet Deo et probatus est hominibus.
Quinto, universale regnum mundi appellatur regnum Dei. De quo
regno cantatur: Regnum mundi et ommem ornatum seculi con-
tempsi, propter amorem domini mei Iesu Christi. De hoc regno
habetur Apoc. XI: Et septimus angelus tuba cecinit, et facte
sunt voces magne in celo dicentes: © Factum est regnum huius
mundi Domint nostri et Christi eius, et regnabit in secula secu-
lorum. Awmen’. Item Abdie ultimo: Et erit Dowmino regnum.
Sexto, sunt particularia regna mundi, que similiter Dei sunt, sicut

.ipse dicit Tob XLI: Omnia que sub celo sunt mea sunt. Et ideo
potest ea dare cui vult, sicut profitetur Cyrus rex Persarum di-
cens Esdre I: Omnia regna terre dedit michi dominus Deus celi.
Item Prover. VIII: Per me reges regnant, et legum conditores
wsta decernunt. Per me principes imperant, et potentes decernunt
wstitiam. Item Iob XXXVI: Reges in solio collocat in perpe-
tuum, et illic eriguntur. Item Dan. II11: Dominatur excelsus in
regno hominum et cuicumque voluerit dabit illud. Ideo dixit Te-
remie I: Ecce constitui te hodie super gentes et super regna.
Ideo dicit Ps.: Regna terre, cantate Deo, psallite Domino. Item
in Mat. IIII scriptum est de diabolo, quod ostendit Christo ommnia
regna mundi et gloriam eorum et dixit illi: * Hec omnia tibi dabo,
st procidens adoraveris wme’. Miror, qua impudentia hoc fuit
ausus dicere, nisi quia, sicut dicitur Iob XLI: Ipse est rex super
ommes filios superbie. Et nisi quia, sicut de eo Dominus dicit
TIo. VIII: Ille homicida erat ab initio et in wveritate non stetit,
quia non est veritas m eo. Cum loquitur mendatium, ex propriis
loquitur, quia mendax est et pater eius. Verumtamen Manichei
deteriores sunt diabolo, qui dicunt quod omnia visibilia creata
sunt a diabolo, et ipse diabolus dicit Luc. ITII: quia michi tra-
dita sunt, et cut volo do illa. Si igitur sibi tradita sunt, ergo ac-
cepit ab alio. A quo ergo nisi ab illo qui dicit Iob XLI: Quis ante
dedit michi, ut reddam ei? Owmnia enim que sub celo sunt mea
sunt. Item Ys. XLVIIL: Manus mea fundavit terram, et dextera
mea mensa est celos. Item Ys. XL: Levate in excelsum oculos
vestros et videte, quis creavit hec, qui educit in numero wilitiam
eorum et omnes ex nomine vocat. Et infra: Numquid nescis aut
non audisti?: Deus sempiternus dominus, qui creavit terminos
terre, non deficiet neque laborabit, nec est investigatio sapientie
eius. Ttem Apostolus I ad Cor. III1: Quid autem habes, quod non
accepisti? Si autem accepisti, quid gloriaris, quasi non acce-
peris? Septimo, regnum Dei appellatur spiritualis intellectus in
divina Scriptura, de quo habetur Mat. XXI: Ideo dico wvobis
quia auferetur a wvobis regnum Dei et dabitur genti facienti
fructus eius. Verba Domini sunt, que dixit principibus sacerdo-
tum et Phariseis. Numeri XXIII: Non est Deus quasi homo, ut

mentiatur, nec ut filius hominis, ut mutetur. Dixit ergo et non
faciet, locutus est et non tmplebit? Immo implebit, quia ipse dicit:
Que procedunt de labiis meis non faciam irrita. Hinc Apostolus
dicit prima ad Cor. 1: Scriptum est emim: Perdam sapientiam
sapientium et prudentiam prudenttum reprobabo. Ubi sapiens?
ubt scriba? Ubi conquisitor huwius secult? Nonne stultam fecit
Deus sapientiam huius mundi? Nam quia in Dei sapientia non
cognovit mundus per sapientiam Dewm, placuit Deo per stulti-
tiam predicationis salvos facere credentes. Item Ys. XXIX: Et
dizvit Dominus: Eo quod apropinguat populus iste ore suo et
labiis suis glorificat me, cor autem eius longe est a me, et ti-
muerunt me mandato hominum et doctrinis, ideo ecce ego addam,
ut admarationem faciam populo huic miraculo grandi et stupendo.
Peribit enim sapientia a sapientibus eius, et intellectus pruden-
tium eius abscondetur. Hinc Dominus ait Mat. XI: Confiteor
tibi, pater, domine celi et terre, quia abscondisti hec a sapientibus
et prudentibus et revelasti ea parvulis, scilicet illis parvulis, de
quibus habetur Zacharie XIII: Et conwvertam manum meam ad
parvulos, et erunt i ommi terra, dicit Dominus. Isti parvuli sunt
fratres Minores, sicut abbas Ioachym exponit. Item isti sunt
illi parvuli, de quibus dixit Tacob Gen. XXXIIIL: Parvuli sunt,
quos donavit michi Deus servo two. Item isti sunt parvuli, de
quibus Dominus dicit Mat. XIX: Sinite parvulos et nolite prohi-
bere eos ad me venmire. Talium enim est regnum celorum. Sed
clerici nostri temporis et sacerdotes et prelati volunt prohibere,
ne accedant ad Iesum et ne etiam predicent, cum tamen de fra-
tribus Minoribus et Predicatoribus specialiter sit a Domino pro-
missum Iere. XVI: Ecce ego mittam piscatores multos, dicit
Dominus, et piscabuntur ecos. Et post hec mitlam eis multos vena-
tores, et venabuntur eos de ommni wmonte et de omni colle et de
cavernis petrarum, quia oculi met super ommes vias eorwm. Ista
verba exponit abbas Ioachym de duobus Ordinibus, scilicet de
fratribus Minoribus et Predicatoribus. Item isti sunt illi, de
quibus Dominus dixit Iere. III: Dabo wobis pastores wuxta cor
meum, et pascent vos scientia et doctrina. Item Iere. VI: Pascet
unusquisque eos qui sub manu sua sunt. De eis autem, scilicet

de clericis secularibus, qui contra fratres Minores et Predicatores
insurgunt, dicit propheta: Secundum wmultitudinem impietatum
eorum expelle eos, quoniam irritaverunt te, Domine. Sed audi,
quid respondeat Osee IX: Propter maliciam adinventionum eorum
de domo mea eiciam eos.

De multiplici exemplo, quo monstratur quod mali clerici reprobari debe-
bant et boni assumi, et hoc monstratur per decem exempla.

Quod in multis figuris prefiguratum fuit. Et primo in Esau,
qui propter culpam et stultitiam suam perdidit primogenita sua,
que data sunt Tacob fratri suo, sicut habetur Gen. XXV in fine
capituli. Hinc Esau dixit Gen. XXVII: Tuste vocatum est nomen
etus lacob. Supplantavit enim me en altera vice. Primogenita
mea ante tulit et nunc secundo swrripuit bemedictionem meam.
Ideo dicit Apostolus ad Hebre. XII: Ne quis fornicator aut pro-
phanus ut Esau, qui propter unam escam wvendidit primitiva sua.
Scitote enim quoniam, et postea cupiens hereditare benedictionem
reprobatus est. Non enim invenit penitentie locum, quamquam
cum lacrimis inquisisset eam.

Secundo in Ruben, qui similiter propter culpam suam perdidit
primogenita sua, quia ascendit cubile patris sui et maculavit
stratum etus, sicut habetur Gen. XXXV et Gen. XLIX. Et ideo
primogenita Ruben data sunt Ioseph, qui castissimus fuit. Ideo
I Parali. V sic habetur: Filii quoque Ruben primogeniti Israelis.
Ipse quippe fuit primogenitus eius. Sed cum wviolasset thorum
patris sui, data sunt primogenita eius filils Toseph filiv Israel, et
non est ille reputatus in primogenitum. Porro Iudas, qui erat
fortissimus inter fratres suos, de stirpe eius principes germinati
sunt, primogenita autem reputata sunt Ioseph.

Tertio in Saul et David. Nam Saul perdidit regnum propter
culpam suam, et datum fuit David, qui fuit vir secundum cor Dei,
sicut habetur I Reg. XIII: Dixit Samuel ad Saul: * Nequaquam
regnum tuwm ultra consurget. Quesivit sibi Dominus virum mxta
cor suum et precepit ei Dominus, ut esset dux super populum
suum, eo quod mnon servaveris que preceperit Dominus. Et

infra XV : Pro eo ergo quod abiecisti sermonem Domini, abiecit
te Dominus, ne sis rex. Et infra eodem capitulo: Scidit Dominus
regnum Israel a te hodie et tradidit illud proximo tuo meliori te.
Porro triumphator in Israel non parcet et penitudine non fle-
ctetur. Neque enim homo est, ut agat penitentiam.

Quarto in Adonia et Salomone, in quo regni translatio facta
est, sicut dixit Adonias Bersabee matri Salomonis III Reg. II:
Tu, inquit, nostt quia meum erat regnum, et me proposuerat
ommnis Israel sibi in regem, sed translatum est regnum et factum
est fratris mei. A Domino enwim constitutum est ei.

Quinto in Abiathar et Sadoch. De quibus habetur III Reg. IT:
Eiecit ergo Salomon Abyathar, ut non esset sacerdos Domini, et
Sadoch sacerdotem posuit pro Abiathar.

Sexto in Sobna, cui dictum fuit Ys. XXII: Expellam te de
statione tua et de ministerio tuo deponam te. Et erit: In die illa
vocabo servum meum Elyachim filium Elchie et induam illum tu-
nica tua et cingulo tuo confortabo euwm et potestatem tuam dabo
M MaAnuUSs ews.

Septimo in Nabuchodonosor, cui dictum fuit Dan. ITI1: Re-
gnum transiit @ te, et ab hominibus te eicient, et cum bestiis fe-
risque erit h(abitatio) t(ua).

Octavo in Balthasar, cui dictum fuit Dan. V: ¢ Divisum est
regnum tuum et datum est Medis et Persis’. Eadem nocte inter-
fectus est Balthasar rex Chaldeus, et Darius Medus successit in
regnum, annos natus LX duos. Tunc impletum est quod dicit
Ecclesiasticus X : Regnum a gente in gentem transfertur propter
miustitias et iniurias et contumelias et diversos dolos. Hec omnia
mala fuerunt in homine isto, sicut Daniel ostendit ei dicens:
‘Nosti quia Deus excelsus dederat regnum patri tuo, et non
cognovit. Propterea fenum ut bos comedit, donec cognosceret, quia
frequenter wexatio dat auditui intellectum’, sicut dicitur Ys.
XXVIIL. Ideo dicit Ps.: Imple facies eorum ignominia, et querent
nomen tuwm, Domine. Magna ingratitudo non cognoscere bene-
ficia Dei. Ideo dicit Ecclesiasticus XX : Homo ingratus quasi fa-
bula vana. Non fuit ingratus Cyrus, qui dixit Esdre I: Omnia
regna terre dedit michi dominus Deus celi. Sequitur ad Baltha-

sar: ‘ Tu quoque, cum scires hec omnia, adversus Deum celi ele-
vatus es et vasa eius profanasti tradens ea manibus inmundis.
Et bibens in eis, deos tuos laudasti, qui nec vivunt nec sentiunt.
Deum vero, qui flatum tuum in manu sua habet, non glorificasti;
propterea ista coram te exarata sunt: « Mane, thecel, phares »,
quod sonat: numerus, appensio, divisio’.

De fabulatione Iudeorum de LXX annis Babilonice relaxande captivi-
tatis, et de rusticitate regis Balthasar, qui Iudeis insultabat, cum
animo essent amaro. -

Fabulantur Iudei quod Balthasar intellexerat LXX annos
captivitatis, quos predixerat Ieremias, fluxisse, et tamen Hebrei
non erant liberati a iurisdictione sua. Unde exultabat et diis suis
gratias agebat. Sane illa annorum septuagena nondum fluxerat,
sed septima decas iam currebat. In eadem hora apparuit contra
eum manus scribens in pariete. Nota quod iste Balthasar magnam
rusticitatem faciebat, quia non solum non compatiebatur Iudeis,
qui erant in affictione, sed etiam insultabat eis, eo quod de manu
sua liberati non essent, faciens contra illud Eccli. VII: Non ir-
rideas hominem in amaritudine anime, est ewim qui hwmiliat et
exaltat circumspector Deus. Item completum est in isto quod Ec-
clesiasticus V dicit: Subito enim wveniet ira illius, et in tempore
vindicte disperdet te.

Nono, in Achor, qui in ingressu terre promissionis totaliter fuit
deletus de populo Dei cum tota familia sua, et Raab meretrix
cum tota sua parentela facta fuit de populo Dei, usque adeo
quod ex linea sua Christus carnem assumpsit, Tosue VI et VII.
Hinc Dominus principibus sacerdotum et senioribus dixit Mat.
XXI: Amen, dico vobis quia publicani et meretrices precedent
vos i regno Dei.

Decimo, quia Iudei reprobati leguntur et gentiles assumpti,
Act. XIII: Tunc constanter Paulus et Barnabas dixerunt: ‘ Vobis
oportebat primum loqui verbuwm Dei, sed quoniam repellitis illud
et indignos wvos iudicatis eterne vite, ecce convertimur ad gentes.
Sic enmim precepit nobis Dominus: Posui te in lucem gentibus,

ut sis in salutem usque ad extremum terre’. Audientes autem
gentes gavise sunt et glorificabant verbum Domini et crediderunt
quotquot erant preordinati ad vitam etermam. Habetur auctoritas
supra posita~Ys. XLIX. Item Iere. VI habetur de reprobatione
Tudeorum et gentium vocatione: Et dixerunt, scilicet Iudei: * Non
audiemus’. Ideo audite gentes.

Ecce X esempla posuimus ad demonstrandum quod nullus debet
de statu suo neque de semetipso presumere, sed potius timere, sicut
docet Apostolus ad Ro. XI: Noli altum sapere, sed time. St enim
Deus naturalibus ramis non pepercit, ne forte nec tibi parcat.
Hinc habes Prover. XXVIIL: Beatus homo, qui semper est parvi-
dus; qui vero mentis est dure, corruet in melum, quia cor durum
male habebit in novissimo, sicut Ecclesiasticus dicit I1I; quod pa-
tuit in Pharaone, cuius Dominus cor induravit, sicut habetur
Exo. IIII. Certe Apostolus aliquando dixit ad Ro. VIIIL: Certus
sum enim quia neque mors meque vita et cetera que secuntur
poterunt nos separare a caritate Dei, que est in Christo Iesu do-
mino nostro. Et tamen alibi dicebat, I ad Cor. IX: Timeo, ne
forte, cum a(lits) pre(dicaverim), ipse reprobus efficiar. Grego-
rius: Turpe nimis est ibi nos negligendo cadere, unde predicando
conati sumus alios levare. Item Apostolus ad Phili. IIT: Sequor
autem, st quo modo comprehendam, in quo et comprehensus sum
a Christo Iesu. Fratres, ego me mnon arbitror comprehendisse.
Item ad Corrin. prima X: Itaque qui se existimat stare, videal,
ne cadat. Item ad Ro. XII: Non alta sapientes, sed humilibus
consentientes. Nolite esse prudentes apud wvos metipsos. Item
Prover. IIL: Ne sis sapiens apud temetipsum. Item Apoc. III:
Tene quod habes, ut nemo accipiat coronam tuam, sicut fecit
clavicularius, qui accepit coronam illius, qui factus pusilanimis
apostatavit de numero XL martyrum. Ideo dicitur:

Felix quem faciunt aliena pericula cautum.
Nam tua res agitur, paries cum proximus ardet.

Hinc sapiens ait Prover. XIIIL: Per agrum hominis pigri tran-
sivi et per vineam viri stulti, et ecce totum repleverant wrtice,

operuerant superficiem eius spine, et macheria lapidum destructa
erat. Quod cum vidissem, posui in corde meo et exemplo didici
disciplinam. Sed mnon credunt ista, quorum incrassate corda in-
duravit ambitio. Semper enim ea que dicuntur credunt, quod
dicantur pro aliis et non pro semetipsis. De quibus E&lesiastes
dicit VIII: Sunt tmpii, qui ita securi sunt, quasi wustorum facta
habeant. Sed et hoc wvanmissimum tudico.

Optima responsio fratrum Minorum et Predicatorum contra clericos pre-
bendatos, qui conqueruntur de eis.

Tales sunt sacerdotes et clerici nostri te‘mporis, et nolunt
quod fratres Minores et Predicatores vivant; que est crudelitas
magna, presertim cum utiliores sint Ecclesie Dei quam ipsi, qui
habent prebendas et non faciunt illa, propter que ipsas preben-
das acceperunt. Faciunt enim contra illud quod Dominus dixit
Levit. XXV: Time Deum tuum, ut vivere possit frater tuus
apud te. Nolunt enim quod etiam de helemosinis, que cum ma-
gno labore et erubescentia mendicando acquirimus, vivere valea-
mus. Et tamen multi sunt in Ordine fratrum Minorum et Predi-
catorum, qui, si essent in seculo, ita bene haberent prebendas,
quas habent, sicut ipsi, et forte longe melius, quia ita nobiles
et divites et potentes et litterati et sapientes fuerunt et sunt sicut
ipsi, et ita essent presbiteri et archipresbiteri et canonici et ar-
chidiaconi, episcopi et archiepiscopi et forte patriarche, cardi-
nales et pape sicut ipsi. Et ideo deberent recognoscere quod
omnia ista dimisimus eis et imus mendicando, unde vivamus
de die in diem, nec habemus cellaria vinaria nec horrea fru-
menti, quibus abundant ipsi, iuxta verbum quod scriptum est Ps:
Promptuaria eorum plena, eructantia ex hoc in illud; et nichi-
lominus labores eorum facimus predicando, confessiones au-
diendo, consilia salubria et utilia dando, et ad hec amara audi-
mus; et ipsi incrassati et impinguati, non de divitiis parentum
suorum neque de labore manuum suarum, sed de patrimonio
Tesu Christi et de sudore pauperum, dormiunt in lectis eburneis
et nichil compatiuntur fratribus Minoribus et Predicatoribus,

quos quantum ad ista temporalia in maxima miseria vident.
Ideo talibus imprecatur propheta dicens Amos VI: Ve qui opu-
lenti estis in Syon et confiditis in monte Samarie, optimates,
capita populorum, ingredientes pompatice domum Israel! Qui
separati estis in diem malum et apropinquatis solio imiquitatis.
Qui dormitis in lectis eburneis et lascivitis in stratis vestris.
Qui comeditis agnum de grege et vitulos de medio armenti. Qui
canitis ad vocem psalterii: Sicut David putaverunt se habere
vasa cantict, bibentes in filias vinum et optimo unguento delibuii,
et michil patiebantur super contritione Ioseph. Quapropter nunc
migrabunt in capite transmigrantivm, et auferetur factio lasci-
vientium. Turavit dominus Deus in anima sua, dicit dominus Deus
exercituum: Detestor ego superbiam Iacob et domos eius odi, et
tradam civitatem cum habitatoribus suis. Hec omnia vidi com-
pleta in clericis diebus meis, et spero melius videre adhuc, quia
digni sunt, ut talia patiantur. Ideo Dominus dicit Iere. V: Num-
quid super his mon visitabo, dicit Dowminus, aut super gentem
hwiuscemodi non ulciscetur anima mea? Immo. Ideo audi, quid
de eis precipit Dominus Iere. XV : Eice illos a facie mea, et
egrediantur. Quodsi dixerint ad te: “ quo egrediemur?’, dices ad
eos: Hec dicit Dominus: Qui ad mortem, ad mortem, et qui ad
gladium, ad gladium, et qui ad famem, ad famem, et qui ad capti-
vitatem, ad captivitatem. Et visitabo super eos quatuor species,
dicit Dominus: gladium ad occisionem et canes ad lacerandum et
volatilia celi et bestias terre ad devorandum et dissipandum.

De scriptura, quam miserunt principes tenebrarum prelatis Ecclesiarum ;
et de malignitate, quam voluit facere Innocentius papa IIII contra
fratres Minores et Predicatores ad suggestionem quorumdam cle-
ricorum.

Certe ante quam fratres Minores et Predicatores apparuissent
in mundo, cum essent congregati clerici seculares et prelati in
sinodo quadam, proiecte sunt littere in medium eorum hanc for-
mam habentes: Principes tenebrarum prelatis Ecclesiarum. Gra-
tias wobis referimus copiosas, quia quot sunt vobis commissi, tot
sunt nobis transmissi.

Quod papa Innocentius quartus a Deo fuit percussus, pro eo quod contra
fratres Minores et Predicatores insurrexit,

Item postquam fratres Minores et Predictores venerunt et
multa bona fecerunt, que manifesta sunt toti mundo, moti in-
vidia et malivolentia sacerdotes et clerici seculares contra pre-
dictos Ordines conquesti sunt domno pape Innocentio quarto,
quod non poterant habere oblationes in missis, ‘quia ita bene
isti duo Ordines celebrant missas suas, quod totus populus vadit
ad eos. Quapropter petimus de eis iustitiam nobis fieri’. Quibus
papa respondit: ‘Cum aliqui celebrent sumyo diluculo, aliqui
in media tertia, aliqui post tertiam iam cantatam, non video,
qua hora isti possint dicere missas suas, si audio vocem vestram,
quia post prandium celebrare non debent neque post nonam
neque quando debent dicere offitium vespertinum, et ideo au-
diendi non estis’. Verumtamen papa volens satisfacere clericis,
qui nimis eum de hoc negotio sollicitabant, et quia contra Ordi-
nem fratrum Predicatorum conceperat odium, ut audivi, et fra-
tres Minores postea sperabat absolvere, contra ambos Ordines
dedit litteras, ut saltem diebus sollemnibus a mane usque post
tertiam Ecclesiarum ianuas minime aperirent, ne sacerdotes pa-
rochiales et matrices Ecclesie oblationibus fraudarentur. Et sta-
tim percussit eum Deus, et subito infirmari cepit infirmitate, de
qua mortuus est. Et verificatum apparuit verbum Domini quod
dicit Za. I1: Qui enim tetigerit vos, tanget pupillam oculi met.
Cum autem frater Iohannes de Parma, generalis minister, mi-
sisset ad eum fratrem Hugonem Capoldum de Placentia, qui
erat bonus fisicus et lector in theologia in Ordine fratrum Mi-
norum, et morabatur cum nepote pape domno Octobono, qui
fuit postea et ipse papa Adrianus V, ut rogaret papam, quod
amore Dei et beati Francisci et etiam pro honore et bono suo
totiusque populi Christiani salute litteras illas destrueret, non
exaudivit eum, quia volebat eum Deus occidere, sicut et fecit.
Et ita erat gravatus papa Innocentius quartus, quod nichil aliud
sciebat dicere nisi unum versum Ps., videlicet istum: A fortitu-
dine manus tue ego defeci in increpationibus, propter imiquita-

tem corripuisti hominem. Istam ultimam clausulam tamdiu dixit,
quousque expiravit et spiritum emisit; et remansit super paleas
nudus et derelictus ab omnibus, sicut mos est Romanorum pon-
tificum, quando ultimum diem claudunt. Et erant ibi duo fratres
Minores Theotonici, qui dixerunt pape: ‘ Certe, domne papa, nos
stetimus in terra ista multis mensibus volentes vobis loqui et
vobiscum nostra negotia ordinare, sed hostiarii vestri nos non
permittebant intrare, ut faciem vestram videre possemus. Modo
non curant de custodia vestra, quia amplius a vobis nichil habere
expectant. Verumtamen nos lavabimus corpus vestrum, quia
Scriptura dicit Eccli. VII: Et mortuo non prohibeas gratiam.

Quod papa Alexander IIII destruxit litteras illas, quas fecerat Innocen-
tius IIII contra fratres Minores et Predicatores, et quod vicecancel-
larius Innocentii a Deo fuit inde punitus.

Post paucos vero dies factus fuit papa Alexander quartus,
qui fuerat fratrum Minorum cardinalis protector, gubernator et
corrector ; et statim destruxit litteras illas. Verumtamen magister
Guilielminus de Gatadhego, quidam Parmensis, qui sub Inno-
centio papa quarto vicecancellarius fuit, nec ipse transivit im-
punis, sed percussit et ipsum similiter Deus, quia instigator et
sollicitator istorum malorum fuerat et religiosos non diligebat,
et apud papam Innocentium magnum locum habebat. Cumque
infirmum faceret se portari, sperans quod nativus aer corpori
suo sanitatem conferret, obiit in civitate Assisii et fuit sepultus
in loco beati Francisci, ut impleretur verbum quod scriptum est
Ys. LX: Venient ad te qui detrahebant tibi et adorabunt vestigia
pedum tuorum’.

Cum igitur hec omnia perorassem coram archipresbiteris ami-
cis meis, admirati sunt et dixerunt: ‘Nunquam audivimus talia.
Beati sunt qui te audierunt et in amicitia tua decorati sunt,
Eccli. XLVIII. Amici eramus et adhuc erimus magis amici’.
Comedi igitur et predicavi pluries in plebe istorum cuiuslibet, et
habui eos magnos amicos, iuxta verbum quod scriptum est Pro-
ver. XXIIIL: Qui arguunt, laudabuntur, et super eos veniet bene-

dictio. Et iterum Prover. XXVIII: Qui corripit hominem, gra-
tiam postea inveniet apud ewm, magis quam ille qui per lingue
blandimenta decipit.

Quod episcopus Mutinensis domnus Matheus de Pio, occasione partis im-
perii, de Mutina fuit expulsus et archipresbiter de Campo-Gajano si-
militer,

Factum est autem post multos annos, cum habitarem in con-
ventu Faventie, (quod) domnus Matheus de Pio episcopus Mutine,
amicus meus, expulsus de Mutina venit Faventiam et habitabat in
loco fratrum Minorum, modo Faventie, modo Furlivii, modo
Ravenne, transeundo hospes de domo in dorm;m, et archipresbiter
Campi-Gajanni, alius meus amicus, qui fuit unus de tribus, de
quibus superius dixi, erat cum eo, quia attinebat episcopo; et
dixerunt michi: ‘Frater Salimbene, propter partem imperii expulsi
sumus de domibus nostris, sicut vos scitis, et imus vagabundi
per mundum, et recordamur verborum vestrorum, quia nunc vere
vexatio dat auditui intellectum, et peccata nostra prohibuerunt
bonum a nobis, et consolatio abscondita est ab oculis nostris’.
Tunc respondi et dixi: ‘Sapiens in Prover. XXIIII dicit: S
desperaveris lapsus in die angustie, imminuetur fortitudo tua.
Et iterum Eccle. VII: In die bona fruere bonis et malam diem
precave. Sicut enim hanc, sic et illam fecit Deus, ut non inveniat
homo contra eum tustas querimonias. Item Eccli XI: In die bo-
norum ne inmemor sis malorum et i die malorum ne inmemor
sis bonorum, quoniam facile est coram Deo wn die obitus re-
tribuere unicuique secundum vias suas. Item Prover. XV: Cor
gaudens exhilarat faciem, in merore animi deicitur spiritus. Item
Prover. XIII: Meror in corde virt humiliabit ewm, et sermone
bono letificabitur’. @

Quod Matulinus retulit michi illa, propter que devenimus in odium cle-
ricorum, nos Minores et Predicatores.

Illo tempore, ante quam Faventia in manus Furliviensium
traderetur, cum habitarem ibi et transirem per ortum die

quadam cogitando de Domino, vocavit me quidam secularis Fera-
riensis, qui dicebatur Matulinus, et erat maximus prolocutor et
cantionum atque serventesiorum inventor et religiosorum obser-
vator simulque detractor; sedebat enim cum duobus fratribus sub
quadam ficulnea faciens fratribus questiones; dixitque michi:
‘Domne frater, venite huc et sedete nobiscum!’. Cumque sedis-
sem, dixit michi: ‘ Feceram questiones meas istis fratribus, sed
de responsione excusant se et dicunt quod dicam vobis verba
mea, quia vos estis paratus ad respondendum ad omnia. Qua-
propter rogo vos, ut michi satisfaciatis pro vestra clementia’.
Cui dixi: ‘ Dicatis secure quicquid vultis’. Et dixit: ‘ Noveritis
quod vos fratres Minores et Predicatores estis in odium et in
scandalum clericorum et secularium sacerdotum. Altera die co-
medebam cum episcopo Furliviensi, et erant ibi multi clerici et
sacerdotes cum eo pariter comedentes; et multa mala dicebant
de vobis, que notavi diligenter, ut scirem’ vobis referre, ad cogno-
scendum, si de illatis iniuriis, quas iniurias dicunt, scitis vos
excusare necne. Primum, de quo conqueruntur, est, quod vos non
predicatis, quod decime dentur eis. Secundum, quod vos recipitis
sepulturas, id est quod sepelitis corpora defunctorum. Tertium,
quod vos auditis confessiones suorum parochialium contra volun-
tatem eorum. Quartum, quod vos ita usurpastis vobis predica-
tionis offitium, quod locum habere non possunt, quia populus
contemnit eos audire. Quintum, quia cum vestris conventualibus
missis ita impeditis eos diebus sollemnibus, quod oblationes habere
non possunt. Sextum, quod vos estis magni doniatores, id est
libenter loquimini dominabus et eas aspicitis, quod est contra
Scripturam’. Tunc respondi et dixi: ‘ Vultis plus dicere?’. Et
ait: ‘ Bene sufficiunt modo ista’.

Qualiter satisfeci Matulino de iniuste nobis illatis, et accepit satisfactio-
nem, et factus est michi grandis amicus et intimus atque fidelis.

Tunc dixi: ‘Beatus Gregorius in Pastorali sic dicit: Sunt
non nulli, gui dum extimari ebetes nolunt, sepe se in quibusdam
nquisitionibus plusquam mecesse est exercentes, ex nimia subli-

litate falluntur. Beatus etiam Ieronimus dicit: De alieno malo
non coinquines os tuum. Tua vitia, non aliena attende. De tua
ergo correctione esto sollicitus, et quod ad te non pertinet, que-
rere noli. Hec verba pro te, Matuline, sunt dicta. De Liviensi
autem episcopo noveris quod religiosos non diligit, et ideo per
conseguens nec ipse a Deo diligitur, quia Dominus dicit: Qui
vos spernit, me spernit; et qui vos odit, me odit. Et Apostolus
dicit Ro. VIII: Si Deus pro nobis, quis contra nos? Inde beatus
Iob XVII dicit: Libera me, Domine, et pone wme wuxta te, et
cuitusvis manus pugnet contra me. Sunt enim non nulli, sicut
dicit beatus Teronimus, qui in hoc se doctos grbitrantur, si aliis
detrahunt. Et ideo beatus Augustinus contra detractionis pestem
in mensa sua scriptum habebat:

Quisquis amat dictis absentum rodere vitam,
Hanc mensam indignam noverit esse sibi.

Nam et aliquando, cum quidam sibi familiarissimi coepiscopi ad
detractionem linguam laxassent, adeo dure eos redarguit, ut di-
ceret quod, nisi desisterent, aut superfluos versus ipsos deleret
aut a mensa recederet. Si sic fecisset Liviensis episcopus, de
fratribus Minoribus et Predicatoribus cum suis clericis in mensa
sua minime murmurasset. Hinc Daniel dixit XI: Ad mensam
unam mendacium loquentur, et non proficient. Item de clericis
et sacerdotibus Liviensis episcopi, qui cum eo de fratribus Mino-
ribus et Predicatoribus murmurabant in mensa, dici potest quod
dicit sapiens in Prover. XXIX: Princeps qui libenter audit verba
mendatit omnes ministros habet impios. Item Eccli. X: Secundum
wdicem populi sic et ministri eius; et qualis rector est civitatis,
tales et habitantes in ea. Item de sacerdotibus et clericis secu-
laribus manifestum est quod semper insidiantur nobis et libenter
calumniantur nos. Ideo congruit eis quod dicit Micheas II:
Calwmmiabantur virum et domum eius, id est beatum Franciscum
et fratres Minores, virum et hereditatem eius, id est beatum Do-
minicum et fratres Predicatores. Cassiodorus: Calumniator est
qui inmocentiam alienam in reatum nititur exquisita machinatione
deducere. Talis calumniator est cetus sacerdotum et secularium

clericorum contra Ordines fratrum Minorum et fratrum Predica-
torum. Et quamvis dicat David: Redime me a calumniis homi-
num, ut custodiam mandate tua, et filius eius in Eccle. dicat VII:
Calummnia conturbat sapientem et perdet robur cordis eius, tamen
alibi dicit, Prover. XII: Non contristabit tustum quicquid ei acci-
derit, impii autem replebuntur malo. Abominatio est Domino labia
mendatia; qui autem fideliter agunt, placent ei. Ideo Dominus
dicit Tere. VII: Numquid me ad iracundiam provocant, dicit
Dominus? Nonne magis semetipsos in confusionem vultus sui?
Ad primum igitur obiectum, quod de decimis est, dicimus quod
miramur et ultra modum miramur illorum stultitiam, qui dicunt,
quod nos debemus predicare quod decime dentur eis, quia, sicut
Apostolus de seipso ad Cor. dicit prima I: Non enim me misit
Christus baptizare, sed evangelizare: sic non reputamus nos po-
sitos ad decimas predicandum, sed pro salute animarum ad facien-
dum maiora, ut lucremur Deo animas, quas diabolus auferre co-
natur. Et tamen interdum de decimis predicamus, quando materia
dicendi occurrit et tempus et locus, ut ibi: Duo homines ascen-
derunt in templum, ut orarent, quorum unus, qui dixit: Decimas
do ommum que possideo, legitur reprobatus, quia in Ecclesiastico
dicitur VII: Non te tustifices ante Dewm, quoniam agnitor cordis
ipse est. De alio vero dicitur Prover. XVIIL: lTustus prior est
accusator sui. Ideo Dominus dixit de eo Luc. XVIIL: Amen, dico
vobis, descendit hic tustificatus in domum suam ab illo, quia omnis
qui se exaltat humiliabitur, et qui se humiliat exaltabitur. Item
quando ponitur Tobie historia, occurrit similiter materia dicendi
de decimis, ubi dicitur Tobie I, quod ipse Tobias ommnia primitiva
sua et decimas suas fideliter offerebat, ita ut in tertio anno pro-
selitis et advenis ministraret omnem decimationem. Nunquam fra-
tres Minores et Predicatores predicaverunt quod decime non sint
dande. Quare ergo conqueruntur de eis? Iam non conquerimur
nos, si non veniunt ad lavandum nobis scutellas et ad faciendum
nobis coquinam. Quod si faceremus, ipsi reputarent nos fatuos,
quia non sunt ab aliquo deputati ad hoc. Ita reputamus nos ipsos
fatuos, cum de supradicta materia aliquid dicunt, scilicet de deci-
mis predicandis. Ad secundum, quod est de sepulturis, dicimus

quod longo tempore ante nos fratres Predicatores receperunt se-
pulturas, quas ita bene poteramus recipere sicut ipsi; sed abstine-
bamus amore clericorum, volentes pacem habere cum eis, iuxta
verbum quod scriptum est ad Ro. XII: Si fieri potest, quod ex
vobis est, cum omnibus hominibus pacem habentes. Sed quia ipsi
non cognoverunt iuxta verbum quod scriptum est Prover. XXVI:
Stcut qui mittit lapidem in acervum mercurii, ita qui tribuit insi-
pienti honorem, ideo modo recipimus, quia quilibet potest eligere
sibi sepulturam ubi vult. Hactenus enim damnificati sumus et ru-
sticitatem maximam fecimus, quam modo cognoscimus, recusando
sanctam Elisabeth, que fuit filia regis Hungarie, et recusando co-
mitem Provincie, qui fuit pater regine Francie et regine Anglie,
et in loco fratrum Minorum de Aquis, ubi iam habitavi, sepeliri
volebat, et fuerat maximus noster amicus; et Ecclesiasticus di-
cit VII: Mortuo non prohibeas gratiam. De sepultura etiam mor-
tuorum multum commendatur Tobias I. Esdras similiter in apo-
crifis dicit: Mortuos ubi inveneris, signans commenda sepulcro, et
dabo tibi primam sessionem in resurrectione mea. Ad tertio
obiectum dicimus quod ex privilegiis nobis concessis libere pos-
sumus per Dei gratiam ubique confessiones audire. Ad quartum
dicimus quia non usurpavimus nobis predicationis offitium, quin
ipsi possint in Ecclesiis suis predicare, si volunt, nec contemnun-
tur a populo, si scientiam et bonam vitam habuerint. Immo magis
propter nos populus est talibus assuetus et libentius audit. Sed
ipsimet sacerdotes propter malam vitam faciunt se contemni.
Ideo dicit Gregorius: Cuius wvita despicitur, restat, ut et predi-
catio contemnatur. Idem: Timere debet qui wvult alits predicare,
ne proprio taculo seipsum percutiat, cum predicatio sine opere
contemnatur. Unde Cassiodorus dicit: Nichil me docere potest,
in quo nichil invenio tmitandum. Ttem Bernardus: Homo littera-
tus et non morigeratus est intmicus Dei armatus. Item Ieronimus:
Perdit auctoritatem docendi, cuius sermo opere destruitur. Item
Prover. XVIIL: Qui mollis et dissolutus est in opere suo, frater
est sua opera dissipantis. Beatus Gregorius papa fecit Dialogo-
rum libros IITI, in quibus posuit multos sanctos, quia in primi-
tiva Ecclesia fuerunt multi sanctissimi viri et per longa tempora

post; quod bene figuratum fuit I Macha. IIII, ubi dicitur quod
ITudas elegit sacerdotes sine macula, habentes voluntatem in lege
Dei, et mundaverunt sancta. Si quis modo vellet de illa materia
dialogum facere, potius feces inveniret quam sanctos viros, qui-
busdam viris religiosis exceptis. Quod in secundo libro Macha-
beorum bene fuit prefiguratum, ubi dicitur IIII: Sacerdotes iam
non circa altaris offitia dediti essent, sed contempto templo et
sacrificiis neglectis festinarent participes fieri palestre et prebi-
tionis etus iniuste et in exerciciis disci. Et patrios quidem hono-
res nichil habentes Grecas glorias optimas arbitrabantur.

De defectibus et turpitudinibus quorumdam sacerdotum circa divina mi-
nisteria,

Igitur quorumdam sacerdotum propter eorum malam vitam
contemnitur predicatio, quia commixti sunt inter gentes et ‘didi-
cerunt opera eorum et servierunt sculptilibus eorum, et factum
est illis in scandalum. Dominus etiam discipulis suis dixit Mat., V:
Vos estis sal terre; quod st sal eva(nuerit), in quo salictur? Ad
nichilum wvalet ultra, nisi ut wi(ttatur) fo(ras) et con(culcetur)
h(ominibus). Inveni quosdam sacerdotes dantes ad usuram et fa-
cientes peculium, ut dent spuriis suis. Item inveni aliquos tenentes
tabernam cum signo circuli vinumque vendentes et totam domum
filiis spuriis plenam habentes et cum focaria sua tota nocte in
eodem lecto iacentes et in crastinum celebrantes. Et quando po-
pulus communicat, et superabundant hostie consecrate, ponunt eas
in scissuris murorum, id est ipsum dominicum corpus. Et alia
turpia multa et auditu orribilia faciunt, que subticeo brevitatis
causa. Missalia, paramenta et corporalia habent indecentia, grossa,
nigra et maculata, calices stagneos, rubiginosos et parvos, vinum
pro missa aut agreste aut acetosum. Hostia ad conficiendum usque
adeo parva est, quod vix extra digitos valeat apparere, nec est
orbiculata, sed quadrata et tota ex muscarum stercoribus macu-
lata. Multe mulieres habent meliores ligaturas subtellarium, quam
multi sacerdotes habeant cingulum, stolam et manipulum, ut vidi
oculis meis. Quadam die, dum quidam frater Minor in Ecclesia

cuiusdam sacerdotis in quodam festo celebrare deberet, oportuit
eum habere corigiam focarie sacerdotis cum multis clavibus ibi
ligatis; et dum volvebat se frater, quem bene cognovi, ad dicen-
dum: Dominus wvobiscum, populus rumorem clavium audiebat.
Sed non talis fuit cinctura Aaron, de qua habetur Eccli. XLV :
Et circumcinzyit tllum tintinabulis aureis plurimis in gyro dare
sonitum in incessu suo, auditum facere sonitum in templo in me-
wmoriam filiis gentis sue. Pro his ergo predicabo, ut habeant de-
cimas, et pro his cessabo a missis conventualibus celebrandis,
ut possint oblationes habere, quas ita bene expendunt? Absit,
absit! Audi etiam, quid de talibus Dominus mecum sentiat. Dicit
enim Iere. V: Numquid super his non wisitabo, dicit Dominus,
aut super gentem huiuscemodi non ulciscetur anmima mea? Hoc
ipsum imprecatur lere. Tren. I: Ingrediatur omne malum eorum
coram te, et devindemia eos, sicut vindemiasti me propter ommes
iniquitates meas. Et sic patet solutio ad quinto obiectum de missis
sollemnibus et oblationibus sacerdotum. Ad quod etiam dicimus
quod nos tenemur ex regula nostra facere offitium secundum ordi-
nem sancte Romane Ecclesie, nec oblationes in missis recipimus.
Et detur quod nullus secularis veniret ad missas nostras, nichilo-
minus eas sollemniter cantaremus.

Rationabilis responsioc bonorum religiosorum contra mordaces suos, qui
nituntur ponere maculam in electis.

Ad sexto nobis malitiose impositum, scilicet quod sumus do-
niatores, id est quod libenter mulieres videmus et loquimur domi-
nabus et in familiari colloquio sumus cum eis, dicimus quod
verba illorum sunt ista, qui ponunt maculam in electis, id est
ioculatorum et hystrionum et illorum qui milites de curia appel-
lantur, qui credunt se ex hoc de suis lasciviis et vanitatibus
excusationem habere, si alios infamaverint’. Tunc respondit Ma-
tulinus et dixit: ‘In veritate dico vobis, frater Salimbene, quod
verba sunt Liviensis episcopi et non hystrionum; qui etiam me
vidente surrexit a mensa et accepit Bibliam et ostendit michi in
Ecclesiastico IX sic scriptum: Cum aliena muliere mne sedeas

ommino nec accumbas cum ea super cubitum, et non alterceris
cum illa in vino, ne forte declinet cor tuum in illam, et sanguine
tuo labaris in perditionem. Et dicebat quod vos fratres Minores
et Predicatores tota die facitis contra istam Scripturam, et cle-
rici sui consentiebant sibi confirmando que dixerat’. Tunc re-
spondi et dixi: ‘Liviensis episcopus talis est, qualem describit
Ecclesiasticus XI: Bona enim in mala convertens insidiatur et
in electis imponit maculem. Et ideo subdit: Attende tibi a pe-
stifero, fabricat enim mala, ne forte inducat super te subsanna-
tionem in perpetuum. Sed melius faceret Liviensis episcopus,
si illam Scripturam opere adimpleret, que dicit Eccli IX: Non
placeat tibi iniuria tustorum, sciens quoniam usque ad inferos
non placebit impius. De clericis vero suis dico quod ipsi sunt
congregatio taurorum in vaccis populorum, ut excludant eos qui
probati sunt argento; nec laudari ab eis desidero, quia Seneca
dicit: Tam caruwm tibi sit laudari a turpibus, quam st lauderis
ob turpia. Nos et Predicatores sumus pauperes mendicantes, quos
oportet de helemosinis vivere, et inter alias personas, que nobis
bene faciunt, mulieres sunt, iuxta verbum quod scriptum est
Eccli. XXXVI: Ubi non est mulier, ingemiscet egens. Hoc ideo
dicit, quia misericordiores sunt ad pauperibus dandum et magis
compatiuntur afflictis quam viri, qui durioris cordis sunt. Et ideo,
quando mittunt pro nobis, oportet nos ire ad eas vel pro infirmis
suis vel pro alia quacumque tribulatione, quam habent, ut re-
pendamus eis aliquod beneficium, et ne inveniamur ingrati, quia
Apostolus dicit ad Colo. II1: Et grati estote. Nec altercamur
cum aliqua muliere in vino, quia secundum constitutionem no-
stram in civitatibus bibere non audemus, nisi cum prelatis et
personis religiosis et dominis terrarum. Scimus etiam Scripturam
que dicit Eccli. XLIL: In medio mulierum noli commorari. De
vestimentis enim procedit tinea, et a wmuliere miquitas virt.

De quodam Faventino episcopo, qui fuit strangulatus,

Ego autem cognovi talem episcopum, qui de die in lecto suo
denudabat iuvenculam mulierem, ut eam diu videret et tangeret,

et ponebat florinos aureos super corpus illius et coxas, quos
postea donabat eidem, et dicebat quod non erat plus mundus.
Et erat senex et inveteratus dierum malorum. Et post paucos
dies quadam nocte fuit suffocatus a quodam, qui attinebat eidem;
et totum thesaurum suum, quem repperit, asportavit. Et istius
episcopi interfui sepulture. Iste fuit Faventinus episcopus; cui
successit quidam iuvenis de Ordine fratrum Predicatorum, qui
Padue erat in studio. Qui cum venisset Faventiam, statim conse-
crationem obtinuit, et fecit largas expensas tam religiosis quam
concivibus suis secularibus. Erat enim Faventinus, et omnibus
qui voluerunt dedit comedere. Habebat enim thesaurum prece-
dentis episcopi in domo fratrum suorum; et erat ex parte domni
Alberghetti, et quasi violenter et symoniace factus fuit et prece
et pretio et mediantibus minis; que omnia fuerunt causa de-
structionis IFaventie, quia ex hoc invidia et odio provocata altera
pars, scilicet filii domni Akarisii cum sequacibus suis, fecerunt
venire Livienses et expulerunt de civitate partem contrariam sibi.
Episcopus vero ivit Bagnacavallum et clausus de nocte morabatur
in campanili plebis illius propter timores nocturnos, quia pelli
sue timebat; et paucis diebus postea supervixit, et factus fuit
alter episcopus, iuxta verbum quod scriptum est: Fiant dies
etus pauct.

De quodam canonico, qui fuit a diabolo suffocatus.

Cognovi etiam quendam canonicum, quem diabolus strangu-
lavit, et fuit sepultus in sterquilinio iuxta porcos. Hunc pluries
invenerunt in lecto suo cum quadam nobili muliere, quam ama-
siam retinebat, fratres Minores, quando summo diluculo ibant
ad eum ad aliquid inquirendum; erat enim iuris peritus. Iste
fuit Tohannes de Bondeno Ferariensi, qui X annis stetit in Or-
dine fratrum Predicatorum et postea apostatavit et intravit Or-
dinem canonicorum sancti Frigdiani de Luca et cum eis fuit
aliquibus annis; postea inde egressus factus est canonicus Fera-
riensis in matrice Ecclesia. Cum autem habitaret in Ecclesia
sancti Alexii et ibi quandam dominam nobilem, pauperem

Paduanam, ab Icilino expulsam, retineret amasiam, inventus fuit
in lecto a diabolo sine confessione et viatico suffocatus. Erat
autem Ecclesia sancti Alexii in vicinia, in qua antiquitus domnus
Guilielmus de Markesella habebat palatia sua. Longum esset,
si vellem narrare lascivias et miserias et turpitudines clerico-
rum. Quod necesse non video, quia, sicut dicit Apostolus ad
Gala. VI: Unusquisque onus suum portabit. Et prima ad Cor.
dicit III, quod unusquisque propriam wmercedem accipiet secun-
dum suuwm laborem. Et ad Ro. XIIII dicit quod wunusquisque
nostrum pro se rationem reddet Deo. Et in secunda ad Cor. V
dicit quod ommnes nos manifestari oportet ante tribunal Chrisii,
ut referat unusquisque propria corporis, prout gessit, sive bo-
num sive malum’. Cum igitur hec omnia perorassem, dixit Ma-
tulinus: ‘“Optime solvistis questiones meas. Amodo habeo vos
et Predicatores excusatos et ero defensor vester contra sacer-
dotes et clericos, qui vos calumniari nituntur. Videtur enim
michi quod invidia et malivolentia incitat eos adversum vos,
sicut principes sacerdotum, scribe et Pharisei ex invidia moti
sunt contra Christum et occiderunt eum. Quibus imprecatur
ITere. XVIII, cum Deo dicit: Ne propitieris iniquitati eorum,
et peccatum eorum a facie tua non deleatur. Fiant corruentes in
conspectu tuo, in tempore furoris tui abutere eis’. Dixi autem
Matulino: *Quinque annis habitavi in civitate Ravenne, nec
unquam domum domni Marchi Michaelis intravi, qui est unus
de maioribus et nobilioribus et ditioribus civitatis illius’. Et
dixit michi: ‘Ego centies intravi et comedi cum eo’. Et aio
ad eum: ‘ Quis ergo est maior doniator, tu vel ego?’. Et dixit:
‘Video quod ego. Et conclusistis michi et scaccum michi dixi-
stis, nec habeo amplius quid respondeam ’.

Hic castitas commendatur.

Et dixi Matulino: ‘Dominus in Evangelio dicit Mat. V:
Qui viderit mulierem ad concupiscendum eam, iam mecatus est
eam in corde suo. Et beatus Tob dicit XXXI: Pepigi fedus cum
oculis meis, ne cogitarem quidem de virgine. Et beatus Gregorius

dicit: Non licet aspicere quod non licet concupiscere. Apostolus
similiter dicit I ad Cor. VII: Bonum est homini mulierem non
tangere. Ecclesiasticus quoque dicit XIIT: Qui tetigerit picem,
inquinabitur ab ea. Ideo dicit sapiens Prover. V: Qui ingreditur
ad wmulierem proximi sut, non erit mundus, cum tetigerit eani.
Dominus etiam castitatem precepit, cum dixit Luc. XIL: Sint
lumbi westri precincti. Quod exponit beatus Gregorius dicens:
Lumbos enim precingimus, cum carnis luxuriam per continentiam
coartamus. Apostolus etiam in prima ad Timotheum V castita-
tem precipit, cum dicit: Teipsum castum custodi. De castitate
similiter ITudith commendatur, cui a presbiteris dicitur XV: Con-
fortatum est cor tuum, eo quod castitatem amjaveris et post virum
tuum alterum mnescierts. Cum igitur non ignoremus hec omnia,
non sumus doniatores, ut amici nostri nobis imponunt, sed sumas
filit. sanctorum et servi Dei altissimi et vitam illam expectamus,
quam Deus daturus est his qui fidem suam nunquam mutant
ab eo’. Quid plura? Usque adeo Matulinus factus est meus ami-
cus, ut semper invenirem eum paratum ad servitia impendenda.
Sed nec ipse aliquid perdidit inde, quia dedi sibi uxorem filiam
cuiusdam Ferariensis, qui habitabat Ravenne; ex qua habuit
magnam dotem, adiuvantibus apud marchionem domno Guidone
de Polenta et domno Adhegerio de Fontana. Confitebatur enim
mecum pater puelle in illa infirmitate, de qua mortuus est, et ipso
volente et consentiente feci hoc totum. Et dixit michi pater
puelle: ‘Frater Salimbene, retribuat vobis Dominus, quia filia
mea remansisset in taberna post mortem meam et forte facta
fuisset meretrix, nisi vos fuissetis, qui maritastis eam. ITam letus
moriar, ex quo constat michi quod filia mea bene est maritata’.

De obitu domni Philippi archiepiscopi Ravennatis,

Tam nunc ad principalem materiam redeamus. Igitur domnus
Opigo Parmensis episcopus clericos suos multum tenebat sub ba-
culo et Ordinem fratrum Minorum diligebat et pro eis contra
mordaces pugnabat. Idem fecit domnus Phylippus archiepiscopus
Ravennas. Qui cum multas pugnas fecisset et multas victorias

habuisset, factus iam senex et antiquus dierum, infirmatus est
infirmitate, de qua mortuus est. Et volens mori in terra sua
faciebat se portari in quodam lecto ligneo a XX hominibus, decem
et X succedentibus sibi. Et cum fuit Imole, voluit esse in loco
fratrum Minorum, et ego tunc temporis habitabam ibi. Et totum
refectorium concessimus sibi. Et non fuit nobiscum nisi una
die. Cum autem esset Pistorii, misit pro fratre Thoma de Papia,
qui erat notus et amicus suus ab antiquis diebus, et confessus
est secum et ordinavit bene cum eo de salute anime sue. Et
sic quievit in pace, sepultus in Ecclesia fratrum Minorum de
Pistorio.

De fratre Thoma de Papia, ministro Tuscie.

Fuit autem frater Thomas de Papia sanctus homo et bonus
et magnus clericus et lector in theologia Parme et Bononie et
Ferarie multis annis. Antiquus erat in Ordine fratrum Mino-
rum, sapiens et discretus et vir boni et sani consili. Familiaris
homo fuit, alacer, humilis atque benignus et Deo devotus et pre-
dicator gratiosus atque sollemnis. Multis annis minister provin-
cialis fuit in Tuscia. Cronicam magnam fecit, quia multum abun-
dabat et erat prolixus. Fecit etiam tractatum sermonum. Fecit
similiter magnum opus in theologia et multum diffusum, quod
pre sui magnitudine Bovem appellavit. Provinciam Tuscie ad
bonos mores reduxit. Multum fuit amicus meus, quia multis annis
in conventu Ferariensi habitavi cum eo. Cuius anima per miseri-
cordiam Dei requiescat in pace! Amen.

Porro domnus Philippus archiepiscopus Ravennas, qui fuit
legatus domni pape, cum esset in villa que appellatur Argenta
iuxta Padum et deambularet per palatium suum, ibat cantando
aliquod responsorium vel antiphonam ad laudem Virginis gloriose
ab angulo palatii ad alium angulum, et in quolibet tempore estivo
bibebat, quia in quolibet palatii angulo enghestariam optimi et
precipui vini habebat in frigidissima aqua. Fuit enim magnus
potator et aquam in vino nolebat, propter quod et tractatum Pri-
matis, quem fecit de non miscenda aqua vino, optime diligebat,

quem forte in hoc libro ponemus causa solatii ad noticiam ali-
quorum. Verumtamen sciendum est quod aqua valde utilis est in
vino propter multa, quia vinum limphatum non ledit caput nec
rodit stomachum nec facit fetidum os nec impedit linguam nec
inebriat nec facit verbosum nec provocat opus venereum, quia
venter mero estuans, ut dicit Ieronimus, cito spumat in libidinem.
Ducit preterea aqua vinum ad tales corporis partes, ad quas per
se non iret. Eccli. XXXI: Sanitas est anime et corporis sobrius
potus. De hac materia in fine secundi libri Machabeorum sic
habetur: Vinum semper bibere aut semper aquam contrarium est,
alternis autem uti delectabile. Hinc Apostolus in prima ad Timo-
theum dicit V: Noli adhuc aquam bibere, sed*modico vino utere
propter stomachum tuum et frequentes tuas infirmitates.

Tractatus Primatis de non miscenda aqua vino.

Incipit tractatus Primatis de non miscenda aqua vino.

Proemium.

Denudata veritate succinctaque brevitate ratione varia
Dico quod non copulari debent, immo separari, que sunt adversaria.
Cum in scypho reponuntur, vinum aqua coniuguntur, sed talis
[coniunctio
Non est bona, nec laudari debet, immo nuncupari melius confusio.

Vinum loquitur contra aquam dicendo.

Vinum sentit aquam secum, dolens inquit: * Quis est mecum
[ausus te coniungere?
Exi, surge, vade foras! non eodem loco moras debes mecum facere.
Super terram debes teri et cum terra commisceri, ut in lutum

[transeas.
Vilis et inverecunda rimas queris, ut inmunda mundi loca subeas.
Mensa per te non ornatur, nullus homo fabulatur in tui presentia,
Sed qui prius est iocundus, ridens et verbo facundus, rumpit nunc
[silentia.

Cum quis de te forte potat, si sit sanus, tunc egrotat, conturbas
[precordia.

SALIMBENE DE ApaMm, Cromica - 1I. 7

Venter tonat, surgit ventus, qui inclusus, non ademptus multa dat
[supplicia.

Quando venter est inflatus, tunc diversos reddit flatus ex utroque
[gutture.
Et cum ita dispensatur ventus, aer perturbatur a corrupto murmure’.

Aqua contra vinum dicit.

Aqua contra surgit ita: ¢ Turpis iacet tua vita cum magna miseria.
Qui sunt tui potatores, vitam perdunt atque mores, tendentes ad vitia.
Tu scis linguas impedire. Titubando solet ire tua sumens basia,
Verba recte non discernens, centum putat esse cernens duo

[luminaria,
Et qui tuus est amator, homicida, fornicator, Davus, Geta, Biria:
Tales tibi famulantur, tales de te gloriantur tabernali curia.
Propter tui pravitatem nullam habens libertatem domos tenes parvulas.
Ego magna sum in mundo, dissoluta me diffundo per terre particulas.
Potum dono sitienti et salutem sum querenti valde necessaria,
Que adveho peregrinos tam remotos quam vicinos ad templi palatia ’.

Vinum respondet, contra aquam dicit.

Vinum hec: * Te plenam fraude probas esse tali laude; verum
[est, quod suscipis
Naves, post hec intumescis, dum franguntur, non quiescis, et sic
[decipis.
Qui non potest tunc potare et te totam desiccare, tendit ad pericula.
Tibi credens sic declinat, ita per te peregrinat ad eterna secula.
Ego deus, et, testatur istud Naso, per me datur cunctis sapientia.
Cum non potant me magistri, sensu carent, et ministri non
[frequentant studia.
Non a falso potest verum separari, nisi merum me potare nititur,
Claudus currit, cecus videt, egens surgit, deflens ridet, per me
[mutus loquitur,
Per me senex iuvenescit, per te ruit et senescit iuvenum lascivia.
Per me mundus reparatur, per te nunquam generatur filius vel filia’.

Aqua respondet.

Aqua dixit: * Tu es deus, per quem iustus homo reus, malus peior,
[pessimus.

Verba facis semiplena balbutire cum lagena, sic fit sciens
[Didimus.
Execretur tale numen, limes fraudis et acumen, fons, origo criminis.
Quod est bonum novercatur, et quod terris separatur per
[adventum fluminis.
Ego loquor veritatem: dono terris ubertatem, per me vernant omnia.
Cum non pluit, exarescunt herbe, fruges, et marcescunt flores
[atque folia,
Mater tua tortuosa nunquam surgit fructuosa, sed omnino sterilis,
Sua coma denudata serpit humi desiccata, vana fit et fragilis.
Fames terras comitatur me cedente, perturbatur deflens omnis
[populus.
Pro me Christo Christianus, tam Iudeus quam paganus preces
[fundit sedulus’.

Vinum respondet.

Vinum ait:  De te canis! te collaudas verbis vanis; alibi te

[vidimus.
Universis cum sis nota talis et inmunda tota, credis quod non
[novimus ¢
Cum fex rerum es sentina, que descendunt de latrina suscipis, que
[taceo,

Sordes, feces et venena, cuncta rapis ut efrena, que narrare nequeo’.

¢ Sermo tuus non me ledet, tamen turpis male sedet ore dei ratio.
Ultra passa nolo ferre, nolo virus nec sufferre, sed a me proicio’.

Vinum ad hec: ‘Exornata verba sint post terga data, non
[excludunt vitium.
Multi saepe te biberunt, qui per sordes perierunt per diei
[spatium ’,

Audiens hec obstupescit aqua, deflens obmutescit, geminat suspiria.
Vinum clamat: * Quare taces? Iam patet quod victa iaces,
[rationis nescia’.

Ego quidem disputator, huius cause terminator, omni dico populo :
Qui est miscens, execretur et a Christo separetur in eterno seculo!

Amen.

De morte domni Urbani pape quarti.

Quodam tempore domnus Phylippus archiepiscopus Ravenne
in villa Argente de voluntate sua ita morabatur clausus in palatio
suo occasione marchionis Hestensis et marchionis Pelavicini, cum
quibus in discordia erat, quod ad se intrare neminem permitte-
bat, exceptis familiaribus et ministrantibus sibi paucis. Erat
autem quidam Pisanus magister in gramatica nomine Peregrinus,
bonus homo et sanctus, qui cum archiepiscopo morabatur et pue-
ros in Argenta docebat. Hic erat notus meus et omnes fratres
Minores intime diligebat. Cumque ministraret michi in prandio
in domo archiepiscopi inferius iuxta Padum, quia noviter vene-
ram de Ravenna, dixi sibi: * Magister Peregrine, libenter lo-
querer cum archiepiscopo, si permitteret me intrare, quia dicerem
sibi nova’. Et dixit michi magister Peregrinus: ‘ Dicatis michi
illos rumores, et ego referam sibi, quia nullum nisi de familia
patitur ad se ingredi’. Tunc dixi sibi: ‘ Domnus papa Urbanus
quartus ultimum diem clausit’. Cucurrit et retulit archiepiscopo
que dixeram sibi. Qui gravisus est, quia sperabat habere papatum,
tum quia legatus erat et homo famosus et magni nominis, et qui
multum pro Ecclesia laboraverat, tum etiam quia in Toletana
urbe magister nigromantie predixerat sibi, quod in Ecclesia ma-
gnus esset futurus. Auditis ergo rumoribus de papa defuncto,
misit michi exenium de piscibus marinis mediam turtam. Et dixit
iuvenis dapifer, exenii portitor: ‘ Dominus meus mittit vobis de
prandio suo et mittit dicendo, si vere creditis quod mortuus sit
papa’. Erant autem ibi tres vel IIII alii de familia, qui ad
audiendum venerant. Tunc dixi: ¢ Certissime scio quod mortuus
est, et vacat papatus’. Quod cum retulissent domino suo, misit
michi secundo exenium aliud, misit et tertio, semper de morte
Romani. pontificis inquirendo. Cumque in respondendo gravarer,
dixi archiepiscopi nuntiis: ® Vultis quod de ista materia paucis
et breviter expediam vos?’. Et dixerunt: ‘Ita, pater’. Tunc
dixi eis: “In illa navi, que est in Pado, est quidam frater Minor
infirmus, qui in IIII diebus venit Ravennam de curia et interfuit
sepulture papali, et referet vobis omnia que desideratis audire’.

Festinaverunt igitur et audiverunt ab eo, et ego comedi in pace
cum socio meo. Et cum pervenimus Ferariam cum fratre infirmo,
tota civitas plena erat de morte Romani pontificis, quia quod
archiepiscopus a nobis habuerat Ferariam miserat, volens inde
habere honorem, si primus videretur relator.

De magistro Martino Mantuano episcopo.

Post hunc factus fuit legatus magister Martinus de Parma
ad predicandum crucem et ad ordinandum illos qui crucem pre-
dicarent et homines crucesignarent in succursum Terre Sancte.
Hic fuit nutritus in casali illorum de Pugulesfo de Parma. Hunc
papa Innocentius quartus fecit episcopum Mantuanum. Et fuit
curialis homo, humilis et benignus et liberalis et largus. Libenter
dabat comedere aliis curialiter et decenter, et erat magnus potator.
Largas expensas fecit Mantue fratri Rigaldo et toti familie sue,
cum transisset per eum eundo ad curiam. Et misit ante eum sene-
scalcum suum, volens sibi facere expensas usque Bononiam. Sed
frater Regaldus hoc non est passus, quia dixit quod de medietate
reddituum suorum poterat splendide vivere et decenter cum tota
familia sua, et aliam medietatem habebat superfluam. Et habebat
LXXX equitaturas in illo itinere et decentem familiam. Et cum
comedit Ferarie in civitate, tenuit secum ad comedendum ITII
fratres Minores, qui iverant ad visitandum ipsum. Et habebat
ante se super mensam duas magnas concas argenteas, in quibus
pro pauperibus ponebantur cibaria. Et portabat dapifer semper
duo fercula de quolibet ciborum genere secundum diversitates
ciborum et ponebat ante fratrem Rigaldum. Ille vero unum fer-
culum retinebat sibi, de quo comedebat, aliud vero pro pauperibus
refundebat in concas. Et sic faciebat de qualibet appositione et
diversitate ciborum.

De fratre Regaldo Rotomagensi archiepiscopo.

Erat autem frater Regaldus ex Ordine fratrum Minorum et
Rotomagensis archiepiscopus et unus de maioribus clericis de

mundo. Magister cathedratus fuit Parisius et multis annis legit
theologiam in domo fratrum. Optimus disputator fuit et gra-
tiosus sermocinator. Opus fecit super Sententias. Amicus fuit
regis Francie sancti Lodoici, qui etiam laboravit pro eo, ut archie-
piscopatum Rotomagensem haberet. Ordinem fratrum Predicato-
rum multum dilexit sicut et Ordinem fratrum Minorum, de quo
erat, et fuit eorum benefactor. Turpis erat in facie, sed gratio-
sus in moribus et operibus suis. Sanctus homo fuit et Deo de-
votus et bene finivit vitam suam. Cuius anima per misericordiam
Dei requiescat in pace! Fratrem germanum habuit in Ordine,
pulchrum hominem et magnum clericum, qui dicebatur frater
Adam li Rigalde. Ambos pluries vidi et in diversis locis.

Porro magister Martinus, natione Parmensis, Mantuanus epi-
scopus et domni pape legatus, pro negotio sibi imposito venit
Ravennam et hospitatus est in monasterio sancti Iohannis Evan-
geliste, quod condam Galla Placidia imperatrix fieri fecit. Et cum
habitarem Ravenne, ivi ad visitandum ipsum, quia amicus erat
fratris  Guidonis Ade, fratris mei, qui in Ordine fratrum Mino-
rum vitam suam finivit. Cumque cum episcopo et legato starem
ad fenestram palatii, post multam precedentem aliam sessionem,
interrogavit me, ubi esset locus fratrum Minorum. Tunc ostendi
sibi locum, ubi erat magna Ecclesia et magnum campanile ad
modum turris magne, et dixi sibi: ‘Illum locum dedit nobis
domnus Philippus archiepiscopus Ravenne, quia multum diligit
Ordinem fratrum Minorum et liberalis est nobis’. Tunc dixit
episcopus: ‘ Benedicatur ipse, quia bene facit et sapienter. Dicit
enim Ecclesiasticus IIII: Congregationi pauperum affabilem te
facito. Et iterum Eccli. XII: S7 bene feceris, scito, cui feceris,
et erit gratia in bowis tuis multa. Bene fac iusto, et invenies
retributionem magnam, et si non ab ipso, certe a Deo’. Et addidit
episcopus: ‘ Et creditis vos, frater Salinbene, quod nos episcopi
possimus salvari, qui sumus in tot laboribus et sollicitudinibus
et anxietatibus occasione subditorum et gregis nobis commissi,
nisi vos religiosi, qui familiariter estis Deo coniuncti, adiuvetis
nos cum cappis et caputiis vestris?’. Tunc volens confortare
episcopum dixi sibi: ¢ Sapiens in Prover. dicit XV : Cor gaudens

exhilarat faciem, in merore amimi deicitur spiritus. Item Pro-
ver. XII: Meror in corde wviri huwmiliabit eum, et sermone bono
letificabitur. Beatus Bernardus in expositione Canticorum multa
bona pro episcopis dicit, reprimendo religiosorum temerarium
iuditium contra eos. Dicit enim: Fratres, revereamur episcopos,
sed wereamur labores eorum. Si labores pensamus, non affecta-
mus honores. Agnoscamus impares vires nostras, nec delectet mol-
les et femineos humeros virorum supponere sarcinis, nec obser-
vemus eos, sed honoremus. Inhwmane nempe eorum redarguis
opera, quorum onera refugis. Temerarie obiurgat virum de prelio
revertentem mulier nens in domo. Dico enim: St is qui de claustro
est eum qui versatur in populo interduwm minfts districte minusve
circumspecte sese agere deprehenderit, verbi gratia: in verbo, in
cibo, in somno, in risu, in ira, in iuditio, non ad iudicandum con-
festim prosiliat, sed meminerit scriptum: « Melior est iniquitas
viri quam bene faciens mulier ». Nam tu quidem in tui custodia
vigilans bene facis. Sed qui iuvat multos, et melius facit et viri-
lius. Quod si implere non sufficit absque aliqua iniquitate, id est
absque quadam inequalitate vite et conwversationis sue, memento
quia « caritas operit multidinem peccatorum ». Hec dicta sunt con-
tra geminam temptationem, qua sepe viri religiosi episcoporum
vel ambire gloriam vel excessus temere iudicare diabolicis insti-
gationibus incitantur ’. Igitur cum hec omnia recitassem, dixit epi-
scopus: ‘ Reétribuat vobis Dominus, frater Salimbene, quia optime
confortastis me. Revera, sicut dicit Ecclesiasticus XXXII: vos
estis wir consilii, qui non disperdet intelligentiam’.

~ Post istum missus fuit in Lombardiam alius legatus, quidam
cardinalis, qui fuerat archiepiscopus Embronicensis, de quo quia
superius dixi, hic tacendum videtur, hoc excepto, quia, cum esset
bonus cantor et bonus clericus, et placuisset sibi alleluia beati
Francisci, scilicet O patriarcha pauperum, voluit transformare
sub eodem cantu ad honorem Virginis gloriose, faciens versum
talem:

O consolatrix pauperum

Maria, tuis precibus
auge tuorum numerum

in caritate Christi!
Quos tu de mortis manibus,
per filium humilimum,
mater, eripuisti.

Item hic composuit Summam que dicitur Copiosa.

Post istum missus fuit quidam capellanus legatus a domno
papa, qui voluit habere milites a qualibet civitate in adiutorium
regis Karoli contra Manfredum filium Friderici. Et bene dederunt
sibi Lombardi et Romagnoli certam militum quantitatem, qui
habuerunt victoriam de Manfredo, pugnante Karulo et exercitu
Gallico dimicante. Cum autem legatus ille pro militibus Faven-
tiam advenisset, congregavit fratres Minores et Predicatores
in camera Faventini episcopi, qui erat ibi cum canonicis suis;
et ego similiter interfui et audivi que dixit. Et paucis expedivit
nos more Gallicorum, qui breviter dicunt, et non more Cremo-
nensium, qui in multiloquio delectantur. Vituperavit enim Man-
fredum et coram nobis multipliciter diffamavit. Postea dixit
quod exercitus Gallicus celeriter veniebat; et verum dixit, ut
vidi oculis meis in proxima tunc Christi domini Nativitate.
Tertio dixit quod negotium, pro quo ibant, cito cum victoria
bonum finem haberet. Et ita fuit, quamvis ex auditoribus truffa-
torie aliqui deriderent dicentes: ‘Ver, ver, cum bon baton’,
id est cum bonis baculis Gallici habebunt victoriam.

Post istum missus fuit quidam alius capellanus legatus in
Lombardiam, qui valde bene scivit introducere Cremonenses in
Cremonam qui ex parte Ecclesie erant extra, et diu exulaverant
expulsi et vagabundi. Sagaciter etiam expulit Bosium de Do-
varia et Pellavisinum et abstulit eis Cremone dominium, quod
diu tenuerant, et multa mala fecerant. Intrantes vero Cremo-
nenses qui erant ex parte Ecclesie reddiderunt eis vicem pro
vice, destruendo turres et domos eorum et palatia et occupando
terras et possessiones eorum more Lombardico.

Post istum missus fuit legatus cardinalis Latinus quidam iuve-
nis et macilentinus, qui erat ex Ordine fratrum Predicatorum,
quem papa Nicholaus tertius fecerat cardinalem et legatum ob

gratiam parentele. Iste legatus turbavit mulieres cum constitu-
tionibus suis. In quibus ordinavit quod mulieres longas caudas
vestium non haberent, in quibus prius multum fuerant vitiose.
Ordinavit etiam quod quelibet mulier velato capite deberet ince-
dere. Specialiter autem dominas de Bononia gravissime pertur-
bavit, auferens eis quoddam signum pompe et inanis glorie, quod
portabant super scapulas ad mantellum, quod regolium vulga-
riter appellabant.

Fuit post supradictos domnus Bernardus, natione Provin-
cialis, Romane curie cardinalis et in Lombardia et Romagnola
legatus. Hic missus fuit a papa Martino IIII. Iste legatus misit
fratrem Fattebonum, guardianum fratrum Minorum civitatis Fur-
livii, Mantuam ad domnum Pinamontem cum multis litteris suis,
in quibus rogabat eum, quod vicinos et concives suos ad pacem
reduceret, ut quietam vitam et pacificam agere possent. Et domnus
Pinamons curialiter recepit nuntios cardinalis, tum quia fratres
Minores erant, tum etiam quia a tanto domino mittebantur. Et
tamen erat statutum ab eo quod, quicumque aliquam litteram
portaret in Mantuam, decollari deberet. Et misit fratribus Mino-
ribus, occasione nuntiorum istorum, unum plaustrum boni vini et
medietatem unius megene porcine. Et unus de filiis suis misit
fratribus magnam et pulcherrimam turtam et alia exenia multa.
Reversi sunt itaque fratres ad cardinalem portantes litteras
domni Pinamontis. Quid continent, Deus novit. Facta sunt autem
hec circa festum omnium sanctorum anno Domini MCCLXXXIII.

Hic cautela habenda docetur occasione domni Pinamontis, qui gloria-
batur, quod omnia sibi prospere succedebant.

Erat autem domnus Pinamons quidam civis Mantue, et usur-
paverat sibi dominium civitatis sue et expulerat concives suos et
occupaverat bona eorum, et domos et turres destruxerat illorum
quos inimicos credebat. Et timebatur sicut diabolus. Et erat homo
senex et totus canus, et habebat filiorum maximam turbam. Inter
quos erat unus frater Minor, qui dicebatur frater Philippus, bonus
homo et honestus et lector in theolog/ia. Hic aliquando fuit here-

ticorum inquisitor, et multos cepit et fugavit et destruxit de terra
que dicebatur Sermilion. Item domnus Pinamons solitus erat glo-
riari, quod in isto suo dominio nunquam habuerat infortunium,
sed omnia ad vota sucesserant. Que erat stultitia magna, cum
sapiens in Prover. dicat XXVII: Ne glorieris in crastinum, igno-
rans, quid superventura pariat dies. Item in Poetria novella sic
habetur :

Si bene successit, non prima, sed ultima spectes.
A casu describe diem, non solis ab ortu.
Sub meliore statu semper peiora caveto.

Ideo Eccli. XI sic habetur: In die bonorum ne inmemor sis ma-
lorum et in die malorum ne inmemor sis bonorwm. Et poeta:

Cum fueris felix, que sunt adversa caveto.

Et Apostolus ad Ro. XI: Noli altum sapere, sed time. Item
Iob XV: Quid te elevat cor tuum, et quasi magna cogitans atto-
nitos habes oculos? Item III Reg. XX: Non glorietur accinctus
eque ut discinctus. Ttem Eccli. XVIIL: Memento paupertatis in
tempore abundantie et necessitatem paupertatis in die divitiarum.
A mane usque ad vesperam mutabitur tempus, et hec omma citata
i oculis Dei. Homo sapiens in ommnibus metuit. Ideo dicit Iero-
nimus: Prudenter timetur quicquid potest accidere. Item Aposto-
lus prima ad Cor. X: Qui se existimat stare, videat, ne cadat. Nam
cecidit Lucifer, cecidit Adam, cecidit Iudaicus populus, cecidit
Apostolus Petrus. Prover. XXIIII: Septies entm cadet tustus et
resurget, impii autem corruent im malum. Item Prover. XXVIII:
Beatus homo qui semper est pavidus, qui vero mentis est dure,
corruet in maluwm.

De decima omnium ecclesiarum, quam fecerat colligi papa Gregorius
decimus pro Terre Sancte succursu, quam alibi papa Martinus postea
commutavit,

Porro de legato supradicto adhuc dicemus, cum pervenerimus
ad domnum papam Martimum quartum, qui misit istum legatum
in Romagnolam; in qua habenda expendit XIIII vicibus centum

milia florinos aureos. Et in solo castro Meldule, quod V mensi-
bus fuit obsessum, expendit papa Martinus ITII CCC milia libras
imperialium tempore istius legati. Hec fuit decima omnium Eccle-
siarum, quam faciebat colligi papa Gregorius decimus pro Terre
Sancte succursu, que taliter commutata fuit.

Isti supra positi fuerunt XII nobilissimi ecclesiastici principes
et legati, quos in Lonbardiam et Romagnolam misit Ecclesia, non
solum pro animarum salute, verum etiam et contra draconis astu-
tiam, Fridericum scilicet, qui cum suis principibus et sequacibus
conabatur subvertere ecclesiasticam libertatem et corrumpere fide-
lium unitatem. Et sic verum apparet verbum Eccli. XXXIII:
Contra malum bonum est et contra vitam mors. Sic et contrd
virum tustum peccator. Et sic intuere in ommia opera altissimi,
duo contra duo et wnum contra unwm. Et quia, sicut dicit
Ys. XXXII: Fraudulenti vasa pessima sunt. Ipse emim cogita-
tiones concinnavit ad perdendos wites in sermone mendatii, cum
loqueretur pauper wuditium : ideo aliquos principes Friderici de-
scribendos putavi ad noticiam preteritorum habendam. Nam, si-
cut dicit Daniel V: Deus altissimus regnuwm et magnificentiam,
gloriam et honorem dederat Friderico. Et propter magnificen-
tiam, quam dederat ei, universi populi, tribus et lingue tremebant
et metuebant eum. Quos volebat interficiebat et quos volebat per-
cutiebat. Quos wolebat exaltabat et quos wolebat huwmiliabat.
Quando autem elevatum est cor eius, et spiritus illius obfirmatus
est ad superbiam, depositus est de solio regni sui, et gloria
ems ablata est, et a filiis hominum eiectus est. Ad litteram Fri-
dericus imperator condam nobiles de regno Sicilie, Apulie et
Calabrie Terreque Laboris interfecit atque delevit et alios surro-
gavit, iuxta verbum quod scriptum est Iob XXXIIII: Conteret
multos et imnumerabiles et stare faciet alios pro etis.

De principibus imperatoris Friderici secundi.

Isti sunt ergo principes, quos habuit Fridericus, scilicet:
Comes Gualterius de Manupel.
Comes Thomasius de Cerra.

Comes Rigardus de Caserto.

Marchio Umborgo domnus Bertoldus.

Marchio Lancea, Lombardus de Pedemontis; cuius soror vel
neptis mater fuit principis Manfredi, qui regnum occupavit post
mortem patris et Conradi fratris, et quem Karolus debellando
occidit et regnum possedit.

Domnus Ricardus de Monte-nigro.

Domnus Marinus de Ebulo.

Domnus Rigardus Filingeri.

Domnus Thebaldus Franciscus.

Domnus Petrus de Calabria, mariscalcus.

Domnus Pandulfus de Faxanello.

Domnus Petrus di Vinea. Hic fuit litterarum imperatoris
dictator, quem imperator logotetham appellavit, et fuit valde
magnus in curia imperatoris.

Tudex Tadeus de Suessa.

Domnus Odovrandinus Cagaconte.

Habuit et multos alios per civitates Ytalie, quos ponebat
ad defendendum imperium et ad confundendum ecclesiasticos
viros. Quorum historiam ponere multum dedignor, quia non
videtur michi digna relatu, cum dicat Scriptura de malis Ps.:
Deleantur de libro viventium et cwin itustis non scribaniur. Et
iterum Iob XVIII: Memoria eorum pereat de terra, et non cele-
bretur momen eorum in plateis. Digne hoc fieri imprecatur, quia
sapiens in Prover. dicit XXVIII: Cum surrexerint impit, abscon-
dentur homines,; cum illi perierint, multiplicabuntur iusti. Et in-
fra XXIX: In multiplicatione tustorum letabitur wvulgus; cum
impii sumpserint principatum, gemet populus. Et nota quod im-
perator Fridericus solitus erat dicere, quando aliquem sublima-
bat, si videbat quod honore et divitiis abundaret: * Nunquam nu-
trivi porcum, de quo axungiam non habuerim’. Volebat dicere
quod postea expoliabat eum honore impenso et divitiis, quas
habebat. Ad litteram ita erat. Tanta erat avaritia eius, quod
radicem verbi inveniebat contra aliquem principem, quasi quod
prodito{' esset imperii; et sic calumniabatur virum et hereditatem
etus, quam postea occupabat, principe interempto. Sed nec ipse

transivit impunis. Bene enim quod merebatur accepit. Ideo con-
gruit ei quod dicit Ys. XV1: Finitus est enim pulvis, consumatus
est miser, defecit qui conculcabat terram. Ad litteram de eo
scriptum est: In ipso quoque finietur tmperium, quia, etsi succes-
sores sibi fuerint, imperiali tamen wocabulo ex Romano fastigio
privabuntur. Ista Scriptura vera videtur.

De dracone Apoc. XII, qualiter eum describit abbas Ioachym in libro
Figurarum,

Nunc secundum abbatem Ioachym de diabolo dracone dicamus,
de quo habetur Apoc. XII: Ecce draco magnus ruffus, habens
capita VII et cornua decem, et in capitibus etus septem diademata,
et cauda eus trahebat tertiam partem stellarum celi et misit eas in
terram. De hac materia satis habetur Apoc. XVII, ubi dicitur de
muliere sedente super bestiam coccineam, plenam nominibus blas-
phemie, habente capita VII et cornua X. Et exponit Angelus ibidem
dicens: Septem capita VII montes sunt, super quos mulier sedet;
et reges VII sunt. Quinque ceciderunt. Unus est, et alius nondum
venit. Et cum wvenerit, oportet illum breve tempus manere. Et
bestia, que erat et mon est, ipsa octava est et de seplem est et
i interitum vadit. Et decem cornua, que vidisti, X reges sunt,
qui regnum nondum acceperunt, sed potestates tamquam reges
una hora accipiunt post bestiam. Hi unum consilium habent et
virtutem et potestatem suam bestie tradent. Hi cum agno pugna-
bunt, et agnus vincet illos, quoniam dominus dominorum est et
rex regum, et qui cum illo sunt vocati et electi et fideles. Draco
iste, quem formasti ad illudendum ei. Iob XL: Numquid illudes
ei quasi avi aut ligabis illum ancillis twis? Tu confregisti capita
draconis, dedisti ewm escam populis Ethyopum.

De septem persecutionibus novi Testamenti,

Abbas Toachym in libro Figurarum ponit ista verba
subsequentia super capita draconis, de quo supra di-
ximus :

Prima persecutio Iudeorum. Tempus Apostolorum. Herodes. Pri-
mum sigillum.

Secunda paganorum. Tempus martyrum. Nero. Secundum si-
gillum. -

Tertia hereticorum. Tempus doctorum. Constantinus. Tertium
sigillum.

Quarta Saracenorum. Tempus virginum. Machometh. Quartum
sigillum.

Quinta filiorum Babylonis in spiritu, non littera. Muthselmutus.
Quintum sigillum.

Sexta presens est. Saladinus. Sextum sigillum. *Decem reges
sunt’, et alius surget post illos, et ipse potentior erit prioribus.

Septima sequitur. Tempus calamitatis et miserie. Hic septimus rex
est, qui proprie dicitur Antichristus, quamvis alius sit futurus post
eum, non minor eo in malicia, designatus in cauda.

De temporibus septem sigillorum Apoc.

Tempus primi sigilli a Tacob patriarcha usque ad Moysen et Tosue.

Secundi a Iosue usque ad Samuelem et David.

Tertii a David usque ad Helyam et Heliseum.

Quarti usque ad Ezechiam.

Quinti ab Egechia usque ad transmigrationem Babylonis.

Sexti a transmigratione Babylonis usque ad obitum Esdre et Ma-
lachie prophete.

Septimi ab obitu Malachie usque ad patrem Iohannis Baptiste.

De apertionibus sigillorum.

In novo Testamento apertio primi sigilli, a Cacharia usque ad
obitum beati Iohannis Evangeliste.

Apertio secundi, ab obitu beati Iohannis usque ad Constantinum
augustum.

Apertio tertii, ex eo usque ad Iustinianum.

Apertio quarti, ex eo usque ad Karolum.

Apertio quinti, ex eo usque ad presentes dies, in quibus sub aper-
tione sexti percutienda est Babylon. Post erit sabbatismus populo Dei,
qui ‘ delectabitur in multitudine pacis’, usque ad ultimum Antichri-
stum, qui exprimitur in cauda draconis. Et in hoc sabbatismo erit

apertio septimi sigilli. Post solvetur Sathanas, qui tunc erit occultus
in paucis, de carcere suo et excitabit extraneas gentes per ultimum
Antichristum, qui figuratur in cauda draconis, ad delendum nomen
Christianum, et multos sanctos occidet, et paulo post ipse occidetur a
Domino. Et post sequetur dies iuditii.

De regnorum exterminiis (secundum expositionem Aimonis).

De expositione Aymonis super Ysaiam in fine
vicesimi capituli.

Consideranda est providentia Dei, quomodg omnia regna con-
tra se in superbiam elevata destruxerit eorwmque potestatem ad
nichilum deduxerit. Contra Dei voluntatem Israel speravit in Da-
masco et Syris. Ideoque tam illi qui adversariis Dei promittebant
auxilivm quam illi qui in ipsos sperabant vastati et captivati sunt
ab Assyriis. ITudas, id est due tribus, confidebant in Egipto, et
Egyptus in Ethyopibus. 1psi quoque ab Assyriis Chaldeisque victi
sunt. Assyrit superbi erant, putantes se victores existere sua vir-
tute. A Chaldeis regnum eorum periit. Chaldei et Babylonii erexe-
runt caput contra Deum. A Medis et Persis suppositi sunt. Persae
et Medi ab Alexandro Magno. Alexander Magnus, cum se putaret
esse deuwm, veneno periit, regnumque eius per partes divisum, a
Romanis est (superatum.) et in eorum potestatem redactum. Ro-
manum imperium, quod quast ferratis dentibus unguibusque carnes
sanctorum laceravit, ex parte iam apparet esse destructum, et de-
struetur in die tuditit, cum regnum Christi advenerit.

Hec omnia fecit Deus, ut cognoscant gentes potentiam eius,
quia contra Dominum pugnare non est facile, Eccli. XLVI.
Ideo dicitur Iob IX: Sapiens corde est et fortis robore. Quis
restitit ei et pacem habuit? Item Ys. XXXI: Ipse autem sa-
piens adduxit malum et verba sua non abstulit. Et consurget
contra domum pessimorum et contra auxilium operantium ini-
quitatem.

Manifestum est quod res publica debet subesse Romano pon-
tifici, quod probatur Deutero. XVII. Ubi dicitur: Si difficile et
ambiguum apud te iuditium esse perspexeris et cet. usque ibi:



IT2 SALIMBENE DE ADAM |634]

Cum ingressus fueris terram, ubi tractatur de rege, qualis esse
debeat et qualem vitam habere.

Quod fratres Minores et Predicatores dati sunt mundo in adiutorium
salvandorum,

Et nota quod, sicut in veteri Testamento dati et missi fuerunt
a Deo prophete in adiutorium regum et pontificum totiusque
Tudaici populi, qui tunc temporis populus Dei erat, sic in novo
dati sunt viri religiosi, qui rogant pro pace Ecclesie et rei publice,
id est imperii, iuxta verbum Apostoli I ad Timo. II: Obsecro
igitur primum ommium fieri obsecrationes, orationes, postulationes,
gratiarum actiones pro omnibus hominibus, pro regibus et omnibus
qui in sublimitate sunt constituti, ut quietam et tranquillam vitam
agamus n omni pietate et castitate. Hoc enim bonum est et
acceptum coram salvatore nostro Deo, qui ommes homines vult
salvos fieri et ad agnitionem veritatis vemire. Hinc Ieremias di-
cit XXIX: Querite pacem civitatis, ad quam transmigrare vos
feci, et orate pro ea ad Dominum, quia in pace illius erit pax
vobis. Specialiter autem ad hoc deputati et missi sunt fratres Mi-
nores et Predicatores. De quibus Dominus promisit Iere. III:
Dabo wobis pastores wuxta cor meum, et pascent vos scientia
et doctrina. De prophetis autem veteris Testamenti sic dicit
Tere. VII: Misi ad eos ommes servos wmeos prophetas per diem,
consurgens diluculo et mittens; et non audierunt me nec inclina-
verunt awrem suam, sed induraverunt cervicem et peius operati
sunt quam patres eorum. Ideo evenit eis quod dixerat Azarias
filius Obed, facto in se spiritu Dei, IT Paralipo. XV : Transibunt
autem mulii dies in Israel absque Deo vero et absque sacerdote
et absque doctore et absque lege. Idem habetur Osee 1II: Dies
multos sedebunt filii Israel sine rege et sine principe et sine sacri-
ficto et sine altari et sine ephod et sime therafim. Et post hec
revertentur filiv Israel et querent dominum Deum swum et David
regem suum, et pavebunt ad Dominum et ad bonum eius in novis-
simo dierum. Et quoniam, sicut dicit Ecclesiasticus X : secundum
wdicem populi sic et manmistri eius; et qualis rector est civitatis,

tales et habitantes in ea, ideo oportet quod summus pontifex in
Ecclesia Dei sit bonus homo, cuius exemplo subditi bene vivant,
ut de eis dicere possit illud verbum tertie Iohannis I: Maiorem
horum non habeo gratiam, quam ut audiam filios meos in veritate
ambulare. Hoc autem poterit dicere, si fecerit quod Ecclesiasticus
docet XXXII: Rectorem te posuerunt, noli extolli. Esto in illis
quasi unus ex ipsis. Curam illorum habe. Item de rege Israel
dicitur Deutero. XVIL: Nec elevetur cor eius in superbiam super
fratres suos neque declinet in dexteram partem wvel sinistram, ut
longo tempore regnet ipse et filii eius super Israel.

L3
De conspiratione menbrorum contra ventrem. Sic fit quandoque contra

prelatum conspiratio subditorum. Quod mediante ratione et cordis
consilio facta est pax inter ventrem et menbra,

Item vitam prelati et subditorum bene describit magister Phy-
lippus cancellarius Parisiensis sub methaphora menbrorum cor-
poris dicens:

Inter menbra singula

de ventris ingluvie
murmur est et questio.
Quod pro ventris crapula
menbra carent requie,
iugis fit exactio.

Lugens dicit oculus:
¢ Cur vigil et sedulus
cuncta lustrans exploro?
Venter cuncta devorat,
avidus incorporat
quicquid extra laboro’.

Auris dicit: ¢ Cur audio,
cur doctrinis inservio
nec satior auditis?
Auditi soni pereunt,
ad ventrem cibi transeunt,
crescit fames et sitis’.

SALIMBENE DE ApaMm, Cronica - 1I. 8

Naris dicit: ¢ Cur explores

cibi fumos et vapores?

a te frustra discernuntur

que per ventrem confunduntur.
Ventris inmunditia
corrumpuntur omnia,

odor transit in fetores’.

Lingua fatur: ¢ Quid doctrina

michi prodest? dapes, vina,

ista michi non parantur,

cuncta ventri commendantur.
Licet per me transeant,
parum tamen recreant,

hic ciborum officina ’.

Manus dicunt: ¢ Quid labores
nobis prosunt, quid dolores,
cum tu, venter, cuncta vores?
Cum tu solus implearis,
nullum pascas, sed pascaris,
neque pastu compescaris,
nichil paras, immo paris
tortiones et dolores’.

Queritur pes: ¢ Cur fatigor,
discurrendo cur affligor?
sive curro, sive labor,

meum onus, meus labor.

Et dum venter cibis turget,
me portantem pondus urget’,

‘Ergo restat unum consilium,
suspendamus omnes offitium,
quiescamus a labore.
Labor noster nobis est sterilis,
condemnetur ficus inutilis,
moriatur cum dolore’!

Dum sic a propriis
cessant offitiis

interdicto communi,
cibos non capiunt,
omnes deficiunt

sensus, quia ieiuni.
Stupent aures tinule,

oculus caligat,
nutant manus tremule,

pedes error ligat.
Lingua, que loqui debuit,
explicare non potuit

pro ceteris querelams
Omnibus dictat ratio
cordis uti consilio

et querere medelam.

Tunc aperit oraculum
cordis secreta veritas,
increpat aurem, oculum,
docet quanta temeritas,
quam damnosa presumptio,
quam ceca conspiratio.

©Quid est’, inquid, ‘quod facitis,
cur vos stulte subducitis
ventri, cuius receptio
communis est refectio,
communis est utilitas?
Venter recepta continet,
sed nichil sibi retinet,
cuius est dispensatio
lapsorum restauratio,
menbrorum incolumitas.
Officia repetite,
fideli servo credite,

que singulis restituet.
Si operas subtrahitis
nec alimenta queritis,

nichil vobis distribuet.



116 SALIMBENE DE ADAM ' [638]

In vos ipsos irruitis,
gladium in vos vertitis,
qui vos et ipsum destruet’.

Sic repetunt officia,
venantur necessaria,
relegatur infirmitas.
Reparatur lux oculis,
redit in menbris singulis
virtus, opus et sanitas.

Hec sub typo misterii
sub uno Christo capite
geruntur in Ecclesia.
Cuius sunt actus varii,
necessitatis debite

diversa sunt officia.

Hic est auris, hic oculus,
lingua, manus, pes, ceteri,
princeps communis baiulus,
communi vacans operi,
ventris habet officium.
Cuius tanta sit caritas,
ut nichil ei proprium,

sed sit ut servus omnium,
ut sic servetur unitas,
dum rependit obsequium.

Sicut perit res publica,
si careat erario,

. sic unitas catholica,
si caret hoc officio.

De rege Conrado, filio Friderici imperatoris condam.

Nunc ad Conradum filium Friderici imperatoris condam acce-
damus. Anno Domini MCCL Conradus rex, filius Friderici, cuius
mater fuit filia regis Iohannis, ut mortuo patre Sicilie regnum
susciperet, per mare in Apuliam pervenit. Et capta Neapoli muros

illius civitatis funditus destruxit. Sed cum sequenti anno regni
sui in Apulia infirmari cepisset, cristere, quod a medicis iudica-
batur fieri ad salutem, veneno inmisso intulit sibi mortem. Cum-
que portaretur Panormum ad sepeliendum, quia ibi est sepultura
regum, et pervenisset ad Messanam civitatem, Messeni cives ossa
eius sparserunt in mare in odium et in vindictam patris, qui ali-
quando destruxerat et occiderat maiores et meliores civitatis illius
in maxima quantitate. Ipse etiam Conradus offenderat eos, et
ideo finaliter ulti sunt.

LJ
De rege Dacie, qui a fratre suo fuit suffocatus in mari.

Eodem anno in Datia Henricus rex Danorum inclitus ab Abel
fratre suo iuniore, ut regnaret pro eo, in mari suffocatur. Qui-
parum honoris et comodi ex hoc est assecutus. Nam sequenti
anno regni sui, cum Frixones subiugare voluisset, a Frixonibus
est occisus.

De congregatione pastorum, que congregata est in Francia, volens transfre-
tare ad regem Francie vindicandum.

Anno Domini MCCLI congregata est innumerabilis multitudo
pastorum in Francia, et dicebant quod debebant transfretare ad
interficiendum Saracenos et regem Francie vindicandum. Et multi
de diversis civitatibus Francie sequebantur eos, et nullus audebat
eis resistere, sed dabant eis victualia et quicquid volebant. Unde
et pastores deserebant greges, ut venirent ad istos. Dicebat enim
ductor eorum sibi a Deo revelatum fore quod mare aperiri de-
bebat, et ipse debebat ducere illam multitudinem ad regem Fran-
cie ulciscendum. Et dicebam ego, cum talia audiebam: Ve pa-
storibus qui derelinquunt gregem suum! Ubi rex Francie cum
Francorum armata milicia parum potuit, isti poterunt?’. Credidit
eis vulgus Francie, et contra religiosos et maxime Predicatores et
Minores terribiliter insurgebant, eo quod ipsi predicaverant cru-
cem et crucesignaverant homines ad transfretandum cum rege,
qui a Saracenis fuerat debellatus. Trascebantur ergo Gallici, qui

in Francia remanserant, tunc temporis contra Christum, usque
adeo ut nomen Christi super omnia nomina benedictum blasphe-
mare presumerent. Nam petentibus illis diebus fratribus Minori-
bus et Predicatoribus a Gallicis helemosinam pro nomine Christi,
stridebant dentibus super illos et illis videntibus, vocato aliquo
alio paupere, dabant ei denarios et dicebant: * Accipe pro nomine
Machometti, qui potentior Christo est’. Unde implebatur in eis
quod: a Domino dictum fuerat Luc. VIII: Ad tempus credunt,
et in tempore temptationis recedunt. Miserabilis prorsus miseria !
Ubi rex Francie non irascebatur, sed patiens erat, ipsi terribi-
liter turbabantur. Verum illa multitudo pastorum totum unum
locum fratrum Predicatorum in quadam civitate ita destruxit, ut
lapis super lapidem non remaneret. Et hoc ideo, quia ausi fue-
runt dicere aliquid contra illos. Sed in illis impletum est quod
Gamaliel sapiens Pauli magister in Apostolorum Actibus dixit
quia, st ex hominibus est consilium eorum aut opus, stare non
poterit, sed dissipabitur. Verum dixit quia eodem anno ad nichi-
lum sunt redacti, et penitus omnis illa congregatio est destructa.
Eodem anno captum fuit castrum Castellarani a forensibus in
mense Maii. Est autem Castelaranum ijuxta fluvium Situle in epi-
scopatu Regino. Item eodem anno domnus Ubertus Vicecomes de
Pellavicinis ivit Placentiam et fecit fieri concordiam cum populo
Placentinorum et Cremonensium. Et milites exiverunt de Pla-
cencia cum discordia populi et steterunt per castra Placentinorum
in mense Maii; et domnus Ubertus de Iniquitate, civis Placenti-
nus, fuit potestas populi Placentinorum.

De reditu domni pape Innocentii quarti a Lugduno in Lombardiam.

Eodem anno venit domnus papa Innocentius quartus a Lugduno
civitate Galliarum, que est in Burgundia, ubi steterat multis annis,
et venit ad civitatem Ianuensem, de qua fuerat oriundus. In
mense Maii pervenit illuc, et dedit uxorem cuidam nepoti suo,
cuius -interfuit nuptiis cum LXXX episcopis et cum cardinalibus
suis. Et fuerunt ibi multa fercula et appositiones et ciborum di-
versitates. Et vina diversa, precipua et iocunda. Et constabat una

ciborum appositio multas marchas. Non fuerunt tam grandes et
sollemnes nuptie celebrate diebus nostris alicubi, tam ex parte
discumbentium quam ciborum appositorum, ita quod, si regina
Sabba vidisset, mirata fuisset. Postmodum venit Mediolanum et
stetit ibi per mensem et ultra. Et dum esset ibi, Mediolanenses
iverunt ad civitatem Laudi et intraverunt ipsam civitatem. Et cum
domnus Ubertus marchio Pellavicinus hoc intellexisset, qui tunc
temporis in Cremona dominabatur, venit cum magno exercitu
Cremonensium et cum parte Placentinorum, et intraverunt simi-
liter dictam civitatem Laudi et precipue in castrum imperatoris,
quod erat ibi edificatum. Nam in qualibet c.ivitate, in qua domi-
nium habuit, voluit habere imperator palatium aut castrum. Ste-
terunt igitur ibi bene per mensem. Et in mense Tulii et Augusti
ambe partes, scilicet Cremonenses cum suo exercitu et Mediola-
nenses cum suo, stando ibi, Cremonenses conbusserunt quam
plures contratas illius civitatis et explanaverunt partem de muro
et foveas civitatis. Et Cremonenses ad propria sunt reversi et
dimiserunt civitatem sine aliquo conflictu. Et Mediolanenses stete-
runt ibi. Et domnus papa postmodum venit Brixiam, deinde Man-
tuam, postea ad monasterium sancti Benedicti, quod est inter
Padum et Larionem, ubi comitissa Matildis in archa saxea tu-
mulata quiescit. Et ibi papa cum cardinalibus suis circa sepul-
crum eius dixit psalmum De profundis, recordatus beneficiorum,
que Romane ecclesie et Romanis pontificibus condam contulerat
comitissa. Postea venit Ferariam, et ego eram ibi. Cum autem
Ferariam deberet intrare, misit dicendo fratribus Minoribus quod
occurrerent sibi, et quod semper starent iuxta eum; quod totum
fecimus per viam Sancti Pauli. Nuntius autem istorum fuit
quidam frater Minor de Parma, frater Buiolus, qui attinebat pape
et morabatur cum eo. Confessor autem pape erat quidam alius
frater Minor, scilicet frater Nichola, amicus meus, quem papa
fecit Assisinatem episcopum; et frater Laurentius, amicus et so-
cius meus, similiter morabatur cum papa, quem postea fecit ar-
chiepiscopum Antivarensem; et duo alii fratres de Minoribus pre-
ter iam dictos adhuc erant de familia pape. Et pluribus diebus
papa stetit Ferarie infra octavam beati Francisci. Et predicavit

stando super fenestram palatii episcopi. Et cardinales aliqui sta-
bant iuxta eum hinc inde, quorum unus, scilicet domnus Guil-
lielmus, nepos suus, post predicationem alta voce fecit confessio-
nem. Erat autem populus grandis quasi ad iuditium congrega-
tus. Et papa protulit istud thema: Beata gens, cwius est dominus
Deus eius, populus quem elegit in hereditatem sibi. Post predi-
cationem vero dixit papa: ¢ Custodivit me Dominus ab Ytalicis
partibus euntem et Lugduni commorantem et inde huc reverten-
tem. Et ipse sit benedictus in secula!’. Et adiecit: ‘Ista civitas
mea est; rogo, ut vivatis in pace, quia domnus ille imperator
condam qui persequebatur Ecclesiam, mortuus est’. Ego vero
eram iuxta papam, ita ut possem eum tangere, quando vellem,
quia gaudebat, quod fratres Minores circumdarent eum. Tunc
tetigit me frater Geradinus de Parma, qui fuit magister fratris
Bonagratie, et dixit michi: ‘ Audi quod mortuus est imperator,
qui usque modo fuisti incredulus. Dimitte ergo tuum Ioachym et
stude sapientie, fili mi, et letifica cor meum, ut possis exprobranti
respondere sermonem’. Porro cardinales diebus illis, quibus papa
fuit Ferarie, miserunt nobis plures porcos mortuos et depilatos,
qui donabantur eis. Et nos etiam dabamus sororibus nostris Or-
dinis sancte Clare, Dispensator etiam pape misit dicendo nobis:
‘In crastinum papa est recessurus, ut vadat Bononiam ; mittatis
ad me vestros portitores, et dabo vobis panem et vinum, ut habea-
tis, quibus ulterius non indigemus’. Et fecimus ita. Cum autem
papa Bononiam pervenisset, a Bononiensibus sollemniter est re-
ceptus. Sed parum fuit cum eis et quasi insalutato hospite et
turbatus recessit ab eis, pro eo quod petebant Medicinam sibi
donari, que est terra Ecclesie in episcopatu Bononie, quam diu
violenter possederant. Non igitur audivit eos papa, ut donaret
eam eis, sed dixit: * Terram Ecclesie violenter possidetis, et modo
petitis, ut dem eam vobis? Ite cum Deo, quia non exaudiam
vos’. Cum autem papa recederet, congregatas invenit multas
nobiles dominas et pulchras de Bononia, que de villis venerant ad
stratam, per quam transiturus erat, ut viderent illum; quibus bene-
dixit in nomine Domini; et abiit viam suam habitavitque Pe-
rusii. Eodem anno venit rex Conradus in Lombardiam, primo

Veronam et postmodum Cremonam, et a Cremona rediit Ve-
ronam et ivit in Apuliam. Et hoc fuit in mense Novembris.
Et eodem mense captum fuit castrum de Laude, quod erat
in dicta civitate; et decapitati fuerunt illi de dicta civitate qui
erant in dicto castro, et illos qui erant de Papia libere dimi-
serunt ire sine aliqua pena. Et eodem anno capti fuerunt Ter-
donenses ab Alexandrinis et Mediolanensibus, maior pars homi-
num dicte civitatis. Et eodem anno captum fuit castrum Berselli
a domno Uberto marchione de Pellavicinis et a Cremonensibus
in mense Octobris. Est autem Bersellum castrum in episcopatu
Parmensium, quod condam civitas fuit, quam kongobardi funditus
destruxerunt.

Quo anno domnus Ghibertus de Gente assumpsit sibi dominium Parme
cum adiutorio beccariorum.

Anno Domini MCCLII domnus Ghibertus de Gente, civis
Parmensis, assumpsit sibi dominium Parme cum adiutorio becca-
riorum Parme, quod tenuit multis annis. Et fecit in suo dominio
duo bona: Unum, quod reduxit cives Parmenses ad pacem. Aliud,
quod fecit murari aliquas portas dicte civitatis. Fecit autem multa
mala ibi, ut visum fuit Parmensibus, et ideo finaliter insurrexe-
runt contra eum et deposuerunt eum de dominio et destruxerunt
domos eius tam in villa Campiginis quam in Parma, et exulem
miserunt eum Anchonam, ubi stetit usque ad ultimum diem vite
sue. Verumtamen, ante quam omnino expellerent eum de Parma,
cum esset depositus de dominio et persona privata existeret, ha-
buit potestariam civitatis Pisane et postea Paduane. In qua erat,
quando translatum fuit corpus beati Antonii ad novam Eccle-
siam. Ubi etiam fuit frater Bonaventura, generalis minister.

De octo stultitiis domni Ghiberti de Gente, quas fecit, cum esset potestas
Parmensium. Et IITI superaddidit, que XII faciunt. Require infra
carta CCCCLXII,

Mala autem domni Ghiberti de Gente fuerunt ista: Primum,
quia non bene tenebat partem Ecclesie, sed potius erat cum Pel-

lavicino. Verumtamen, quia potius volebat sibi dominium Parme,
quam quod Pellavicinus haberet, ideo non patiebatur quod Par-
mam intraret. Secundum, quia ultra modum fuit cupidus et avarus
homo, in tantum ut nullus in Parma tempore sui dominii aliquid
posset vendere ad victualia spectans nisi pro communi; et fa-
ciebat se omnibus vendentibus socium, ut partem lucri ab omni-
bus posset accipere. Ideo dicit sapiens Prover. XXXIX: Rex
wstus erigit terram, vir avarus destruet eam. Item Prover.
XXVIIL: Dux indigens prudentia multos opprimet per calummiam;
qui autem odit avaritiam, longi fient dies eius.Item Prover. XXIII:
Noli laborare, ut diteris, sed prudentie tue pone modum. Quia,
sicut dicit Apostolus prima ad Timo. VI: gui volunt divites fieri,
wmcidunt in temptationem et in laqueuwm diaboli et desideria multa
inutilia et nociva, que mergunt homines in interitum et perdi-
tionem. Radix enim omnium malorum est cupiditas. Quam quidam
appetentes erraverunt a fide et inseruerunt se doloribus multis.
Item Eccle. V: Avarus non implebitur pecunia, et qui amat divi-
tias, fructum non capiet ex eis. Item Eccli. V: Noli attendere ad
possessiones iniquas et ne dixeris: © Est michi suffitiens vita’. Ni-
chil enim proderunt in tempore vindicte et obductionis. Item pa-
rum infra: Noli anxius esse in divitits iniustis, non enim prode-
runt in die obductionis et vindicte. Item homo iste usque adeo
erat avarus, ut, cum quidam miles de curia aliquid ab eo petisset
sibi dari, dixit quod daret sibi unum bononinum pro ficubus emen-
dis. Ego etiam ipse expertus sum et probavi et vidi et cognovi
rusticitatem et avaritiam et merditatem suam in villa Campi-
ginis, et tamen iveram illuc cum fratre Bernardino de Bugea pro
magno servitio suo. Ideo de ista materia dicit Ecclesiasticus X:
Avaro nichil est scelestius. Quid superbit terra et cinis? Nichil est
miquins quam amare pecuniam. Hic enim et animam suam vena-
lem habet, quoniam in vita sua proiecit intima sua. Item Ec-
cli. XIIIL: Viro cupido et tenaci sine ratione est substantia, et
homini livido ad quid awrum? Qui acervat ex amimo suo iniuste,
aliis congregat, et in bonis illius alius luxvuriabitur. Et cetera usque
ibi: Imsaciabilis oculus cupidi. Tertium malum eius fuit, quia ex
divitiis concivium suorum tam in villa Campiginis quam in Parma

edificavit magna et alta palatia, cum prius pauper miles fuerit;
et ex hoc provocavit eos ad invidiam, ut illa diruerent. Hinc sa-
piens in Prover. dicit XVII: Qui altam facit domwm suam, querit
ruinam. Item Eccli. XXI: Qui edificat domum suam impendiis
alienis, quasi qui colligit lapides suos in hyeme. '

De iuditio faciendo et de facienda iustitia.

Quarta hominis istius stultitia fuit, quia aliquos condemnavit
iniuste quantum ad personam; ut de Cavaga dictum fuit, quem
fecit decapitari; aliquos quantum ad pecuniafn, de quo Tacobum
de Sancto Vitale interroga. Item aliquibus parcebat accepta pecu-
nia; contra aliquos insurgebat, si dare nolebant. De omnibus istis
auctoritates habentur. Ideo Dominus dicit Levitici XIX: Non fa-
cies quod iniquum est nec iniuste iudicabis. Non consideres perso-
nam pauperis nec honores vultum potentis. ITuste iudica proximo
tuo. Et infra circa finem capituli: Nolite facere imiquum aliquid
wm wuditio, m regula, in pondere, in mensura. Statera iusta et equa
sint pondera, tustus modius equusque sextarius. Omnia ista homo
iste falsificavit. Item Deutero. XVI: ludices et magistros consti-
tues in ommnibus portis tuis, quas dominus Deus tuus dederit tibi
per singulas tribus tuas, ut iudicent populum iusto iuditio nec in
alteram partem declinent. Non accipies personam nec munera,
quwia munera excecant oculos sapientium et mutant verba iusto-
rum. Iuste quod tustum est prosequeris, ut vivas et possideas
terram, quam dominus Deus tuus dederit tibi. Et infra XVII:
In ore duorum aut triwm testium peribit qui interficietur. Nemo oc-
cidatur uno contra se dicente testimonium. Item Deutero. XXIIII :
Non occidentur patres pro filits, nec filii pro pairibus, sed unus-
quisque pro suo peccato morietur. Non pervertes iuditium advene
et pupilli. Quod postea male servaverunt, sicut dicit Ys. I: Omnes
diligunt munera, sequuntur retributiones; pupillo non iudicant, et
cause vidue non ingreditur ad eos. Item Iere. V: Preterierunt
sermones meos pessime. Causam vidue non iudicaverunt, causam
pupilli non direxerunt et iuditium pauperum non iudicaverunt.
Numquid super his non visitabo, dicit Dominus, aut super gentem

hwiuscemodi non ulciscetur anima mea? Item Deutero. XXVII:
Maledictus qui accipit munera, ut percutiat animam senguinis
innocentis. Et dicet omnis populus * Amen’. Inde laudatur iustus
Ps.: Qui pecuniam suam non dedit ad usuram et munera super
mnocentem non accepit. Item Prover. XV : Conturbat domum
suam qui sectatur avaritiam,; qui autem odit wmunera, vivet. Item
Eccli. XX: Exenia et dona excecant oculos tudicum, et quasi
mutus in ore avertit correptiones eorum. Item Ys. V: Ve qui
iustificatis impium pro muneribus et tustitiom tusti aufertis ab eo.
Ideo dicitur Prover. XVII: Qui tustificat impium et qui con-
demnat iustum, abominabilis est uterque apud Dewm. Item Pro-
ver. XX1: Rapine tmpiorum detrahent eos, quia noluerunt facere
wuditium. Ttem Prover. XXIIIL: Hec quoque sapientibus: Cogno-
scere personam in tuditio non est bonum. Qui dicunt impio: * Iu-
stus es’, maledicent eis populi, et detestabuntur eos tribus. Item
Prover. XXVIIIL: Leo rugiens et wrsus esuriens princeps impius
super populum pauperem. Talis fuit Ghibertus de Gente super
Parmenses tempore sui dominii. Et infra: Qui cognoscit in iudi-
tio faciem, non bene facit. Iste et pro bucella panis deserit veri-
tatem. Quinta hominis istius stulticia fuit, quia nimis magnum
salarium accipiebat annuatim pro labore regiminis sui, plus
satis quam Parmenses suis potestatibus dare consueverant; quod
facere non debebat, cum semper esset in terra sua et in possessio-
nibus suis. Et ideo fuit expulsus ab eis tam de civitate quam de
regimine. Ideo Dominus dicit Eze. XVIII: 4 pauperis iniurie
averterit manum suam, usuram et superabundantiam mnon acce-
perit, tuditia mea fecerit, in preceptis meis ambulaverit, hic vita
vivet. Ttem Amasie dictum fuit IIII Reg. XIIIL: Contentus esto
gloria et sede in domo tua. Quod quia non fecit, male cessit ei.
Ideo dicitur Prover. XVI: Contritionem precedit superbia, et anle
ruinam exaltatur spiritus. Item Prover. XVIIL: Ante quam con-
teratur, exaltatur cor hominis. Item Eccli. XXIX: Minwmam pro
magno placeat tibi, et improperium peregrinationis non audies.
Sexta istius hominis stultitia fuit quia, congregato populo Par-
mensi in platea civitatis communis, concionatus est eis et fecit
semet ipsum dominum Parme in se et in heredibus suis usque in

sempiternum. Sed dicitur Ys. VII: Non stabit et non erit istud.
Quare? Audi quare Eccle. V: Quia excelso alius excelsior est,
et super hos quoque eminentiores sunt alii, et insuper universe
terre rex imperat servienti. Item Eccli. X: In manu Dei potestas
terre, et utilem rectorem in tempore suscitabit super illam. Non
talis domnus Ghibertus de Gente, qui sibi dominium Parme vo-
luit usurpare fretus auxilio beccariorum. Ideo Ecclesiasticus
dicit XX : Qui potestatem sibi assumit inmiuste, odietur. Quod to-
tum completum est in homine isto sicut in Abimelech, de quo
habetur ITudicum IX, et in Absalon, de quo habetur II Reg. XV,
et in Adonia, de quo habetur III Reg. I. Septima istius hominis
stultitia fuit, quia mutavit monetam Parmensem et parvificavit
eam, ne tanti esset valoris, quanti prius erat. In qua mutatione,
ut dicunt campsores, plus damnificati sunt Parmenses, quam va-
leat quarta pars civitatis Parme. Et nota quod de duobus consue-
vit populus maxime contristari, scilicet de caristia frumenti, de
qua dicitur Prover. XI: Qui abscondit frumenta, maledicetur in
populis; benedictio autem super caput vendentium. Secundum
est, quando falsificatur moneta. Quod non est absque causa mi-
sterii, quod dignus conbustione talis qui eam falsificat a populo
iudicatur. Nam de moneta Dominus a Phariseis quesivit Mat.
XXII: © Cutus est ymago hec et superscriptio?’. Dicunt ei: * Ce-
saris’. Qui ergo hanc monetam falsificaverit, punietur. Unde Ps.:
Domine, in civitate tua ymaginem ipsorum ad nichilum rediges.
Ideo dicit Apostolus prima ad Cor. I11: St quis autem templum
Dei violaverit, disperdet illum Deus. Igitur domnus Ghibertus
de Gente male fecit mutando monetam Parmensem, quia plus
habuit intentionem ad utilitatem propriam quam communem. Ideo
dicit Apostolus ad Phili. I1: Omnes enim que sua sunt querunt,
non que Iesu Christi. Item Prover. XXII: Ne transgrediaris ter-
minos antiquos, quos posuerunt patres tui. Item Tob XXIIII:
Aliv terminos transtulerunt. Octava istius hominis stultitia fuit,
quia volens amplificare magnificentiam et dominium suum cogita-
vit facere ITTI. Primum, quia fecit quandam societatem in Parma
quingentorum hominum, qui semper cum armis associarent eum,
quandocumque vellet. Hos vidi armatos in vigilia Assumptionis

beate Virginis associantes eum causa ambitionis et pompe, hono-
ris et iactantie nec non et custodie, cum ad matricem EFclesiam
secundum Parmensium consuetudinem cum cereis veniebant. Se-
cundum, quia quendam fratrem suum germanum, qui erat abbas
in monasterio sancti Benedicti de Leno in episcopatu Brixiensi,
Parmensem episcopum facere disponebat. Tertium et quartum,
quia duas civitates Parme vicinas, scilicet Mutinam et Regium,
suo dominio addere cupiebat. Et voluit quod de Mutina habenda
procurator suus essem; sed nolui me intromittere, quia in se-
cunda ad Timo. IT Apostolus dicit, quod nemo militans Deo im-
plicat se negotits secularibus, ut et placeat, cui se probavit. Ve-
rumtamen Reginam civitatem aliquo tempore in suo dominio ha-
buit. Sed Regini cito expulerunt eum et abstulerunt ei dominium
videntes exactiones et perversitates ipsius, sicut inferius explica-
bimus.

De predicatione quam feci domno Ghiherto de Gente, rogando ut Ordinem
fratrum Minorum intraret.

Recordor quod, cum de dominio Parme a Parmensibus esset
depositus, in villa Campiginis in domo sua dixi sibi: ‘ Quid fa-
citis, domne Ghiberte, quare non intratis Ordinem nostrum, Or-
dinem beati Francisci, Ordinem fratrum Minorum? quia sapiens
in Prover. dicit XVI, quod melius est humiliari cum mitibus quam
dividere spolia cum superbis. Et Iacob patriarcha dixit Gen.
XXX : Tustum est, ut aliqguando provideam etiam dowui mee’.
Tunc respondit et dixit michi: ‘ Et quid faceretis amodo de me,
cum sexagenarius existam?’. Tunc dixi sibi: ® Daretis aliis bo-
num exemplum benefaciendi et salvaretis animam vestram. Nam
est quiv multa redimat modico pretio, ut dicit Ecclesiasticus XX.
Patet exemplum in sancto Bonifatio, qui erat magnus peccator,
et subito factus est magnus sanctus. Facile est enim in oculis Dei
subito honestare pauperem. Bemedictio Dei in mercedem iusti fe-
stinat, et wn hora wveloci processus illius fructificat, ut habetur
Eccli. XI. Item patet exemplum similiter in latrone, cui Dominus
dixit in cruce Luc. XXIII: Amen dico tibi, hodie mecum eris

in Paradiso. Quare hoc? Quia, sicut dicit Ecclesiasticus XI: ocu-
lus Dei respexit illum in bono et erexit ewm ab hwmilitate ipsius
et exaltavit caput etus, et mirati sunt in illo multt et honoraverunt
Deum’. Tunc respondit et dixit michi: ‘Cognosco quod utile
consilium michi datis, sed non possum vos audire, quia habeo
cor circa alia occupatum’. Tunc dixi sibi: “In Proverbiis scrip-
tum est XXVIIL: Sapiens sibi videtur vir dives, pauper autem
prudens scrutabitur ewm. Sed dicitur Prover. XXI: Non est sa-
pientia, non est prudentia, non est consilium contra Dominum.
Non est sapientia, quia sapiens corde est et fortis robore, Iob IX.
Non est prudentia, quia prudentia eius perchtssit superbum, Iob
XXVI. Non est consilium contra Dominum, quia ipse dicit Ys.
XLVI: Consilium meum stabit, et omnis voluntas mea fiet. Ideo
dicit Iere. XXIII: In novissimis diebus intelligetis consilium eius.
In Proverbiis scriptum est XII: Via stulti recta in oculis eius;
qui autem sapiens est, audit consilia. Et iterum Prover. XIX:
Qui custodit mandatum, custodit animam suam, qui autem negli-
git viam suam, mortificabitur’. Quid plura? Laboravi rogans, sed
noluit intelligere, ut bene ageret. Nam iniquitatem meditatus est
i cubili suo. Sperabat enim ulcisci de Parmensibus et Reginis,
qui eum de dominio deposuerant. Quod ut melius facere posset,
filiam suam dominam Mabiliam domno Guidoni de Corigia dedit
uxorem. Sed dicitur Levitici XIX: Non queras ultionem, nec me-
mor eris inwurie civium tuoruwm. Item Eccli. X: Omnis tniurie
proximi ne mewmineris et nichil agas in operibus iniurie. Et nota
quod, sicut domnus Ghibertus de Gente forbannivit et expulit
de Parma domnum Bertholinum, filium domni Bertoli Tavernerii,
ita a Parmensibus forbannitus et expulsus habitavit in Marchia,
ubi in Anchona est mortuus et sepultus. Et assignavit in episco-
patu Parmensi de pratis suis aliquos redditus annuatim, quos fra-
tres Minores et Predicatores de Parma usque ad certos annos pro
male ablatis incertis haberent. Et bene habuerunt. Cuius anima
per misericordiam Dei requiescat in pace! Amen.

De pace Reginorum, quam mutuo fecerunt inter se anno Domini MCCLII.

Eodem anno, scilicet MCCLII, facta fuit pax inter Robertos
et illos de Foliano et de omnibus aliis forbannitis, qui expulsi
fuerant de civitate Regina, in XV die exeunte Augusto et in Ec-
clesia sancti Laurentii per fratrem Egidium de religione sancte
Trinitatis de Campagnola, qui fuit de Verona, et per domnum
Guilielmum episcopum Reginum de Foliano. Et fuerunt facti an-
ciani pro bono civitatis Regii et electi ad sortem in consilio gene-
rali; et in primis fuerunt XII. Et eodem anno predicti anciani, die
sabbati XV exeunte Augusto, voluntate et parabola consilii com-
munis more solito congregato in palatio communis Regii congre-
gati iuraverunt pacem et concordiam cum domno Gulielmo pre-
dicto Regino episcopo et cum Reginis deforis pro eis et Reginis
intus civitatem Regii, ad honorem Dei et beati Prosperi et sancti
Grixanti et ad bonum statum civitatis Regii. Et eodem anno ve-
nit pruina magna die dominico XIII exeunte Maio, que destruxit
vineas in pluribus locis.

Quod domnus Ghibertus de Gente videns quod tempus ewm iuvat, intro-
misit se de pace Reginorum,

Anno Domini MCCLIII, indictione XI, fuit factus domnus
Guido de Gente, civis Parme, potestas Reginus per domnum Ghi-
bertum de Gente, eius fratrem, tunc potestatem Parme, in con-
cordia partis deforis et in concordia partis intus civitatis Regii. Et
eodem anno die Martis quarto exeunte mense Octobris, in festo
beatorum Apostolorum Symonis et Iude, domnus Ghibertus de
Gente, potestas civitatis Parme et communis, cum ancianis con-
sortii sancte Marie Virginis Parmensis civitatis et cum alii bonis
hominibus eiusdem civitatis iverunt ad portam Sancte Crucis cum
omnibus hominibus civitatis Regii et duxerunt domnum venerabi-
lem et electum Guilielmum de Foliano episcopum Reginorum cum
aliis omnibus hominibus de parte deforis, in civitatem Regium cum
magna leticia et cum crucibus et vexillis et sacerdotibus et reli-
giosis personis. Et die Mercurii tertio exeunte dicto mense preno-

minatus domnus Ghibertus, potestas Parme, in plena concione per
tubas et campanas in platea communis Regii coadunata, fecit
sententiam inter partes intus et deforis; que sententia scripta et
posita fuit in statuto communis Regii. In qua die tertio exeunte
mense Octobris factus fuit domnus Guido de Gente potestas Re-
ginus per dictum domnum Ghibertum, potestatem Parme, fratrem
suum.

De obitu domni pape Innocentii quarti. Et de substitutione pape Alexan-
dri quarti,

.

Eodem anno MCCLIII septimo Ydus Decembris, in festo
sancti Ambrosii in sero, paulo post crepusculum obiit apud Nea-
polim inclite recordationis domnus papa Innocentius quartus,
pontificatus sui anno XII; et in sequenti die domnus Stephanus
Sancte Marie trans Tyberim presbiter cardinalis diem clausit
extremum. Quorum corpora in Neapolitana Ecclesia sepulta in
pace quiescunt. Amen. Et quia domnus Bertholinus Tavernerius
de Parma erat tunc temporis Neapolitanus potestas, clausit civi-
tatem et retinuit cardinales, ne possent ire quoquam, sed sine
mora eligerent papam; et quia per voces concordare non pote-
rant, elegerunt per compromissum. Et domnus Octovianus dia-
conus cardinalis imposuit mantum meliori homini de curia, ut
dixit, scilicet domno Rainaldo episcopo Hostiensi; et dictus est
papa Alexander quartus, circa Nativitatem Domini factus, ita
quod in festo sancti Thome Cantuariensis Ferarie rumores audi-
vimus.

Quod papa Alexander quartus multa bona in se habuit et multa bona
fecit, et facta sunt sub eo.

Alexander quartus, natione Campanus, cepit anno Domini
MCCLIII, sedit annis VII. Hic de civitate Anagnie oriundus
fuit et dicebatur domnus Rainaldus episcopus Hostiensis. Cardi-
nalis fuit Ordinis fratrum Minorum temporibus multis, quem
domnus papa Gregorius nonus fecerat cardinalem precibus et

rogatu fratrum Minorum. Hic beatam Claram cathalogo sancto-
rum ascripsit, quam beatus Franciscus convertit ad Christum.
Et fecit collectas eius et hymnos. Sororem habuit in Ordine
sancte Clare et nepotem in Ordine fratrum Minorum; nec illam
fecit abbatissam nec nepotem cardinalem. Nam cardinalem nulium
fecit, cum tamen tempore eius non essent nisi octo. Litteratus
homo fuit et studium theologie diligens, et frequenter et libenter
predicabat et celebrabat et Ecclesias consecrabat. Ex Heremitanis
composuit unum Ordinem, cum prius in quinque Ordinibus essent
divisi. Ordini fratrum Minorum privilegium, quod Mare ma-
gnum appellatur, dedit. Amiciciam optime conservabat, ut patuit
in fratre Rainaldo de Tocca, qui erat ex Ordine fratrum Mino-
rum, quem tantum dilexit, quod nec amicitia Tonathe cum David
nec amicicia Amelii et Amici possit eius amicitie comparari.
Nam si totus mundus contra fratrem Rainaldum aliquid sinistrum
dixisset, non credidisset papa nec aures accomodasset. Et nudis
pedibus ibat ad aperiendum ei, quando ad hostium camere ille
pulsabat. Hoc vidit alius frater Minor, qui erat intus et solus
cum papa, scilicet frater Mansuetus de Castellione Aretino, ami-
cus meus, a cuius ore audivi hec omnia, que retuli modo. Non
intromisit se iste papa de guerris, sed pacifice duxit dies suos.
Grossus, id est corpulentus, et crassus fuit sicut alter Eglon.
Benignus, clemens, pius, iustus et timoratus fuit et Deo devotus.

Qualiter duos pestiferos libellos reprobavit et Manfredum excommuni-
cavit.

Huius tempore Manfredus filius condam Friderici imperatoris,
gerens se pro pedagogo Conradini nepotis Friderici, ipso Con-
radino mendaciter publicato mortuo, sibi ipsi coronam assumpsit.
Quod factum quia in preiuditium domni pape fuit, primo excom-
municatus, post contra ipsum magnus exercitus congregatus est,
sed in nullo proficiens mentitur. Hic, ut dictum est, canonizavit
Anagnie sanctam Claram Ordinis sancti Francisci. Huius tem-
poribus Romanum imperium sive post mortem sive post deposi-
tionem ipsius pape Innocentii quarti, qui eum deposuerat, scilicet

Fridericum imperatorem, filium condam Henrici imperatoris, im-
perium cepit vacare. Et electiones plures facte fuerunt per prin-
cipes Alamannie. Et primo elegerunt langravium Thuringie et
postmodum Guilielmum comitem Hollandie successive. Qui, ante
quam ad imperialem benedictionem pervenissent, vite terminum
exegerunt. Post mortem vero predicti Friderici electores in se
duo dividentes, quidam regem Castelle, quidam vero comitem
Cornubie, fratrem regis Anglie, Ricardum nomine ad imperium
elegerunt. Quod scisma duravit multis annis. Hic domnus papa
duos pestiferos libellos reprobavit; quorum unus dicebat quod
omnes religiosi et verbum Dei predicantes de helemosinis vivendo
salvari non possent. Hunc libellum fecit® magister Guilielmus
de Sancto Amore et Parisius publicavit, et multos tam magistros
quam scolares avertit ab ingressu istorum duorum Ordinum, sci-
licet Predicatorum et Minorum. Sed nec ipse remansit impu-
nis, quia tam a papa Alexandro quarto quam a rege Francie
sancto Lodoyco de Parisius fuit expulsus, sine spe revertendi
illuc usque in eternum et ultra. Hinc dicitur Prover. XXIII:
Qui cogitat male facere, stultus vocabitur. Qualis fuit Guilielmus
de Sancto Amore. Et sequitur ibi: Cogitatio stultt peccatum est,
et abominatio hominum detractor. Item Eccli. XXVIIIL: Facientt
nequissimum consilium super ipsum devolvetur, et non agnoscet,
unde adwveniet illi illusio et improperium superborum, et vindicta
sicut leo wnsidiabitur 1lli. Item Apostolus prima ad Cor. XI:
Oportet et hereses esse, ut qui probati sunt manifesti fiant in.
vobis. Ideo dicit Gregorius: Abel renuit esse, quem Caym malitia
non exercet. Unde versus:

Necdum bella bonis, necdum certamina desunt,
Et cum quo pugnet, mens pia semper habet.

Contra secundum libellum ostenditur per auctoritates quod male et in-
sipienter dixit.

Alter vero libellus continebat multas falsitates contra doctri-
nam abbatis Ioachym, quas abbas non scripserat, videlicet quod
Evangelium Christi et doctrina novi Testamenti neminem ad

perfectum duxerit, et evacuanda erat MCCLX anno. Sed contra
Prover. XI1: Labium veritatis firmum erit in perpetunm. Labium
veritatis fuit labium domini nostri Iesu Christi, qui dicit: Que
procedunt de labiis meis non faciam irrita. Hinc ait Mat. XXIIII:
Celum et terra transibunt, verba autem mea non transient — sive
non preteribunt. Item Mat. V: Amen quippe dico vobis, donec
transeat celum et terra, iota unum aut unus apex non preteribit
a lege, donec omnia fiant. Qui ergo solverit unum de mandatis
istis wmainimis et docuerit sic homines, minimus vocabitur in regno
celorum. Hinc Apostolus dixit ad Gala. 1: Miror, quod sic tam
cito transferimini ab eo, qui vos wocavit in gratiam Christi, in
aliud Evangelium, quod non est aliud, nisi quia sunt aliqui, qui
vos conturbant et volunt convertere Evangelium Christi. Sed licet
nos aut angelus de celo evangelicet vobis preter quam quod evan-
gelizavimus wobis, anathema sit. Sicut predixi, et nunc iterum
dico: S1 quis vobis evangelizaverit preter id quod accepistis, ana-
thema sit. Item Apostolus in prima ad Cor. IIT: Fundamentum
enim aliud nemo potest pomere preter id quod positum est, quod
est Christus ITesus. Hinc Apostoli dixerunt Act. IITI: Nec enim
nomen aliud datum est sub celo hominibus, in quo oporteat nos
salvos fieri. Ideo Canticorum I: Olewm effusum nomen tuum, ideo
adolescentule dilexerunt te. Item Ps.: Expectabo nomen tuum,
quoniam bonum est in conspectu sanctorum tuorum. Ideo dicit
Ys. XXVI: Nomen tuum et memoriale tuum in desiderio awime.
Et nota quod iste, qui fecit istum libellum, dictus est frater Ghi-
rardinus de Burgo Sancti Donini, qui in Sicilia nutritus fuit in
seculo et ibi docuit in gramatica. Et cum intrasset Ordinem fra-
trum Minorum, processu temporis missus fuit Parisius pro pro-
vintia Sicilie et factus est lector in theologia; et Parisius fecit
istum libellum et ignorantibus fratribus divulgavit. Sed valde
bene fuit punitus, ut posui supra, iuxta verbum quod scriptum
est Tosue VII: Quia turbasti nos, exturbet te Dominus in die hac.
Verumtamen missus fuit ad provinciam suam. Et quia noluit
resilire a stulticia sua, frater Bonaventura, generalis minister,
qui erat in Francia, misit pro eo.

Quod apud Mutinam contuli cum fratre Ghirardino, qui fecit libellum,
et interrogavi ipsum de Antichristo, et dixit michi quod natus erat
et grandis, et quod bene cognoscebat eum, sed falsum dixit.

Cumque per Mutinam transiret, habitabam ibi, et dixi sibi,
quia cum eo steteram Pruvini et Senonis eo anno, quo rex
Francie sanctus Lodoycus bone memorie in primo passagio
transfretavit. Dixi igitur sibi, cum esset michi familiaris:
‘ Volumus disputare de Ioachym?’. Tunc dixit michi: ‘ Non di-
sputemus, sed conferamus et eamus ad locum secretum’. Duxi
igitur eum post dormitorium, et sedimus sub vite; et dixi sibi:
‘De Antichristo quero, quando nascetur et ubi’. Tunc dixit:
‘Jam est natus et grandis est, et cito misterium operabitur ini-
quitatis’. Et dixi sibi: ‘ Cognoscis eum?’. Et dixit: ‘ Non vidi
ipsum facie, sed bene per Scripturam cognosco’. Et dixi: * Ubi
est ista scriptura?’. Et dixit: ‘In Biblia est’. ‘Dicas ergo
michi’, dixi ego, ‘quia notitiam Biblie bene habeo’. Et dixit:
“ Nullo modo ego dicam, nisi habeamus Bibliam’. Portavi igitur
Bibliam, et totum illud XVIII capitulum Ysaie exponebat de
quodam rege Hispanie, scilicet de rege Castelle. Capitulum Ysaie
sic inchoat: Ve terre cymbalo alarwm, que est trams flumen
Ethyopie, qui wmattit in mare legatos et in vasis papiri super:
aquas. Ite angeli veloces ad gentem convulsam et dilaceratam,
ad populum terribilem, post quem mnon est alius et cet. usque
ad finem. Et dixi sibi: ‘ Dicis tu ergo, quod iste rex Castelle,
qui modo regnat, est Antichristus?’. Et ait: * Absque dubio Anti-
christus ille maledictus est, de quo omnes doctores et sancti,
qui de hac materia locuti sunt, dixerunt’. Et deridendo dixi
sibi: ¢ Spero in Deo meo, quod tu invenies te deceptum’. Et dixi
sibi: ‘In Ecclesiastico scriptum est XVI: Qui minoratur corde,
cogitat inania; et vir imprudens et errans cogitat stulta. Vide
igitur, ne tu talis sis’. Et cum hec dixissem, subito apparuerunt
multi fratres et seculares in prato post dormitorium et cum tri-
stitia mutuo loquebantur. Et dixit michi: ‘Vade et ausculta,
quid dicunt, quia cum tristitia videntur referre rumores’. Ivi et
redii et dixi sibi: ‘ Dicunt quod domnus Phylippus archiepiscopus

Ravennas ab Icilino captus est’. Et dixit: ‘Vides quia iam
incipiunt misteria .

Quod quidam Veronensis fuit Parme, qui voluit succedere abbati Ioachym
in predicendo futura, Cuius libri ex quadam simplicitate fuerunt
abrasi.

Tunc interrogavit me, si cognoscebam quendam Veronensem,
qui morabatur Parme et habebat spiritum prophetie et scribebat
futura. Et dixi: ‘ Novi et bene novi et scripta sua vidi’. Et dixit:
“ Libenter haberem scripta sua; rogo te, ut acquiras michi, si
potes’. Et dixi: ‘ Libenter publicat illa et multum gaudet, quando
aliqui petunt et volunt habere. Fecit enim multas omelias, quas
vidi; et dimisit opus testrinum, de quo vivebat in Parma, et
transtulit se ad monasterium Cysterciensium de Fontana viva,
et in habitu seculari tota die scribit in quadam camera sibi a
fratribus illis assignata; et predicit futura et de monasterio vivit.
Et poteris ire ad eum, quia non distat a strata nisi per duo mi-
liaria inferius’. Et dixit: ‘ Socii mei nollent a strata divertere;
quapropter rogo te, ut vadas illuc et acquiras michi, et gratum
habebo ’. Ivit igitur viam suam, nec vidi eum postea. Ego vero
accessi ad monasterium illud, quando habui tempus, et inveni
quendam amicum meum, fratrem Albertum Cremonellam, qui me-
cum intravit Ordinem fratrum Minorum, eodem die receptus a
fratre Helya, generali ministro, in civitate Parmensi anno Do-
mini MCCXXXVIII, sed in noviciatu exivit et stetit in seculo
et didicit phisicam, et postea intravit Ordinem et monasterium
de Fontana-viva, et ibi magnus habebatur ab omnibus. Et cum
vidit me, visum fuit sibi, ut dixit, quod angelum Dei vidisset.
Intime enim me diligebat. Tunc dixi sibi quod faceret michi
magnam gratiam, si accomodaret michi omnia scripta Veronensis
illius. Et dixit michi: ¢ Noveritis, frater Salimbene, quod ego
sum magnus et potens in domo ista, et fratres propter boni-
tatem suam et phisicam meam diligunt me; et omnes libros beati
Bernardi, si vultis, possum vobis accomodare. Homo ille, de quo
dicitis, mortuus est, et de scripturis suis nec una littera reman-

sit in mundo, quia ego manu mea abrasi omnes libros suos.
Et dicam vobis qualiter et quare. Quidam frater erat in isto
monasterio, qui optime sciebat radere cartas, et dixit abbati:
« Pater, beatus Iob dicit loquens cum Deo XXX: Scio quia
morti trades me, ubi constituta est domus ommi viventi. Et Ec-
clesiastes dicit IX: Nemo est, qui semper vivat et qui huius rei
habeat fidutiam. Et Apostolus ad Hebre. IX: Statutum est homi-
nibus semel mori. Cum igitur michi luce clarius constet quod
mori debeam, quia non sum ego melior quam patres mei, rogo
vos, pater, si vobis videtur, ut michi aliquos discipulos assi-
gnetis, qui velint adiscere radere cartas, quia post mortem meam
isti monasterio utiles esse poterunt». Chmque nullus inveni-
retur, qui vellet adiscere, nisi ego, ita post mortem magistri mei
et Veronensis illius abrasi omnes libros suos, quod nec una
littera remansit in eis, tum ut haberem materiam, super quam
radere adiscere possem, tum etiam quia occasione illarum pro-
phetiarum habueramus scandalum valde grande’. Cum autem
intellexissem hec omnia, dixi in corde meo: ‘ Et liber Ieremie
prophete aliquando fuit conbustus, et qui illum fecit conburi non
remansit impunis, ut habetur Iere. XXXVI. Et lex Moysi a
Chaldeis fuit conbusta, quam Esdras per Spiritum Sanctum ite-
rum reparavit’. Sic surrexit in Parma quidam simplex homo,
qui habet intellectum illuminatum ad predicendum futura, quia
cum stmplicibus sermocinatio Domini, Prover. III.

Quod ego frater Salimbene feci conburi libellum fratris Ghirardini,
quando devenit ad manus meas.

Porro post annos multos, cum habitarem in conventu Imole,
venit ad cellam meam frater Arnulfus, guardianus meus, cum
quodam libello, qui scriptus erat in cartis de papiro, et dixit
michi: ‘ Quidam notarius est in terra ista, qui est amicus fra-
trum, et istum libellum, quem scripsit Rome, quando fuit ibi
cum senatore Urbis domno Branchaleone de Bononia, accomo-
davit michi ad legendum, et habet eum valde carum, quia frater
Ghirardinus de Burgo Sancti Donini scripsit et composuit eum.

Quapropter legatis in eo vos, qui studuistis in libris Ioachym,
ut dicatis michi, si continet aliquid boni’. Cumque legissem et
vidissem, dixi fratri Arnulfo: °Iste liber non habet stilum anti-
quorum doctorum et habet verba frivola et risu digna, propterea
diffamatus- est liber et reprobatus; et ideo do vobis consilium
quod prohiciatis in ignem et conburatis, et illi amico vestro di-
catis, quod amore Dei et Ordinis patientiam habeat’. Factumque
est ita, et conbustus est liber.

De bonitatibus fratris Ghirardini, et quomodo protervitas sue opinionis
omnia bona, que habuit, in eo destruxit.

Et nota quod iste frater Ghirardinus, qui fecit hunc libellum,
de quo diximus, multa bona in se videbatur habere. Erat enim
familiaris, curialis, liberalis, religiosus, honestus, modestus, mo-
rigeratus, temperatus in verbis, in cibo, in potu atque vestitu,
obsequiosus cum omni humilitate et mansuetudine. Vere wir
amicabilis ad societatem, qui wmagis amicus erit quam frater,
sicut dicit sapiens in Prover. XVIII. Sed protervitas sue opi-
nionis omnia ista bona destruxit in eo. Ideo dicit Ecclesia-
stes IX: Qui in uno peccaverit, multa bona perdet. Hinc Iaco-
bus dixit I1: Quicumque autem totam legem servaverit, offen-
dat autem in uno, factus est ommium reus. Item Apostolus I ad
Cor. V: Modicum fermentum totam massam corrumpit. Ad hoc
enim laborat diabolus, qui semper insidiatur profectibus filiorum
Dei et in electis timponit maculam, ut aliquos decipiat et in despe-
rationem et damnationem inducat. Unde Gregorius dicit: Intuetur
hostis hwmani generis mores uniuscuiusque et ea ante oculos
ponit, ad que wvidet animum hominis facilius inclinari. Unde idem
Gregorius in XIIII libro Moralium dicit: Secundum diversas di-
versorum contemplationes varias diversis temptationum illaqueat
deceptiones. Nam letos temptat de luxuria, tristes de discordia,
timidos de desperatione, superbos de presumptione. Item: Demo-
num intentio tota est ad malum et ad fatigationem bonorum. Unde
Leo papa dicit: Non enim desinit hostis antiquus transfigurans
se in angelum lucis deceptionum laqueos ubique pretendere et, ut

quoquo modo fidem credentium corrumpat, instare. Nowit, cus
adhibeat estus cupiditatis, cui illecebras gule ingerat, cut apponat
wmcitamenta luxurie, cui infundat virus invidie. Novit, quem ime-
rore conturbet, quem fallat gaudio, quem wmetu opprimat, quem
admiratione seducat. Ommnium discutit consuetudinem, wventilat
curas, scrutatur affectus, et ibi causas querit nocendi, ubi quemaque
viderit studiosius occupari. Habet etenim wmultos ex eis quos te-
nacius obligavit aptos artibus suis, quorum ad alienos decipiendos
et ingenus utatur et linguis.

Ostenditur hic quod, procurante diabolo, multi c}ecipiuntur.

Nota quod diabolus tota sollicitudine curat, ut aliquem de
Ecclesia rapiat. Unde Iob XL: Absorbebit fluvium et non mira-
bitur, id est pro magno non habet, si devorat infideles. Habet
enim fidutiam, quod influat Iordanis in os eius, id est quod de-
voret baptigatos; et specialiter instat perfectis et religiosis viris.
Unde Abacuch I: Cibus eius electus. Ubi dicit Ieronimus: Iob
subvertere cupit, et devorato Iuda ad cribrandum Apostolos
expetit potestatem. Sed cum mnon ignoremus cogitationes eius,
sicut dicit Apostolus II ad Cor. II — callide enim insidiatur
nobis —, debet quilibet facere quod Ecclesiasticus docet XXXIIT:
In ommibus operibus tuis precellens esto, et ne dederis maculam
wn gloriam tuam. Nam beatus qui non servivit indignis se, Eccli.
XXV. Verumtamen nec ipse diabolus transibit impunis, quia,
sicut dicit sapiens in Proverbiis XI: st tustus in terra recipit,
quanto magis impius et peccator? ldeo dicit beatus Gregorius in
Moralibus, libro XXXIII: Apparente tuditio, cuncto assistente
celestis curie ministerio, ille hostis diabolus, belua crudelis et
fortis, in medio captivus adducetur et cum suo toto corpore
eternis gehenne incendiis mancipabitur,; 1bique inauditum erit
spectaculum, quando hec immanissima belua electorum oculis
ostendetur.

Ostenditur hic quod ydolatria sit detestanda.

Non miror, si gentes que ignorant Deum secuntur ydolatriam,
quia instructores non habent. Sed valde mirandum fuit, quomodo
Tudaicus populus potuit post ydola declinare, cum Dominus dixerit
ei Exo. XX: Vos audistis quod de celo locutus sim vobis: Non
facietis mecum deos argenteos mec deos aureos facietis wvobis.
Certe sola epistola Ieremie debebat Iudeis sufficere ad ydolatriam
evitandam. Insuper habebant legem Mosaicam et omnium prophe-
tarum scripturas, et nichilominus ydolatriam sunt secuti. Et ideo
sunt inexcusabiles, quia, cum cognovissent Deum, non sicut Deum
glorificaverunt aut gratias egerunt, sed evanuerunt in cogitatio-
nibus suis, et obscuratum est insipiens cor eorum. Dicentes enim
se esse sapientes stulti facti sunt, et mutaverunt gloriam incor-
ruptibilis Dei in simalitudinem ymaginis corruptibilis hominis et
volucrum et quadrupedum et serpentium. Propter quod tradidit
illos Deus in desideria cordis eorum, in tnmunditiam, ut contu-
melits afficiant corpora sua in semetipsis. Qui commutaverunt ve-
ritatem Dei tn mendatium et coluerunt et servierunt creature
potius quam creatori, qui est bemedictus in secula. Amen. Quo
circa non sunt digni qui huiusmodi sunt, ut cum eo in celo habi-
tent, iuxta illud Apoc. ultimo: Foris canes et venefici et impu-
dici et homicide et ydolis servientes, et omnis qui amat et facit
mendatium.

De hereticis agitur hic similiter, quomodo potuerant errare, cum filius
Dei ita aperte in Evangelio sit locutus.

Supra modum autem est mirandum, quomodo in novo Testa-
mento heretici esse potuerunt, cum Dominus dicat Exo. XXII:
Viri sancti eritis michi. Ttem cum multi cibi in novalibus patrum,
Prover. XIII. Item cum filius Dei dicat To. VIII: Ego enim ex
Deo processi et veni. Neque enim a meipso veni, sed ille me
misit. Et infra X: Ego veni, ut vitam habeant et abundantius
habeant. Et infra XII: Ego lux in mundum veni, ut ommis qui
credit in me in tenebris non maneat.

Quod oportebat hereticos esse, ut predixit Apostolus.

Sed Apostolus predixit quod heretici erant futuri, Act. XX:
Ego scio quoniam intrabunt post discessionem meam lupi gra-
ves, lupi rapaces in vos, non parcentes gregi, et ex vobis ipsis
exurgent viri loquentes perversa, ut abducant discipulos post se.
Item prima ad Cor. XI: Oportet et hereses esse, ut qui probati
sunt manifesti fiant im vobis.

Ostenditur hic quod multum stulticat qui non vult resilire ab opinionibus
falsis, quando reprehenditur a doctissimis viris.

Verumtamen hec est summa stultitia, cum homo reprehen-
ditur a doctissimis viris, nolle resilire ab opinionibus falsis, que
sunt contra catholicam fidem. Unde Ecclesiasticus dicit IIII:
Non contradicas verbo veritatis ullo modo, et de mendatio ineru-
ditionis tue confundere. Item Eccli. V: Esto mansuetus ad audien-
dum wverbum Dei, ut intelligas, et cum sapientia proferes respon-
sum verum. Ad idem facit quod dicit Augustinus IT libro de
doctrina Christiana: Opus est pietate mitescere nec contradicere
divine Scripture sive intelligere, quasi nos aliquid sapere meliusque
percipere possimus, sed cogitare potius et credere id esse melius
et verius quod scriptum est. Non autem hoc facit protervus. De
quo dicit Ecclesiasticus XXII: Qui docet fatuuwm, quasi qui con-
glutinat testam et cet. Item: Cum dormiente loquitur qui narrat
stulto sapientiam et cet. Item Eccli. XIX: Qui odit correctionem,
minuetur vita. Item Eccli. XXI: Qui odit correctionem, vestigium
est peccatoris. Ttem Eccli. XXXII: Peccator homo vitabit cor-
reptionem et secundum voluntatem suam inveniet comparationem.
Item: Vir consilii non disperdet intelligentiam, alienus et superbus
non pertimescet timorem. Igitur nullus debet esse protervus et
pertinax in opinionibus suis, quia sapiens in Prover. III dicit:
Ne initaris prudentie tue, et ne sis sapiens apud temetipsum, sed
prudentie tue pone modum, Prover. XXIII. Quod quia frater Ghi-
rardinus non fecit, ideo inventus est stultus. Ideo Ecclesiasticus
dicit XX : Quam bonum est correptum manifestare penitentiam, sic

emim effugies voluntariwm peccatum. Sed dicit sapiens in Pro-
ver. XXVI: Sicut canis qui revertitur ad vomitum suum, sic im-
- prudens qui iterat stultitiam suam. Vidisti hominem sapientem sibi
videri: magis illo spem habebit stultus.

Hic de beato Iob narratur delectabile quoddam, et quod homo debet
sapientiam postulare a Deo.

Sed melius fecit beatus Iob, qui cum scripsisset librum suum,
misit illum Moysi, qui erat princeps Iudaici populi in deserto.
Quem cum legisset et cognovisset esse divinum, associavit eum
libris suis, ut esset in Biblia Hebraici canonis, cuius ipse extitit
primus auctor Pentateucum describendo. Habetur hoc Iob XXXI,
ubi beatus Iob sic loquitur dicens: Quis michi tribuat auditorem,
ut desideriume mewm ommnipotens audiat, et librum scribat ipse
qui tudicat, ut in humero meo portem illum et circumdem illum
quasi coronam michi? Per singulos gradus meos pronuntiabo
llum et quasi principi offeram ewm. Et nota quod, quando aliquis
non habet illuminatum intellectum in divina Scriptura, non debet
sequi spiritum suum nec excogitare opiniones et expositiones
fantasticas de corde suo, quia sic erraverunt multi, sed debet
implorare divinum auxilium, ut manifestet sibi incerta et occulta
sapientie sue, sicut fecit Daniel cum sociis suis. Ideo dicit Ps.:
Delectare in Dowmino, et dabit tibi petitiones cordis tui. Revela
Domino viam tuam et spera in eo, et ipse faciet. Quod patuit
in Daniele, de quo dicitur Dan. IT: Tunc — scilicet post ora-
tionem ad Deum fusam — Danieli per visionem nocte misterium
revelatum est. Et Daniel benedixit Deo celi et locutus ait: * Sit
nomen Domini benedictum a seculo usque in seculum, quia sa-
pientia et fortitudo ipsius sunt, et ipse mutat tempora et etates,
transfert regna atque constituit. Dat sapientiam sapientibus et
scientiam intelligentibus disciplinam. Ipse revelat profunda et
abscondita et novit in tenebris constituta, et lux cum eo est.
Tibi, Deus patrum mnostrorum, confiteor teque laudo, quia sa-
pientiam et fortitudinem dedisti michi, et nunc ostendisti michi
que rogavimus te, quia sermonem regis aperuisti nobis’. Hinc

Tacobus dixit I: S7 quis westrum indiget sapientia, postulet a
Deo, qui dat ommnibus affluenter et non improperat, et dabitur ei.
Patuit hoc in Salomone, cui a Domino dictum fuit IIT Reg. III:
Postula quod vis, ut dem tibi. Et postulavit sapientiam, et data
est ei.

Hic de Symeone, qui Christum puerum accepit in ulnas, refertur mira-
bile dictu.

Simili modo Symeon wustus et timoratus, de quo habetur
Luc. II, postulavit aliquid a Deo, quod ,meruit obtinere. De
quo dicitur, quod fuit unus ex LXXII interpretibus, qui tem-
pore Ptholomei Philadelfi regis Egipti de Hebreo in Grecum
cum aliis interpretibus vetus transtulit Testamentum. Cumque
ab aliis sociis assignatus esset ei Ysaias ad transferendum, et
occurrisset ei locus ille Ys. VII: Ecce virgo concipiet et pariet
filium, et vocabitur nomen eius Emanuhel, dubitare cepit, an hoc
posset esse verum, quia nunquam viderat tale nec expectabat
futurum, iuxta verbum quod scriptum est Ys. ultimo: Quis
audivit unquam tale et quis vidit huwic simile? Et abrasit de
libro illam scripturam et recessit attonitus, et in crastinum in-
venit eam reparatam et iterum eam abrasit et iterum restitutam
invenit. Et sic tribus vicibus factum est tam ex parte abradentis
et delentis quam ex parte scribentis et restituentis. Quod videns
Symeon miratus est valde et totum se contulit ad rogandum
Deum et dixit: Da michi intellectum, et scrutabor legem tuam
et custodiam illam in toto corde meo. Et iterum: Da michi
wtellectum, ut custodiam mandata tua. Et iterum: Revela oculos
meos, et considerabo mirabilia de lege tua. Tunc responsum
accepit a Spiritu Sancto non visurum se mortem, nisi prius vi-
deret christum Domini. Et ideo expectabat consolationem Israel,
et Spiritus Sanctus erat in eo, ut habetur Luc, II. Et quia scriptum
est Prover. X: Desiderium suwm tustis dabitur, et: Desiderium
st compleatur, delectat animam, Prover. XIII, impletum est desi-
derium senis in mundi istius senectute, dicit Augustinus. Ideo
dicit Ps: Desiderium anime etus tribuisti ei et voluntate labiorum

etus non fraudasti ewm. Et ideo viso Domino et in ulnis suscepto
et osculato orat se in pace dimitti, ut habetur Luc. II. Si quis
autem miratur de tam longa vita, dicimus primo, quod nichil est
impossibile Deo, quia omne quod woluerit faciet, et sermo illius
potestate plenus est, nec dicere ei quisquam potest: " Quare ita
facis?’, Eccle. VIII. Secundo de Enoch et Helya damus instan-
tiam et exemplum, qui diu vixerunt et adhuc Deo volente con-
servantur in vita. De quibus XI Apoc. habetur: Et dabo duo-
bus testibus mets, et prophetabunt diebus mille ducentis sexaginta
amicti saccts. Sane considera verum esse verbum beati Ysidori,
qui dicit quod aliquando wutiliter peccatur in wminimis vitiis, ut
matora horum caveantur. Occasione enim istius Ghirardini ordi-
natum est, ut decetero nullum novum scriptum extra Ordinem
publicetur, nisi prius fuerit per ministrum et diffinitores in pro-
vinciali capitulo approbatum. Quod si quis contra fecerit, tribus
diebus in pane tantum et aqua ieiunet et careat illo scripto.

De peccatis Iude proditoris; et quod non est improperandum sanctis
viris, si aliqui peccant ex eis, immo ex hoc magis laudandi sunt,
quia aliis cadentibus ipsi firmiter cum Domino perseverant.

Tudas de Apostolorum collegio fuit et multa mala fecit tem-
pore mortis Christi sive instante passione dominica. Nam turbavit
Apostolos in dominica cena. Cui dicere poterant Iosue VII:
Quia turbasti nos, exturbet te Dowinus in die hac. Item cor-
rectus a Christo noluit resilire a malicia et stultitia sua. Servus
enim wverbis non potest erudiri, quia quod dicis intelligit et re-
spondere contemnit, Prover. XXIX. Item quia tradidit et ven-
didit filium Dei. De primo: Traditus sum, et non egrediebar.
De secundo Prover. XXIII: FVeritatem eme el noli vendere
sapientiam et doctrinam et intelligentiam. Item quia desperavit
et seipsum occidit. De primo Iere. II1: Desperavi, nequaquam
faciam. Prover. XXIIII: Si desperaveris lapsus in die angustie,
wmmanuetur fortitudo tua. De secundo lo. VIIL: Numquid inter-
fictet semetipsum, quia dicit: * Quo ego vado, vos mon potestis
vemire?’. ITtem quia fur erat et latro, dignus fuit suspendio. De



[665] CRONICA 143

primo Io. X: Fur non venit, nisi ut furetur et mactet et perdat.
De secundo Eccli. XXVII: Qui laquewm alii ponit, peribit in illo.
De Tudeis Dominus conqueritur Ps.: Laqueum paraverunt pedibus
meis. Ideo dicitur Eccli. XXVII: Laqueo peribunt qui oblectan-
tur casu tustorum. Dolor consumet illos, ante quam moriantur.
Sicut igitur non est insultandum Apostolis nec obloquendum de eis,
quod Iudas, qui tot mala fecit, de eorum numero fuit, sic non est
improperandum sanctis religiosis viris, cum aliqui ex eis aposta-
tant. Ideo Io. dicit prima V : Ex nobis prodierunt, sed non erant ex
nobis. Nam, st fuissent ex nobis, permansissent utique nobiscum.

.
Quod Regini expulerunt domnum Ghibertum de Gente de dominio civi-
tatis sue. Et quod eodem anno obsederunt Canossam.

Anno Domini MCCLIIII domnus Guido, frater domni Ghi-
berti de Gente, potestas Reginus fuit. Et eodem anno in civitate
Regii obiit et sepultus fuit in loco veteri fratrum Minorum, et
modo habitant ibi sorores Minores Ordinis sancte Clare. Et nota
quod papa Alexander quartus sic posset scribi in isto millesimo
sicut in precedenti, quia tribus diebus vel IIII ante Nativitatem
Christi creditur esse factus, quia de Neapoli Ferarie rumores
habiti sunt in festo sancti Thome Cantuariensis.

Anno Domini MCCLYV, indictione XIII, fuit data potestaria
civitatis Regii domno Ghiberto de Gente, qui semper erat pote-
stas Parme, et posuit pro se vicarium in predicto regimine quen-
dam nepotem suum domnum Guidonem de Angelis, civem Parme.
Qui vicarius et predictus domnus Ghibertus de Gente fuerunt
expulsi de regimine civitatis Regii per collegium iudicum; qui
iudices sine consilio elegerunt in potestatem domnum Tacobum
Penacium, filium condam domni Gilioli de Sesso, die Lune ante
carnis privium, tertio die intrante Martio. Et propter hoc fuit
magna discordia inter domnum Ghibertum de Gente potestatem
Parme et commune Reginum. Et eodem anno Bonifacius filius con-
dam domni Iohannis de Canossa stando et tenendo dictam roccham
de Canossa contra voluntatem potestatis Regii, ideo quia Tyrisen-
dus filius eius depredatus fuerat stratam communis Regii, pote-

stas et commune Reginum fecerunt exercitum de montanis ad
ipsam roccham et obsederunt eam; et ibi fecerunt trabucchum
et manganos ad voluntatem partis deforis. Et de hoc fuit capi-
taneus domnus Albertus de Canossa; et fuit destructa dicta roc-
cha. Hec fuit arx condam comitisse Matildis, cuius primus edi-
ficator fuit Atto avus ipsius, tempore primi Ottonis imperatoris,
et dicebatur Canusia.

Anno Domini MCCLVI, indictione XIIII, predictus domnus
Tacobus Pennacius .de Sesso fuit electus et confirmatus in pote-
statem Reginum ad vocem populi et ancianorum.

Quod fratres Minores emerunt palatium imperatoris in civitate Regii ab
episcopo Guillielmo ad faciendum locum suum ibi.

Et eodem anno in mense Maio domnus Guilielmus de Fo-
liano Reginus episcopus palatium imperatoris, quod donatum ab
imperatore habuerat predecessor suus domnus Nicholaus salvo
iure hospitandi, vendidit fratribus Minoribus de civitate Regina,
ut facerent locum suum ibi; et ipsi emerunt et solverunt de de-
nariis, quos habuerunt a sororibus Ordinis sancte Clare, quibus
locum suum veterem vendiderunt. Hec facta sunt tempore domni
pape Alexandri quarti. Et quia fratres Minores emerunt predi-
ctum palatium salvo iure hospitandi, ideo processu temporis dixe-
runt domno Rodulfo, qui de voluntate domni pape Gregorii de-
cimi electus fuerat in imperatorem, quod palatium suum habebant
et inhabitabant in civitate Regina, et de sua voluntate volebant
ibi habitare. Et ipse respondit quod multum gaudebat tales ibi
habere hospites, et quicquid iuris ibi habebat, fratribus Minoribus
donavit liberaliter totum. Et de hoc dedit eis duo paria litterarum
sui sigilli robore sive munimine confirmata, promittens quod, si
negotium suum prosperaretur de imperio possidendo, validius quod
concesserat confirmaret. Et quia predictus locus artus erat, ideo cir-
cumcirca fratres Minores emerunt adhuc de terra et aliquas domos.

Anno Domini MCCLVII, indictione XV, obsessum et per vim
captum fuit castrum Adrianum, id est Castellaranum, per com-
mune Reginum, et multi capti et mortui fuerunt homines; qui

erant in dicto castro, de Fregnano et de episcopatu Regii, mala
morte fuerunt interfecti.

Anno Domini MCCLVIII, indictione prima, domnus Lothe-
rengus de Andalois, civis Bononie, potestas Reginus. Et eodem
tempore et anno vendebatur sextarius frumenti V solid. impe-
rial. et dimidium et VI et VII et VIII et IX et X sol. imperial.
absconse et privatim et XII solid. imperialium.

Quo anno captus fuit domnus Icilinus de Romano,

Anno Domini MCCLIX, indictione II, Cremonenses et Man-
tuani et Ferarienses et marchio Hestensis nbmine Ago et comes
Sancti Bonifacii iuraverunt omnes unanimiter et insimul facere
guerram contra domnum Icilinum de Romano. Et eodem anno
dictus domnus Icilinus venit cum magno exercitu contra Cremo-
nenses in ripa fluminis Adde, et ibi fuit disconfictus dictus Ici-
linus a Cremonensibus et captus et vulneratus et mortuus et
sepultus in castro Sulcini, quod est castrum Cremonensium. Ve-
rum ante quam moreretur, pluribus diebus in illo castro ex vul-
neribus et dolore cordis atque angustia decubavit infirmus. Sub
palatio illius castri fuit sepultus. Puto quod non habuit diabolus
tale menbrum in mundo ita sibi conforme in omni malitia occi-
dendi, ex quo factus est mundus. Frater fuit Albrici. Ambo duo
demones extiterunt. Sed de eis satis diximus supra.

Et eodem anno per Palialogum Constantinopolis capitur.

Supradicto millesimo Constantinopolis, que olim per Gallicos
et Venetos capta fuerat, per Palialogum Grecorum imperatorem
vi prelii capta est sive recuperata.

Quod Senenses superaverunt in prelio Florentinos et Lucenses. Et eodem
anno MCCLX magna fuit mortalitas, et composui librum de tediis.

Et eodem anno in Tuscia Ytalie Florentini et Lucani misera-
bilem eventum habuerunt. Nam confisi de suorum multitudine

et fortitudine cum comitatum Senensium intrassent, et Senenses
freti auxilio domni Manfredi, tunc regis Sicilie, ipsis ad bellum
obviam exivissent, Florentini et Lucani fraude suorum sunt de-
cepti. Nam in inchoatione conflictus qui primi et precipui inter
Florentinos erant ab hoste, occidentes in suos cum Senensibus,
quam plurimum sunt debacati. Dicuntur autem de Florentinis
et Lucanis tunc inter mortuos et captivos plures quam sex milia
hominum corruisse. In supradicto millesimo habitabam in Burgo
Sancti Donini et composui et scripsi alium librum Tediorum ad
similitudinem Pateccli. Item eodem anno in Ytalia maxima fuit
mortalitas mulierum et hominum, ita quod in vespertino offitio
duos mortuos simul in Ecclesia habebamus. Et inchoavit ista ma-
ledictio in ebdomada de Passione, ita quod in tota provincia
Bononie fratres Minores offitium in dominica olivarum dicere non
potuerunt, ita erant a quodam frigore lesi; et pluribus mensibus
duravit infirmitas ista. Tunc obiit domnus Rubinus de Soragna,
barbanus Uberti Pelavicini et frater Marchisopoli, quem in con-
fessione audivi. Item in Burgo Sancti Donini ex illa pestilentia
mortui sunt trecenti et eo amplius, et in Mediolano multa milia,
et in Florentia similiter multa milia; nec pulsabant campanas,
ne infirmos terrerent.

De devotione verberatorum, que facta est MCCLX anno, et fuit quasi
universalis, maxime in Ytalia,

Anno Domini MCCLX, indictione III, venerunt verberatores
per universum orbem, et omnes homines, tam parvi quam magni,
tam nobiles milites quam populares, nudati per civitates proces-
sionaliter se verberabant, precedentibus episcopis et religiosis.
Et paces fiebant, et restituebant homines male ablata et de pec-
catis suis confitebantur, in tantum ut sacerdotes vix spatium
edendi haberent; et in ore eorum sonabant Dei woces et non
homanis, et vox eorum tamquam wox multitudinis; et ambula-
bant homines in salvatione. Et componebant laudes divinas ad
honorem Dei et beate Virginis, quas cantabant, dum se verbe-
rando incederent. Et die Lune in festo omnium sanctorum omnes



[669] CRONICA 147

illi homines de Mutina venerunt Regium, tam parvi quam magni,
et omnes de comitatu Mutinensi et potestas et episcopus cum
vexillis omnium societatum, et verberaverunt se per totam civi-
tatem et iverunt Parmam pro maiori parte; et hoc fuit die Martis
post festum omnium Sanctorum. Et die altera omnes Regini
fecerunt vexilla cuiuslibet vicinie et fecerunt processiones circa
civitatem; et potestas Reginus domnus Ubertinus Robaconti de
Mandeilo, civis Mediolani, similiter venit se verberando. Et homi-
nes de Saxolo in principio istius devotionis abstulerunt me cum
licentia guardiani de loco fratrum Minorum de Mutina, ubi habi-
tabam tunc temporis, et duxerunt Saxolum, quia me intime dili-
gebant, tam viri quam mulieres; postea dukerunt me Regium,
postea Parmam. Cum autem fuimus Parme, iam erat ibi ista
devotio. Volabat enim sicut aquila festinans ad escam et durabat
per multos dies in qualibet civitate; nec erat aliquis tam severus
vel vetulus, qui non libenter se verberaret. Si quis autem non
se verberasset, peior diabolo reputabatur, et omnes ostendebant
eum digito tamquam notabilem et hominem diabolicum. Sed et,
quod pluris est, usque ad breve tempus post aliquod infortunium
incurrebat aut moriendo aut graviter infirmando.

Quod Pelavicinus recusavit verberatorum devotionem suscipere, timens
propter hoc dominium Cremone amittere.

Solus Pellavicinus, qui dominabatur tunc temporis in Cre-
mona, hanc benedictionem et devotionem evitavit cum Cremonen-
sibus suis, quia, sicut dicit Ecclesiasticus X: qualis est rector
civitatis, tales et habitantes in ea. Et fecit poni furcas iuxta
ripam Padi, ut, si aliqui transirent cum ista verberatione ad eos,
patibulis interirent. Dilexit enim magis comodum temporale quam
animarum salutem et gloriam mundi quam gloriam Dei. Et ni-
chilominus multi cordati iuvenes de Parma disponebant penitus
ire illuc, volentes libenter in remissionem peccatorum suorum
pro fide catholica mori et pro honore divino. Et ego eram Parme
et coram potestate Parmensi, qui de Pistorio erat. Et dixit
potestas: ‘Ille homo habet cor excecatum et malitiosus est et

ignorat ea que Dei sunt. Non ergo demus ei occasionem male
faciendi, quia, si non vult benedictionem, elongabitur ab eo’. Et
dixit: ¢ Videtur vobis, fratres mei, quod bene dicam?’. Tunc
respondi et dixi: ¢ Sapienter et bene dixistis, domine, quia contra
malum bonum est, et contra vitam mors, et contra virum tustum
peccator. Nam sicut stultorum infinitus est numerus, sic multi-
tudo sapientium sanitas est orbis terrarum’. Tunc misit potestas
precones sive banditores per totam civitatem Parme precipiendo
et prohibendo sub maxima pena, quod nullus Parmensis Padum
auderet transire. Sicque cessatum est. Tunc temporis domnus
Opigo de Sancto Vitale Parmensis episcopus in maxima reve-
rentia habebatur. Facta sunt autem hec millesimo supra posito,
sub papa Alexandro quarto, sexto anno pontificatus ipsius; quo
anno incepta fuit turris de Racolo ultra Taleatam. Et eodem anno
intravit domnus Gregorius de Bonicis in monasterium sancti
Prosperi de Regio abbas; et civitas fuit absoluta, que steterat
interdicta per sex annos et excommunicata.

De doctrina abbatis Ioachym, que hoc anno inchoari debebat, et qualiter
Ioachite eam inchoatam fore testantur in verberatorum devotione.

Et eodem anno debebat inchoari doctrina Toachim abbatis, qui
dividit mundum in triplicem statum. Nam in primo statu seculi
proprietate misterii operatus est pater in patriarchis et filiis pro-
phetarum, quamquam indivisibilia sint opera Trinitatis. In secundo
statu operatus est filius in Apostolis et apostolicis viris. De quo
ait filius in Evangelio Io. V: Pater meus usque modo operatur,
et ego operor. In tertio statu operabitur Spiritus Sanctus in reli-
giosis. Ita scribit abbas Ioachym, qui fuit de Ordine Floris. Quem
statum inchoatum dicunt in illa verberatione, que facta est
MCCLX, indictione III, quando qui verberabant se clamabant
Dei voces et non hominis.

De prelio quod inter regem Hungarie et regem Boemie hoc millesimo
factum fuit, scilicet MCCLX.

Eodem anno rex Hungarie pro terris regem Boemie bello agre-
ditur, habens in exercitu suo diversarum orientalium nationum
et paganorum CCXL milia equitum. Cui rex Boemie cum CM
equitum, inter quos dicitur habuisse VII milia equorum ferro
coopertorum, ad resistendum occurrit. Cumque in confiniis regno-
rum bellum inchoatum fuisset, ex collisione equorum et armorum
tantus pulvis de terra surrexit, ut media et clara die vix homo
hominem cognoscere potuisset. Tandem Hungari, rege eorum gra-
viter vulnerato, terga vertentes et [eum] cedentes festinaverunt
effugere; et in quodam fluvio profundissimo, quem transire de-
buerant, preter alios occisos circa XIIII milia hominum submersa
dicuntur. Sed rege Boemie victoria habita Hungariam intrante,
rex Hungarie pacem querit et terras, que discordie causa fuerant,
restituit et in futurum amiciciam mediante matrimonio confir-
mavit.

Anno Domini MCCLXI, indictione quarta, obiit domnus Sy-
mon de Manfredis, filius domni Iohannis Bonifacii, in mense
Martii. Hic fuit amicus meus et bonus pugnator et strenuus pro
parte Ecclesie tempore magne guerre.

De regula militum beate Marie Virginis, quorum similis Ordo precessit
tempore Alleluie. Et quod parvi valoris talis regula in Romana curia
propter IIII reputatur. Fuit autem facta mediante fratre Ruffino anno
Domini MCCLXI.

Item millesimo supraposito composita et ordinata fuit regula
militum beate Marie Virginis mediante fratre Ruffino Gurgone
de Placentia, qui multis annis fuerat minister Bononie, et tunc
erat penitentiarius in curia domni pape, et erat Bononie pro nego-
tiis curie. Ordinata etiam fuit per honorabiles viros domnum Lo-
therengum de Andalois de Bononia, qui prior extitit et prelatus
eiusdem Ordinis et inter eos, et per domnum Gruamontem et per
domnum Ugolinum Capritium de Lambertinis de Bononia et
per domnum Bernardum de Sesso et per domnum Egidium, eius

fratrem, et per domnum Phycaimonem de Barattis de Parma et
per domnum Sclancham de Liagaris de Regio et per domnum
Rainerium de Adhelardis de Mutina. Isti a rusticis truffatorie et
derisive appellantur Gaudentes, quasi dicant: ideo facti sunt fra-
tres, quia nolunt communicare aliis bona sua, sed volunt tan-
tummodo sibi habere iuxta verbum illius avari, de quo Eccle-
siasticus dicit XI: Est qui locupletatur parce agendo, et hec pars
mercedis illius in eo quod dicit: Inveni requiem michi, et nunc
manducabo de bonis meis solus. Item recordor quod Ordo iste
factus fuit in Parma tempore Alleluie, id est tempore alterius
devotionis magne, quando cantabatur ‘Alleluia’, et intromitte-
bant se fratres Minores et Predicatores de miraculis faciendis,
anno Domini MCCXXXIII, tempore pape Gregorii noni. Et fuit
factus mediante fratre Bartholomeo de Vincentia de Ordine fra-
trum Predicatorum, qui tunc temporis magnum locum habebat
in Parma, et fuit bonus homo, et postea fuit episcopus terre sue,
unde fuerat oriundus. Et habebant predicti fratres eumdem habi-
tum cum istis et sellam albam et crucem rubeam. In hoc tantum
est differentia, quia illi appellabantur milites Iesu Christi, isti
vero milites sancte Marie. Perseveraverunt autem illi et durave-
runt usque ad multos annos et postea defecerunt, quia princi-
pium eorum et finem vidi; et pauci eorum Ordinem sunt ingressi.
Similiter isti qui dicuntur Gaudentes ita multiplicantur sicut
panis in manu famelici. Et reputant se fecisse magnum quiddam,
preclarum quiddam, ex eo quod talem habitum assumpserunt;
sed parum in Romana curia reputantur. Et hoc propter IIII.
Primo, quia de suis divitiis nec monasteria nec hospitalia nec
pontes nec Ecclesias unquam construxerunt seu alia opera pie-
tatis fecisse repperiuntur. Secundo, quia multa aliena abstulerunt
per rapinam more potentum nec restituerunt male ablata. De
primo Prover. XI: Alii dividunt propria et ditiores fiunt, alii
rapiunt non sua et semper in egestate sunt. De secundo Luc. XIX:
Stans autem Zacheus dixit ad Iesum: * Ecce dimidiwm bonorum
meorum, Domine, do pauperibus, et si quid aliqguem defraudavi,
reddo quadruplum’. Hoc preceptum erat in lege, Exo. XXII.
Ideo dixit David II Reg. XII: Owvem reddet in quadruplum, eo

quod fecerit verbum istud et non pepercerit. Tertio, quia, post-
quam consumpserunt divitias suas faciendo magnas expensas et
largas in multis vanitatibus et comessationibus et comedendo
cum histrionibus et non cum Christi pauperibus, ipsi petunt ab
Ecclesia Romana et volunt obtinere a papa et invadere loca me-
liorum religiosorum, quam ipsi sint, et illos de domibus suis
expellere. Unde illud Luc. XV : Postquam autem hic filius tuus,
qui dissipavit substantiam suam vivendo luxuriose cum meretri-
cibus, venit, occidisti illi vitulum saginatum. Quarto, quia ava-
rissimi homines sunt. Radix emim omnium malorum est cupi-
ditas, ut dicit Apostolus prima ad Timo. VI. Ideo dicit Eccle-
siasticus XIIII: Viro cupido et temaci sine ratione est substan-
tia, et homini livido ad quid awrum? Ideo Ecclesiasticus dicit X:
Awvaro nichil est scelestius. Item ibidem: Nichil est iniquius quam
amare pecuniam. Hic enim et animam suam venalem habet, quo-
niam i vita sua proiecit intima sua. Ideo dicit Ecclesiastes V':
Avarus non implebitur pecunia; et qui amat divitias, fructum
non capiet ex eis. Hinc Ieronimus ait: Avaro tam deest quod habet
quam quod non habet. Credenti totus mundus divitiarum est.
Infidelis autem etiam obolo indiget. Unde illud Prover. XIII:
Est quasi dives, cum nichil habeat,; et est quasi pauper, cum in
multis divitits sit. Hinc Apostolus dixit ad Phili. II1: Habeo
autem ommnia et abundo. Nec reputetur avaritia leve peccatum,
cum a regno Dei excludat, sicut dicit Apostolus ad Ephe. V:
Hoc enim scitote, intelligentes quod ommis formicator aut inmun-
dus aut avarus, quod est ydolorum servitus, non habet heredita-
tem in regno Christi et Dei. Quinto et ultimo, quia non video,
ad quid deserviant in Ecclesia Dei, id est ad quid utiles sint,
nisi forte quia salvos faciunt semetipsos; que a Ieronimo sancta
rusticitas appellatur, que solummodo sibi prodest, et quantum
edificat ex wite merito Ecclesiam Christi, tantum nocet, si de-
struentibus non resistat. Sed longe melius valet ille, cui dici
potest Luc. XXIII: Salvum fac temet ipsum et nos. Ita dum-
taxat, quod ipse obtemperanter respondeat: ‘Domine, si adhuc
populo tuo sum necessarius, non recuso laborem. Fiat woluntas
tua! paratus sum et non sum turbatus, ut custodiam mandata tua’.

Igitur de hac materia satis sit dictum. Amodo gaudendum est
cum Gaudentibus et flendum cum flentibus, sicut dicit Apostolus
ad Ro. XII: Gaudere cum gaudentibus et flere cum flentibus.
Isti sunt duo caritatis affectus, scilicet congratulationis et com-
. passionis. Unde Tullius: Proprium est animi bene instituti et
letari bonis rebus et dolere contrariis.

De obitu pape Alexandri quarti et de substitutione pape Urbani quarti,
que facta est sequenti millesimo.

Obiit papa Alexander quartus MCCLXI, et substitutus est
Urbanus IIII, qui istorum Gaudentium regulam dedit.

Anno Domini MCCLXII, indictione V, electus fuit papa Ur-
banus IIII; et suo tempore fecit duas ordinationes; et exercitum
Saracenorum, quem Manfredus filius Friderici imperatoris con-
dam in patrimonium Ecclesie inmiserat, per crucesignatos fuga-
vit. Comiti Provincie Karolo, fratri regis Francie, regnum Si-
cilie, ut a Manfredo detentore eius recuperaret, contulit.

Quod papa Urbanus quartus regnum Sicilie regi Karulo dedit; et de
cometa stella, que per tres menses ante mortem pape apparuit.

Anno Domini MCCLXIII, indictione VI, predictus papa Ut-
banus quartus regnum Sicilie eidem dicto domno Karulo dedit
et confirmavit et eidem supradicto Manfredo, qui illud detinebat
violenter, abstulit et dictum domnum Karulum investivit.

Anno Domini MCCLXIIII, indictione VII, die VII Augusti
cometa tam mirabilis apparuit, qualem nullus tunc vivens ante
viderat. In oriente enim cum magno fulgore surgens, usque ad
medium emisperii versus occidentem comam prelucidam protrahe-
bat. Et licet in diversis partibus mundi forte multa significaverit,
hoc tamen unum pro certo compertum est, ut, cum plures quam
tres menses duraverit, ipso quoque apparente papa Urbanus ce-
pit infirmari, et eadem nocte, qua papa expiravit, et cometa
disparuit.

De obitu pape Urbani quarti, et de marchione Hestensi, qui Mutinam
cum Ferariensibus venit.

Et eodem anno marchio Hestensis cum militibus et peditibus
de Feraria in magna quantitate venerunt Mutinam, et ducenti
milites Guelfi de Florentia similiter venerunt Mutinam ad pe-
titionem et voluntatem dominorum Iacobini Rangoni et Manfredi
de Rosa de Saxolo et totius partis sue, scilicet Ecclesie, et pote-
statis Mutine, qui erat de civitate Urbis-veteris, scilicet domnus
Monaldus, die dominico XI exeunte mense Decembri, et expule-
runt de civitate partem illorum de Gorgano qui imperiales erant,
et omnes amicos dictorum dominorum. Ef tunc fuit mortuus
domnus Thomasius de Gorgano et duo de Bastardis. Et de-
struxerunt castrum Gorcani et plura alia mala fecerunt; de
quo facto Reginenses multum timuerunt. Et eodem anno obiit
papa Urbanus quartus.

De electione pape Clementis quarti.

Anno Domini MCCLXYV, indictione VIII, electus fuit domnus
papa Clemens IIII apud Perusium; et ipse erat in ultramontanis
partibus tunc et erat de collegio cardinalium; et noluit ire ad
accipiendum papatum, nisi prius visitaret Ecclesiam beati Fran-
cisci de Assisio, ubi est gloriosissimum corpus eius. Et eodem
anno venit domnus Karolus, frater regis Francie, ad urbem Ro-
manam et factus fuit et confirmatus in regem Apulie et Sicilie.
Unde predictus domnus Karolus, qui pro recuperatione Sicilie
per Urbanum papam vocatus fuerat Romam, ubi etiam in sena-
torem electus fuerat, navigio venit; deinde Apuliam intrans, bello
campestri habito predictum Manfredum et vita privavit et regno.
In quo anno venit legatus in Lombardiam pro accipiendis mili-
tibus in succursum domni Karoli contra predictum Manfredum.

De expulsione illorum de Sesso extra civitatem Reginam.

In quo anno, die Veneris sexto intrante Martio venerunt
Mutinenses et Guelfi qui erant in civitate Mutine ad civitatem

Regii; et illi de Foliano et Roberti fregerunt violenter portam
Castelli, que erat murata. Et tunc intraverunt civitatem dicti
Mutinenses et Guelfi et inceperunt prelium in civitate cum illis
de Sesso et expulerunt eos extra civitatem Regium cum exter-
minato furore. Et illi de Sesso tunc iverunt cum illis de parte
sua Racolum, et quasi omnes de populo partis de Sesso fuerunt
positi in confinibus prope civitatem, ad tria miliaria desupra ad
civitatem, et omnes affidhati fuerunt preter illos de Sesso. Item
Roberti in continenti fecerunt potestatem domnum Iacobinum
Rangonum de Mutina et deposuerunt domnum Marcum Grando-
nicum de Venetiis. In quo anno ceperunt domini de Sesso ca-
strum de Canulis; et postea pars Robertorum recuperavit illud.

Et de treugua inter eos postmodum ordinata,

Et eo anno facta et ordinata fuit treugua inter intrinsecos et
extrinsecos civitatis Regii a festo sancti Petri usque ad festum
sancti Michaelis, et fuit ordinata per fratres Predicatores, scilicet
fratrem Fredericum, priorem dictorum fratrum, et per fratrem
Peregrinum lectorem et per fratrem Petrum de Fulconibus, et
per quosdam fratres Minores. Ex qua treugua magnam utilitatem
habuerunt homines de Regio, tam intrinseci quam forenses.

De adventu Gallicorum in succursum regis Karoli contra Manfredum
imperatoris filium; et de filiis imperatoris condam Friderici secundi.

In quo anno circa festum Nativitatis Domini venerunt Gallici
in magna multitudine in adiutorium Karoli fratris regis Francie,
qui erat Rome; et ego vidi eos venientes, cum irem ad Sanctum
Proculum de Faventia ad predicandum in festo sancti Iohannis
Evangeliste. Et iverunt in Apuliam contra Manfredum filium
Friderici condam imperatoris ad debellandum eum. Et interfe-
cerunt eum anno dominice Incarnationis MCCLXVI circa Pa-
scha et abstulerunt omnia que habebat. Et accidit grande mira-
culum, quia, illo anno quo venerunt, non fuit frigus nec gelu
nec glacies nec nix nec lutum nec pluvia, sed via pulcherrima,

secura et suavis, ac si esset mensis Maii. Et hoc a Domino
fiebat, quia in succursum veniebant Ecclesie et in exterminium
illius maledicti Manfredi, qui tali interitu dignus erat propter
iniquitates suas; erant enim multe valde. Siquidem fratrem suum
Conradum interfecerat, ut dicebatur; et Conradus interfecerat
Karolum fratrem suum, qui natus est Ravenne, quem imperator
Fridericus habuerat ex Anglicana uxore; Conradum vero ex
filia regis Iohannis, Henricum quoque primogenitum ex Hispa-
nica, sed Manfredum habuit ex sorore vel ex filia sororis mar-
chionis Lancee, qui fuit Lombardus de Pede-montis. Inter omnes
vero filios, quos habuit imperator Fridericuis, secundum meum
iuditium plus valuit Hencius rex Sardinie, quem Bononienses
ceperunt et in carcere multis annis usque ad diem mortis sue
detinuerunt. Hic non fuit legittimus filius. Habuit et alium
non legittimum nomine Fridericum, quem regem in Tuscia fe-
cerat.

Quod Pelavicinus voluit impedire, ne transiret exercitus Gallicorum, sed
non potuit.

Item millesimo supraposito domnus Ubertus Pellavicinus po-
testas Cremone cum Cremonensibus et cum toto suo posse vo-
luit prohibere passum comiti Flandrie, capitaneo militie exercitus
domni regis Karoli. Et predictus comes per vim transivit Lolium
flumen iuxta Palacolum et destruxit castrum Cavrioli. Et interfecti
fuerunt omnes de castro, tam viri quam mulieres et pueri omnes,
eo. quod suspenderant unum de militibus dicti comitis. Et dictus
comes transivit iuxta civitatem Brixie cum predicto exercitu suo
et cepit et destruxit Montem-clarum, unum castrum Brixie, et
postea venit ad civitatem Mantue.

De morte Manfredi principis et captione uxoris in Manfredonia civitate.

Anno Domini MCCLXVI domnus Karolus rex transivit pon-
tem de Ciperano cum exercitu suo contra regem Manfredum,
filium condam domni Friderici imperatoris, principem Apulie et

Sicilie; et postea transivit predictus domnus Karolus pontem de
Sancto Germano cum predicto exercitu suo et intravit per vim
in Sanctum Germanum et habuit civitatem Capue die IX intrante
Februario. In quo anno disconfixit predictum domnum Manfre-
dum cum exercitu suo apud Beneventum; et mortuus fuit ibi
cum tribus milibus militum et cum comite Galvano et domno
Anibalo, nepote cardinalis Ricardi, et marchione Henrico de Si-
pione, nepote domni Uberti de Pellavicinis, et cum multis aliis
baronibus; et sepultus fuit apud pontem Beneventi predictus
Manfredus die Veneris tertio exeunte Februario. Et capta fuit
uxor predicti domni Manfredi cum duobus filiis suis et cum toto
thesauro suo in civitate que Manfredonia nominatur; quam ci-
vitatem ipse fieri fecit, nomen suum imponens ei.

De puleritudine civitatis Manfredonie, quam princeps Manfredus suo
nomine appellavit, cuius fuit ipse fundator.

Hec facta fuit loco alterius civitatis, que dicebatur Sipontus,
et distat ab ea per miliaria duo; et si vixisset princeps per paucos
annos amplius, fuisset Manfredonia una de pulcrioribus civita-
tibus de mundo. Est enim ex toto murata in circuitu et per IIII
miliaria durat, ut dicunt, et habet optimum portum, et est ad
radicem montis Gargani; et principalis strata tota inhabitatur,
et omnia fundamenta aliarum domorum iam facta sunt, et vias
amplissimas habet, que ad pulcritudinem faciunt civitatis. Sed
rex Karolus habet eam exosam, in tantum quod eam audire nomi-
nari non potest, immo vult quod appelletur Sipontus nova. Item
captus fuit in predicto conflictu comes Iordanus et Petrus Asinus
de Florentia, et multi alii fuerunt mortui et interfecti in campo.
Porro princeps Manfredus aliquas habuit bonitates, quas in
tractatu pape Gregorii decimi descripsi sufficienter. Debet enim
historiarum scriptor communis esse persona, ita quod nec tan-
tum omnia mala describat unius et omnia bona subticeat.

De maioribus curie principis Manfredi.

Maiores autem de curia Manfredi isti fuerunt: Comes Galva-
gnus Lancea, qui maior erat in curia et potentior aliis, et fuit
de Pede-montis et attinebat marchioni Lancee. Comes Iordanus.
Comes Bartholomeus, qui etiam ambo de Pede-montis fuerunt.
Comes Casertarum de Apulia, qui tradidit Manfredum, habens
in uxorem sororem eius, ut michi videtur. Comes Acerrarum de
Apulia de Terra Laboris. Domnus Iohannes de Procida, potens
et magnus in curia Manfredi. Et fertur quod fuit ille, qui dedit
venenum regi Conrado ad instantiam ipsit&s Manfredi, fratris
sui. Comes camerarius, qui magnus erat et potens in curia ipsius
Manfredi et dives multum et dilectus ab ipso Manfredo. Et nomen
eius domnus Manfredus Maletta, quia adhuc vivit; et post stra-
gem, que facta est in exercitu principis Manfredi, cum evasisset,
dedit locum ire et venit Venetias et habitavit ibi, quousque Petrus
rex Aragonie invasit regnum ex parte Messane civitatis contra
Karolum regem, fratrem regis Francie sancti Lodoici bone me-
morie. Et modo predictus camerarius in curia Petri regis Ara-
gonie magnus est et dilectus ab eo; et habet cognitionem multo-
rum thesaurorum absconditorum, id est novit, in quibus locis
multi thesauri absconditi sunt. Et est optimus et perfectus in
cantionibus inveniendis et cantilenis excogitandis, et in sonandis
instrumentis non creditur habere parem in mundo. Regnicola est,
id est de regno est oriundus. Et nota quod rex Karolus successive
plures fecit occidi, qui se Manfredum esse dicebant. Fingunt enim,
qui eiusmodi sunt, talia ad lucrum et se mortis periculo exponunt.

Quod Brixienses Pelavicino rebellaverunt et fecerunt pacem cum con-
civibus suis et cum Me(diolanensibus) et Berga(mensibus).

Porro supradicto MCCLXVT civitas Brixie, que detinebatur a
domno Uberto marchione Pellavicino, rebellis facta est contra
predictum marchionem; et fecerunt pacem inter se dicti Brixien-
ses intrinseci cum extrinsecis Brixiensibus et fecerunt pacem cum
Mediolanensibus et Bergamensibus in mense Februarii.

De obsidione Montis-Vallarii, De destructione Montis-Vallarii.

Et eodem anno Mutinenses extrinseci occupaverunt castrum
Montis-Vallarii, quod quidam nobilis de comitatu Mutinensium,
scilicet domnus Ugolinus de Guillia, factus de amico et fideli
Mutinensium intrinsecorum, scilicet Aigonum, qui parti Ecclesie
Romane favebant, repente inimicus et proditor — et illis factus
est rebellis, qui ipsum multipliciter honorabant —, tradidit eisdem,
scilicet illis de Gorgano et aliis de parte sua. Qui dictum castrum
tenentes episcopatum civitatis Mutine multipliciter flagellabant.
Quamobrem prefati Mutinenses intrinseci una cum Reginorum mi-
litia et magna populi quantitate et aliquibus Parmensibus accesse-
runt ad obsidionem dicti castri viriliter et potenter. Ibique per
totum mensem Iunii permanentes, tanta fuit in dicto castro sitis
et fames propter hominum et animalium multitudinem, que ibi
vivere non poterant, et tantus erat ibi fetor, quod dictum castrum,
dum ipsius palancatum die tertio Iulii per violentiam perdiderunt,
iam ad extrema deducti, habito personarum affidhamento, reli-
querunt Iulii die quarto. Tunc prefatus proditor Ugolinus de
Guillia, dum infirmus ad mortem de dicto castro portaretur, po-
pulari ire et voci suppositus, in campo fuit crudeli morte pe-
remptus ; et dictum castrum destructum fuit in totum.

De pace Reginorum, quam inter se fecerunt, scilicet Robertorum et illo-
rum de Sesso. ’

Et eo anno die tertio Septembris facta fuit pax inter partem
extrinsecam illorum de Sesso et partem intrinsecam Robertorum.
Et fuit utilis potestas domnus Bonacursus Bellenconum de Flo-
rentia pro pauperibus in civitate Regina et malus pro nobilibus.
Et ideo expulerunt eum nobiles, quia bene recuperabat iura com-
munis et bene tenebat iustitiam. Ideo dicit Tohannes Crisostomus :
Mali bonos videre non possunt.

De commendatione iuditii et iustitie.

Nota quod de Deo dicitur II Paralipo. XIX: Non est enim
apud donvinum Dewm nostrum iniquitas nec personarum acceptio
nec cupido munerum. Ideo Tob XXXIIIT: Qui non accipit perso-
nas principum mec cognovit tyrannum, cum disceptaret contra
pauperem. Item Prover. XVIIIL: Accipere personam impii in
wditio non est bonum, ut declines a weritate iuditii. Item Pro-
ver. XXVIII: Qui cognoscit in tuditio faciem, non bene facit,
iste et pro bucella panis deserit veritatem. Item Prover. XXI:
Gaudium est iusto facere tuditium et pavor @perantibus iniqui-
tatem. Item Prover. XVII: Non est bonum damnum inferre iusto
nec percutere principem, qui recta wudicat.

Quod pars Guelforum rediit in Florentiam et expulit Ghibilinos. Et
domnus Karulus obsedit Podium-bonigi.

Porro millesimo supraposito pars Guelforum de Florentia redit
in Florentiam, et postmodum expulerunt Ghibilinos extra dictam
civitatem. Et eodem anno domnus rex Karolus obsedit Podium-
bonigi et stetit ibi in obsidione per magnum tempus, et per con-
cordiam habuit dictum castrum. Et ibi obiit uxor eius. Et hoc
fuit sequenti millesimo.

De bello Saracenorum cum Christianis in Hispania facto.

Ttem MCCLXVI quam plurima multitudo Saracenorum ex Af-
frica per angustum mare transiens in Hispanias adiuncti sunt
Saracenis, et in Hyspania magnam plagam in Christianos exer-
cuerunt, intendentes, quam olim perdiderant, recuperare Hyspa-
niam. Sed illarum partium adunati Christiani et crucesignatorum
ex diversis partibus adiuncti, licet cum multo Christianorum
damno, de Saracenis triumphaverunt.

Anno Domini MCCLXVII, indictione X, rex Karolus in
Tuscia longo tempore obsedit castrum Podii-bonigi, in quo in-
clusa erat magna multitudo nobilium, qui erant contra Ecclesiam.
Tandem concordavit cum illis, et abierunt.

Quod Cremonenses extrinseci reversi sunt in Cremonam; et Pelavi-
cinus et domnus Bosius Cremone dominium perdiderunt, procurante
domni pape legato.

Et eodem anno facta fuit pax et concordia inter Cremonen-
ses extrinsecos et intrinsecos per legatum domni pape. Et eodem
anno domnus Ubertus Pellavicinus perdidit dominium Cremone
et aliarum civitatum, in quibus dominatus fuerat, et ivit ad castra
sua ad habitandum in eis, que habebat in episcopatu Placentino,
quorum vocabula Landasium et Ghisalecclum. Et mirabatur ipse
Pellavicinus, quomodo unus sacerdos cum blandis verbis expu-
lerat eum de dominio suo. Ideo consuevit dici:

Cum verbis blandis et factis sepe nephandis
Amentem prudens fallere sepe solet.

Idem sensus habetur Prover. XXIX: Homo, qui blandis fictis-
que sermonibus loquitur amico suo, rete expandit gressibus eius.
Dignum fuit quod Pellavicinus dominium perderet de Cremona,
quia posuit furcas iuxta Padum, timens dominium perdere, si
devoti, qui se verberabant, Cremonam ivissent. Ideo dicit sapiens
Prover. X: Quod timet impius, veniet super euwm; desiderium
suum tustis dabitur. Item Prover. XII: Non roborabitur homo
ex impietate, et radix tustorum non commouvebitur.

Item eodem anno exivit domnus Bosius de Dovaria cum parte
sua de Cremona et fuit obsessus in Rochetta. Isti duo dominati
sunt in Cremona temporibus multis. De quorum dominio potest
dici illud Ys. XII: Domnunatores eius inique agunt, dicit Do-
minus, et wgiter tota die nomen meum blasfematur.

De adventu Conradini in Lombardiam et in Apuliam.

Eodem millesimo circa festum beati Francisci venit Conradi-
nus de Alamannia, filius Conradi filii Friderici condam impera-
toris, ut iret in Apuliam contra Karolum ad recuperandum terram
patrum suorum; et adheserunt sibi multi Lombardi et multi de
Tuscia. Et nullum habuit per viam impedimentum usque ad lo-

cum conflictus. Et exercitus Cremonensium intrinsecorum se ab-
sentavit a Rochetta propter timorem Conradini et Veronensium.
Iste Conradinus litteratus iuvenis fuit et Latinis verbis optime
loquebatur. Et eodem anno venit Veronam cum magna militia
Theutonicorum in mense Octobris.

Quod domnus Iacobinus de Palude invasit Besmantuam.

Item eodem anno in mense Tulii domnus Tacobinus de Palude
ascendit et intravit super saxum Besmantue furtive de nocte,
et mortuus fuit ibi domnus Turclus de Besmgntua.

De obsidione Corvarie per Reginos et Parmenses.

Et eodem anno obsessa fuit Corvaria per Reginos et Parmen-
ses. Et Regini habebant in dicto exercitu tres trabucchos, et Par-
menses habebant unum trabucchum. Et hoc fuit in mense Augu-
sti. Et fuit habita per pactum Corvaria, et Besmantua restituit
(se) communi et dedit obsides communi Regii, quod non offen-
derent commune.

De recuperatione castri Racoli.

Et eodem anno in mense Decembris nono die recuperatum
fuit castrum Racgoli, quod tenebant Cremonenses, et ipsum habue-
rant a dominis de Sesso, qui id tenebant per guerram, et re-
demptum fuit a Cremosensibus pro pretio trium milium li-
brarum rexanorum absque aliis expensis in ambaxatoribus, mili-
tibus et peditibus, qui iverunt in servitium Cremonensium.

Quod Parmenses obsederunt Burgum Sancti Donini et fecerunt pacem
cum concivibus suis, qui erant in Burgo.

Anno Domini MCCLXVIII, indictione XI, Parmenses obse-
derunt Burgum Sancti Donini et habuerunt in adiutorium suum
Mutinenses, Cremonenses, Placentinos et Reginos. Et recesserunt

post longam obsidionem, destructis arboribus et blado et domi-
bus, que extra erant, cum vineis. Item eodem millesimo Par-
menses fecerunt pacem cum concivibus suis, qui erant in Burgo
Sancti Donini.

Et papa Clemens quartus ultimum diem clausit.

Item eodem millesimo infirmatus est papa Clemens quartus
in festo sancte Cecilie et octo diebus post, scilicet in vigilia sancti
Andree, ultimum diem clausit. Et eodem anno Conradinus transi-
vit ad Rochettam et iuxta Brixiam et ivit ad Rochettam domni
Bosii et transivit flumen Adde et transivit per Tisinum ad Pa-
piam, et ibi stetit per multos dies. Et ivit Pisas per terras
marchionis de Careto et per mare; et milicia sua ivit Pisas,
per terras postmodum illorum de Flesco. Et eodem anno ivit
apud Romam per terras et contratas illorum de Tuscia contra
voluntatem Guelforum de Tuscia, et fecit exercitum super ter-
ram Luche.

Quod exercitus Conradini habuit conflictum cum exercitu Karoli, et
captus est Conradinus et post tres menses fuit decapitatus cum plu-
ribus aliis.

Item eodem anno, scilicet in vigilia beati Bartholomei, exer-
citus Conradini cum exercitu Karoli habuit conflictum, et pre-
valuit Karolus, et multi corruentes ex parte Conradini mortui
sunt; et fuit ibi maxima mortalitas, et multi fugerunt, et multi
barones et milites capti fuerunt. Et captus est ipse Conradinus
cum duce Asturiche et quam pluribus aliis et ductus ad Pale-
strinum in carceribus. Et domnus Henricus, frater regis Ca-
stelle, qui tunc erat senator urbis Rome, similiter captus fuit
ad dictam sconfictam cum Galvagno Lanca. Qui Galvagnus
mortuus fuit apud Romam cum duobus filiis; et quam plures alii
proditores de Apulia tunc Rome fuerunt mortui cum eodem Gal-
vagno. Et eodem anno Brandula capta fuit per Mutinenses et
Reginos. Et eodem anno in festo beati Luche evangeliste uxor
domni regis Karoli venit Regium cum maxima multitudine mi-

litum et peditum et cum balestariis. Et eo anno infra unum
mensem venit comes Flandie cum uxore sua, filia dicti domni
regis Karoli, Regium et cum maxima gentium multitudine; qui
omnes iverunt in Apuliam post dictam sconfictam Conradini et
aliorum. In qua sconficta captus fuit Conradus Antiochie, nepos
imperatoris, qui evaserat de carcere regis pro domno Iacobo Na-
polionis et sociis, qui erant in castro Saracenorum. Et dicta
disconficta fuit in campo Palatino apud flumen Marchie prope
Albam. Et eodem anno post tres menses domnus rex Karolus fecit
eidem Conradino et duci de Asturicha in regno Apulie et comiti
Gerardo de Pisis... apud civitatem Neapolim fgcit eos decapitari.
Et eodem anno in mense Novembris tertio die exeunte obiit papa
Clemens quartus, natione Provincialis.

De bonitatibus pape Clementis quarti. Et quomodo de morte Conradini
predixit, et quandam sanctam canonigavit, cuius occasione bapti-
catus est quidam Iudeus.

Iste Clemens papa uxorem et liberos habens primum fuit
famosus advocatus et regis Francie consiliarius. Deinde mortua
uxore propter vitam bonam et scientiam laudabilem primo Po-
densis episcopus et post Narbone archiepiscopus, tandem Sabi-
nensis episcopus cardinalis efficitur; et post in Angliam propter
pacis reformationem a papa Urbano quarto legatus missus, ab-
sens a cardinalibus Perusii in papam electus, sic vigiliis, ieiuniis
et orationibus ac aliis bonis operibus intentus fuit, quod multas,
quas Ecclesia tunc sustinebat, deordinationes Deus suis meritis
creditur extinxisse. Hic, cum Conradinus nepos imperatoris
Friderici regem Karolum, cui papa regnum Sicilie contulerat,
debellaturus intraret, et plerique fratrum regis Karoli pro despe-
rato haberent, tum propter Conradini exercitus multitudinem,
tu.m propter regni Sicilie pene totius rebellionem, predixit in pu-
blico sermone factum tamquam fumum transiturum et ipsum tam-
quam ad victimam Apuliam intraturum. Quod et rei postomodum
probavit eventus. Nam Conradinus, post fugam captus, decol-
latus fuit, et nomen eius paucis diebus post tamquam fumus eva-
nuit. Hic etiam papa canonigavit Viterbii in Ecclesia fratrum

Predicatorum Edroigam quandam ducissam Polonie, mire san-
ctitatis viduam, que inter alia commendabilia, cum canonigatio
eius per plures annos differretur...

Quod legens Iudeus statim cum- tota domo sua bapticatus
est. Et eodem anno obiit domnus Manfredus de Robertis, electus
episcopus Veronensis, die quinto intrante Decembri. Et obiit
domnus Petrus de Vico, prefectus urbis Rome, in predicto mense.

Quod soldanus Babylonie Antiochiam cepit et destruxit.

Et eodem anno Domini MCCLXVII soldanus Babilonie, Ar-
menia vastata, Antiochiam, unam de famosioribus civitatibus
orbis, cepit et tam viris quam mulieribus occisis et captis ipsam
in solitudinem redegit et pro maiori parte eos interfecit; et hoc
fuit XVI die intrante Maio, in vigilia Ascensionis. Item mil-
lesimo supraposito, scilicet anno Domini MCCLXVIII Conradi-
nus, olim nepos Friderici imperatoris, parvipendens domni pape
excommunicationem, contra Karolum, quem Ecclesia regem Sy-
cilie fecerat, insurgens, ad Theutonicos, quos habuit, quam plu-
ribus Lombardis et Tuscis adiunctis pervenit usque Romam ; ubi
cum imperiali more sollemniter receptus fuisset, associato sibi se-
natore Urbis domno Henrico, fratre regis Castelle, et quam plu-
rimis Romanis, contra Karolum Apuliam intravit. Sed post du-
rum campestre bellum Conradinus cum suis terga vertentibus
capitur et a Karolo cum duobus nobilibus decollatur.

Quod magni venti hoc anno fuerunt, et in medio Aprili venit nix magna,
post quam venit pruina, que vineas destruxit.

Anno Domini MCCLXIX, indictione XII, in medio Aprilis
venit nix maxima, que duravit in plano per duos dies et duas
noctes. Et incepit nix venire in media nocte veniente die domi-
nico, nec cessavit venire per totum illum diem, fortiter circa
vesperas. Et sequenti nocte venit pruina magna, et in alia nocte
venit pruina maxima, que destruxit vineas. Et eo anno castrum
Picegulum destructum fuit per Reginos, et Thoanum similiter

fuit destructum et ad terram prostratum. Et eodem anno fuerunt
magni venti. Et eodem anno in mense Iulii iverunt Cremonenses
in obsidionem Rochette domni Bosii de Dovaria, et dicta Ro-
ketta venit ad precepta communis Cremone; et concordaverunt
se cum communi Cremone, et fuit destructa dicta Rochetta. Et
eodem anno Nuceria civitas Saracenorum de Apulia venit ad
mandatum regis Karoli. Et eodem anno in mense Septembri CC
pedites de montanea cum militibus et peditibus de episcopatu
Mutine iverunt in Fregnanum pro communi contra domnum Gui-
dinum de Monte-Cuculi, fratrem condam domni Bonacursi, occa-
sione rectificandi castrum unum in servitio (i.llorum) de Serafi-
nellis de eadem contrata Fregnani. Et mortui fuerunt milites et
pedites et capti. Et tunc venit comes Maginardus cum maxima
quantitate militum de Bononia et de episcopatu in subsidium dicti
domni Guidini ; et ibi fuit magnum prelium. Et ibi fuerunt mortui,
capti et suspensi quasi omnes de episcopatu Regino. Et tunc
domnus Guido de Mandra, qui erat capitaneus illorum de episco-
patu Regino pro communi, fuit ibi mortuus et unus suus notarius.
Et eodem anno in mense Novembris roccha de Bardi venit ad
mandata communis Placentie.

De destructione Burgi Sancti Donini a Parmensibus facta et de morte
Uberti Pelavicini,

De bonis que Parmenses Burgensibus contulerunt et de eorum ingrati-
tudine require supra carta CCCLXYV,

Item eodem anno MCCLXIX Parmenses muros Burgi Sancti
Donini funditus destruxerunt et foveas castri repleverunt; et
preceperunt eis, ut de castro recederent et de domibus burgum
longum versus Parmam facerent super stratam. Et ita fecerunt,
et permanent usque in hodiernum diem.

Quod Pellavicinus noluit nec in morte ad Deum converti, quia, sicut
Augustinus dicit, percutitur interdum hac anmimadversione peccator,
ut moviens obliviscatur sut, qui, dum viveret, oblitus est Dei.

Eodem millesimo supraposito marchio Ubertus Pellavicinus,
monoculus et senex et inveteratus dierum malorum, mortuus est

in montibus in amaritudine anime et dolore, sine confessione et
satisfactione Ecclesie. Et fratres Minores fuerunt ibi volentes eum
saltem in morte ad Deum reducere, iuxta verbum quod scriptum
est Eccli. XI: Facile est coram Deo in die obitus retribuere uni-
cuique secundum vias suas, et in fine hominis denudatio operum
tllius; sed non potuerunt eum removere a malitia sua, quia
Scriptura dicit: Noluit benedictionem, et elongabilur ab eo. Et
iterum alia scriptura dicit Eccle. VII: Considera opera Dei,
quod memo possit corrigere, quem ille despexerit. Et Prover.
XXVIIL: Sapiens sibi videtur vir dives, pauper autem prudens
scrutabitur ewm. Cui dixit frater Gerardinus de Sancto Iohanne
in Persiceto, lector in theologia in conventu fratrum Minorum
de Parma: ‘ Sapiens in Prover. dicit VI: Discurre, festina, su-
scita amicum tuwm. Istam scripturam implevi, domine, veniendo
ad vos pro salute anime vestre, quam volo lucrari Deo, qui vult
ommes homines salvos fieri et ad agmnittonem weritatis venire,
prima ad Timo. II. Et ideo do vobis consilium, quod faciatis
sicut Ecclesiasticus docet XIIII: In divisione sortis da et accipe
et tustifica animam tuam. Ante obitum tuum operare iustitiam,
quoniam mon est apud inferos invenire cibum’. Respondit Pella-
vicinus: ‘Non habeo remorsum conscientie, quod habeam de
alieno aliquid’. Cui frater Gerardinus dixit: ¢ Sapiens in Prover.
dicit XXVIII: Qui abscondit scelera sua, non dirigetur; qui autem
confessus fuerit et reliquerit ea, misericordiam consequetur. Ideo
alibi dicit Prover. XVI: Revela Domino opera tua, et dirigentur
cogitationes tue’. Cum autem videret frater Ghirardinus quod
laborabat in cassum, dixit: ¢ Quod meum est feci, quia sapiens
in Prover. dicit XXI: Excogitat iustus de domo impii, ut de-
trahat impios a malo. Sed, ut video, vera est Scriptura que dicit
Prover. XI: Mortuo homine tmpio nulla erit ultra spes. Et ite-
rum Prover. XVI: Universa propter semetipsum operatus est
Dominus, impiwm quoque ad diem malum. Ergo quia, sicut dici-
tur Osee V: Effraim cepit abire post sordes: qui in sordibus
est, sordescat adhuc, Apoc. ultimo’. Et sic dimisit eum n many
consilii sui, iuxta verbum quod scriptum est Iere. L1: Curavimus
Babilonem, et mnon est sanata. Derelinquamas eam et eamus

unusquisque n terram suam, quoniam pervenit usque ad celos
wditium eius et elevatum est usque ad nubes. Puto quod frater
Ghirardinus missus fuit ad Pellavicinum vel a Parmensibus vel
ab aliquo legato, ut ad precepta Ecclesie deberet redire. Nam et
cum papa Clemens iret ad accipiendum papatum et transiret per
Placentiam sub habitu persone private, dixit quibusdam: ®Di-
catis isti domino, qui dominatur in Cremona, ex parte mea, post-
quam recessero hinc, quod, si vult esse amicus Dei et Ecclesie
et dimittere quod homines in pace vivant, ego iuvabo eum ad
papam, ut ipsum gratanter recipiat et misericordiam sibi faciat’.
Sed impletum est in eo quod Ecclesiasticus dicit XXII: Qui docet
fatuum, quast qui conglutinat testam. '

Quod Parmenses de Pellavicino assumpserunt vindictam, iuxta verbum
quod scriptum est Ys., IIL: Ve impio in malum! Retributio enim
manuum eius fiet ei.

Verumtamen de Pellavicino Parmenses ulti sunt adhuc eo
vivente, destruendo castra et terras, quas occupaverat, iuxta ver-
“bum quod scriptum est Iob XX : Diwitias, quas devoravit, evomet,
et de ventre ewus extrahet eas Deus. Item Pellavicino congruit
quod de Senacherib Ys. dicit XVI: Finitus est enim pulvis, con-
sumatus est miser, defecit qui conculcabat terram. Viginti annis
tenuit Cremone dominium; qui si tot annis servisset Christo, de-
disset ei regnum eternum. Parcat ei Deus, quia multa mala fecit
Parmensibus et Cremonensibus et Placentinis et multis aliis ci-
vitatibus Lombardie. Sed nec ipse transivit impunis, sicut dicitur
in libro Sapientie XVI: Homo autem occidit per malitiam qui-
dem animam suam; et cum exierit spiritus, non revertetur, nec
revocabit animam, que recepla est; sed manum tuam effugere est
impossibile. Ttem millesimo supraposito factum est generale ca-
pitulum Assisii, adhuc generali ministro fratre Bona-ventura; et
nullus erat papa, quia cardinales concordare non poterant.

De Primario, ubi Bononienses contra Venetos castrum fecerunt anno
Domini MCCLXX.

Isto tempore iverunt Bononienses ad Primarium et fecerunt
ibi castrum contra Venetos. Est autem Primarium quidam locus
in districtu Ravenne, ubi Padus, qui vadit iuxta Argentam, in-
greditur mare. Et venerunt Veneti contra Bononienses in exer-
citu magno cum navibus et balistis et manganis et trabuchis et
omni apparatu bellandi, et steterunt ex altera parte Eridani et
fecerunt magnum insultum contra castrum Bononiensium; et
commissum est grave prelium inter utrosque; et Veneti percu-
tiebant turrim Bononiensium cum manganis et trabuchis, et Bo-
nonienses viriliter defenderunt castrum suum; et receserunt Ve-
neti. Et fuerunt ibi Bononienses, puto, duobus vel tribus annis.
Et mortui sunt ex eis trecenti vel quingenti ex intemperie ma-
rini aeris et propter multitudinem culicum et pulicum et musca-
rum et asilorum. Et ivit frater Peregrinus de Polesmo de Bo-
nonia ex Ordine fratrum Minorum et fecit concordiam inter
Bononienses et Venetos. Et Bononienses destruxerunt castrum
quod fecerant, et recesserunt inde, et donaverunt multa lignamina
de dicto castro fratribus Minoribus de Ravenna. Et quia ego
habitabam Ravenne tunc temporis, videtur michi quod ista de-
structio castri Bononiensium et recessus eorum de Primario fue-
rit illo anno et illo tempore, quo Conradinus fuit a Karolo discon-
fictus, scilicet MCCLXVIII.

De multitudine turilorum eo anno, quo fuit conflictus exercitus regis
Karuli cum exercitu Conradini.

Et tanta multitudo illarum avium, que in vineis destruunt
uvas et vulgariter turuli dicuntur, illo anno transivit et tem-
pore, ut vix celum quolibet sero post cenam usque ad cre-
pusculum noctis multis diebus libere posset videri. Et erant
tria solaria aliquando vel duo, unum super aliud simul, et
durabant per tria vel ITII miliaria; et post breve spatium alie
aves eiusdem generis succedebant volando et cracitando et mur-

murando et quasi conquerendo. Et sic faciebant quolibet sero
multis diebus a montibus descendendo ad valles et totum aerem
occupabant; et ego cum aliis fratribus quolibet sero ad viden-
dum et considerandum et admirandum egrediebar, ut starem sub
divo; nec sub divo eram, quia totum aerem cooperiebant. Vere
dico, quia, nisi vidissem, referenti credere minime possem.

De causa, quare Bononienses fecerunt castrum in Primario contra Ve-
netos.

Causa autem, quare Bononienses iverunt ad Primarium ad
faciendum castrum, ista fuit. Veneti avari homines sunt et te-
naces et superstitiosi et totum mundum vellent subiugare sibi,
si possent, et rusticiter tractant mercatores, qui vadunt ad eos,
et care vendendo et multa passagia in diversis locis in suo
districtu ab eisdem personis eodem tempore accipiendo. Et si
aliquis mercator portat ibi merces suas ad vendendum, non potest
eas secum reducere, immo oportet quod vendat eas ibi, velit
nolit. Et si aliqua navis non sua cum mercibus ex aliquo infor-
tunio maris declinat ad eos, non potest inde recedere, nisi prius
omnes merces suas vendat ibidem. Et dicunt quod ex voluntate
divina processit, quod navis illa declinavit ad eos; cui contrarian-
dum non est. Quodam tempore, cum comes Roglerius de Bagna-
cavallo dominium haberet Ravenne, venerunt Veneti et fecerunt
unum castrum in dictrictu Ravenne, in egressu vallium et in ripa
Padi, per navigium quod vadit a Ravenna ad Padum, e regione
Sancti Adalberti. Et promiserunt Ravennatibus quod volebant
ibi habere castrum usque ad L annos, et annuatim ex ista con-
cessione solverent Ravennatibus civibus sive communi Ravenne
quingentas libras ravennatium; et bene solvebant, ut vidi.

De V calliditatibus seu sagacitatibus Venetum contra Ravennates et alios
Lombardos,

Sed Veneti quinque calliditates sive malitias in isto negotio
habuerunt. Prima fuit, quia, cum ista concessio ad tempus iam

dictum deberet existere, id est usque ad L annos deberet durare
et non plus, disponunt eam facere sempiternam; et in argumen-
tum huius rei non solum sufficit, quia hoc dicunt, verum etiam
et factis ostendunt, quia, cum prius de lignamine castrum fecis-
sent, modo fecerunt de muro. Secunda, quia ita claudunt navigii
viam Lombardis, quod nec a Romagnola nec a marchia Ancho-
nitana aliquid possunt habere, a quibus haberent frumentum,
vinum et oleum, pisces et carnes et salem et ficus et ova et
caseum et fructus et omnia bona que ad vitam spectant huma-
nam, nisi Veneti impedirent. Tertia, qui omnia ista per istas
duas provincias colligendo discurrunt, preveniendo Bononienses,
ne prius emant, quibus propter studium et inhabitantium multi-
tudinem civium et forensium necessitas inminet et incumbit, ut
istis abundent. Et ideo non fuit mirum, si Bononienses contra
Venetos moti sunt et castrum fecerunt, contra quos etiam omnes
Lombardi turbari et indignari deberent et exercitum ad pugnam
producere, eo quod in supradictis damnificantur ab eis. Quarta,
quia in portu Sancte Marie de Ravenna semper habent unam
navem armatam, ne aliquis inde cum victualibus possit transire,
claudendo Ravennatibus et Bononiensibus et Lombardis undique
viam; quod nullatenus erat de pacto. Quinta, quia semper in
civitate Ravenne ad expensas communis sui tenent unum homi-
nem, quem vicedominum appellant, cuius offitium est, quia debet
considerare sollicite cum diligentia maxima et cautela, ne Ra-
vennates contra Venetos aliquid tractent nocivum seu ordinent,
quod sit contra materiam istam; quod similiter nunquam fuit
de pacto. Appellaverunt autem Veneti castrum illud Marcamo,
id est ‘mare clamavit’, quia inde sonitus maris auditur, quando
turbatur, et fluctus eius insurgunt.

Quod propter tria comes Roglerius permisit Venetis quod edificarent ca-
strum Marcamo in districtu Ravenne,

Interrogavi comitem Roglerium de Bagnacavallo, si fecisset
fieri castrum illud. Et dixit michi: ® Frater, ego non feci fieri,
nisi permittendo quod fieret, quia bene habebam tantum domi-

nium in Ravenna, quando factum fuit, quod poteram prohibere,
ne fieret. Permisi autem quod fieret, propter tria. Primo, quia
de Venetiis uxorem habebam. Secundo, occasione inimicorum
meorum, qui erant extra Ravennam. Tertio, quia consequebar
inde utilitatem, cum Veneti annuatim quingentas libras Raven-
natibus darent. Nos vero non damnificamur in aliquo, quia
tanta copia victualium in Ravenna habetur, quod stultus esset
qui maiorem inquireret.

De abundantia et fertilitate civitatis Ravenne.
! .

Nam una magna scutella salis plena et culma pro uno parvo
denario in Ravenna habetur, et XII ova cocta et munda pro
consimili pretio in taberna habentur. Anatem silvestrem pin-
guissimam pro IIII parvis denariis, quando volo, possum ha-
bere, cum tempus affuerit; et aliquando vidi quod, si quis vellet
deplumare decem anates, habebat medietatem ’.

De turre de Gubernula, ubi Mantuani a transeuntibus per Padum pas-
sagium petunt, cogentes eos prius Mantuam navigare et postea ad
Gubernulam remeare,

Consimilem maledictionem faciunt Mantuani in turre de
Gubernula, que olim fuit comitisse Matildis sicut et civitas
Mantuana. Non enim accipiunt ibi passagium a navibus per
Padum transeuntibus, sed compellunt eas ad Mantuam per de-
cem miliaria navigare; et postquam ibi merces ostenderint exo-
nerando navem et iterum onerando et passagium exolvendo, co-
gunt eos per idem navigium iterum ad Padum redire, quia nec
aliunde possunt transire, nisi redeant ad Gubernulam. Quocirca
indignati Cremonenses fecerunt Taleatam, de qua superius dixi-
mus loco suo, scilicet eo anno, quo facta fuit, que multum pro-
fuit Cremonensibus et damnificavit Reginos destruendo agros
et vineas et villas eorum. Ista Taleata usque ad Primarium facit
valles et multas villas destruxit et submersit, et in quibus habe-
batur prius abundantia frumenti et vini, ibi modo habetur copia
piscium generum diversorum.

Quod imperator Constantinopolitanus, qui ibat ultra mare, venit Regium,
et eodem die fecit domnum Iacobinum de Rodilia militem in domo
fratrum Minorum MCCLXX.

Anno Domini MCCLXX, indictione XIII, in mense Aprilis,
die dominica olivarum venit domnus imperator Constantinopoli-
tanus Regium, qui ibat ultra mare. Et eodem die fecit domnum
Tacobinum de Rodilia militem in domo fratrum Minorum. Qui
domnus Iacobinus tenuit magnam curiam in Kalendis Maii; et
omnes milites quasi et omnes dongelli civitatis Regii induerunt
se de novo et donaverunt ipsas robas. Et eodem anno die Iovis
quinto exeunte Tunio obiit domnus Bonifacius de Foliano, archi-
diaconus Regine Ecclesie, qui fuit litteratus homo et frater ger-
manus domni Guillielmi Regini episcopi, et fuit similiter archi-
presbiter plebis de Campigiolo. Obiit autem ad Sanctum Salva-
torem, ubi morabatur, et fuit sepultus ad maiorem FEcclesiam.
Eodem anno in mense Augusti fuerunt derupate fortilitie et
castra et domus illorum partis de Sesso de episcopatu Regii. Et
in mense Septembris fuerunt licenciati illi de Sesso et XXIIII
eorum amici de episcopatu Regino ultra civitatem Bononie et
Terdonam et Veronam. Et eodem anno in mense Septembris fuit
mortuus domnus Arverius, frater domni Bonacursi de Palude, cum
duobus filiis suis et cum multis aliis a domno Iacobino de Pa-
lude; qui domnus Iacobinus de Palude diversis vicibus multos
de casali suo occidit, scilicet patrem generi, domnum Albertum
Karum, et generum Canonum nomine et filium proprie filie par-
vulum et adhuc lactentem, quem allidit ad terram, et domnum
Arverium, qui erat germanus consanguineus suus, cum duobus
filiis suis et alium quendam similiter de suo casali.

Item millesimo supraposito, scilicet MCCLXX, nullus erat
papa nec aliquis imperator.

Quod rex Francie sanctus Lodoycus transfretavit secundo et ivit Tuni-
cium, ibique ultimum diem clausit.

Quo anno rex Francie Lodoycus christianissimus, non ter-
ritus laboribus et expensis, quas olim fecerat ultra mare, iterato

cum filiis duobus, adiuncto sibi rege Navarre, et quam plurimis
Ecclesiarum prelatis et baronibus pro recuperatione Terre Sancte
- iter assumpsit. Verum ad hoc, ut facilius Terra Sancta recupe-
raretur, incidit eis consilium, ut regnum Tunicii, quod in medio
existens non modicum dabat transfretantibus impedimentum, pri-
mum Christianorum subicerent potestati. Et cum portum et Char-
taginem, que est prope Tunicium, potenti manu cepissent, infir-
_mitas que illo anno maxime circa confinia maris viguit, in eorum
Christianorum exercitu nimis invaluit. Et primo quidem de filiis
regis unum, post legatum domni pape, domnum Albanensem cardi-
nalem, deinde ipsum regem Lodoycum christianissimum cum plu-
ribus comitibus et baronibus necnon et aliis simplicibus de medio
substulit, quam ante predictus rex terminaverit —. Nam in infir-
mitate sua laudare nomen Domini non cessans, illam orationem
quandoque interserebat: Fac nos, Domine, prospera mundi despi-
cere et nulla eius adversa formidare. Orabat et pro populo, quem
secum adduxerat, dicens: Esto, Domine, plebi tue sanctificator et
custos. Et cum apropinquaret ad finem, suspexit in celum, dicens:
Introibo in domum tuam, adorabo ad templum sanctum tuum et
confitebor nomini tuo, Domine. Et hoc dicto obdormivit in Do-
mino. Et cum de morte regis Christianorum exercitus turbaretur,
et exercitus Saracenorum exaltaretur, Karolus rex Sicilie, pro
quo adhuc vivens rex Francie, frater suus, miserat, cum magna
militia advenit. De cuius adventu Christianis gaudium, Sarace-
nisque molestia occurrit. Et cum plures viderentur quam Chri-
stiani, nullatenus audebant bello generali cum Christianis con-
gredi, sed per quasdam alias astutias multa eis incomoda infere-
bant; de quibus hoc unum fuit.

De sagacitate Saracenorum de Tunitio contra Christianos.

Est enim regio illa multum sabulosa et tempore siccitatis pul-
verosa. Unde Saraceni statuerunt multa milia hominum super
unum montem Christianis vicinum, ut, cum ventus flaret, ad par-
tem Christianorum sabulum moventes pulverem suscitarent; qui
pulvis Christianis multam molestiam intulit. Sed tandem pulvere

per pluviam sedato, Christiani paratis machinis et variis instru-
mentis Tunicium per mare et per terram oppugnare intendebant.
Quod videntes Saraceni, timore compulsi, pacta cum Christianis
inierunt. Inter que dicuntur fuisse precipua, ut omnes Christiani
captivi in illo regno liberi dimitterentur, et quod in monaste-
riis ad honorem Christi nominis in omnibus civitatibus regni
illius constructis fides Christi per fratres Minores et Predicatores
et per alios quoscumque libere predicetur, et volentes baptigari
libere baptigentur ; et solutis expensis (ex) regibus, quas ibi fece-
rant, rex Tunicii regis Sicilie tributarius est effectus. Plura alia
pacta fuerunt, que hic longum fuisset ponere. Et cum ex adventu
domni Oduardi regis Anglie et multitudine Frixonum et aliorum
peregrinorum in tantum creverat exercitus Christianorum, quod
circa ducenta milia pugnatorum crederentur, et sperarent quod
non solum Terram Sanctam, sed etiam totum Saracenismum su-
biugare debuissent, peccatis exigentibus absque ulteriori uti-
litate est dispersus. Nam legatus, qui ipsos dirigere debuerat, per
mortem subtractus erat. Terra etiam Sancta, ad quam ire de-
buerant, gubernatore peregrinorum carebat. Patriarcha, qui le-
gatus in Terra Sancta fuit, defunctus erat. Sedes etiam aposto-
lica, que utrobique providere debebat, tunc vacabat. Rex etiam
Navarre, qui infirmus de Affrica processerat, in Siciliam veniens
est defunctus.

De translatione corporis sancti Lodoyci, quam faciebat Philippus rex
Francie, filius suus, cum exercitu suo.

Anno Domini MCCLXXI, indictione XIIII, die ultimo mensis
Marcii transivit et venit Phylippus rex Francie cum fratre suo
et cum exercitu suo et hospitatus fuit in palatio domni episcopi
Regini Guilielmi de Foliano, qui tunc temporis erat. Qui rex
ibat in Franciam cum corpore patris sui condam domni Lodoyci
regis Francie, quod deportaverat de Affrica; qui rex obierat
in terra Carthaginis prope civitatem Tunicii. Et deportabat eum
in una capsa conditum cum aromatibus, et in una alia capsa
portabat Tristan fratrem suum et filium condam predicti regis,

qui ibidem in dicta terra Cartaginis obierat cum multis aliis
baronibus, qui ibant ad recuperandam Terram Sanctam de ultra-
mare. Et eodem anno post dies octo transivit per dictam civi-
tatem Reginam comes Flandrie cum militia et gente sua. Et
eodem anno fuit magna caristia bladi, ita quod vendebatur in
mense Maii et Iunii sextarius fabe VI sol. imperial., et milice
sextarius III sol. imperial. et IIII imperial. Et sextarius spelte
vendebatur IT sol. imperial. et dimidi. pro communi et privatim
X sol. rex., et sextarius frumenti vendebatur XX sol. rexan. pro
communi, et privatim vendebatur VIII sol. imperial.

.
De obsidione et destructione castri Malgrati.

Et eodem anno in mense Maii Cremonenses iverunt in exer-
citum castri de Malgrato et ibi steterunt tantum, donec ipsum
pro concordia habuerunt, et (psum castrum destruxerunt et
diruerunt.

Quod Mediolanenses Cremam destruxerunt,

Et eodem anno in mense Iunii devastata fuit Crema usque
ad foveas a Mediolanensibus. Et tunc erat potestas Mediolani
domnus Robertus de Tripolis, civis Reginus, de Robertis.

De societate iustitie que facta est in Bononia.

Et eo anno facta fuit in civitate Bononie quedam societas,
que vocabatur societas iustitie, et erat valde magna societas de
bonis et melioribus de populo dicte civitatis. it posuerunt octo-
ginta de militibus in confinio propter bonum statum Bononie.

Et eodem anno domnus Detus de Cangeleriis de Pistorio fuit
potestas Reginus, per sex menses, a sancto Petro usque ad Ka-
lendas Ian. Et eo anno dictus potestas ivit in obsidionem castri
de Corvaria, cum militibus et peditibus quarterii de Castello et
de Sancto Nazario, die XXII Tulii. Et unus quarterius civitatis
Parme venit ad dictam obsidionem. Et commune Regii duxit

tres trabuchos, et illi de Parma tres trabucchos. Et commune
de Mantua misit in dictam obsidionem in servitium communis
Regii XXV balestarios. Et commune de Castigiono de Tuscia
misit eodem modo balestarios in servitium communis Regii ad
dictam obsidionem. Et steterunt ibi dicti quarterii de Castello et
de Sancto Nazario per XVII dies. Et postea iverunt milites et
pedites de quarteriis Sancti Petri et Sancti Laurentii ad dictam
obsidionem et steterunt ibi per XXIII dies. Et postea redierunt
illi quarterii de Castello et de Sancto Nazario et steterunt ibi per
XXIIIT dies. Et iterum redierunt illi de Sancto Petro et de Sancto
Nazario et steterunt per XI dies, et habuerunt dictum castrum
et terram de Corvaria pro concordia, destruendo et diruendo
dictum castrum et terram ad voluntatem communis Regii. Et illi
qui erant intus castrum fuerunt affidhati in personis et rebus et
remanserunt in bannis et condemnationibus communis Regii. Et
dictum castrum et terram habuit commune Regii die sabbati
XIX Semptembris. Et domnus Iacobinus de Palude habuit pro
dicta terra reddenda quadrigentas libras imperialium.

Quod Bononienses duxerunt exercitum super episcopatum Mutine et obse-
derunt Savignanum et Montem-umbrarum et destruxerunt eos.

Eodem anno in mense Augusti venerunt Bononienses in exer-
citum super episcopatum Mutine et obsederunt Savignanum et
Montem-umbrarum et habuerunt eos et diruerunt propter pactum,
quod erat inter commune Bononie et Mutine, scilicet quod
non debebant Mutinenses tenere aliquod castrum ultra aquam
Scotenne; et ideo ista duo castra destruxerunt et diruerunt,
quia pestilente flagellato sapientior erit parvulus, ut habetur
Prover.

Item pro istis sex mensibus vendebatur sextarius frumenti
VIII sol. imperial. et plus, et sextarius spelte XII grossos, et sexta-
rius milice XIIT grossos. Et libra grossa de carnibus porcinis
XIIIT et XV et XVI et XVII et XVIII imperial. Et libra grossa
olei olive duos sol. imperial. Et XIIII ficus sicce unus rex. Et
ITII capitella alliorum vel V I rex. Et XX castanee cum cortice

I rex. Et XIT vel XIIII amigdale I rex. Et sextarius farri XII
vel XTIIT grossos. Et omnia alia victualia isto anno fuerunt in
maxima caristia.

Quod, cum portaretur corpus regis Francie, in Regio fecit unum mira-
culum et in Parma alterum fecit.

Et cum isto anno corpus regis Francie sancti Lodoyci bone
memorie portaretur in Franciam, fecit Deus per eum, id est
amore ipsius, plura miracula, ut verum appareat illud Ps.: Miri-
ficavit Dominus sanctum suum, Dominus exaudiet me, cum cla-
mavero ad eum. Siquidem in civitate Regina, ‘cum ibi esset corpus
sancti Lodoyci, clamavit ad Dominum domnus Iacobus de Alu-
ciis, ut amore sancti sui eum exaudire deberet. Et sic murificavit
Dominus sanctum suum, id est mirabilem ostendit, faciendo amore
eius miraculum, quia sanavit domnum JIacobum de Alutiis de tibia
‘sua. Et in civitate Parmensi, que est civitas mea, id est ex qua
et in qua natus sum ego, sanavit quandam puellam de cancro,
quem multis annis habebat in brachio. Et in MCCLXXXIIII
anno magister Rolandus Taberna, natione Parmensis, Spoletanus
episcopus, quem papa Martinus quartus misit in Franciam, ut scri-
beret miracula sancti LLodoyci regis Irancie, quia volebat ipsum
canonigare et cathalogo sanctorum ascribere, dixit michi in civi-
tate Regina, ubi habitabam, quando pro hoc opere redibat de
Francia, quod LXXIIIT miracula habebat cum ydoneis et suffi-
cientibus testibus approbata et diligenter conscripta.

De electione pape Gregorii decimi.

Anno Domini MCCLXXII, indictione XV, factus fuit papa
Gregorius decimus, qui ante vocabatur Tedhaldus de Vicecomi-
tibus de Placentia. Et steterant Christiani propter divisionem que

erat inter cardinales sine papa per tres annos et menses novem
et dies XXI.

SALIMBENE DE ApaM, Cronica - I1. 12

De obitu regis Hencii et de honore, quem ei Bononienses in morte fe-
cerunt,

Et eodem anno die Lune XIIIT Marcii obiit rex Hencius,
filius condam Friderici imperatoris, qui erat in carceribus Bono-
nie et sepultus fuit ad domum fratrum Predicatorum; et commune
Bononie fecit eum inbalsamari. Et fecerunt ei homines de Bononia
magnum honorem in offitio funeris ad sepulturam. Considera opera
Dei ! Iste Henricus fuit filius imperatoris Friderici non legittimus,
et habuit tantum honorem in morte et sepultura, quia in civitate
Bononia mortuus et sepultus, quia a Bononiensibus inbalsamatus
et honoratus, quia a fratribus Predicatoribus susceptus et in eodem
loco cum sancto Dominico sociatus.

Quod rex Conradus, qui fuit imperatoris legitimus filius, caruit eccle-
siastica sepultura, cuius ossa fuerunt in mare proiecta.

Conradus vero fuit filius supradicti imperatoris legitimus,
et tamen istis honoribus caruit, quia a Messenis civibus ossa eius
sparsa et proiecta fuerunt in mare civitatis Messane et piscibus
sociata, quando portabantur Panormum ad sepeliendum, ubi re-
gum Sicilie monumenta habentur. Et ideo Ecclesiasticus dicit
VII: Noli facere mala, et non te apprehendent. Offenderat enim
Messenos cives sicut et pater suus. Ideo dicit Ecclesiasticus XI :
Facile est coram Deo in die obitus retribuere unicuique secundum
vias suas. Item Ecclesiastes VI: Sepulturaque careat; de hoc
ego pronuntio, quod melior illo sit abortivus. Frustra enim venit
et pergit ad tenebras, et oblivione delebitur nomen eis.

Et eodem anno in dicto mense Marcii obiit domnus Octa-
vianus cardinalis. Et eodem anno fratres Minores de Regio eme-
runt plures domos iuxta locum suum, et commune dedit eis exti-
matores, qui estimarent valorem pretii domorum emendarum bona
fide, et totum consilium concordavit; et sic amplificaverunt lo-
cum suum et fecerunt viam novam per directum domus domni
Arduini de Taculis eundo recta linea ante Ecclesiam sancti Iacobi,
ubi habitant fratres Ordinis Petri Peccatoris de Sancta Maria

in Portu de Ravenna; cuius Ordinis est Sancta Felicula de
Parma.

Quod Bononienses voluerunt occupare totum episcopatum Mutinensium
et habere sub dominio suo, sed Parmenses non permiserunt.

Et eodem anno in mense Aprilis Bononienses cum suis amicis
concordaverunt se et fecerunt consilium generale et consilium
populi et arengum et multa statuta, de volendo venire super episco-
patum Mutinensium in exercitum cum carrocio suo, occasione ac-
cipiendi communi et civitati Mutine totum episcopatum qui erat
ultra aquam Scottenne versus Bononiam. Et de hoc fecerunt
Bononienses sculpiri unum lapidem sculptum de litteris, sicut
commune Bononie erat firmatum facere predictum exercitum. It
predictus lapis erat muratus et positus in palatio communis Bo-
nonie, ita quod potestas et capitaneus populi Bononie videbant
dictum lapidem cotidie, quando stabant in palatio. Et Bononienses
denuntiabant dicto potestati et capitaneo cotidie, ut facerent pre-
dictum exercitum, cum comune Bononie de hoc firmatum esset, et
dictus potestas et capitaneus iurassent predicta facere. Insuper
miserunt Bononienses Parmensibus ambaxatores suos, qui in pa-
latio communis Parme contionati sunt dicendo et rogando ex parte
concivium suorum, quod placeret eis non intromittere se de ter-
ritorio Mutinensium a fluvio qui appellatur Situla usque Bono-
niam, et ipsi non intromitterent se a predicto flumine usque Par-
mam. Quod erat dicere: Habeatis civitatem Reginam cum epi-
scopatu suo usque ad talem locum sub dominio vestro, et nos
habebimus Mutinam cum suo episcopatu usque ad eumdem locum
sub nostro dominio. Et responsum fuit eis a Parmensibus quod
non erat consuetudinis eorum absque culpa destruere vicinos
suos. Et remiserunt eos sine effectu, quia non consenserunt eis
super hoc negotio, sed servaverunt pacem et amiciciam cum ami-
cis et vicinis suis, Mutinensibus et Reginis, usque in hodiernum
diem. Et civitas et commune Mutine noluit dare dictum episco-
patum nec terram suam ultra aquam Scottenne dictis Bononien-
sibus. Et ideo Mutinenses requisiverunt amicos suos contra

Bononienses ad defendendum se ab eis. Et in servitium Mutinen-
sium iverunt centum milites, cum tribus equis quilibet, de Cre-
monensibus, et de Parmensibus duo milia peditum et mille mi-
lites, et domnus marchio Hestensis de Feraria, et multi milites
de civitate Regii, maiores et potentiores et nobiliores de civi-
tate Regii, pro honore suo et non pro communi Regino iverunt
in servitium Mutinensium. Et Bononienses extraxerunt et duxe-
runt karrocium suum in plateam civitatis Bononie. Et quando
dicti Bononienses debebant venire ad dictum exercitum, pars de
Geremiis de Bononia nolebat venire contra Mutinenses. Et sta-
bant bene armati et parati ad domos eorum. Et si venissent contra
Mutinenses, pars de Geremiis faciebat venire Bononiam marchio-
nem Hestensem cum sua gente et Parmenses et Cremonenses et
Reginos et Mutinenses qui erant Mutine et multos Toscanos et
Romagnolos, et expulissent de civitate Bononie partem de Lam-
bertaciis. Et ita steterunt Bononienses, quod non venerunt contra
Mutinam. Eodem anno die ultimo exeunte Maio obiit domnus
Gerardus de Tripolis et sepultus fuit die Mercurii primo Iunii, in
vigilia Ascensionis ad monasterium sancti Prosperi de Regio.

De magna caristia que fuit hoc anno MCCLXXII,

Et toto tempore predicti potestatis, scilicet domni Tiverii de
Rusticis, civis civitatis de Eugubio, fuit maxima caristia de omni-
bus rebus victualibus, ita quod sextarius frumenti vendebatur VIII
et IX et X sol. imperial. Et sextarius spelte vendebatur ITII
sol. imperial. et XIII et XIIII grossos. Et sextarius melice XII
grossos et XIII et XIIII. Et sextarius milii XII grossos et
XIIT et XV et XVI. Et sextarius fabe XV grossos et XVIII
et XX. Et sextarius cicerum VIII sol. imperial. et IX. Et libra
grossa de carne porcina XVIII imperial. et XX et XXII. Et libra
olei olive XX imperial. et II sol. imperial. Et pondus casei VIII
sol. imperial. et IX. Et sextarius de faxiolis XX grossos et VII
sol. imperial. Et omnia alia victualia fuerunt in maxima caristia
per totum dictum tempus, et duravit per duos annos.

De abbate Sancti Prosperi domno Guillielmo de Lupicinis,

Sub eodem millesimo in mense Iulii domnus Guilielmus de
Luvisinis factus fuit abbas monasterii sancti Prosperi de Regio
et confirmatus per domnum legatum, qui erat Placentie. Et po-
situs fuit in cathedra dictus abbas, die Mercurii XIII Iulii. Et
in illa die dictus domnus abbas fieri fecit magnum convivium, in
quo fuerunt clerici et religiosi et omnes boni homines de civitate
Regii. Et die sabbati secundo exeunte Iulio obiit domnus Boni-
facius de Canusio et sepultus fuit in civitate Regii ad Sanctum
Leonardum. .

De rege Anglie domno Oduardo.

Et eodem anno die XX mensis Maii venit domnus Odoardus
rex Anglie in civitatem Regium, qui revertebatur de ultrama-
rinis partibus cum uxore, et hospitatus fuit in palatio domni epi-
scopi. Et alia die aggressus est iter, ut iret ad partes suas.
Et eodem anno inceptum fuit palatium novum communis Regii
super trebium illorum de Sesso et aliorum casamentorum, scilicet
Ugonis Specialis et aliorum casamentorum coherentium eidem tre-
bio. Et eodem anno obiit domnus Guido Gaius de Robertis et
sepultus fuit ad Ecclesiam fratrum Minorum.

De papa Gregorio decimo, qui ibat Lugdunum ad concilium faciendum.

"Anno Domini MCCLXXIII, indictione I, in XXVII die men-
sis Septembris, scilicet in festivitate sanctorum Cosme et Da-
miani, venit domnus papa Gregorius decimus in civitatem Regium
cum cardinalibus suis et hospitatus fuit ad monasterium sancti
Prosperi, et sequenti die ivit Parmam. Festinabat enim ire Lugdu-
num ad concilium faciendum. Iste Gregorius fuit vir magne reli-
gionis, amator pauperum, largus, benignus super omnes, multum
misericors et mansuetus. Hic cum archidiaconus esset Leodiensis
Ecclesie et devotionis causa ivisset ultramare, ibidem existens,
in palacio Viterbiensi in papam eligitur a cardinalibus. Hic fecit

unam ordinationem, videlicet ipsorum cardinalium, quam pluri-
mum laudabilem, quia honestas et valentes personas assumpsit.
Hic tertio sui pontificatus anno pro utilitate Terre Sancte, quam
personaliter visitare intendebat, Lugdunum sollemne celebravit
concilium, et inceptum fuit prima die Maii. In quo Grecorum et
Tartarorum sollemnes nuntii interfuerunt, Greci ad unitatem Ec-
clesie reditum promittentes; in signum cuius Spiritum Sanctum
confessi sunt a patre filioque procedere, symbolum sollemniter in
concilio decantando. Nuntii vero Tartarorum infra concilium
baptigati ad propria redierunt. Numerus autem prelatorum, qui
fuerunt in concilio, sunt quingenti episcopi, LX abbates et alii pre-
lati circiter mille. Hic in concilio muita bona constituit, videlicet
pro subsidio Terre Sancte, pro electione summi pontificis et pro
statu Ecclesie universalis. Et eodem tempore ad dictum conci-
lium electus fuit comes Rodulfus de Alamania in imperatorem
Romanorum per electores imperatorum. Huius tempore Rodulfus
rex Romanorum et rex Francorum cum multis baronibus pro
subsidio Terre Sancte crucesignati fuerunt. Hic papa fuit mire
experientie in secularibus nec intendebat pecuniarum lucris, sed
pauperum elemosinis. Mortuus est Aretii et sepultus ibidem.
Cepit anno Domini MCCLXXII et sedit ab electione sua annis
ITIT et diebus X; et cessavit papatus diebus X.

Quod papa Gregorius decimus in concilio Lugdunensi cassavit Ordinem
Saccatorum. Cassavit similiter illos qui se dicunt esse Apostolos
et non sunt.

Anno Domini MCCLXXIIII, indictione II, factum fuit con-
cilium generale a papa Gregorio decimo in civitate Lugduni.
In quo concilio cassavit papa Ordinem Saccatorum et congrega-
tionem sive potius dispersionem illorum rusticorum et ribaldo-
rum, qui se dicunt Apostolos esse et non sunt, sed sunt sinagoga
Sathane et prenuntii Antichristi, quorum principium in Ghirar-
dino Segalello fuit in civitate Parmensi, qui multipliciter stulti-
zavit, ut superius memini me dixisse et etiam vidisse, et multos
alios secum fecit pariter stultizare. Sed implebitur in eis quod

David iam diu predixit Ps.: Ad nichilum devenient tamquam
aqua decurrens; intendit arcum suum, donec infirmentur.

De decretali pape Innocentii tertii, que prohibet, ne novelle religiones
consurgant.

Iste arcus intensus fuit papa Gregorius decimus, qui in gene-
rali concilio Lugdunensi cassavit religiones mendicantes, que no-
viter apparuerant, ut Saccatorum et istorum ribaldorum, qui se
appellabant Apostolos, volens implere decretalem Innocentii ter-
tii, quam fecit in concilio generali, que sic dicit: Ne nimia reli-
gionum diversitas gravem in Ecclesia Dei confusionem inducat,
firmiter prohibemus, ne quis decetero mnovam religionem inveniat.
Sed, quicumque ad religionem converti wvoluerit, unam de ap-
probatis assumat. Stmiliter qui voluerit religiosam domum de novo
fundare, regulam et institutionem accipiat de approbatis. Illud
etiam prohibemus, ne quis in diversis monasteriis locum monachi
habere preswmat, nec unus abbas pluribus monasteriis presidere.
Require decretalem pape Gregorii decimi, quam fecit in concilio
Lugdunensi, in qua religiones noviter factas cassavit, pro eo quod
mendicando gravant populum Christianum. Insuper et quia con-
tra prohibitionem Romane Ecclesie consurgere volunt.

Quod Bononienses (partis imperialis) hoc anno de Bononia expulsi
fuerunt,

Eodem millesimo supraposito civitas Bononie fuit in magna
discordia per Bononienses, et fuit conbusta pro parte. Et pars
imperialis fuit expulsa et expoliata de dicta civitate in festivitate
beati Tohannis Baptiste, scilicet pars Lambertatiorum. In quo anno
et die sabbati secundo intrante Iunio in mane, pars imperialis
Bononie timore succursus, qui veniebat parti Ecclesie dicte terre
contra eosdem imperiales, absque uilo bello et violentia aufugit
de Bononia et Faventiam ivit.

Quod Faventia hoc anno fuit obsessa,

Et eodem anno obsessa fuit Faventia a Bononiensibus intrin-
secis, qui erant de parte Ecclesie, cum certa quantitate militum
et peditum et balestariorum civitatum Mutine, Regii, Parme et
Cremone. Et fuit guastata circumquaque atque destructa. Et ego
tunc temporis in Faventia habitabam in Ordine fratrum Mino-
rum et vidi et cognovi hec omnia.

Quod in hoc anno apud Faventiam bis congressi sunt illi de parte Ec-
clesie cum altera parte, et pars imperialis semper obtinuit.

Anno Domini MCCLXXYV, indictione tertia, in mense Aprili,
die septima dicti mensis exeuntis milites Bononie una cum Ni-
culutio Balugani potestate Bononie, cive Esii, et domno Mala-
testa de Viruclo, cive Arimini, capitaneo populi Bononie, equi-
taverunt contra Faventinos et extrinsecos de Bononia, qui erant
Faventie. Et cum essent ante portam Faventine civitatis, Faven-
tini et extrinseci Bononie equitaverunt ad quedam castra, que
detinebantur per Bononienses. Et redeuntes Faventiam invene-
runt militiam Bononie, et cum eis tamquam in periculo constituti
viriliter sunt congressi; et sicut Deo placuit, Bononie militia fuit
totaliter fugata ed superata et disconficta, et quidam ex his mor-
tui, quidam capti, quidam mortifere vulnerati. Et hoc fuit iuxta
pontem Sancti Proculi, qui est prope Faventiam per duo miliaria
seu parva tria. In quo anno et mense Iunii, die Tovis XIII dicti
mensis Bononienses, convocato auxilio Lombardie, exercitum fe-
cerunt contra Faventinos et Furlivienses ad devastandum eos. Ad
quorum auxilium iverunt certa talia militum Ferarie et bale-
stariorum et Mutinensium et Reginorum et Parmensium; et ca-
strametati fuerunt circa pontem Sancti Proculi prope civitatem,
ut supra dictum est, per duo miliaria seu tria parva. In quorum
exercitu infinita erat militum et peditum multitudo. Qui cum
quadam die devastantes Faventinos pontem transissent, Guido co-
mes Montis-feltri, capitaneus guerre Faventinorum et Liviensium
et partis extrinsece de Bononia, misit ad domnum Malatestam,

capitaneum Bononie, quod volebat bellum omnino. Qui non abnuit.
Et ilico Faventia exivit cum tota gente sua et acies suas desi-
gnavit ad bellandum, et idem Malatesta suas acies designavit.
Qui suis omnibus designatis, Guido comes in Bononienses viriliter
irruit et competenter, eosdem totaliter expugnando, persequendo
‘milites et interficiendo et capiendo confecit. Quibus omnibus mili-
tibus infugatis, cesis et diro submissis gladio, reduxit se domnus
Guido comes contra populum, qui erat ultra numerum quattuor
milium, qui erat adhuc in campo in una massa ad vexillum car-
rocii. Qui populus absque ullo prelio reddidit se comiti ut captivus,
et tunc ductus fuit in Faventiam et carceri traditus cum victoria
et triumpho.

Quod Faventini et Livienses habuerunt spolia Bononiensis exercitus,
postquam ex eis victoriam habuerunt. Et de numero illorum qui in
predicto bello interfecti fuerunt.

Item Faventini iverunt ad locum ubi exercitus continue re-
quieverat et habuerunt sine ulla diminutione omnia victualia exer-
citus, papiliones, tentoria sive tencas et currus et alia necessaria ad
exercitum. Item multi milites potentes et nobiles mortui fuerunt in
dicto bello, scilicet domnus Nicholaus de Bagaleriis, Henrigucius
de Gallutiis de Bononia, et alii inter milites et pedites bene tria
milia CCCXXV de Bononia. Item de Regio mortui fuerunt domnus
Iohannes Roxellus de Robertis, capitaneus tunc militum Regino-
rum, et domnus Princivallus de Menogo et Guido Briga, filius
condam domni Bernardi Conradi. Et portati fuerunt Regium, qui-
libet in una capsa. Et primi duo, scilicet domnus Iohannes Roxel-
lus et domnus Princivallus, sepulti fuerunt simul ad locum fra-
trum Predicatorum, quilibet in sua sepultura. Et positi fuerunt
in bara, quilibet in sua, ad Ecclesiam sancti Barnabe extra portam
Sancti Petri; et tota civitas exivit extra civitatem obviam; et hoc
fuit die sabbati XV Iunii. Guido vero Briga postea ductus fuit
per plures dies in una alia capsa, qui mortuus erat per plures
dies, et sepultus fuit ad Ecclesiam fratrum Minorum. Item mor-
tuus fuit Nicholaus condam domni Philippi Episcopi, qui erat
iudex cum potestate Bononie in dicto exercitu, nec potuit

inveniri in dicto campo. Facta fuit hec victoria ex parte
Faventinorum et strages ex parte Bononiensium in festo beati
Antonii ex Ordine Minorum. Et ideo Bononienses nolunt ipsum
audire in Bononia nominari. In vigilia etiam beati Francisci
in precedenti millesimo, tedio affecti, Bononienses ab obsidione
Faventie recesserunt. Et ita per beatum Franciscum vitaverunt
mala et per beatum Antonium adepti sunt bona.

De magna inundatione aquarum et de diluvio et de nivibus et de morta-
litate bestiarum propter victualium caristiam, que isto anno fuit.

Item eodem anno, scilicet MCCLXXYV, incepit pluvia venire
in temporalibus nundinarum sancti Mauricii, et ante Nativita-
tem Domini venit diluvium maximum aquarum et duravit per
plures dies. Et inundationes aquarum magne fuerunt, et flumina
sparserunt et exiverunt de locis suis et sparserunt per episco-
patum Reginum; et hyems tota fuit pluviosa; et eo anno et se-
quenti fuerunt pluvie et diluvia magna in planitie. Et eodem anno
in montanis partibus fuerunt nives magne ultra modum, et fue-
runt ultra modum in quibusdam locis per montaneas partes alte
nives per V brachia et in quibusdam maiores per VI brachia.
Et duravit predicta nix per plures menses per predictum annum
et sequentem. Et fuit maxima mortalitas porcorum et aliarum
bestiarum in predictis partibus montanee propter famem, quia
non habebant aliquid, quod darent predictis bestiis ad mandu-
candum, et coquebant eis fenum et pistabant pro porcis pascendis.

De reditu pape Gregorii decimi a Lugduno. Et de obitu eius in civitate
Aretii.

Et eodem anno venit Gregorius decimus cum curia sua et
cardinalibus suis a civitate Lugdunensi in civitatem Reginam, id
est Regium, die V Decembris, in festo sancti Nicholai, et hospi-
tatus fuit in palatio episcopi Regini, et sequenti die recessit, quia
ibat Romam. Et infirmatus fuit in civitate Aretii et stetit ibi
infirmus multis diebus.

Anno Domini MCCLXXVI, indictione quarta, obiit supra-
dictus papa Gregorius decimus in civitate Aretii, que est civitas
Tuscie, decimo die Tanuarii ultimum diem clausit in festo sancti
Pauli primi heremite.

Quod quibusdam magnas penitentias dedit ostendendo se zelatorem, et
quod quosdam versus sibi apropriavit, qui prophetice facti erant.

Iste papa circa divina fuit magnus zelator et multa dispo-
nebat facere, que morte preventus non potuit consummare nec
effectui mancipare. Hic deposuit quendam episcopum, qui mise-
rat pro impetranda licentia, ut ad concilium non accederet; su-
spicatus enim fuit papa, quod propter avariciam domi remanere
vellet, ut parceret suis expensis. Hinc Rubennitis et Gaditis legi-
tur Moyses dixisse Numeri XXXII: Numquid fratres vestri ibunt
ad pugnam, et vos hic sedebitis? Ttem iste papa vituperavit fra-
trem Petrum de Fulconibus de Regio et a se amovit et sepa-
ravit, cum prius moraretur secum, pro eo quod congregabat
thesauros. Capellum rubeum abstulit domno Ricardo cardinali,
pro eo quod visum fuit sibi quod simoniace quandam prebendam
dedisset. Nam quidam versus inventi sunt etiam ante quam fieret
papa, quos ascribebat sibi, et putabat eos prophetice de se dictos.
In quibus continetur:

Sanctus parebit et Christi scita tenebit,
Angelice vite, vobis pavor, o Giezite!

Sed ponamus omnes versus per ordinem, pro eo quod iste papa
sibi eos ascripsit.

Istorum versuum supponitur expositio.

Hic sunt quidam versus, qui fuerunt destinati ad quosdam
domnos cardinales et etiam ad quoddam capitulum provinciale
fratrum Predicatorum per plures menses, ante quam Gregorius
decimus eligeretur in papam, sicut quidam sacerdos dicti Ordinis,

frater fide dignus, retulit michi, et versus dedit. Et ego, quasi
per tres menses ante electionem dicti domni pape Gregorii decimi,
vidi versus istos in originali ipsorum.

Quarto Clementi dum tertius annus agetur,
Papa sacer genti iustorum substituetur,
Ac dono Christi succedet sanctior isti,
Patris de celis servus bonus atque fidelis.
Huic salvandarum zelus vehemens animarum,
Et quod honoretur Deus a cunctis et ametur.
Currus et auriga Christi populis erit iste.
Nam sua non queret, sed que tua sunt, bone Christe.
Gagas terrenas spernet, discrimine plenas,
Conformis Christo, mundo dum vivet in isto.
Hunc Deus ornabit et mire clarificabit,
Sanctificabit, magnificabit, glorificabit.
Mundum pacabit et Ierusalem renovabit.
Fructus terra dabit, Deus orbem letificabit.
Sed prius horribile quiddam parebit in yle: ™
*id est: in mundo.
Clementi alius, ™™ sacer hinc succedet et almus,
**id est papa.
Cui procuratrix Theotocon, eius amatrix
Et defensatrix semperque benigna ducatrix,
En circa mille bis centum septuaginta
Tetraque : tunc ille, velut annorum quadraginta,
***id est IIII.

* %%

Sanctus parebit et Christi scita tenebit,

Angelice vite, vobis pavor, o Giezite!

Christe, tuum pulcrum tunc nobis, sancte, sepulcrum
Reddes subiectis, Agarenis inde reiectis.

Nunc male captivi tunc convertentur Achivi.
Cardinibus multam pones, altissime, mulctam,
Tres Deus orantes quam sepius et vigilantes,
Quod sic prestetur, clare docuisse videtur.

Quam vera fuerit ista scriptura, videamus. Ad litteram pape
Clementi quarto successit papa Gregorius decimus, et fuit bonus.
homo, iustus et rectus et timens Deum; et ante quam pape Cle-

menti succederet alius papa, quiddam horribile apparuit in mundo,
quia steterunt Christiani propter divisionem que erat inter cardi-
nales sine papa per tres annos et menses novem et dies XXI. Et
ideo mirabantur simplices de tanta sedis vacatione. Quocirca
factus papa Gregorius decimus ordinavit de electione summi
pontificis post precedentis mortem. Quod autem dicitur:

En circa mille bis centum septuaginta
Tetraque : tunc ille, velut annorum quadraginta,

planum est et intelligibile valde, quia ad litteram ita fuit. In
millesimo enim CCLXXIIIT celebravit gerterale concilium in
Lugduno. In quo vere sanctus apparuit, dum multa bona ibi sta-
tuit observanda ; et Christi scita firmiter tenere credebat, si vixis-
set, sed propter malitiam remanentium de medio subtractus fuit
per mortem, sicut lIosias rex Iuda, eo tempore, quo plus neces-
sarius erat; cui etiam a Domino dictum fuit IV Reg. XXII et
IT Paralipo. XXXIIII: Colligam te ad patres in pace.

Quare boni subtrahuntur de hac vita, beatus Gregorius rationem assignat.

Hinc Petrus diaconus in tertio Dialogorum libro, occasione
Sanctuli a Gregorio querit dicens : * Quidnam, queso te, esse existi-
mas, quod boni quique subtrahuntur, et qui vivere ad edificatio-
nem multorum poterant, aut pewitus inveniri nequeunt aut certe
ommnimodo rarescunt?’. Gregorius: * Malitia remanentium meretur,
ut hi qui prodesse poterant festine subtrahantur, et cum wmundi
finis apropinquat, electi tolluntur, ne deteriora videant. Hinc enim
propheta ait Ys. LVIL: « Iustus perit, et nemo est qui recogitet
in corde suo,; et viri misericordie colliguntur, quia non est qui
wtelligat » . Quod autem sequitur in versibus illis:

Angelice vite, vobis pavor, o Giezite!

iam dictum est, quia multum persecutus est Symoniacos.

Quod contra voluntatem divinam sit, quod sepulchrum Domini recupe-
retur modo.

Quod autem sequitur:

Christe, tuum pulcrum tunc nobis, sancte, sepulcrum
Reddes subiectis, Agarenis inde reiectis,

hoc potest intelligi sic impletum, quia iste papa Terram Sanctam
semel personaliter visitavit et iterum visitare personaliter inten-
debat, ut recuperaret sepulcrum; sed contra voluntatem divinam
facere nullus potest, sicut Ys. dicit XLVI: Consilium meum sia-
bit, et omnis voluntas mea fiet. Hinc ait Ys. XIIII: Hoc consi-
lium, quod cogitavi super omnem terram, et hec est manus extenta
super universas gentes. Dominus enim exercituum decrevit, et
quis poterit infirmare? Et manus eius extenta, et quis avertet
eam? Hinc Dominus dixit Luc. XXI: Et Ierusalem calcabitur a
gentibus, donec impleantur tempora nationum. Hine dicitur Apoc.
XI: Atrium autem, quod est foris templum, eice foras, et ne
metiaris illud, quoniam datum est gentibus. Et civitatem sanctam
calcabunt mensibus quadraginta duobus.

Qualiter abbas Ioachym exposuit XLII generationes, quas ponit Matheus.

Abbas Ioachym hunc numerum sic exposuit: XLII menses
XLII generationes sunt, quas ponit Matheus, que in novo Testa-
mento taliter demonstrantur, quia secundum Lucam III ipse Tesus
erat incipiens quasi annorum XXX, quando baptizatus est a
Iohanne. Pone ergo XL duas generationes a Christo usque ad dies
nostros, XXX annos generationi cuilibet assignando, termina-
buntur in MCCLX anno, in quo verberatorum inchoavit devotio;
qui numerus designatur in pluribus locis, ut ibi, Apoc. XI: Dabo
duobus testibus mets, et prophetabunt diebus wmille ducentis sexa-
ginta amicti saccis. Et infra, Apoc. X11: Et mulier fugit in soli-
tudinem, ubi habet locum preparatum a Deo, ut ibi pascat illam
diebus mille ducentis LX. Et sumitur hic et superius annus pro

die, sed in Eze. IIII sumitur dies pro anno: Diem pro anno,
diem, inquam, pro anno dedi tibi. Igitur non videtur voluntatis
divine, quod sepulcrum Christi condam gloriosum modo recupe-
retur; sed quantum fuit de voluntate pape Gregorii decimi, re-
cuperatum fuisset, nisi mors prestitisset impedimentum. Nam ideo
ipsemet fecit passagium, renovavit imperium, celebravit conci-
lium. Sed dicitur Prover. XXI: Non est sapientia, non est pru-
dentia, non est consilium contra Dominum. Credo revera — ne-
scio si decipior — quod propter ista duo, que iste papa attempta-
vit, Deus eum tulit de medio, quia non est voluntatis divine,
quod decetero imperator aliquis surgat post Fridericum secundum,
de quo etiam dicitur: In ipso quoque finietu¥ imperium, quia,
etsi successores sibi fuerint, imperiali tamen vocabulo ex Romano
fastigio privabuntur. Non videtur etiam voluntatis esse divine,
quod sepulcrum recuperetur, quia multi hoc attemptare volentes
in vanum reperti sunt laborasse. Et ideo, quantum ad hoc nego-
tium, dicere potest Ecclesia illud Ys. XLIX: In vacuum laboravi,
sine causa et vane fortitudinem meam consumpsi. Quod autem
sequitur in versibus illis:

Nunc male captivi tunc convertentur Achivi,

id est Greci, sic potest intelligi, quia ad litteram Greci interfue-
runt concilio Lugdunensi, quod a papa Gregorio decimo extitit
celebratum, promittentes reverti ad Romane Ecclesie unitatem.
Ideo Dominus dicit eis Iere. I11: Conwvertimini, filir, revertentes,
dicit Dominus, quia ego vir vester, et assumam vos, unum de
civitate et duos de cognatione, et introducam vos i Syon, et dabo
vobis pastores iuxta cor meum, et pascent vos scientia et doctrina.

De conversione Grecorum et Tudeorum et omnium gentium,

Et infra eodem de conversione Iudeorum vel etiam Greco-
rum: Convertimini, filit, revertentes, et sanabo aversiones ve-
stras. Ecce nos venimus ad te. Tu enim es dominus Deus noster.
Vere mendaces erant colles, multitudo montium. Vere in domino

Deo nostro salus Israel. Confusio comedit labores patrum nostro-
rum ab adolescentia nostra. Porro de conversione Grecorum dicit
abbas Ioachym in expositione Evangelistarum super illo loco
To. IIII: Oportebat autem ewm transire per Samariam. De con-
versione autem Iudeorum exponit idem abbas Evangelium Luc. II:
Et factum est post triduum, invenerunt tllum in templo sedentem
in medio doctorum et cet. usque ad finem capituli. Vide in libro
abbatis, quia pulcherrima et delectabilis expositio est ac veritate
plena. Item de conversione Iudeorum dicit Ys. X: Reliquie con-
vertentur, reliquie, inquam, Iacob ad Dominum fortem. St enim
fuerit populus tuus Israel quasi arena maris, reliquie convertentur
ex eo. Consummatio abbreviata inundabit iustitiam. Consummatio-
nem enmim et abreviationem dominus Deus exercituum faciet in
medio omnis terre. Idem habetur Ys. XXVIII. Item de conver-
sione Tudeorum habetur Osee I11: Dies multos sedebunt filii Israel
sine rege et sine principe et sine sacrifitio et sine altari et sine
ephod et sine therafim. Et post hec revertentur filit Israel et que-
rent dominum Deum suum et David regem suum et pavebunt ad
Dowinum et ad bonum etus in novissimo dierum. De conversione
autem generali omnium gentium sic habetur Ps.: Reminiscentur
et convertentur ad Dominum unmiversi fines terre. Item Ys. II:
Fluent ad ewm omnes gentes, et tbunt populi multi et dicent: * Ve-
nite, ascendamus ad montem Domini’,

De electione pape Innocentii quinti et obitu eius,

Anno Domini MCCLXXVI, indictione quarta, in mense Ia-
nuarii, XXI die eiusdem mensis, in festo sancte Agnetis electus
fuit in papam frater Petrus de Ordine fratrum Predicatorum de
Burgundia, de civitate Tharentasia; qui cum esset archiepiscopus
Lugdunensis, fecit eum cardinalem papa Gregorius decimus sicut
et fratrem Bonaventuram, generalem ministrum Ordinis fratrum
Minorum, et magistrum Petrum Hispanum et alios duos. De col-
legio ergo cardinalium prius fuerat et vocatus fuit Innocentius
quintus, et obiit eodem anno, quo fuit factus papa, scilicet nona
die exeunte Iunio.

De aquarum diluvio in vigilia sancti Iohannis Babtiste.

Et eodem anno die Martis exeunte Iunio, in vigilia sancti
Iohannis Babtiste venit diluvium magnum et maximum aqua-
rum, ita quod Crustuneum crevit sic, quod a Rivalta citra usque
ad Bagnolum terra tota erat in aqua; et plures persone necate
fuerunt sive suffocate fuerunt et mortue.

De damnificationibus quas aquarum diluvium fecit.

Et blada portata fuerunt de campis de loco ad locum illa
occasione, et pontes destructi, qui erant supet predictis flumini-
bus. Et domus devastate et destructe fuerunt propter inundatio-
nes aquarum, et segetes mirabiliter submerse sunt; et strata que
vadit Ragolum iuxta Bagnolum dirupta fuit atque destructa. Et
glaream super stratam positam asportaverunt dicte inundationes
diluvii et aquarum in campos et fossatos, ita quod tale diluvium
auditum non fuerat, nec aliquis recordabatur ullis temporibus per
antiquos. Et Crustuneum crevit et sparsit alio modo iuxta burgum
Sancti Stephani et Omnium Sanctorum extra portam, ita quod
inundationes aquarum ascenderunt super stratam in burgo
Omnium Sanctorum in civitate Regina. Et implete fuerunt domus
de predicto burgo ab utraque parte strate de aqua, que veniebat
de Crustuneo, et tota strata plena erat de dicta aqua et diluvio,
ita quod navis poterat ire per dictam stratam totam super aquam.
Et totum hospitale sancte Katerine erat plenum, et hospitale sancti
Geminiani similiter plenum fuit aqua, ita quod tota strata vide-
batur esse navigium magnum. Et maximum damnum recepit
dictum hospitale sancti Geminiani de blado et aliis rebus, que
ducte fuerunt per dictum diluvium; et tota strata de Mutilena vide-
batur esse navigium. Et iuncta fuit aqua fluminis Mutilene cum
aqua Crustunei, et ibant dicta flumina per campos et domos, ita
quod videbatur quod esset ibi mare; et plures bestie necate fuerunt,
scilicet pecudes hospitalis sancti Petri in Vincula Mutilene et alie
multe bestie. Et nec audita neque visa fuerunt talia diluvia, et tales
inundationes aquarum ab antiquis non recordabantur. Et ista

diluvia fuerunt per totum mundum. Et duraverunt dicte pluvie
et predictum diluvium per totam estatem et per totum autumnum,
ita quod bene homines non poterant seminare. Et per villam Cru-
stunei prope Masengaticum domus dicte ville implete fuerunt
aqua de dicto fluvio; et per predictum tempus duravit pluvia per
XIIII menses.

Hic ostenditur quod eodem anno MCCLXXVTI isti tres summi pontifices
legitime extiterunt, scilicet Innocentius quintus, Adrianus quintus
et Iohannes XXI.

Et eodem anno obiit papa Innocentius quintus XXII die
Tunii. In quo anno electus fuit domnus Octobonus de Fisco, nepos
condam domni pape Innocentii quarti, die XI Iulii, et vocatus
fuit papa Adrianus quintus, et obiit eodem anno XVII die Augu-
sti. Et sepultus fuit in Ecclesia fratrum Minorum de Viterbio.
Et eodem anno in papam electus fuit magister Petrus Hyspanus
et vocatus fuit papa Iohannes XXI; et electio sua fuit facta a
cardinalibus die XVII Septembris et supradicto anno; et sedit
menses VIII, dies I. Et eodem anno fuerunt magne pluvie et di-
luvia, ita quod homines non poterant seminare propter inunda-
tiones aquarum, et quod ab antiquis non recordabatur.

De prelio quod domnus Caxonus de Turre fecit in Mediolano, et de
archiepiscopo, cui Mediolanenses dominium Mediolani dederunt.

Anno Domini MCCLXXVII, indictione V, in mense Tanuarii,
die Tovis XI exeunte, in festo sancte Agnetis domnus Napulionus,
civis Mediolanensis, perpetuus ancianus populi civitatis Medio-
lani, turpiter est remotus a predicta ancianaria, quia captus est
cum VI vel VII de domo sua per partem extrinsecam de Me-
diolano et per illos de civitate Cumi; et in dicta civitate de Cumo
seu in castellis suis detinentur in carceribus, videlicet in castro
quod vocatur Badharellum; et tres gabie facte sunt, in quibus
etiam predicti detinentur, scilicet duo in qualibet gabia, ut dice-
batur. Et dicta captio facta fuit in quodam burgo posito in epi-
scopatu Mediolani qui vocatur Dexe. Et rustici dicti burgi tunc

interfecerunt domnum Franciscum de Turre et quosdam alios
de Turre et de aliis amicis eorum. Et Caxonus filius domni Na-
pulionis hoc audito in quodam castro, in quo erat, cum quadrin-
gentis militibus ivit ad civitatem Mediolani et intravit dictam
civitatem cum dictis militibus, et invenit quod domus sua et
aliorum de domo sua derobabantur, id est spoliabantur. Et porte
dicte civitatis erant clause. Et populus in maxima quantitate erat
armatus in broletto dicte civitatis. Et fecit ibi domnus Caxonus
ad domos suas maximum prelium et multos ibi interfecit. Et ut
vidit quod non bene adiuvabatur, dereliquit civitatem Mediolani
et exivit foras cum militibus suis et venit ad civitatem Laude.
Qui eum intrare non permiserunt, sed iacuit in burgis dicte civi-
tatis, et sequenti die ivit Cremam cum sequacibus suis. Et domnus
archiepiscopus Mediolani una cum omnibus de parte intrinseca
venerunt ad civitatem Mediolani et intraverunt in eam cum
magno gaudio et letitia. Et populus Mediolani ipsum domnum
archiepiscopum in dominum elegerunt; et de voluntate ipsius do-
mini elegerunt domnum Symonem capitaneum dicte civitatis per
unum annum et domnum Guilielmum de Pusterla potestatem mer-
catorum et domnum Ricardum comitem de Langunscho potesta-
tem dicte civitatis. Et obiit papa Iohannes XXI in mense Maii, et
sedit in papatu menses VIII, dies I. Et eodem anno die Lune VII
intrante Tulio obiit domnus Ugolinus de Foliano et die sequenti
fuit sepultus ad Ecclesiam sancti Spiritus de Regio.

Quod hoc anno fertilitas et abundantia magna fuit.

Et eodem anno unus sextarius fabe seminatus reddebat in
usufructu, qui exibat de dicto sextario, XVIII sextarios fabe et
XX et XXV. Ideo plus factum est quam in proverbio consuevit
dici, scilicet :

Fava de ¢enaro, lo mogo per lo staro.

Quod est dicere: quando faba in Ianuario seminatur, tantum
multiplicatur, quod pro sextario seminato modius excutitur inde.

Cognitio et traditio agricultorum ista est. Eodem anno et mil-
lesimo exercitus Reginus ivit ad Besmantuam. Et venerunt illi
de Besmantua ad precepta potestatis et communis Regii in mense
Augusti.

De Guastalla, que capta fuit et recuperata.

Et in illo mense Guastalla sive terra Guastalle fuit capta ab
inimicis, sed incontinenti fuit recuperata per aliam partem, scilicet
Ecclesie, et mortui et capti fuerunt omnes qui ceperant eam.

De magna hominum mortalitate, et de domno Mastino, qui interfectus
fuit, Cui successit frater suus domnus Albertus de Scala.

Et eodem anno fuit mortalitas maxima et magne infirmitates
hominum, puerorum et mulierum quasi per universum orbem et
maxime in regno Ytalie et Lombardie. Et magne pluvie, ita
quod homines non potuerunt colligere melicas neque eas siccare,
nec potuerunt seminare. Et eodem anno domnus Mastinus de
Scala, qui tenuit dominium Verone post Icilinum de Romano,
fuit mortuus per IIIT assaxinos, qui similiter Veronenses fue-
runt. Sed domnus Albertus de Scala, frater suus germanus, et
qui ei in dominio Verone successit, fratrem suum optime vindi-
cavit interficiendo maleficos, iuxta verbum quod scriptum est
Exo. XXII: Maleficos non patieris vivere. De caristia. Et eodem
anno fuit magna caristia, quia aliquando fuit venditus sextarius
frumenti IX sol. imperial. et XX sol. rex. Et sextarius fabe
XVII grossos, XVIII et XIX. Et sextarius melice XIII grossos,
XIIIT et XV. Et sextarius spelte XII grossos et XIII. Et libra
grossa olei olive XXI imperial,, XXII et II sol. imperial.

Quod hoc anno flumen Taleate inceptum fuit claudi.

Et eodem anno flumen Taleate inceptum fuit claudi de volun-
tate consilii generalis Cremone, in mense Novembris et De-
cembris.

Quod hoc anno papa Nicholaus tertius fuit electus, et exposuit regulam
fratrum Minorum, quorum prius fuerat cardinalis.

Et eodem anno circa festum sancti Andree electus fuit domnus
Tohannes Gaietanus cardinalis in papam, et vocatus fuit papa
Nicholaus tertius. Hic dum adhuc esset cardinalis, erat Ordinis
fratrum Minorum gubernator et protector et corrector. Et post-
modum factus papa regulam eorum exposuit et declaravit que-
dam, que intellectu difficilia videbantur. Et nota quod omnes
cardinales, qui fuerunt Ordinis fratrum Minorum gubernatores,
protectores et correctores, postmodum facti sunt summi pontifices,
sicut domnus papa Gregorius nonus et domnus papa Alexander
quartus et domnus papa Nicholaus tertius. Et hoc factum cre-
dimus divina gratia faciente et beato Francisco adiuvante et
eorum bona vita non impediente. Decetero quid futurum sit,
Deus novit. Nunc est cardinalis Ordinis fratrum Minorum domnus
Matheus Rubeus, quem papa Nicholaus assignavit et dedit, eo
quod esset de parentela sua, sed ipsi elegerant domnum Ieroni-
mum, qui fuerat de Ordine eorum generalis minister, nunc autem
est tituli sancte Potentiane presbiter cardinalis. Sed processu tem-
poris factus est Penestrinus episcopus. Et frater Benceven factus
est Albanensis episcopus. Hic fuit ex Ordine Minorum et lector
in theologia et pulcher homo et bonus et honestus et intimus
amicus domni pape Nicholai tertii, qui etiam fecit eum cardi-
nalem, quia aliquando habitavit cum eo et Ordinem suum af-
fectuose dilexit.

Et flumen Taleate prohibitum fuit claudi a Cremonensibus, de quo multum
damnificati sunt Regini.

Anno Domini MCCLXXVIII, indictione VI, prohibitum fuit
claudi supradictum flumen Taleate a Cremonensibus, cum iam
esset expensum per commune Reginum in eadem claudenda duo
milia librarum imperialium et plus, laborantibus in his operibus
hominibus episcopatus Regii. Et marchio Cavalcabo cum aliis
Cremonensibus civitatis Cremone, de eo quod promiserunt dommno

Aconi de Manfredis, qui tunc erat potestas Cremone, et com-
muni Regii, et promissum fuerat per consilium generale Cremone
et per commune Cremone, et omnia que promiserunt communi
Regino, et de supradictis expensis factis per commune Reginum
in supradicta claudenda Taleate, omnia dicti Cremonenses et
marchio retraxerunt communi Regino et dictam claudendam
destruxerunt. Et magnum damnum et iniuriam habuit et tenuit
commune Regii.

Et caristia hoc anno maxima fuit. Et a Mantuanis Gongaga capta fuit
atque destructa.

Et eodem anno vendebatur sextarius frumenti VIII sol. im-
perial. et IX et X. Et sextarius spelte XIIII grossos et V sol.
imperial. Et sextarius melice XIIII grossos et V sol. imperial. Et
eodem anno in mense Maii destructa et dirupta et conbusta fuit
Gongaga sive castrum Gongage a Mantuanis.

Et domnus Pinamons Mantue tenebat dominium.

Et tunc erat domnus Pinamons dominus Mantue, cuius do-
minium tenuit multis annis; et solitus erat gloriari: ‘ Sic et sic
feci in meo dominio, et necdum aliquod infortunium habui, sed
omnia prospera ad vota succedunt’. Et non procedebat ab ho-
mine bene sensato gloriatio ista, cum sapiens in Proverbiis dicat
XXVIIL: Ne glorieris in crastinum, ignovans, quid superventura
pariat tibi dies. Et Eccli. V: Ne dixeris: Peccavi, et quid accidit
michi triste? Altissimus enim est patiens redditor. De propitiatu
peccatorum mnoli esse sine metu neque adilias peccatum super
peccatum.

De primo capitaneo populi Regini,

Nota quod millesimo supraposito primo tractatum fuit de ca-
pitaneo populi Regini faciendo. Et factus fuit capitaneus pro sex
mensibus domnus Ugolinus de Rubeis, scilicet filius condam domni

Tacobi condam domni Bernardi Rolandi Rubei de Parma, per
domnum Guilielmum de Foliano Reginum episcopum, quia ei
data fuit potestas per commune Regii eligendi eum. Et eodem
anno capta fuit civitas Laude per domnum Caxonum de Turre
de Mediolano. Et sub eodem millesimo et anno domnus Giliolus
de Marano de Parma iudex fuit electus in potestatem Reginum
pro sex mensibus, scilicet a Kalendis Iulii usque ad Kalendas
Tanuarii. Et eodem anno, tempore dicti potestatis illi de Besman-
tua evitaverunt mandata potestatis et communis Regii. Et dictus
domnus Ugolinus de Rubeis, capitaneus populi Regii, primo in-
travit ad offitium capitanarie et stetit primo super domum condam
domni Guidonis Gaii de Robertis. Et eodem anno captum fuit
castrum Fornovi a Cremonensibus. Et multe terre a patriarcha
de Aquilegia et ab illis de Turre capte fuerunt in districtu Me-
diolani et magna multitudo hominum.

De pace Bononie que hoc anno facta fuit per cardinalem Latinum.

Et pax Bononie fuit facta per fratrem Latinum, nepotem
domni pape Nicholai tertii, legatum et cardinalem in Lombardia
et Tuscia. Anno Domini MCCLXXIX, indictione VII, captus
fuit quidam lupus mugus, qui devorabat pueros in episcopatu
Regino. Et eodem anno in mense Februarii domnus Thomasinus
de Gorgano et illi de Bancgola furtive ceperunt petram de Besman-
tua et expulerunt illos de Besmantua et habuerunt robam et
victualia et alias res, que erant super predictam petram. Et eodem
mense restituerunt predicti invasores in manibus militis potestatis
Regini pro communi Regino pro mille libris rexanorum, quas sol-
vit eis.

De obitu domni Aimerici de Palude. Et de pace illorum de Turre et
de Laude cum Mediolanensibus,

Et eodem anno in mense Martii obiit domnus Aymericus de
Palude in civitate Parme. Et sepultus fuit in loco fratrum Mino-
rum de Parma, et magnum honorem habuit a Parmensibus in

morte et sepultura sua. Et eodem anno pax illorum de Turre et
de Laude cum Mediolanensibus facta fuit in mense Februarii seu
Martii, in principio dicti mensis. Et in civitate Regina parentele
facte et iurate fuerunt inter illos de Foliano et domnum Antonium
de Robertis et inter domnum Iacobinum de Rodilia et domnum
Guidonem de Tripolis et domnum Guidonem de Bibianello et
domnum Guilielmum de Canusio in mense Aprilis. Et post-
modum in mense Aprilis vel Maii illi de Besmantua redierunt
super petram Besmantue. Et certa quantitas militum et peditum
de Bononia et de Parma et cum balesteriis de Mutina ivit circum
Besmantuam, et steterunt ibi per XV dies. Et per concordiam
illi de Besmantua dimiserunt terram communi Regino et reces-
serunt. .

Millesimo supraposito duo reges cum exercitibus suis pre-
liati sunt simul et habuerunt durissimum bellum, scilicet Rodulfus
rex Romanorum, qui de voluntate pape Gregorii decimi ad impe-
rium habendum erat electus, et rex Boemie. Congressi sunt igitur
simul, et rex Rodulfus victoriam habuit et regem Boemie inter-
fecit; quorum quilibet magnus amicus erat Ordinis fratrum Mi-
norum.

De maximo terremotu, qui multas urbes destruxit et castra,

Eodem anno in festo Apostolorum Philippi et Iacobi, id est
in Kalendis Maii, sub papa Nicholao tertio factus est terremotus
adeo magnus in marchia Anconitana, quod due partes Camerini
submerse sunt, et multi homines utriusque sexus perierunt. Fa-
brianum, Matelica, Callium, Sanctum Severinum et Cingulum,
omnia ista castra sunt dirupta. Similiter Nuceria et Fulignum
et Spellum. Et breviter omnia illa castra, que sunt in illis parti-
bus montanis, multa sunt damna perpessa. Item tres montes,
inter quos duo lacus et castrum erant artificiose constructi, adin-
vicem sunt coniuncti et pariter comminuti; et lacus et fluvius,
ex cuius redundatione fiebant lacus, omnino absorti sunt. Item
unum castrum omnino absortum est. In Romagnola et in mon-
tibus, qui sunt inter Florentiam et Bononiam, castra et edificia

multa sunt dirupta, et multi homines utriusque sexus suffocati
sunt. Tantus enim timor invasit omnes in illis partibus, quod
non audebant in domibus commorari, nec etiam ipse domnus
legatus cardinalis Latinus. In marchia Anconitana multe sunt
paces facte et alibi pre timore et expectatione inminentis terre-
mo tus.

Hoc anno facta est pax inter Bononienses et Romagnolos mediante car-
dinali Latino.

Item supradicto millesimo facta est pax inter Bononienses
et Romagnolos mediante cardinali Latino, qui erat ex Ordine
fratrum Predicatorum.

Item hoc anno Parmenses ecclesiastico offitio sunt privati.

Item eodem millesimo, circa festum omnium sanctorum, Par-
menses ecclesiastico offitio sunt privati occasione duarum mulie-
rum, que in predicta civitate sicut heretice combuste fuerunt,
quarum una dicebatur domina Halyna, altera vero pedissequa
eius fuerat, et occasione fratrum Predicatorum et cardinalis
Latini.

Item hoc anno expulsi sunt iterum Lambertacii de Bononia, qui cum
pace intraverant prius.

Item eodem millesimo circa Nativitatem Domini expulsi sunt
iterum qui cum pace civitatem Bononiam intraverunt, scilicet
Lambertatii, pro eo quod volebant cum parte Ecclesie de pari
contendere.

Item millesimo supraposito interfectus fuit Franciscus Cava-
turta de Parma procurante et sollicitante quodam capitaneo berua-
riorum, qui dicebatur Cecus Tuscus de Florentia. Venit igitur
ad clamorem istius Guilielmus Bestiarius de Lambertinis de
Bononia cum quibusdam malefactoribus et percussit eum gladio
in palatio communis Bononie, et dilaceraverunt eum menbratim

et de palatio proiecerunt tamquam vile cadaver. Tunc temporis
potestas Bononie erat domnus Guillielmus Putagius de Parma,
et frater Ghifredus de, Paganis de Parma guardianus erat fra-
trum Minorum de Bononia.

Quod hoc anno apparuerunt miracula truffatoria cuiusdam Alberti, qui
morabatur Cremone et erat portitor vini sive brentator.

Item eodem millesimo apparuerunt miracula truffatoria cuius-
dam Alberti, qui stabat Cremone et fuerat unus vini portator
simul et potator nec non et peccator. Post cuius mortem, prout
dicebatur, Deus multa fecit miracula in Cremona, Parma et
Regio. In Regio ad Ecclesiam sancti Georgii et beati Iohannis
Baptiste. In Parma in Ecclesia sancti Petri, que est iuxta Novam
plateam. Ubi congregabantur ommnes brentatores, id est porti-
tores vini, civitatis Parme; et beatus ille qui poterat eos tangere
vel de suo aliquid dare. Idem faciebant mulieres. Et faciebant
societates per vicinias et egrediebantur ad vicos et plateas, ut
pariter congregati processionaliter venirent ad Ecclesiam sancti
Petri, ubi istius Alberti reliquie habebantur. Et portabant cruces
et vexilla et cantando ibant, et donabant purpuras, xamitos
et baldakinos et denarios multos. Et postea ommnia ista brenta-
tores adinvicem inter se dividebant et habebant sibi. Quod vi-
dentes sacerdotes parrochiales procurabant, ut iste Albertus in
eorum Ecclesiis pingeretur, ut melius oblationes a populo obtine-
rent. Et non solum in Ecclesiis tempore illo fiebat eius ymago,
sed etiam in multis muris et porticibus civitatum atque villarum
seu castrorum. Quod contra statuta Ecclesie expresse cognoscitur
esse, quia reliquie alicuius in reverentia haberi non debent, nisi
prius a Romana Icclesia aprobentur et sanctorum cathalogo
ascribantur, nec etiam alicuius ymago ad modum sancti alicubi
debet depingi, nisi prius ab Ecclesia eius canonigatio divulgetur.
Quocirca episcopi, qui tales abusiones fieri permittunt in suo
districtu sive in sua diocesi, digni essent ab episcopio removeri,
id est dignum esset, quod episcopali dignitate privarentur omnino.
Sed non est qui errata corrigat et abusiones emendet. Et ideo

cuilibet episcopo, qui talia sustinet, illud Zacharie XI congrue
dici potest: O pastor et ydolum derelinquens gregem. Gladius
super brachium eius et super oculwmn dextrum eius. Brachium
ewus ariditate siccabitur, et oculus dexter eius tenebrescens obscu-
rabitur. Quicumque autem isti sollemnitati defuisset, quasi here-
ticus et invidus habebatur.

Quod occasione istius Alberti fratribus Minoribus et Predicatoribus
aliqui pravi homines insultabant. Sed cito Deus mendaces ostendit
qui eos maculare volebant.

Et fratribus Minoribus et Predicatoribus seculares clara et
viva voce dicebant: ‘Vos creditis quod nullus possit miracula
facere nisi sancti vestri, sed bene estis decepti, ut nunc apparet
in isto’. Sed cito purgavit Deus servorum et amicorum suorum
infamiam, ostendendo mendaces qui maculaverunt eos et pu-
niendo eos qui maculam in electis imponunt. Nam cum venisset
quidam de Cremona, qui dicebat se portasse reliquias sancti istius
Alberti, scilicet minimum digitum pedis dextri, congregati sunt
simul omnes Parmenses a parvo usque ad maximum, tam viri
quam mulieres, iuvenes et virgines, senes cum iunioribus, clerici
et ldyci et religiosi omnes, et cum magna processione et canti-
lenis portaverunt digitum illum ad matricem Ecclesiam, que est
Virginis gloriose. Cum autem positus fuisset digitus ille super
altare maius, accessit domnus Anselmus de Sancto Vitale, cano-
nicus maioris Ecclesie et vicarius quandoque episcopi, et oscu-
latus est illum. Cumque sensisset odorem allii seu fetorem et
hoc aliis clericis divulgasset, viderunt et ipsi et cognoverunt
se esse deceptos pariter et confusos, quia non nisi unum spicum
allii invenerunt. Et sic fuerunt truffati et derisi Parmenses, quia
ambulaverunt post wvanitatem et vani facti sunt. In Cremona in
Ecclesia, in qua sepultus erat iste Albertus, volebant demonstrare
Cremonenses quod Deus miracula per eum faceret infinita, et
ideo tam de Papia quam de aliis partibus Lombardie multi ve-
niebant infirmi, ut liberarentur ab infirmitatibus suis. Venerunt
autem de Papia Cremonam multe domine nobiles cum nobilibus

filiabus, alique causa devotionis, alique vero sperantes reportare
plenam corporis sospitatem. Sed non erat qui responderet verbum
et aperirvet os et ganmiret, Ys. X. Ideo dicit Iere. XIIII: Num-
quid sunt in sculptilibus gentium qui pluant aut celi possunt
dare ymbres? Et ideo multum errat peccator sive infirmus, qui
dimittit nobiles sanctos et convertitur ad inexaudibilem invocan-
dum, sicut dicitur in libro Sapientie XIII: Pro sanitate quidemn
infirmum deprecatur et pro wvita mortuum rogat et in adiutorium
inutilem invocat et pro itinere petit ab eo qui ambulare non potest
et de acquivendo et de operando et de omni rerum eventu petit
ab eo qui in omnibus est inutilis.

Quod Cremonenses et Parmenses et Regini stulticaverunt in Alberto bren-
tatore, quem crediderunt sanctum; Paduani in Antonio Peregrino,
quod Dominus pro malo habuit; Ferarienses in Armanno Puncilovo.

Et nota, id est considera diligenter, quod, sicut Cremonenses
et Parmenses et Regini in Alberto brentatore modo stultizaverunt,
-sic Paduani in quodam Antonio Peregrino et Ferarienses in quo-
dam Armanno Puncilovo stultizaverant prius. Ipsi autem non
erant de semine virorum illorum, per quos salus facta est in
Israel, sicut habetur I Macha. V. Ideo Dominus dicit Io. V:
Ego wveni in nomine patris mei, et non accepistis me. Si alius
veniet i nomine suo, illum accipietis. Revera Dominus venit non
solum personaliter in seipso, verum etiam in beato Francisco et
beato Antonio et sancto Dominico et in istorum filiis, quibus
credere peccatores debebant, ut salutem consequi mererentur.
Quod quia non fecerunt, ideo punientur, sicut Apostolus dicit II
ad Thessalo. II: Eo quod caritatem wveritatis non receperunt, ut
salvi fierent, ideo mittet illis Deus operationem erroris, ut credant
mendatio et tudicentur omnes qui non crediderunt veritati, sed
consenserunt iniquitati.

De multiplici causa devotionis istius Alberti,

Fuit autem facta ista devotio sanctitatis multiplici ratione, quia
ex parte infirmorum propter sanitatem consequendam, ex parte

curiosorum propter novitates videndas, ex parte clericorum pro-
pter invidiam, quam circa modernos religiosos habent, ex parte
episcoporum et canonicorum propter lucrum, quod inde consecun-
tur, ut patet in Ferariensi episcopo et canonicis suis, qui multa
lucrati sunt occasione Armanni Pungilovi. Item ex parte illorum
similiter, qui, cum essent extra civitates suas occasione partis
imperii, sub occasione istorum miraculorum novorum sanctorum
pacem sperabant habere cum concivibus suis, per quam introdu-
cerentur in possessiunculas suas et decetero per mundum vaga-
bundi non irent.

Quod pax Mediolani hoc anno rupta fuit.

Porro millesimo supraposito, scilicet MCCLXXIX, indictione
VII, rupta fuit pax Mediolani, quia marchio Montis-ferrati de-
cepit illos de Turre et prodidit, prout patriarcha, qui erat de
illis de Turre, per Lombardiam mandavit. Et eodem anno facta
fuit pax Bononiensium, et redierunt in civitatem Bononie in
mense Septembri. Et treugua seu pax Brixie et Mantuanorum
facta fuit,

Item hoc anno omnes fratres Predicatores recesserunt de Parma et ive-
runt Regium.

Et eodem anno fratres Predicatores omnes recesserunt de civi-
tate Parme et venerunt Regium propter Parmenses, qui contra
eos insurrexerunt occasione cuiusdam mulieris, quam sicut caga-
ram conburi fecerunt. Et illa occasione Parmenses fuerunt excom-
municati per fratrem Latinum, cardinalem et legatum domni pape,
qui erat in civitate Florentie, qui et ipse de Ordine fratrum Pre-
dicatorum erat.

De pace Bononiensium que hoc anno rupta fuit.

Et die Veneris decimo exeunte Decembre fracta fuit pax
inter Bononienses intrinsecos et extrinsecos; habuerunt enim

bellum intestinum ; et multi eorum fuerunt occisi. Et innumerabiles
quasi domus eorum Lambertaciorum fuerunt in continenti con-
buste et dirupte per aliam partem intrinsecam. Et dicti Lamber-
tacii foras civitatem exiverunt propter timorem partis intrinsece.
Anno Domini MCCLXXX, indictione VIII, venditus fuit sexta-
rius seminis canipe XVI sol. imperial. et XX sol. imperial.

De castro Parmensium, quod fecerunt inter Parmam et Regium iuxta
burgum Domus-dei, et dictum est Castrum Crucis.

Et eodem anno Parmenses inceperunt cavare inter Parmam
et Regium ijuxta burgum Domus-Dei in strata publica unum ca-
strum et foderunt foveas dicti castri in contrata Celle in mense
Martii et appellaverunt castrum illud Castrum Crucis. Et eodem
anno Mantuani fecerunt unum pontem in contrata ubi dicitur
Bracolus.

De obitu pape Nicholai tertii in octava Assumptionis.

Et eodem anno in mense Augusti domnus papa Nicholaus
tertius obiit in octava Assumptionis beate Marie Virginis. Et
eodem anno pars imperialis de Faventia et de multis aliis terris
Romagnole recesserunt de dictis civitatibus; et comes Roma-
gnole, qui erat potestas Bononie, cepit tenere cum dictis Bono-
niensibus tunc. Et eo anno pax illorum de Padua et de Verona
facta fuit. Et pars imperii similiter recessit de civitate Bononie.
Et eodem anno in mense Septembris pars imperialis recessit de
civitate Vercellis.

De discordia que fuit inter clericos et laycos civitatis Regii occasione
decimarum,

Et eodem anno in mense Octobris orta fuit discordia inter
domnum Guilielmum episcopum Reginum et clericos civitatis
Regii et de episcopatu suo ex una parte et domnum Degum, capi-
taneum populi, et populum Regii ex altera, occasione decimarum,

ex eo quod clerici nimis videbantur velle accipere ab hominibus
populi et totius civitatis. Et propterea domnus capitaneus una
cum XXIIIT defensoribus populi quedam statuta fecerunt contra
laycos collectores dictarum decimarum; occasione quorum statu-
torum domnus episcopus excommunicavit dictum capitaneum et
XXIIIT defensores et totum consilium populi generale. Et in-
super totam civitatem posuit sub interdicto. Et iratus populus de
predictis elegerunt alios XXV de populo, inter quos fuerunt VII
iudices. Et in dictis XXTIIII erant I1II iudices. Et fecerunt multa
statuta prava contra clericos: Primo, ut nullus deberet solvere eis
aliquam decimam nec dare eis consilium, admtorium vel favo-
rem nec cum eis ire ad comedendum nec cum eis stare ad servien-
dum nec cum eis facere aliquas mercationes nec loqui eis nec
stare in domibus eorum nec super megadhriis eorum nec eis dare
bibere vel comedere, et alia quam plura — Et in quolibet casu
predictorum maximam penam imposuerunt -—, nec etiam eis
molere nec panem in furno coquere nec barbam radere nec ali-
quod magisterium eis facere, assumentes sibi dicti sapientes aucto-
ritatem propriam dicendi, statuendi et ordinandi ad eorum arbi-
trium et voluntatem quicquid ordinare voluerint super predictis.
Que postea eis fuit confirmata per consilium populi generale.
Et iura omnia supradicta firmari et servari tam super populum
singulariter quam per milites et omnes alios bonos viros. Et
illa occasione multi molendinarii condemnati fuerunt, in quinqua-
ginta libras rexanorum quilibet, ex eo quod in molendinis cleri-
corum steterunt contra dicta ordinamenta ultra terminum ab eis
statutum. Et etiam alie persone multe condemnate fuerunt.

Quod Tebaldellus proditorie restituit Faventiam his qui erant ex parte
Ecclesie, scilicet Bononiensibus et Manfredis.

Item eodem anno, scilicet MCCLXXX, circa festum beati
Martini episcopi Tebaldellus proditorie dedit Faventiam his qui
erant ex parte Ecclesie, scilicet Bononiensibus et Manfredis de
Faventia, et expulit suos. Et observavit tempus, quando maxima
multitudo suorum erat in obsidione cuiusdam castri.

Et Parmenses restituerunt carrotium Cremonensium, quod habebant, et
e converso.

Et eodem anno restituerunt Parmenses carrotium Cremonen-
sium, quod eis abstulerant, quando imperatorem Fridericum secun-
dum de Victoria fugaverunt. Et Cremonenses fecerunt similiter de
carrotio Parmensium, quod eis abstulerant, quia restituerunt illud
Parmensibus. Et hee restitutiones facte fuerunt cum magno honore
et gaudio atque letitia ex utraque parte in vigilia Nativitatis beate
Marie Virginis, in die dominico. Et iverunt ambe civitates, scilicet
milites et pedites, in adiutorium Laudensium contra Mediola-
nenses et contra marchionem Montis-ferrati, qui venerunt cum
omnibus aliis Lombardis ad destruendum civitatem Laudensem.

Et eodem anno in mense Novembris capta fuit Faventia per
Ravennates et XXV soldadherios Reginos, qui erant in civitate
Imole pro communi Regino in servitio Bononiensium, et per
quosdam milites comitis et per Bononienses, qui postea illuc cu-
currerunt, et post eos tota militia Parmensium et Reginorum,
qui iverunt usque Imolam. Et multi Bononienses fuerunt ibi capti,
et fuerunt ultra XLV de bonis, et multi mortui. Et quidam ma-
gnus et potens dicte civitatis Faventie, qui vocabatur domnus
Tebaldellus de Cambrasiis, qui non erat legitimus, sed frater
suus frater Cambrasinus, qui est de Ordine fratrum Gauden-
tium, medietatem hereditatis paterne dederat ei, quia videbat eum
virum industrium, et quia plures de Cambrasiis non remanserant
nisi isti duo fratres, et quia ambo poterant esse divites, ideo
divisit cum eo hereditatem ex equo et fecit eum inclitum. Hic
ergo Tebaldellus, quem cencies vidi et cognovi, et fuit vir pu-
gnator sicut alter Iepte, dictam terram, scilicet Faventinam civi-
tatem, dedit in manibus predictorum Bononiensium. Et eo tem-
pore, quo intraverunt civitatem Faventie predicti Bononienses
intrinseci, id est qui ex parte Ecclesie se esse dicebant, media
pars civitatis Faventie erat cum Bononiensibus exterioribus in
obsidione cuiusdam castri. Observavit ergo Tebaldellus tempus
congruum sibi ad malefaciendum. Ideo de tali Ecclesiasticus
dicit XIX: Et si invenerit tempus malefaciendi, malefaciet.

De ponte de Bragolo, quem fecerant Mantuani, qui destructus est propter
aquarum plenitudinem,

Et eodem anno pons de Bragolo, quem fecerant Mantuani,
destructus fuit per plenitudinem aquarum et inundationes diluvii,
que venerunt magne et maxime anno illo, ita quod dictum pontem
destruxerunt et inferius perduxerunt, ut dicebatur.

De concordia inter clericos et laycos civitatis Regii, inter quos prius

erat discordia occasione decimarum.
*

Et eodem anno in mense Novembris facta fuit concordia inter
domnum episcopum et clericos suos ex una parte et capitaneum
populi et ipsum populum et commune Reginum ex altera super
decimis in hunc modum, quod nemo debet compelli ad solvendum
decimas nisi secundum conscientiam suam, et alia multa, que
scripta fuerunt in dicta concordia.

De Senogallia, que tradita est domno Guidoni de Montefeltro,

Et eodem anno civitas Senogallia prodita et data fuit comiti
Guidoni de Monte-feltro, qui in dicta terra occidit et occidi
fecit mille quingentas personas, ut dicebatur.

De domno Caxono de Turre, qui mortuus est. De domno Scurta-pellicia,
qui mortuus est in prelio.

Anno Domini MCCLXXXI, indictione IX, domnus Caxonus
de Turre de Mediolano interfectus fuit in prelio cum multis
aliis de Laude per Mediolanenses. Sed et potestas Laudensium in
illo prelio mortuus fuit, scilicet domnus Scurtapellicia de Porta,
qui erat civis Parmensis et consanguineus domni Opigonis Par-
mensis episcopi.

SALIMBENE DE Apam, Cronica - 11. g

De electione pape Martini quarti, et quod pluries misit exercitum contra
Furlivium, et male cessit parti Ecclesie.

Et eodem millesimo et anno fuit electus papa Martinus quar-
tus, natione Gallicus. In mense Februarii fuit electus in cathedra
sancti Petri; de collegio cardinalium fuit assumptus. Prius dice-
batur domnus Symon. Thesaurarius fuerat Ecclesie sancti Mar-
tini de Turonis, et amicus erat fratrum Minorum, quos etiam
tenebat secum ad habitandum, et cum eis confitebatur. Quibus
etiam dedit optimum privilegium de predicationibus et confes-
sionibus audiendis, et promisit se adhuc maiora daturum. Hic
pluries misit exercitum contra Furlivium, et male cessit parti
Ecclesie, quia debellati sunt et capti et mortui et fugati. Inter
quos etiam cecidit Tebaldellus, qui bis fuit proditor Faventie
civitatis sue. Et submersus est in fovea civitatis Liviensis et
suffocatus cum dextrario suo. Mortuus est etiam tunc ex parte
Ecclesie comes Tadeus et Comacius frater Anselmi de Conra-
dinis de Ravenna, et multi alii. Ex altera vero parte mortuus est
domnus Guido de Accarisiis de Faventia, et plures alii digni re-
latu tam de Bononia quam de aliis partibus.

De magna multitudine erucarum que fuit hoc anno. De magna caristia
bladi que fuit hoc anno. Quod hoc anno fuerunt arbores sine fructu
propter erucas.

Anno Domini MCCLXXXITI, indictione X, fuit tanta multi-
tudo erucarum, quantam nullus meminit diebus nostris, et de-
struxerunt ommnes arbores pomiferas, tam flores quam frondes,
et sic apparebant arbores, sicut in media hyeme apparere solent,
cum prius optime floruissent. Et postquam in arboribus pomi-
feris non inveniebant, quid comederent, transibant ad cimas
sive pullulationes salicum et illas similiter corrodebant. Frondi-
bus quoque nucum pepercerunt, propter earum amaritudinem,
puto. Processu vero temporis cadebant de arboribus grosse et
impinguate et ibant per vias et campos, et tandem moriebantur.
Nec fuerunt iste eruce ortolanes, sed aliud genus erucarum fuit.

Et eodem anno fuit magna caristia bladi, scilicet frumenti, spelte,
melice et fabe, et de omnibus leguminibus et rebus.

Et quod Parmensibus ecclesiasticum offitium restitutum fuit hoc anno
in festo Apostolorum Philippi et Iacobi.

Et eodem anno in festo beatorum Apostolorum Phylippi et
Tacobi restitutum fuit offitium ecclesiasticum Parmensibus, quo
privati fuerant pluribus annis occasione fratrum Predicatorum,
qui conburi fecerant quandam mulierem hereticam in civitate Par-
mensi, que domina Halyna dicebatur. Et® voluntarie exiverunt
omnes fratres Predicatores de predicta civitate cum cruce et pro-
cessione, quia quidam stulti irruerant in locum eorum et aliquos
vulneraverant. Sed graviter fuerunt puniti predicti malefactores
a Parmensibus, qui Predicatores offenderant. Et eodem anno et
tempore multe paces facte fuerunt in civitate Regii. Et eodem
anno iverunt Parmenses et Cremonenses cum suis societatibus
ad destruendum segetes illorum de Suncino, pro eo quod domnus
Bosus de Dovaria ibi residebat et sperabat intrare Cremonam, si
potuisset, sed non fuit sibi permissum.

Quod marchio Montis-ferrati totam Lombardiam voluit subiugare, sed
Lombardi qui erant ex parte Ecclesie minime permiserunt.

Et eodem anno venit marchio Montis-ferrati et stetit in epi-
scopatu Laudensium cum Mediolanensibus et carrocio suo et cum
Papiensibus et carrocio suo. Et ut breviter dicam et me expe-
diam, cum omnibus civitatibus illis que erant de parte sua, sci-
licet cum Vercellensibus, Novariensibus, Alexandrinis, Cumanis,
et cum omnibus aliis amicis suis; et dicebat quod volebat ponere
totam Lombardiam in pace. Et non crediderunt ei qui erant
ex parte Ecclesie, sed omnes uno animo contradixerunt et prepa-
raverunt se ad resistendum ei et ad pugnandum contra eum. Et
statim prima fronte egressi sunt Cremonenses cum carrotio suo
contra eum. Et miserunt Parmensibus dicendo, quod cum suo
carrotio sine mora venirent et custodirent Cremonam. Et sic

fecerunt. Et quando sperabatur pugna futura, miserunt Parmenses
et Cremoneses, ut venirent omnes amici eorum, scilicet Fera-
rienses, Bononienses, Mutinenses, Regini, Brixienses et Placen-
tini. Et optime venerunt.

Quod comes Sancti Bonifacii in isto exercitu capitaneus fuit, cum Par-
mensium esset potestas.

Et capitaneus istorum et dux exercitus fuit domnus Lo-
doycus comes Sancti Bonifacii de Verona, qui tunc temporis
Parmensium erat potestas. Et timuit marchio supradictus cum eis
pugnam committere et insalutato hospite divertit ab eis; et reversi
sunt omnes ex utraque parte ad civitates suas sine belli conflictu.

De honore quem fecerunt Parmensibus in Cremona hi qui ex parte Ec-
clesie erant.

Sed cum adhuc in Cremona consisterent, mirabilem honorem
omnes qui erant ex parte Ecclesie exhibuerunt Parmensibus, et
super omnes Bononienses, qui sunt nobiles milites, circa carro-
cium Parmensium fecerunt hastiludium in platea civitatis Cre-
mone, volentes placere Parmensibus et ostendendo se amicos. Nam
tunc temporis Parmenses diligebantur a papa Martino quarto,
qui aliquando in Parma leges audierat a domno Uberto de
Bobio, et habebant gratiam Romane curie et regis Karoli, quia
semper paradi inveniebantur ad succursum Ecclesie impenden-
dum. Insuper cardinalem unum habebant in curia, qui erat na-
tione Parmensis sive de villa episcopatus Parme que appellatur
Gainacum. — In hac villa possessiones multas habui ego frater
Salimbene. — Hic attinebat magistro Alberto de Parma, qui fuit
sanctus homo et unus ex VII notariis curie, cuius amore, et
quia bona persona erat et litteratus et honestus homo atque indu-
strius, papa Nicholaus tertius eum fecerat cardinalem, et dice-
batur domnus Gerardus Albus. Hunc misit papa Martinus quar-
tus in Siciliam ad revocandum Siculos ad precepta Ecclesie.

Quod Siculi insurrexerunt contra Gallicos qui erant de exercitu regis
Karoli et multos occiderunt,

Siquidem Siculi rebelles fuerunt regi Karulo et in civitate
Panormitana interfecerunt omnes Gallicos, viros et mulieres, et
parvulos alliserunt ad petram et pregnantes apperuerunt. Quidam
vero iustitiarius Gallicus, dum vellet exire ad sedandum popu-
lum, rogatus fuit a quodam sapiente viro, ne se inmitteret in po-
pulum, sed fugeret per fenestram et salvaret vitam suam. Et fecit
sic vadens ad quoddam castrum, ut tueretur ibi. Et iverunt post
ipsum Panormitani et ceperunt castrum et ipstitiarium ad plateam
civitatis ducentes diviserunt menbratim. Illi vero de civitate Mes-
sana non tantam crudelitatem exercuerunt in Gallicos, sed nuda-
verunt eos armis et bonis suis et remiserunt ad Karolum domi-
num suum, qui diebus illis retro cesserat timens, ne Neapolim
perderet, et quia Petrus rex Aragonie ex parte illa Siciliam in-
vaserat, qui adiutores habebat regem Castelle et Palialogum.

De Petro rege Aragonie. De Manfredo principe et de Palialogo.

Habuerat autem Petrus rex Aragonie filiam Manfredi prin-
cipis in uxorem. Fuerat autem Manfredus princeps filius con-
dam imperatoris Friderici secundi, quem Manfredum Karolus
interfecerat. Erat autem Palialogus quidam, qui in Constanti-
nopolitana urbe dominium super Grecos tenebat, qui etiam inter-
fecerat filium Vattacii precedentis Grecorum domini, ut loco
sui super Grecos dominaretur; et timebat, ne rex Karulus Con-
stantinopolim vellet invadere cum papa Martino quarto. Papa
vero Martinus prius volebat se expedire de Furlivio, quia totam
Romagnolam occupatam tenebat.

De provincia Romagnole, que multipliciter commendatur. Lt quod Eccle-
sia Romana obtinuit eam dono a domno Rodulfo in imperatorem
electo.

Erat autem Romagnola quedam parva provincia, sed bona
et fertilis ac populosa, inter marchiam Anconitanam et Bononiam

civitatem. Hanc Ecclesia Romana dono obtinuit a domno Ro-
dulfo, qui tempore domni Gregorii pape decimi ad imperium fuit
electus. Semper enim Romani pontifices de re publica aliquid
volunt emungere, cum imperatores ad imperium assumuntur. Ipsi
vero convenienter negare non possunt quod postulatur ab eis, tum
propter curialitatem et liberalitatem, quam in principio imperii
sui maxime erga Ecclesiam volunt ostendere, tum etiam quia
credunt se dono habere quicquid de imperio dabitur eis, tum
etiam quia erubescunt se acetum ostendere, ante quam in cucur-
bita sint, tum etiam ne omnino patiantur repulsam. Nam domnus
Rodulfus electus ad imperium in Alamannia in pace moratur,
et Ecclesia de sua coronatione parum curare videtur. Igitur
propter predictas causas missus fuit cardinalis supradictus a
domno papa ad Siculos. Cui responderunt quod mandatis Ecclesie
libenter obedire volebant, sed superfluum dominium Gallicorum
penitus recusabant.

Quod exercitus Gallicorum ibat in succursum regis Karuli in Siciliam
contra Petrum Aragonum,

Hac ergo causa ibant Gallici navali exercitu et terrestri in
maxima multitudine, ut succursum regi Karulo exhiberent. Quid
futurum sit, illi videre poterunt qui supererint. Et eodem anno
habitavit papa Martinus in Urbe-veteri, postea venit ad habitan-
dum ad Montem-flasconem.

Quod Palialogus fecit ex Grecis cardinales et papam.

Item eodem anno coram papa et cardinalibus in consistorio
lecte fuerunt littere, quod Palialogus in Constantinopolitana urbe
ex Grecis papam fecerat et cardinales.

Quod Perusini contra voluntatem pape iverunt ad destruendum Fulignum.

Item eodem anno Perusini preparaverunt se, ut irent ad de-
vastandum Fulignum. Et misit papa dicendo quod nullo modo

irent, alioquin excommunicaret eos. Erat enim Fulignum ex orto
sancti Petri. Et non dimiserunt Perusini propter hoc, quin irent.
Iverunt igitur et destruxerunt totum episcopatum illius civitatis
usque ad foveas. Excommunicati ergo fuerunt. Sed indignati ex
hoc fecerunt papam et cardinales de paleis et traxerunt eos per
totam civitatem opprobriose, et traxerunt eos ad quendam mon-
tem et in cacumine illius montis conbusserunt papam indutum de
rubeo et cardinales conbusserunt similiter, dicendo: °Iste est
talis cardinalis, et iste est talis’. Et nota quia Perusini credebant
se bene facere pugnando contra Fulignates et destruendo eos,
quia precedenti tempore, cum mutuo pugnassent Perusini et Fu-
lignates, tanta cede debachati sunt illi de Fuligno in Perusinos,
et tantam confusionem in illo conflictu Deus contulit Perusinis,
ut una mulier vetula de Fuligno X Perusinos cum una canna, id
est cum baculo arundineo, minaret ad carcerem. Idem faciebant
alie mulieres; nec habebant Perusini audatiam resistendi, quia in
eis implebatur quod Dominus fuerat comminatus Levit. XXVI:
Ponam faciem meam contra vos, et corruetis coram hostibus ve-
stris et subiciemini his qui oderunt vos. Fugietisque nemine perse-
quente. Et infra eodem capitulo: Nemo vestrum inimicis audebit
resistere. Quare? Audi quare. Quia dicitur Deutero. XXVIII:
Dabit enim tibi Dominus ibi cor pavidum et deficientes oculos et
antmam merore conswmptam. Item supra eodem capitulo: Tradat
te Dominus corruentem ante hostes tuos. Per viam unam egredia-
ris contra eos et per VII fugias et dispergaris per omnia regna
terre.

Quod castrum Sulcini Cremonensibus proditorie datum fuit; et in fine
Maii maximus calor fuit,

Item millesimo supraposito circa festum sancti Martini qui-
dam homo de Sulcino, qui vocatur Rubeus de Infunditis, fecit
proditionem de terra de Sulcino, quam proditorie dedit Cremonen-
sibus qui sunt modo in civitate Cremone et qui sunt de parte
Ecclesie. Et de dicta proditione castri Sulcini ipsi dederunt dicto
Rubeo quadringentas libras imperialium. Item eodem anno in fine

Maii tantus extitit calor IIII diebus vel V, quod, si fuisset in
Tulio, superfluus videretur. Et dixerunt agricole quod nocivus
valde fuit frumento. Nam, ut dicitur in libro Iob XXXVII: fru-
mentum desiderat nubes, id est requirit, maxime quando florescit
vel granescit.

Quod non fuit isto anno frumenti fertilitas,

Et non fuit isto anno plenitudo annue messis quantum ad fru-
mentum, sed quantum ad eas segetes, quas agricole minuta appel-
lant, maxima fertilitas fuit, scilicet de panico, de milio, de milica,
de faxiolis et de rapis. Vinum abundanter fuit, sed in multis
locis tempestas vineas devastavit. Item eodem anno, tempore estivo
facta et audita sunt horribilia et terribilia tonitrua, ut quasi visi-
bilia et palpabilia viderentur, ita ut multi timidi caderent in hora
vespertina, et sequenti nocte audita fuerunt similiter.

Ttem millesimo supraposito celebratum est generale capitulum
Ordinis fratrum Minorum in Alamannia in civitate Argentina sub
generali ministro fratre Bonagratia. Et eodem millesimo et anno
domnus Lodoycus comes Sancti Bonifacii de Verona fuit pote-
stas Reginorum, scilicet a Kalendis Iulii usque ad Kalendas
Tanuarii.

De nobili curia que hoc anno facta est Parme.

Et in festo Assumptionis beate Marie Virginis in civitate
Parmensi fuit facta nobilissima curia, que duravit quasi per men-
sem, et facti sunt ibi duo milites de casali illorum de Rubeis,
scilicet domnus Guilielminus et domnus Ugolinus, duo germani
fratres, filii condam domni Iacobi domni Bernardi Rolandi Rubei.

Et eodem anno curia marchionis Hestensis Ferarie facta fuit.

Item eodem anno in festo beati Michaelis et beati Francisci
in civitate Ferariensi facta est alia nobilissima curia, quia Aco
filius marchionis Hestensis factus est miles et duxit uxorem filiam

domni Gentilis filii domni Bertholdi de Ursinis et fratris condam
pape Nicholai tertii, de civitate Romana.

Et domnus Petrus comes Arthesius, frater regis Francie, ibat, ut regi
Karolo daret succursum.

Item eodem anno et tempore, anno secundo pontificatus Mar-
tini pape, venit domnus Petrus, frater regis Francie, comes Ar-
thesius, cum maxima multitudine Gallicorum et ibat in subsidium
Karuli regis Sicilie, patrui sui, contra Petrum regem Aragonie.
Et in festo sancti Hylarionis abbatis fecit in civitate Regina tres
milites, duos de Foliano, scilicet domnum Bertholinum et domnum
Symonem, et Rondanellam de Taculis. Et statim recessit eadem
die, quia festinabat ad succursum domni Karoli, sed prius volebat
videre papam Martinum.

De pace illorum de Struffis cum Ursis et Salustris.

Item sequenti die dominico, id est VIIT Kal. Novembris, facta
est pax illorum de Strufis cum Ursis et Salustris in loco fratrum
Minorum de Regio mediante fratre Iohannino de Lupicinis, lectore
fratrum Minorum de Regio. Et fuerunt ibi multi homines et mu-
lieres, 1uvenes et virgines, senes cum 1unioribus.

De propheta Parmensium, qui appellatur Asdenti.

Item his diebus erat in civitate Parmensi quidam pauper honio
operans de opere cerdonico — faciebat enim subtellares —, purus
et simplex ac timens Deum et curialis, id est urbanitatem habens,
et illitteratus, sed illuminatum valde intellectum habebat, in tan-
tum ut intelligeret scripturas illorum qui de futuris predixerunt,
scilicet abbatis Ioachim, Merlini, Methodii et Sibille, Ysaie, Iere-
mie, Osee, Danielis et Apocalipsis necnon et Michaelis Scoti,
qui fuit astrologus Friderici secundi imperatoris condam. Et
multa audivi ab eo, que postea evenerunt, videlicet quod papa
Nicholaus tertius in mense Augusti mori debebat, et quod papa

Martinus erat futurus. Et multa alia, que expectamus videre, st
fuerit vita comes. Nam

ratio preteriti scire futura facit.

Iste homo preter proprium nomen, quod est magister Benevenutus,
communiter appellatur Asdenti, id est absque dentibus, per con-
trarium, quia magnos habet dentes et inordinatos et loquelam
impeditam, tamen bene intelligit et bene intelligitur. In capite
pontis moratur in Parma iuxta foveam civitatis et iuxta puteum,
per stratam que vadit ad Burgum Sancti Donini.

De obsidione Meldule per papam Martinum, Et de magnis expensis quas
fecit pro Romagnola habenda. Et de bello ordinato inter Karolum
et Petrum Aragonum.

Item supradicto anno Domini, scilicet MCCLXXXII, papa
Martinus quartus misit exercitum in Romagnolam, in quo fuerunt
Gallici, Lombardi et Tussci et Romagnoli, et fecit obsideri Mel-
dulam pluribus mensibus, et non potuit capi, sed mortui sunt hic
inde homines multi. Et expendit ibi papa Martinus multa milia
florentinorum aureorum. Est autem Meldula quoddam castrum
distans a Furlivio per V miliaria versus montes. Item supradicto
millesimo ordinatum fuit bellum inter regem Karolum et Petrum
regem Aragonie, quod debebat fieri in Burdegali civitate, sicut
infra suo loco dicemus.

Anno Domini MCCLXXXIII domnus Lodoycus comes Sancti
Bonifacii de Verona egressus de potestaria Reginorum habitavit
in eadem civitate iuxta Ecclesiam sancti Tacobi et locum fratrum
Minorum in domo domni Bernardi de Gypso. Et eodem anno
MCCLXXXIII venit ad eum de Lendenaria in civitatem Reginam
filia sua domina Mabilia, pulcherrima virgo, et fuit desponsata in
eadem domo domni Bernardi de Gypso, ubi habitabat dictus comes,
et eadem die, qua venit ad patrem, a domno Savino de Turre de
Mediolano, ditissimo et potentissimo valde. Et statim post despon-
sationem audivit missam de beata Virgine in loco fratrum Mi-
norum. Et fuerunt ibi preter Reginos de Mutina et de Parma

milites multi et flos dominarum de Regio. Et statim iverunt ad
comedendum, audita missa. Erat enim preparatio ciborum facta
non modica in domo predicta et in loco sancti Iacobi. Hec facta
sunt in supradicto millesimo et anno in sexta feria ante domi-
nicam septuagesime, id est XII die intrante Februario; et in se-
quenti die sabbati summo mane aripuerunt iter et iverunt Par-
mam. Et ibi habitat sponsus cum sponsa iuxta baptisterium.

De domno Ricardo, patre comitis Sancti Bonifacii.

Item supradictus comes filius fuit domfii Rigardi, qui fuit
sapiens homo et strenuus miles et probus valde in armis et doctus
ad bellum. Et quando Parma rebellavit imperatori Friderico se-
cundo anno Domini MCCXLVII, primus fuit, qui Parmensibus
dedit succursum; qui veniens per terram Guastalle cum multis
armatis ingressus est Parmensium civitatem. Et cetera ut supra
posuimus.

De uxore eius, que Teothonica fuit, et de filiis eius.

Item supradictus comes Lodoycus uxorem habuit Theotoni-
cam, de qua genuit filiam supradictam et tres filios, qui sunt
pulcherrimi pueri et curiales et docti, quorum primogenitus ap-
pellatur Vinciguerra.

Item eodem millesimo et anno in octava Pasche, que octava
fuit in festo sancti Marchi Evangeliste, comes supra dictus in
sero festi sancti Marchi laborabat in extremis, et in morte sua
et in testamento suo omnes filios suos commisit et commendavit
in manu domni Opiconis marchionis Hestensis, et ipse curia-
liter suscepit eos et tractavit ut filios, cum prius marchio comitem
non diligeret.

De causa discordie inter comitem et marchionem He(stensem).

Fuit autem causa discordie inter eos civitas Mantuana, quia
quilibet eorum voluit habere dominium civitatis illius, et quilibet

perdidit, et domnus Pinamons habuit illud. Et restituit predictus
marchio filios dicti comitis in omnes possessiones, quas tenebat
dicti comitis in terra de Lendenaria.

De morte comitis et sepultura in loco fratrum Minorum de Regio.

Et sequenti nocte post festum sancti Marci mortuus est pre-
sentibus fratribus Minoribus, cum quibus confessus fuerat. Et
optime ordinavit de anima sua, et cives Regini optime et nobiliter
de corpore suo. Nam fecerunt ei expensas funereas larga manu
tamquam homini nobili, et qui fuerat eorum potestas, et qui erat
extra possessiones suas occasione ecclesiastice partis. Et in suis
exequiis fuerunt omnes religiosi de Regio et multe religiose necnon
et tota civitas Regina cum multis forensibus. Et nobiliores de
Regio fuerunt corporis portitores feretrum deportando. Et in
loco fratrum Minorum fuit sepultus.

Item de ornatu corporis eius et pulchro mausoleo.

Et indutum erat dictum corpus eius de scarleto cum pulcra
pelle varia et cum pulchro pallio, et ita ornate positum fuit
corpus eius sequenti die Lune post festum sancti Marci in pul-
cherrimo mausoleo, quod commune Reginum fieri fecerat ad
communis expensas. Et habuit ensem precinctum et in pedibus
calcaria deaurata et ad cingulum de serico magnam bursam et
in manibus cyrotecas et in capite pulcherrimam capellinam de
variis et scarleto et clamidem de scarleto cum wvariis pellibus
adornatam. FEt dictus comes reliquid dextrarium et arma sua
predicto loco fratrum Minorum.

De epythaphio super sepulcrum comitis.

Et super sepulcrum suum tale habet epytaphium:

Cum tua maiestas, Lodoyce, que clara potestas
Urbis Verone comes inclite, sub regione

’

Hac fuit inclusa, Libitine morsibus usa,
Aprilis quina restabat lux peregrina,
Ast octogeni tres anni mille duceni.

De sanctitate comitis et honestate.

Item iste comes honestus homo fuit et sanctus. Nam tantam
honestatem habebat, quod eundo per civitatem nunquam super
aliquam mulierem oculos elevabat, ita ut etiam mulieres et pul-
cherrime domine mirarentur. Implebat enim Scripturam que
dicit Eccli. IX: Noli circumspicere in vicis Civitatis nec oberra-
veris in plateis illius. Averte faciem tuam a muliere compta et
non circumspicias speciem illius. Et iterum: Awverte oculos meos,
ne videant vani(tatem.). Item Iob XXXI: Pepigi fedus cum ocu-
lis meis, ne cogitarem quidem de wvirgine.

De reverentia quam frater regis IFrancie comiti  demonstravit et aliis
sanctis viris,

Item cum comes Arthesius domnus Petrus, frater regis Fran-
cie, transiret per Regium et audivisset de eo quod sanctus homo
esset et quod nomine patris sui vocaretur, scilicet Lodoycus, et
quod occasione ecclesiastice partis extra possessiones suas esset,
voluit ipsum videre, et amplexatus et osculatus est eum. Nam
ipse domnus Petrus, frater regis Francie, omnes sanctos homi-
nes, de quibus audiebat, videre volebat. Unde et pro fratre Tohanne
de Carpineto ex Ordine Minorum misit, ut ipsum videret. Hic in-
traverat Ordinem ante magnum terremotum, qui fuerat MCCXXIT.

Quod in anniversali comitis pulerum pallium misit uxor,

Item in anniversali istius comitis misit uxor sua pulchrum
pallium sive xamitum vel purpuram pro altari Regium ad locum
fratrum Minorum, ubi vir suus erat sepultus. Cuius anima per
misericordiam Dei requiescat in pace! Amen.

De mortalitate boum que fuit hoc anno. Quod sequenti anno fuit homi-
num mortalitas subsecuta.

Item supraposito anno Domini MCCLXXXIII fuit maxima
boum mortalitas per totam Lombardiam, Romagnolam et Yta-
liam, et sequenti anno subsecuta est mortalitas hominum. Nam
apud Salinum in Burgundia in quodam loco fratrum Minorum
habitabant XXII fratres, quos ibi vivos invenit quidam frater
Gallicus, qui habitabat in Grecia et ibat Parisius; eodem anno,
cum reverteretur, invenit XI ex illis mortuos, id est medietatem
numeri supradicti. Audivi ab ore ipsius hec eadem apud Re-
gium. In aliis vero partibus mundi eodem anno mortui sunt
similiter multi. Et breviter ista est regula generalis, ut, quo-
tienscumque fuerit mortalitas boum, statim sequenti anno mor-
talitas hominum subsequatur.

De potestate remisso et de potestate austero.

Item supra dicto anno Domini MCCLXXXIII domnus Ber-
nardus Lanfredus de civitate Luce fuit potestas Reginorum a
Kalendis Iulii et stetit per sex menses usque ad -Kalendas Ia-
nuarii. Cuius tempore, quia nimis fuit remissus, multa homicidia
et mala facta fuerunt in civitate Regii et in districtu, ita quod
quandam domum cum scala intraverunt in civitate Regina et
interfecerunt hominem in lecto suo inimici eius. Item iste po-
testas propter negligentiam suam, quia male tenuit iustitiam,
fuit de numero illorum, de quibus dicit Dominus per Isaiam III:.
Dabo pueros principes eorum, et effeminati dominabuntur eis.
Et iterum Eccle. X: Ve tibi terra, cuius rex puer est. Ad litteram
iste non erat puer etate, sed negligentia, non tenendo iustitiam.
Sequenti vero anno successit sibi domnus Barnabos de Palastrel-
lis de Placentia, qui nemini pepercit et destruxit multos male-
factores et robatores suo tempore. Multos occidit et occidi fecit
in suo regimine. Et ideo, quia bene tenebat iustitiam, dixerunt
Regini quod esset civitatis eorum destructor. Sed plus fuit de-
structor precedens, qui nimis fuit negligens et remissus, usque

adeo, quod multe guerre inchoate sunt in civitate Regina, que
usque hodie durant et sunt causa destructionis civitatis Regine,
nisi Deus aliter faciat. Quapropter faciendum est quod Augu-
stinus docet: Sive plectendo sive ignoscendo, hoc solum bene
agitur, ut vita hominum corrigatur. Verumtamen primum de Luca,
qui fuerat remissus, assumpserunt Parmenses, ut esset eorum ca-
pitaneus. Secundum vero de Placentia, qui fuerat austerus et
rigidus, assumpserunt Mutinenses, et sub eo destructa est Mu-
tina, ut infra dicetur anno Domini MCCLXXXIIII.

Quod hoc anno stella clarissima circulum primitive lune videbatur in-
gressa,

Item anno Domini MCCLXXXIII aureus numerus et indictio
concordabant in XI numero, et secunda die Aprilis, cum luna
esset prima, stella clarissima, que dicitur Venus, circulum primi-
tive lune videbatur ingressa. Et de nocte post matutinum alia
clarissima stella, que dicitur Tupiter, videbatur versus meridia-
nam partem Scorpionis superiorem branchiam occupare.

Quod civitas Liviensis rediit ad precepta Ecclesie.

Ttem eodem millesimo civitas Liviensis rediit ad precepta
Ecclesie, que multis annis rebellaverat; et annuatim papa Marti-
nus quartus mittebat magnum exercitum contra eam Gallicorum
et aliarum diversarum gentium; et destruebant vineas et segetes
et arbores pomiferas necnon et oliveta, ficulneas, amigdalas, pul-
cra malogranata, domos et animalia, vegetes et dolia, cuncta in
agris nata.

Quod civitas Liviensis a Bononiensibus totam Romagnolam francasset,
nisi Ecclesia Romana impedimento fuisset, que se intromisit.

Hec civitas totam francasset Romagnolam a Bononiensibus,
qui occuppaverant eam, nisi Ecclesia se intromisisset, que insur-
rexit contra eam. Fuit autem causa, quare Ecclesia se intromisit,

quia scilicet petiit Romagnolam donari sibi a domno Rodulfo in
imperatorem electo, et concessit Ecclesie, ut eam haberet; et
expendit multa milia florentinorum aureorum in diversis annis,
immo multos somarios denariorum aureorum. Proposuerat enim
papa Martinus obstinato animo non quiescere, quousque eam vio-
lenter haberet, si obedienter non posset; et ita factum est, quia,
sicut dici solet, labor improbus omnia vincit. Cumque civitas illa
ad precepta venisset Ecclesie, fuerunt fovee civitatis replete et
porte dirutte, et domus et palatia sunt destructa et precipua edi-
ficia dissipata. Homines vero civitatis illius qui erant principales
et precipui exiverunt de civitate et iverunt ad diversa latibula,
ut darent locum ire.

De comite Guidone de Montefeltro, qui humiliter obedivit Ecclesie et
Ordinis fratrum Minorum intimus fuit amicus.

Comes vero Guido de Monte-feltro, qui fuerant capitaneus et
dux illorum Liviensium et partis imperii, cum Ecclesia concor-
davit, et stetit in confinibus apud Clugiam tempore aliquanto,
postmodum missus fuit in Lombardiam et habitavit in civitate
Astensi cum magno honore, quia diligebatur ab omnibus propter
precedentem probitatem et crebras victorias, quas habuerat, et
quia modo sapienter et humiliter obediebat Ecclesie. Insuper erat
homo nobilis et sensatus et discretus et morigeratus, liberalis et
curialis et largus, strenuus miles et probus in armis et doctus
ad bellum. Ordinem fratrum Minorum diligebat, non solum quia
aliquos propinquos habebat in eo, verum etiam quia beatus Fran-
ciscus eum de multis periculis liberaverat et de compedibus et
carcere domni Malateste. Et tamen a quibusdam stultis ex Ordine
fratrum Minorum pluries graviter fuit offensus. Hic in civitate
Astensi habuit decentem societatem atque familiam, eo quod
multi sibi manum adiutricem porrigere non cessabant. Facta
sunt autem hec supradicta ab eo tempore, quo solent reges ad
bella procedere, usque ad festum beati Iohannis Baptiste. Et erat
ibi legatus domni pape domnus Bernardus Provincialis, Romane
curie cardinalis.

Quod rex Karulus de Neapoli ivit Burdegalas, credens committere bel-
lum cum Petro rege Aragonie,

Item eodem millesimo rex Karolus de Neapoli ivit Burde-
galas, credens committere bellum cum Petro rege Aragonie et
cum centum ex utraque parte militibus, sicut ambo reges iura-
mento firmaverant. Sed predictum prelium minime factum fuit,
quia rex Aragonie vitavit illud. Debebat autem fieri bellum pre-
dictum occasione Sicilie, quam intraverat Petrus rex Aragonie,
et occupaverat eam cum exercitu suo. Siquidem papa Nicho-
laus III dederat eam sibi in odium regis Karuli cum consensu
aliquorum cardinalium, qui tunc erant in curia, et ipse Petrus rex
Aragonie ex alia parte credebat se aliquid in ea iuris habere,
quia Manfredi principis gener fuerat. Karulus vero frater regis
Francie habuerat eam prius datam sibi ab Urbano papa quarto,
eo quod contra Manfredum filium Friderici imperatoris depositi
Ecclesie dedisset succursum.

De obitu Regini episcopi domni Guilielmi de Foliano,

Item supradicto millesimo obiit domnus Guilielmus de Fo-
liano Reginus episcopus, et male ordinavit facta anime sue. Ava-
rus enim homo fuit, illitteratus et quasi laycus. Pastor fuit et
ydolum, sicut dicit Zacharias XI. Splendide volebat vivere sive
comedere qualibet die quantum ad corpus suum. Magna con-
vivia faciebat frequenter divitibus et propinquis, pauperibus
vero clausit viscera pietatis. Et ideo potest timere quod dicit
sapiens in Proverbiis XXI: Qui obturat aures suas ad clamorem
pauperis, et ipse clamabit et non exaudietur. Item orphanos et
pupillos et viduas denudavit, ita quod de eo non potest dici: 7'ibi
derelictus est pauper, orphano tu eris adiutor; nec ipse etiam
dicere potuit illud Tob XXIX: Cor vidue consolatus sum. Puellas
non maritavit, sed econtra bonis paternis atque maternis expo-
liavit. Grossus homo, id est hebes et rudis, fuit; paucos habuit
qui bene loquerentur de eo. Undecumque potuit rapere rapuit.
Magnum thesaurum congregavit, quem circa mortem dispersit et

nepotibus dedit. Melius fuisset ei, si fuisset porcarius vel lepro-
sus, quam quia fuit episcopus. Nichil dimisit religiosis nec fra-
tribus Minoribus nec Predicatoribus nec aliis pauperibus, cum
dicat Scriptura Eccli. II1: Congregationi pauperum affabilem te
facito. Nec etiam habuerunt religiosi pauperes, qui exequiis eius
interfuerunt, quid de bonis suis vel potius episcopii illa die come-
derent. Funeri eius interfui et sepulture, et scio quod canis ca-
cavit super eum, postquam sepultus fuit. In maiori Ecclesia fuit
sepultus inferius, ubi populares morantur. Revera dignus erat in
sterquilinium sepeliri. Maledictus homo fuit et durus et avarus,
et multos turbavit pacem habentes; XL annis episcopatum Re-
ginum tenuit occupatum minus uno mense. Obiit in mense Augu-
sti, in festo sancti Augustini episcopi, sepultus die dominico in
decollatione sancti Iohannis Baptiste.

Quod hoc anno illi de villa Bibiani fecerunt unum burgum.

Item in supradicto millesimo illi de villa Bibiani, que erat
villa sparsa in episcopatu Regino, congregati simul fecerunt unum
burgum in villa eadem.

Et fratres Minores de Parma fecerunt pulchrum refectorium.

Item eodem millesimo fratres Minores de Parma fecerunt pul-
crum refectorium in Prato Sancti Herculani, ubi habitant, et ubi
antiquitus Parmenses nundinas faciebant et processu temporis
circa carnis privium cum armis ludendo pugnabant.

Et Parmenses fecerunt pontem lapideum in Galera.

Item supradicto millesimo Parmenses pontem fecerunt lapi-
deum super fluvium Parme in contrata que dicitur Galera a domo
Humiliatorum usque ad domum Predicatorum; et fecerunt fieri
murum civitatis versus montes iuxta fluvium Parme, prope ho-
spitale sancti Francisci.

De operibus et edificiis civitatis Parme.

Item in precedentibus annis multa bona fecerant in civitate
sua Parmenses. Compleverant enim baptisterium in superiori
parte usque ad elevationem cacuminis; et iam diu fuisset com-
pletum, nisi Ycilinus de Romano, qui Verone dominabatur, im-
pedimentum dedisset. Solummodo enim de lapidibus Veronensibus
baptisterium illud fiebat. Item leones magnos fecerunt fieri et
columnas in maiori porta maioris Ecclesie iuxta plateam bapti-
sterii et palatii episcopii. Item tres magnas vias, amplas et pul-
chras, fecerunt. Unam ab Ecclesia sancte Christine usque ad
communis palatium. Aliam a platea nova, ubi concionatur a pote-
state, usque ad Ecclesiam sancti Thome Apostoli. Tertiam a pla-
tea communis usque ad Ecclesiam sancti Pauli. Et in omnibus
istis viis domos fecerunt et palatia pulcra hinc inde. Item fece-
runt palatium capitanei valde pulcrum prope palatium vetus, quod
factum fuerat sub Torello sive Taurello de Strata, Papiensi cive
et Parmensium potestate. Sub quo etiam inchoatum fuit castrum
Torelli in via que vadit ad Burgum Sancti Donini. Sed quia illi
de Burgo venerunt ad precepta communis Parme, ideo Parmenses
cessaverunt ab opere inchoato et non compleverunt castrum, quod
facere disposuerant. Item millesimo supraposito amplificaverunt
plateam communis novam et emerunt omnes domos pro communi,
que circa plateam erant; et debebant facere aliud palatium et sta-
tiones ad communis utilitatem, ubi antiquitus palatium illorum de
Paganis fuerat valde pulcrum, ut vidi oculis meis. Postea pala-
tium domni Manfredi de Scipione magis pulchrum, postmodum
macellum beccariorum; tandem commune omnia sibi emit cum
domibus et turre domni Ruffini de Vernaciis, que erant e re-
gione Ecclesie sancti Petri. Item quoddam navigium fecerunt in
precedentibus annis, sed parvi valoris fuit, per antiquum enim
alveum descendebat usque ad villam cardinalis Gerardi Albi, que
et villa mea fuit aliquando, quia in illa possessiones multas habe-
bam, et dicebatur Gainacum; et in inferiori parte illius ville
tortuositatem quandam faciebat, ut non iret Colurnium sicut prius,
sed per villam Frassenarie naves duceret; verumtamen et per

Colurnium ibat, et per Frassenariam parvi valoris erat. Item melius
ego scirem navigium ordinare ad Parmensium utilitatem, si habe-
rem dominium totum plenum. Item eodem anno foderunt longum
fossatum prope stratam de Bersello ab hospitali usque Sorbulum,
per quod Gambalonem miserunt, eo quod omnes campos infe-
riores, qui erant sub strata, sua inundatione madefaciebat, ita ut
agriculture et agricolis deservire non possent,

De obitu fratris Bonagratie, generalis ministri Ordinis fratrum Minorum,
anno Domini MCCLXXXIII.

Item supradicto millesimo obiit frater Bonagratia, Ordinis
fratrum Minorum generalis minister, in provincia Provincie, in
civitate Avignionis in vigilia beati Francisci, in dominica die et
fuit sepultus in Ecclesia fratrum ante maius altare. Et fuit ibi
frater Vitalis, minister Bononie, et precepit ei, ut ex parte sua
benediceret omnibus fratribus de provincia sua et ab omnibus pec-
catis absolveret omnes. Et sic factum est. Quattuor annis pre-
fuit; et dilatum est generale capitulum usque ad Pentecosten
MCCLXXXV anni, quod Mediolani celebrari debebat, sicut in
precedenti generali capitulo fuerat ordinatum.

De inventione corporis Magdalene noviter facta,

[tem anno Domini supraposito, scilicet MCCLXXXIII, reper-
tum est corpus beate Marie Magdalene integraliter totum, excepto
uno crure, in provincia Provincie, in castro Sancti Maximini.
Fuit autem sanctus Maximinus unus de LXXII discipulis Do-
mini, de quibus habetur Luc. X. Et fuit archiepiscopus Aquen-
sis, que est civitas, in qua sepultus est comes, cuius filiam
uxorem rex Francie habuit, scilicet sanctus Lodoycus, qui trans-
fretavit in subsidium Terre Sancte anno Domini MCCXLVIII.
Et distat hec civitas a Massilia per XV miliaria. Et habitavi in
illa civitate eo anno, quo rex Francie transfretavit, quia ex illo
conventu eram. Item quando repertum est corpus beate Marie
Magdalene, vix potuit legi epytaphium cum cristallo, propter

scripture antiquitatem. Et placuit regi Karolo, qui erat comes
Provincie et ibat illo anno Burdegalas ad faciendum bellum sta-
tutum et ordinatum cum Petro rege Aragonum, quod corpus beate
Marie Magdalene divulgaretur et exaltaretur et honorificaretur,
et fieret inde sollemne festum. Et factum est ita. Ed ideo amodo
cessant contentiones et contrarietates et cavillationes et abusiones
et falsitates, que de corpore beate Marie Magdalene dicebantur.
Nam illi de Senogallia dicebant se illud habere, et illi de Ver-
geliaco, quod est castrum in Burgundia populosum, habebant
illud similiter, ut dicebant, et inde etiam habebant legendam. Ma-
nifestum est autem quod in tribus locis idegy mulieris corpus esse
non potest.

De corpore sancti Apollinaris tractatur hic incidenter et de sancto Maxi-
mino occasionaliter,

Et de hoc est maxima altercatio apud Ravennam de corpore
sancti Apolinaris, quia illi de Classe, que condam civitas fuit,
dicunt se illud habere. Illi similiter de civitate Ravenne se illud
habere fatentur, quia revera quidam archiepiscopus Ravennas
transtulit illud corpus sancti Apollinaris de Classe in civitatem
Ravenne timore Agarenorum, ut in Pontificali Ravenne pluries
legi, et reverenter collocavit in Ecclesia sancti Martini iuxta
sancti Salvatoris Ecclesiam, que condam Grecorum fuit Eccle-
sia. Quod autem inde fuerit postea remotum seu asportatum, per
scripturam aliquam minime repperitur. Igitur corpus sancte Marie
Magdalene veraciter est in castro Sancti Maximini, sicut corpus
sancte Marthe, sororis sue, est Tarasconi. Frater vero istarum
Lacarus Massiliensis episcopus fuit.

De Spe!unca, in qua sancta Maria Magdalena XXX annis hominibus inco-
gnita mansit,

Spelunca vero sancte Marie Magdalene, in qua XXX annis
penitentiam fecit, per XV miliaria a Massilia distat. Et in illa
una nocte dormivi inmediate post festum ipsius. Et est in altis-

simo monte saxoso adeo grandis secundum meum iuditium, si
bene recordor, quod mille homines caperet; et sunt ibi altaria
tria et stillicidium aque ad modum fontis Siloe et via pulcher-
rima ad eundum, et exterius quedam Ecclesia prope speluncam,
ubi quidam sacerdos inhabitat; et supra speluncam tanta adhuc
est altitudo montis, quanta baptisterii Parmensis altitudo conspi-
citur. Et spelunca in illo monte ita elevata est a planitie terre,
quod tres turres Asinellorum de Bononia secundum meum iudi-
tium, si bene recordor, illuc attingere non- possent, ita quod arbo-
res grandes, que inferius sunt, apparent urtice seu salvie caspi.
Et quia regio illa sive contrata adhuc est tota inhabitabilis et
deserta, ideo mulieres et nobiles domine de Massilia, cum illuc
causa devotionis vadunt, ducunt secum asinos oneratos pane et
vino et turtis et piscibus et comestibilibus aliis, quibus volunt. Ve-
rum in eadem via ad V miliaria prope speluncam est quoddam
nobile monasterium dominarum Albarum multarum, que fratres
Minores intime diligunt et libenter recipiunt atque vident, sedule
ministrando et bonum hospitium eis dando.

De miraculo ad honorem Magdalene noviter facto.

Miraculum. Ad confirmationem autem inventionis corporis
Magdalene facit miraculum illud, quod illis diebus per eam Do-
minus demonstravit, quod tale est: Cum quidam iuvenis becca-
rius tempore illo iret per quandam viam, quesivit ab eo quidam
notus suus, unde veniret. Cui ille respondit: ‘A castro Sancti
Maximini, ubi corpus beate Marie Magdalene noviter est reper-
tum, cuius tibiam osculatus sum’. Cui dixit: * Nequaquam tibiam
eius osculatus fuisti, sed tibiam cuiusdam asine vel iumenti, quam
clerici ostendunt simplicibus ad lucrandum’. Cum autem de hac
materia facta esset magna contentio inter eos, percussit indevo-
tus et incredulus Magdalene devotum gladio multis ictibus, nec
aliquam, Magdalena adiuvante, intulit lesionem. Percussit vero
Magdalene devotus semel indevotum ipsius, et secundo opus non
fuit, quia statim vitam perdidit et mortem invenit, quia fecit
contra Scripturam que dicit Eccle. VIL: Noli esse stultus, ne mo-

riaris in tempore mon tuo. Dolens autem Magdalene defensor,
quod hominem interfecisset — nam hoc fecerat se defendendo
et male libenter et casu fortuito —, et timens, ne caperetur a
propinquis occisi, ad Arelatensem civitatem confugit et postea
ad Sanctum Egidium, ut ibi tueretur et ire locum daret. Pater
vero hominis interfecti, datis X libris cuidam proditori, intefecto-
rem filii fecit poni in carcerem, iam ad suspendium iudicatum.

Quod Magdalena apparuit in carcere suo devoto et consolata est eum.
Postea deposuit eum de patibulo veniens in columbe spetie, albis-

sima sicut nix.
L ]

Nocte autem precedente diem, in qua suspendi debebat, ap-
paruit ei vigilanti in carcere Magdalena et dixit: ‘ Noli timere,
devote meus et honoris mei defensor atque zelator, quia non
morieris. Adiuvabo enim te, cum fuerit oportunum, ita ut omnes
qui viderint admirentur, creatori Deo, qui facit mirabilia, et mi-
chi famule sue gratias referendo. Verumtamen, cum fueris libe-
ratus, hoc beneficium a me tibi impensum recognosce et ad uti-
litatem anime tue Deo liberatori tuo vicissitudinem recompensa ’.
His dictis disparuit Magdalena, dimittens hominem consolatum.
Cum autem in crastinum positus esset in furcis, nullam sensit
corporis lesionem neque dolorem. Et ecce subito, videntibus omni-
bus qui convenerant ad spectaculum, descendit de celo columba
albissima tamquam nix volatu celerrimo et posuit se super furcas
et dissolvit vinculum colli hominis suspensi suique devoti et po-
suit eum in terra sine aliqua lesione. Cum autem officiales et iusti-
ciarii, laborantibus propinquis occisi, iterum vellent ipsum suspen-
dere, benefitio beccariorum evasit, quorum caterva ibi erat valde
grandis cum gladiis et fustibus preparata. Fuerat enim eorum
socius et amicus; et etiam quia miraculum viderant tam evidens
et stupendum. Cum autem retulisset omnibus quod homicidium
fecerat male libenter et se et honorem Magdalene defendendo,
et quomodo Magdalena promiserat sibi in carcere, quod eum libe-
raret tempore oportuno, acceperunt satisfactionem et laudaverunt
Deum et beatam Mariam Magdalenam, liberatricem ipsius. Comes
vero Provincie, cum audisset hec omnia, voluit hominem videre

et ab ipso audire et eum in curia sua secum tenere toto tempore
vite sue. Cui ille respondit quod, si quis daret ei in suo dominio
totum mundum, non alibi finiret vitam suam nisi in servitiis
Magdalene in castro Sancti Maximini, in loco, in quo repertum
est noviter corpus suum, scilicet anno Domini MCCLXXXIII.
Factumque est ita.

Et eodem anno in mense Iunii debebat esse prelium inter re-
gem Karulum et Petrum regem Aragonum.

Gesta regis Karuli, in quibus continetur de falsitatibus Petri regis Ara-
gonie, et quomodo bellum vitavit.

Gesta regis Karuli, regis Terusalem et Sicilie, ducatus Apulie,
principatus Capue, qui est alme Urbis senator, princeps Anchage,
Andegavie, Provincie, Forchalcherii et Tornodori comes.

Cum Petrus rex Aragonum prepositum Massiliensem cum suis
litteris de credentia ad prefatum regem Karulum destinasset causa
matrimonii contrahendi inter unum de liberis dicti Pelri et unam
de filiabus filii predicti regis Karult, non post multos dies a
predicto tractatu illius matrimonii, de quo magnam voluntatem
ipse Petrus se habere dicebat, secundum quod dicebat ille pre-
positus, et etiam in suis litteris dicebatur, et alia multa verba
amicabilia ex parte illius Petri dicta per dictum prepositum ipsi
domno regi Karulo, ipse Petrus regnum Sicilie sub specie pacis
et parentele contrahende inter ipsum et regem Karulum abstulit
fraudulenter. Et cum ipse Petrus Aragonum preparasset naves
et vasa ad navigandum per mare, rex Francorum sibi misit sol-
lemnes ambaxatores et nuntios speciales dicentes er quod ipse Pe-
trus nullo modo deberet ire contra regem Karulum mnec contra
filium suum nec intrare modo aliquo regnum suwm, quia, si eidem
regi Karulo wel heredi suo aliquam conferret iniuriam, reputaret
sue persone proprie fore factum. Qui Petrus predictis ambaxato-
ribus curialiter et benigne respondit, quod domno regi Karulo vel
heredi suo in aliquibus iniuriari minime cupiebat, sed intendebat
ire ultra mare contra perfidos Saracenos, et quicquid terre posset
acquirere wvel lucrari, filio suo, qui haberet predictam filiam filii



[755] CRONICA 233

regis Karuli, traderet et donaret. Requisivit insuper a summo pon-
tifice decimas terre sue in subsidium itineris sui, quod volebat
facere ultra mare contra Saracenos ad exaltationem et gloriam
fider Christiane. Et rogavit ipsum summum pontificem, quod
terram ipsius Petrt in suam custodiam susciperet et tutelam. Rex
vero Karolus, audiens quod idem Petrus tali deceptione regnum
Sicilie intravisset, mandavit eidem Petro per litteras et nuntios
spetiales, quod de terra sua recederet et eam nullo modo impe-
diret. Qui Petrus, confidens de fortitudine sua et Siculorum gente,
de dicto regno Sicilie dixit se nullatenus exiturum, quamdiu pos-
set dictam terram sub suo dominio retinene. Quo audito, idem
rex Karolus, tunc temporis existens in Apulia, innumerabilem
gentem tam equitum quam peditum congregavit et per mare
contra eum cepit cum inmenso navigio proficisci. Sapientes vero
milites utriusque partis, scilicet regis Karuli et Petri Aragonum,
nolentes quod tam magna multitudo gentium deperirel, inter ipsos
bellum in hunc modum fieri statuerunt, videlicet quod electi sunt
ex utraque parte sex probi milites et discreti, qui ordinent et
disponant, in quo loco, quomodo, qua forma, quando et qualiter
fieri debeat bellum istud. Qui ommes concorditer ordinaverunt et
statuerunt pro meliori, quod bellum istud fieri debeat in civitate
Burdegalensi sita in Guasconia sub potestate et dominio regis
Anglie. Et dicti milites inviolabiliter firmaverunt quod wuterque
rex, Karolus et Petrus Aragonwm, centum ex suis militibus,
quos wvoluerint eligere meliores, et 1idem reges personaliter cum
predictis ducentis walitibus primo die ITunii esse debeant in loco
predicto in MCCLXXXIII, indictione XI. Et in eodem loco et
cwitate fieri debeat quidam campus clausus undique, ita quod
nullus intrare wvaleat wvel exire, et per ipsum domnum regem An-
glie, utriusque partis amicum, debeat fideliter custodiri, ita quod
nullus preter dictos reges et ducentos milites possit eques vel
pedes intrare. Que omnia dicti reges Karolus et Petrus turave-
runt ad sancta Dei Evangelia firmiter observare, et in prefixo
termino ad predictum locum absque impedimento corporis cum pre-
dictis ducentis militibus penitus se ituros et contra seipsos corfo-
raliter  pugnaturos. Item iuraverunt ad sancta Dei Evangelia

quod ille, qui non esset in loco predicto in termino ei superius
constituto, non rex, sed falsus et proditor infidelis appellari debeat
toto tempore vite sue nec unquam decetero honorem aliquem in
hoc mundo consequi vel habere, sed se falsarium, proditorem et
mfidelem debeat appellare; et si ab aliquo interrogatus fuerit,
nemint neget, sed undique omnibus et singulis publice fateatur.
Serenissimus wvero rex Karolus et illustris sacrosancte matris
Ecclesie Romane et fidei Christiane clipeus et protector secun-
dum pacta et conventiones superius prelibatas in prefixo termino
coram domno Iohanne de Grili, milite et senescalco illustris regis
Anglie, et aliis quam pluribus tustitiariis et officialibus dicti regis
Anglie, locum ipsius in Guasconia et specialiter in civitate Bur-
degalensi tenentibus, in dicta civitate cum suis centum militibus
ad predictum bellum faciendum se corporaliter presentavit, eodem
die et termino statuto ipsum Pelrum a mane usque ad vesperam
expectando. Qui Petrus, licet a pluribus fide dignis visus fuisset
sanus corpore ante dictam diem primam Iunii et ita civitatis
predicte propinquus, quod se, si wellet, in civitate predicta et in
die predicto poterat presentare, non tamen venit nec comparuit,
nec ipse nec aliquis pro eo se aliquatenus excusavit.

Cum wero dictus Petrus Aragonum per raliones et wura supe-
rius allegata ab ommni honore regio spoliari debeat et privari et
semper in ignominio ducere vitam suam, domnus legatus de man-
dato summzi pontificis dedit regnum Aragonum illustri regi Fran-
cie pro filio suo; et ipse rex Francie illud recepit et misit gentem
suam ad invadendum regnum predictum ex partibus Navarre.
Et ordinavit facere statim in Catelogna exercitum generalem.
Domnus rex Karulus vadit in Franciam et debet esse ad parla-
mentum cum dommno rege Alamannie. Rex Francie et rex Anglie
mittunt gentem suam in subsidium regis Castelle contra filios
suos. In quo succursu venit Boyses rex Muroe cum decem wmili-
bus militum, et iam multas terras recuperavit. Et facta est con-
cordia, quod mepotes regis Francie debent habere regnum post
mortem ipsius regis Castelle. Rex Portugalli et Algurbii scripsit
regi Francie et regi Anglie et misit nuntios speciales, dicendo
qiod dolet de fatuitate domni Petri, cognati sui, et quod paratus

est facere quicquid volunt. Rex Anglie subtraxit filiam suam,
quain dare debebat filio domni Petri predicti. Et rex Maiore misit
sollemnes ambaxatores et lilteras, dicendo quod de megotiis fra-
tris sui non vult se intromittere. Et pro firmo creditur quod pacta
secreta sint firmata inter ipsum et regem Francie. Data Moysuci
XXVII mensis Tunii XI indictionis.

De bello quod ordinatum fuit inter regem Karolum et Petrum regem
Aragonum, de consilio sapientum, occasione regni Sicilie,

Et nota quod his diebus, quibus isti due reges ordinaverunt
istud bellum, papa Martinus quartus interposuit se et prohibuit
illud, ne fieret, quantum potuit, de fratrum suorum cardinalium
consilio et asensu, nec valuit prohibitio eius, quin obstinato animo
Karolus vellet facere, si Petrus Aragonum voluisset. Verumta-
men aliqui excusant Petrum Aragonie regem, ex eo quod se a
bello ordinato subtraxit, dicentes quod ideo hoc fecit, quia rex
Francie prope locum futuri certaminis stabat paratus cum mili-
tibus suis, ut patruo suo regi Karolo, si indigeret, daret suc-
cursum. Aliqui vero dixerunt quod, sub forma et habitu merca-
toris venit ad terram, in qua bellum erat futurum, propter iura-
mentum servandum, et fecit inde fieri instrumentum, sed quia
timebat, ne rex Francie superveniret in adiutorium Karoli, ideo
se subtraxit a bello.

De conbustione loci fratrum Predicatorum apud Veronam,

Item in hoc millesimo supraposito conbustus est locus fratrum
Predicatorum in civitate Verone, et damnificati sunt ultra mo-
dum. Nam libri eorum et calices sunt conbusti.

De conbustione dormitorii fratrum Minorum apud Lugdunum.

Idem infortunium accidit fratribus Minoribus apud Lugdu-
num, quando papa Innocentius quartus cum cardinalibus suis
habitabat ibidem, post festum Nativitatis Domini, in sero sancti

Stephani. Nam frater Petrus de Bellavilla quidam vetulus stude-
bat, ut predicaret in crastinum, et cum dormitasset, accensus est
ignis; et si clamasset, habuisset succursum. Sed venit ad coqui-
nam pro situla aque, volens latenter ignem extinguere, et cum
rediit, ita ignem inaltatum invenit, quod totum dormitorium cum
libris omnibus est conbustum. Et eodem anno fui ibi cum fratre
Tohanne de Parma, generali ministro, quem papa ad Grecos
volebat transmittere.

De pluvia que descendit, cum celum esset serenum.

Item eodem millesimo, scilicet CCLXXXIII, cum habitarem
in conventu Regino, in festo omnium Sanctorum post matu-
tinum egrediens de Ecclesia intravi claustrum et steti in prato
sub divo, et super me descendebat pluvia grandis, et desuper vide-
bam eadem hora celum serenum, lucidissimum atque stellatum.
Hoc idem vidi alia vice de die sequenti millesimo, sed stellas
videre non potui.

Et de magnis tonitruis penultima die Februarii auditis.

Anno Domini MCCLXXXIIII, indictione XII, penultima die
Februarii, terribilia tonitrua sunt audita, qualia in festo sanctorum
martyrum Gervasii et Prothasii et Iohannis et Pauli audiri con-
sueverunt, et pluvia descendit et grando.

Et quod Parmenses pontem Domine Egidie fecerunt lapideum.,

Item eodem anno Parmenses fecerunt pulchrum pontem lapi-
deum super alveum fluminis Parme in eo loco, ubi antiquitus
pons ligneus, qui dicebatur Domine Egidie, habebatur. Fuit autem
domina Egidia de Palude, que pontem illum ligneum antiquitus
fieri fecerat occasione porte civitatis, quam commune Parme de-
derat domno Bonacurso de Palude, et illa occasione erat vas-
sallus communis Parme, quia illam portam tenebat et habebat ab
eo. Sed processu temporis propter partes et discordiam, que fuit

inter Ecclesiam et imperium, Parmenses portam illam usque ad
L
fundamentum totaliter diruerunt in odium imperialis partis.

Hoc anno inchoatum est in Parma campanile maioris Ecclesie.

Item hoc anno in Parma inchoatum est campanile novum et
pulchrum inter maiorem Ecclesiam et canonicam, ubi prius erat
antiquum.

Et fuit magna frumenti abundantia, Vinum vero in parva copia, sed
bonum, .

Item eodem anno fuit abundantia magna frumenti. Vinum
vero in parva copia fuit respectu preteriti anni.

Fructuum etiam magna fertilitas fuit.

Copia et fertilitas fructuum magna fuit, iuxta verbum quod
scriptum est Levit. XXVI: Pomis arbores replebuntur. Miseri-
corditer fecit Deus, quia pluribus precedentibus annis arbores
propter erucas sine fructu fuerunt. Unde Dominus Ioelis II:
Reddam vobis annos, quos comedit locusta et brucus et rubigo
et eruca; fortitudo mea magna, quam misi i VoS.

Quod captus est filius regis Karuli ab exercitu Petri regis Aragonie
bello marino.

Item in hoc millesimo multa facta sunt heu! non digna relatu,
tamen non silentio subticenda. Nam absente rege Karulo filius
eius, cui dederat principatum Apulie, ivit et pugnavit cum exer-
citu Petri Aragonum bello marino, et succubuit ipse cum exercitu
suo et ductus fuit ad carcerem. Nec fuit ibi rex Aragonie, sed
admirandus eius cum suis. Veniens autem rex Karolus Neapolim
post paucos dies a captione filii, congregata contione, dixit quod
filius erat stultus et fatuus et insensatus et quod insipienter fece-
rat sine suo consilio eundo ad pugnam, et ideo de eo curare nolebat,

ac si nunquam natus fuisset. Et exheredavit eum et abstulit
ei principatum et dedit illum filio filii capti, quem principatu pri-
vavit, et in signum letitie demonstrande et tristicie amovende et
nove promotionis nepotis per civitatem cum militibus hastiludium
fecit, et sic finxit se longius ire. Verumtamen processu temporis
in gravi articulo fuit, usque adeo, ut quantum ad thesaurum ab
amicis adiutorium peteret in civitatibus Lombardie. Unde et Par-
menses ei duo milia florentinorum aureorum, id est mille libras
imperialium, amicabiliter succurrendo dederunt. Puto quod et alie
civitates manum ei porrexerint adiutricem. Inter istos duos reges,
scilicet Karolum et Petrum Aragonum, pro regno Siculorum ha-
bendo graves insidie versabantur. Finis istorum ignoratur adhuc.
Agitur nunc annus MCCLXXXIIII, quando hec scribimus in
mense Septembris, in festo Exaltationis sancte Crucis; et qui dili-
gunt regem Aragonie, multa bona dicunt de eo, qui vero regem
Karulum diligunt, ex eo faciunt istud idem.

Quod civitas Mutine hoc anno destrui cepit, et facte sunt due partes ex
ea preter partem imperialem, que diu erat extra. Et pluries sunt
congressi intrinseci cum extrinsecis, et semper extrinseci victoriam
habuerunt.

Item eodem millesimo divisa est Mutinensium civitas, et causa
divisionis istius quedam homicidia extiterunt, que malitiose et tur-
piter et disconvenienter facta sunt, de quibus nulla fuit punitio
vel iustitia observata. Et habitaverunt extra civitatem illi de Rosa
sive de Saxolo et illi de Savignano et Garxones cum suis amicis,
tam popularibus quam militibus. Et possidebant Saxolum et Sa-
vignanum et Monbarangonem. Et breviter omnia loca a strata
superius occuppabant. Et fortificaverunt Saxolum, includendo
omnes domos terre illius et faciendo foveas circum circa. Et di-
scurrebant per episcopatum Mutinensem destruendo, conburendo
et depredando, eo quod illi de civitate nollent eos in civitate reci-
pere. Et miserunt Parmensibus dicendo quod acciperent claves
castrorum suorum et omnium fortitudinum, quas habebant, et es-
sent domini sui. Illi vero de civitate licenciaverunt potestatem,
quem habebant de Palestrellis de Placentia, dando ei salarium

suum, et fecerunt potestatem quendam Pistoriensem, et diruerunt
domos et palatia partis exterioris. Et quando Parmenses mise-
runt ad eos ambaxatores suos, volentes eos ad pacem reducere,
dum irent ambaxatores per civitatem rogando eos, ut facerent
ea que ad pacem pertinebant, stabant Mutinenses armati per con-
tratas ante hostia domorum suarum et stridebant dentibus in Par-
menses ambaxatores et dicebant: ‘ Quid facimus? Irruamus in eos
et dilaceremus eos, quoniam isti sunt destructores civitatis’. Et
sic ponebant maculam in electis, cum econtrario Parmenses multis
temporibus pro eis contra Bononienses pugnaverint pro Mutina
conservanda. Et ambaxatores missi a Parmensibus ad Mutinenses
fuerunt isti: Capitaneus populi et domnus Egl’dius de Mille-duci-
bus, qui est dominus legum, et alii plures, qui retulerunt postea
Parmensibus hec eadem in palatio in pleno consilio generali.
Et ridebant Parmenses, cum talia audiebant, nec fuit aliquis ex
eis, qui contra Mutinenses propter hoc diceret verbum malum.
Sciebant enim bene quod ipsi non destruxerant Mutinam, sed
causa destructionis Mutine fuerat guerra, que erat inter Boschettos
et illos de Savignano. Et maiores qui erant in civitate Mutine
et capitanei fuerunt et sunt Rangones et Boschetti et Guidones.
Et in principio, quando guerra ista inchoata est, fecerunt Muti-
nenses intrinseci magnum apparatum armorum et omnium rerum,
que ad pugnandum necessarie erant, et oneraverunt plaustra
victualibus, balistis et armis et duxerunt exercitum copiosum con-
tra Mutinenses exteriores, credentes omnes involvere. Et venerunt
versus Saxolum cum omni isto apparatu et ceperunt pugnare cum
hominibus de Saxolo. Est autem Saxolum quoddam castrum, quod
per X miliaria distat a Mutina super ripam fluminis Situle. Porro
Mutinenses extrinseci erant in Savignano. Cum autem domnus
Manfredinus de Saxolo audivisset quod suis inferebatur bellum,
et quod cum hostibus viriliter dimicabant auxilium expectando,
provocatus animo dixit his qui ex parte sua erant: ‘Si quis est
meus amicus, iungatur michi et modo ostendat, et pugnemus viri-
liter hodie pro animabus nostris et amicorum nostrorum!’, Secuti
sunt igitur eum omnes a parvo usque ad maximum, qui apti erant
ad prelium, exceptis custodibus Savignani, et irruerunt viriliter

et acriter super Mutinenses interiores et percusserunt eos et inter-
fecerunt in ore gladii, et multos ceperunt et abstulerunt eis omnia
victualia et arma bellica. Sed et ipsi, cum vidissent insultum et
audatiam inimicorum et concivium suorum, conversi sunt in fu-
gam, proicientes arma bellica et vestes et omnia que habebant,
animas suas tantum salvare cupientes. Tunc Parmenses audientes
hec omnia miserunt Reginis octo sollemnes ambaxatores, qui
omnes potestates terrarum extiterant non semel neque bis, qui
rogabant Reginos ex parte communis Parme, ne stultigarent, sicut
stultigaverant Mutinenses, et ne vellent civitatem suam destruere;
et fuerunt Regii diebus non paucis, quos vidi et visitavi, quia
in conventu Regino habitabam tunc temporis. Ambaxatores autem
isti fuerunt: Domnus Matheus de Corigia, domnus Bonacursus
de Montilio, domnus Rolandus Puttagius, domnus Rolandus de
Adhegheriis, domnus Hugolinus de Rubeis, domnus Egidiolus
de Marano et duo alii populares, quorum nomina memorie non
occurrunt. Quibus responderunt dicentes quod de Parma civitate
sua curam haberent et sollicitudinem custodiendi eam, quia bene
custodirent Regium suam civitatem, ne destrueretur. Hoc ideo
dixerunt Regini quia ambitio et zelotipia quedam erat in Parma
sicut et in Regio, quasi dicerent: Medice, cura te ipsum. Nam
in Regio preter partem imperialem, que diu exterius erat expulsa
et vagabunda et vagipalando exulabat, due partes surrexerant ex
parte Ecclesie pullulate, quarum una dicebatur Superior, alia
Inferior censebatur. In Superiori parte civitatis Regine princi-
pales erant et capitanei: domnus Ago de Manfredis et domnus
Antonius de Robertis et Thomasinus filius suus et domnus Ma-
theus de IFoliano et domnus Iacobinus de Rodelia et domnus
Guido de Tripolis cum suis sequacibus. In Inferiori vero parte
principales erant: domnus Rolandinus de Canussa et domnus
Franciscus de Foliano et frater suus prepositus Carpineti et
domnus Guido de Albareto et Icilinus filius suus et alius filius
suus domnus Rolandus abbas Canusinus et Scarabellus et Man-
fredinus de Guertio et domnus Hugo Conradi cum Conradino
filio suo et domnus Iacobinus de Panceriis cum Thomasino filio
suo et domnus Bartholomeus de Panceriis cum Cacharia filio suo

et domnus Guillielmus de Lupicinis abbas Sancti Prosperi, qui
fecit pacem cum Bojardis et remansit in monasterio suo, et
domnus Garxendonius de Lupicinis. Hic sinistravit, partem suam
relinquendo, et adhesit domno Matheo de Foliano et affinitate
coniunctus est ei, accipiendo filiam eius et dando eam Hugolino
filio suo. Item domnus Guido de Lupicinis et alii plures cum
suis sequacibus. In Parma autem erat ista divisio: Domnus Opigo
[de Sancto Vitale] Parmensis episcopus capitaneus erat partis
unius cum sequacibus suis. Ex altera vero parte erat domnus
Hugo Rubeus, eius germanus consanguineus, quia filii duarum
sororum erant, qui duo fuerunt nepotes domni pape Innocentii
quarti. Porro cum domno Hugone Rubeo érant illi de Corigia
et multi alii de Parma digni relatu. Pompe et ambitiones iste
sunt et penitus abiciende et contemnende ab hominibus habentibus
sensum, quia Apostolus in prima ad Cor. dicit I1: Obsecro autem
vos, fratres, per nomen domini nostri Iesu Christi, ut id ipsum
dicatis omnes, et non sint in vobis scismata. Videntes itaque Re-
gini et cognoscentes quod non curialiter responderant Parmensi-
bus in ambaxatoribus suis, penitentia ducti necnon et necessitate
coacti elegerunt ambaxatores aliquos et miserunt eos Parmam et
obtinuerunt a Parmensibus quicquid petere voluerunt; et fecerunt
eos iurare per animam suam quod observarent omnia que pete-
bant, que sunt hec, videlicet: si aliqua pars de Regio malitiose
expelleret aliam, semper iuvarent partem iniuste expulsam, et
multa alia, que ad pacem conservandam efficaciter pertinebant.
Ambaxatores autem, qui Parmensibus a Reginis fuerunt trans-
missi, isti fuerunt, scilicet domnus Rolandinus de Canussa et
domnus Guido de Tripolis et quidam iudex domnus Petrus de
Albinea, qui fuit prolocutor et concionator istorum. Qui etiam,
cum essent in hospitio suo in burgo Sancte Christine, audientes
de Asdenti propheta Parmensium, miserunt pro eo, ut de statu
Suo consulerent eum. Cui imposuerunt super animam suam, ne
subtraheret aliquod verbum de futuris, que Dominus facere dispo-
nebat. Quibus respondit quod, si conservarent se in pace usque ad
Christi Nativitatem, evaderent iram Dei, alioquin biberent de
calice ire Dei, sicut biberant Mutinenses. Cui responderunt quod

optime conservarent se in pace, quia mutuo matrimonia facere
disponebant ad pacem et amiciciam conservandam. Quibus ipse
dixit quod hec omnia fraudulenter fiebant ab eis et sub quodam
veneno et velamine pacis. Reversi sunt itaque ambaxatores Re-
gini, et a matrimoniis cessaverunt, et magis preparant se ad arma
bellica fabricanda et congreganda quam ad pacem mutuo conser-
vandam, ut in eis impleatur illud Michaelis Scoti, quod dixit
in versibus suis, in quibus predixit futura:

Et Regii partes simul mala verba tenebunt.

De quibusdam civitatibus Lombardie, que mutuo amore se intime dili-
gebant.

His diebus iste civitates magno federe amicicie et amoris vin-
culo copulate erant atque coniuncte, scilicet Placentia, Parma,
Cremona, Regium, Mutina, Bononia, Feraria, Brixia. Nam omnes
erant ex parte Ecclesie. Pars vero imperialis iam diu de civitatibus
suis exterius exulabat et ibat vagabunda per mundum sine spe
redeundi, quantum erat ex parte illorum de Ecclesia. Mantua vero
excepte actionis erat propter domnum Pinamontem, qui domina-
batur in ea. Supradicte igitur civitates, audientes omne malum
quod Mutinensibus accidisset, elegerunt ex seipsis sollemnes am-
baxatores, quos miserunt Regium, ut ibi facerent parlamentum ad
hoc ipsum, ut civitatem Mutinam ad pacem reducerent, si aliquo
modo possent; et nullo modo potuerunt, cum multis diebus super
hoc laborassent. Et fuerunt ibi ambaxatores ex utraque parte Mu-
tine, exterioris et interioris. Tandem ambaxatores hoc decreverunt
et ordinaverunt et statuerunt, ut nulli parti consilium darent nec
succursum nec adiutorium nec favorem, -tum quia noluerunt eis
consentire pro bono suo et pace habenda, tum etiam quia non
poterant offendere aliquam partem ex Mutinensibus, quin offen-
derent suos, eo quod omnes ex ecclesiastica parte fuissent, tum
etiam ut removerent spem a Regio et aliis civitatibus sue partis
non habendi adiutorium ab eis, si similiter stulticarent. Tunc
Mutinenses, videntes se derelictos in manu consilii sui ab omnibus

suis amicis, in quibus habebant fiduciam, miserunt Florentiam
et ad alias Tuscie civitates, ut conducant soldadherios ad congre-
gandum exercitum oportunum, ut una pars aliam dissipet et con-
fundat. Talia sunt hodie in octava Nativitatis beate Virginis; finis
ignoratur istorum; verumtamen, si fuerit vita comes, finem vi-
dere poterimus.

Quod Regini licentiaverunt potestatem, quem habebant, domnum Tobiam
de Rangonibus de Mutina, ut iret viam suam, et elegerunt potesta-
tem capitaneum, quem habebant.

.

Tunc Regini domnum Tobiam de Rangonibus de Mutina, po-
testatem suum, licentiaverunt, ut iret viam suam et rediret in
Mutinam civitatem suam, dato sibi salario suo honorifice et de-
center. [Fuit autem triplex causa, quare licentiaverunt eum, scilicet
quia novus erat in regimine, nunquam enim aliquam potestariam
habuerat nisi istam, et contra aliquos acriter et iniuste insurgebat,
ut eos mulctaret et in compedibus poneret pro levissima culpa.
Quod Reginis displicuit. Ideo dicit sapiens in Prover. XXVIII:
Dux indigens prudentia wmultos opprimet per calummiam; qui
autem odit avariciam, longt fient dies eius. Secunda causa fuit,
quia impeditam linguam habebat usque adeo, ut auditores provo-
caret ad risum, quia, cum volebat dicere in consilio: ¢ Audivistis
quod propositum est’, dicebat: ‘Audivistis propottam’. Et sic
deridebant eum, eo quod esset elinguis. Erat enim traulus. Ve-
rumtamen plus deridendi essent qui tales homines ad dominium
eligunt, qui sunt valoris nullius. Quod est signum, quia similia
similibus gaudent, et qued reguntur amore privato et parum cu-
rant de utilitate communi. Ideo de talibus dicit sapiens in Pro-
ver. XXIX: Homines pestilentes dissipant civitatem, sapientes
vero avertunt furorem. Item de malis rectoribus dicit ibidem:
Cum impii sumpserint principatum, gemet populus. Item Eccle-
siastes X: gt malum, quod widi sub sole, quasi per errorem
egrediens a facie principis, positum stultum in dignitate sublimi
et divites sedere deorsum. Tertia causa fuit, quia totis viribus
conabatur divisionem in Regio ponere, ut traheret Reginos ad

partem suam interiorem, que erat in Mutina. Quod Regini per-
pendentes deposuerunt eum de dominio et emiserunt eum, ut redi-
ret ad suos. Et impleta est Scriptura que dicit Isaie XXXII:
Non wocabitur ultra is qui insipiens est princeps, neque fraudu-
lentus appellabitur maior. Stultus enim fatua logquetur, et cor eius
faciet iniquitatem, ut perficiat simulationem. Tunc elegerunt Re-
gini capitaneum suum, ut esset eorum potestas, amplificato sibi
salario, eo quod esset homo sapiens et industrius, cuius beneficio
et bona fide civitas Regina creditur conservata. Cui etiam con-
gruere potest quod Ys. dicit XXXII: Princeps vero ea que digna
sunt principe cogitabit et ipse super duces stabit. Hic fuit oriun-
dus de Civitate que dicitur de Castello.

De propheta Parmensium qui appellatur Asdenti, quem episcopus Par-
mensis consuluit, et ad quem consulendum de futuris veniunt
multi alii.

His diebus domnus Opico Parmensis episcopus prophetam
Parmensium qui dicitur Asdenti invitavit ad prandium et de
futuris diligenter quesivit ab eo. Qui dixit, audientibus multis,
quod usque ad breve tempus Regini et Parmenses tribulationes
multas erant passuri; et de morte summi pontificis pape Martini
quarti predixit similiter, omnium istorum tempora determinando
et specificando, que ponere nolo; et quod succedere debebant tres
summi pontifices et ab invicem discedere, quorum unus esset legit-
timus, duo vero non legittime facti. Et de destructione Mutine,
ante quam eveniret, predixerat. Nec est aliter iste propheta, nisi
quia illuminatum intellectum habet ad intelligendum dicta Merlini
et Sibille et abbatis Ioachym et omnium qui de futuris aliquid
predixerunt. Et est curialis homo et humilis et familiaris et sine
pompa et vana gloria; nec aliquid dicit affirmando, sed dicit:
‘ Ita videtur michi, et ita intelligo ego istam scripturam’. Et cum
aliquis legendo coram eo aliquid subtrahit, statim percipit et
dicit: * Tu decipis me, quia aliquid dimisisti *. Et de diversis par-
tibus mundi multi veniunt ad ipsum interrogandum. Nam bene
per tres menses ante predixit infortunium Pisanorum; et quidam
Pisanus ex certa industria ad ipsum interrogandum Parmam venit

de Pisis post duplicem cum Ianuensibus iam conflictum. Nam Pi-
sani et Ianuenses bello marino tribus vicibus mutuo sunt con-
gressi. Semel MCCLXXXIII et bis in MCCLXXXIIII. Et in
primis duobus conflictibus inter mortuos et captivos computantur
sex milia Pisanorum. Inter quos comes Facius ductus fuit ad car-
cerem Januensium, et etiam multi alii digni relatu. Et dum adhuc
inter ipsos in mari pugna valida ageretur, intravit quidam Ianuen-
sis quandam navem Pisanam et multis laminis argenteis oneravit
seipsum; et cum esset ferro armatus et laminis oneratus et navem
suam denuo vellet ascendere, attingere non potuit, immo cecidit
et descendit in profundum quasi lapis cum sargento et ferro et
forte cum sceleribus multis. Audivi hec omnia a lectore Ravenne,
qui JTanuensis erat et de Ianua noviter veniebat.

Nota mirabile, quia eodem tempore et mense et die et loco capti sunt
Pisani a Januensibus, quo ceperant ipsi prelatos tempore pape Gre-
gori1 nonit,

Et nota mirabile atque considera, quia eodem tempore et mense
et die et loco capti sunt Pisani a lanuensibus, quo ceperant ipsi
prelatos tempore bone memorie Gregorii pape noni, ut advertas
verum esse quod Dominus dixit Zacharie II: Qui enim tetigerit
vos, tangit pupillam oculi mer. Et iterum Iob XXIIII: De civi-
tatibus fecerunt wviros gemere, et anima vulneratorum clamabit,
et Deus inultum abire non patitur. Et Ys. XLVIIL: Ultionem ca-
piam, et non resistet michi homo. Quare? Quia mea est ultio, et

ego re(tribuam). Deus ultionum dominus, Deus ultionum li-
bere egit.

De Parmensibus, qui soliti sunt dicere quod vindicta XXX annorum
satis est tempestiva; quod in sancto Britio bene patuit post mortem
sancti Martini.

Et nota quod Parmenses, ex quibus sum ego, soliti sunt
dicere quod vindicta XXX annorum satis est tempestiva. Verum
dicunt, Patet exemplum in sancto Bricio, cui post XXX annos
episcopatus sui inflicta fuit pena pro vindicta sancti Martini,
quem multipliciter afflixerat, et ipse multipliciter postea fuit

afflictus. Lege legendam sancti Bricii, et videbis, si non est ita
ut dico.

De mutuo et gravi bello marino quod inter Pisanos et Ianuenses factum
fuit hoc anno.

Item anno Domini MCCLXXXIIII videntes Pisani omne ma-
lum, quod eis a Ianuensibus erat inflictum, volentes suam iniu-
riam vindicare, multas naves et galeas et vasa marina fabrica-
verunt in flumine Arni, et instructo navigio ordinaverunt et sta-
tuerunt quod nullus a XX annis et supra et a LX et infra re-
maneret, qui non iret ad pugnam. Et discurrerunt per totam
marinam lanuensem destruendo et conburendo, occidendo et ca-
piendo et depredando. Et discurrerunt per totam contratam illam,
qua itur a JTanua in Provinciam, transeundo ommnes maritimas
civitates, scilicet Nolam, Albenganam et Savonam atque Victi-
milium, volentes Ianuenses invenire, ut cum eis pugnam com-
mitterent. Tanuenses vero ordinaverant, ut nullus ex suis domi
remaneret a decem et octo annis et supra et a LXX et infra, sed
cum suis concivibus iret ad bellum; et sic discurrebant per mare
cupientes invenire Pisanos. Tandem reppererunt se inter caput
Corsice et Gorgonum et ligaverunt naves simul, secundum morem
illorum qui pugnant in mari. Et ibi tanta cede ab utrisque pugna-
tum est, ut etiam celum videretur compati et plorare. Et multi
ex utraque parte sunt interfecti, et plures naves submerse. Cum-
que iam Pisani victores existerent, supervenerunt Ianuenses cum
multis galeis et irruerunt super Pisanos iam fessos; et nichilo-
minus ab utrisque acriter est pugnatum. Tandem Pisani, cum se
inferiores esse conspicerent, se Ianuensibus tradiderunt. Qui vul-
neratos occiderunt, alios ad carcerem servaverunt. Et qui melius
habuit gloriari non potest, quoniam utrisque fuit adversa fortuna.
Et tantus fletus et ploratus fuit in Tanua et in Pisis, quantus nun-
quam in illis duabus civitatibus fuit auditus a die conditionis
earum usque ad dies nostros. Quis enim sine tristitia et magno
fletu referre potest vel etiam cogitare, qualiter ille due nobiles
civitates, ex quibus nobis Ytalicis omnium bonorum copia venie-

bat, mutuo sunt destructe ex ambitione tantum et pompa et vana
gloria, qua una aliam superare volebat, quasi mare navigantibus
non sufficeret? Inde consuevit dici:

Iniuriam latam sibi nunquam vindicat apte,
Qui ruit in peius, quo dedecoratur aperte.

Facta sunt autem hec XIII die mensis Augusti, in dominica
die, in festo sanctorum martyrum Ypoliti et Cassiani. Numerum
captivorum et interfectorum ex utraque civitate scribere neclui,
quia diversimode referebatur. Verumtamen arehiepiscopus Pisanus
episcopo Bononiensi, cuius frater germanus est, certum numerum
in suis litteris designavit, quem similiter scribere nolui, quia expe-
ctabam fratres Minores de Tanua et de Pisis, qui michi certum
numerum melius declararent. Et nota quod ista pugna et strages,
que facta est inter Ianuenses et Pisanos, prenosticata fuit et de-
monstrata, ante quam fieret, diu. Nam in villa Sancti Ruffini in
episcopatu Parmensi mulieres, que de nocte linum purgabant,
viderunt duas magnas stellas mutuo preliantes. Et retrahebant se
multis vicibus et iterum atque iterum mutuis congressibus dimi-
cabant.

Dolorosa narratio dominarum de Pisis pro morte karorum suorum.

Item millesimo supraposito post bellum, quod Pisani cum Ta-
nuensibus habuerunt, multe mulieres Pisane, pulchre domine, no-

